
I. ЁМЮРЛЮК ТИЗГИНЛЕ 

« И Т и л ь СУУУ АГЪА ТУРУР...» 

К ъ а р а ч а й - м а л к ъ а р адабият у з а к ъ ёмюрледен бери ёсе, 
ж а ш н а й , бирде уа ёчюлюп къалыргъа жетип, сора жангы-
дан тириле, къарыу ала , айныу жолундан таймай келеди. 
Адабиятыбызны тарых ызы а л ы к ъ а тынгылы тинтилме-
генликге, аны байлы-гъы, чексиз-къыйырсыз терен магъа-
насы ниет хазнабызны тюрлю-тюрлю бетлеринде ачыкъ 
кёрюнюп турады. 

Халкъьгбызны з а р а у а т къадары, толкъун-толкъун бо-
луп басхан къыйынлыкъла кёп затыбызны ж о к ъ этген-
диле. Миллетибизни к ъ а д а м а л а р ы н къой — т а м а ш а л ы к ъ 
ниет байлыгъы окъуна седирегенди. Ж ы р л а р ы б ы з н ы , 
макъамл а ры б ызны, тепсеулерибизни заманында жыйыш-
дырып, илму тинтиулеге къошуп, «паспортлу» этмегени-
бизни хатасындан аланы иги кесеги тасды. Бир талайы 
уа, халкъыбыз сюргюнде болгъан чакъда , къоншу халкъ-
ланы х а з н а л а р ы н а саналып к ъ а л г ъ а н д ы л а . Бюгюнлюкде 
да уллу миллет м,агъанасы болгъан ышанларыбызны «юй-
юрсюндюралмай» турабыз. Ол сайда тарыхда «алан» 
атыбыз. Совет тоталитар к ъ ы р а л д а бир х а л к ъ башха 
халкъгъа билеклик этерча онг ж о к ъ эди, аланы хар бири 
ёз къайгъысын кёрюрге керек эди. By арт ж ы л л а д а , башха 
х а л к ъ л а бла тенглешдирсек, тарых илмуда белгилеп ай-
тырча уллу иш этилмегенди. Кеси алимлерибизни ичин-
де тюзлюкден, кертиден — кёзбауну сайлап тургъанла да 
бардыла , ж а р с ы у г ъ а . «Азны юлюшю да аз» дегенлей, та-
рых алимлерибизни китаплары да х а л к ъ ы б ы з эрттеден 
с а к ъ л а г ъ а н ж у у а п л а н ы б а я м л а м а й д ы л а . Алай биз да ху-
на тешикден чыкъмагъанбыз , бизни ата -бабаларыбыз мал 
кютюп, сабан сюрюп, темир тюйюп, мекям-журт салып, 
мамыр кюнледе мамыр ишледе бир кишиден артха къал-
м а г ь а н д ы л а . Анга, кёре уа , не ж а н ы б л а да х а л к ъ ы б ы з 
ж а ш а у у н д а айырмалы, юлюшлю да болгъанды. Бу фи-
кирни кертилигин мен, к ъ а р а ч а й - м а л к ъ а р адабиятны 
озуп кетген ёмюрледен къалгъан бетлерин тинте, къара -
чай-малкъар окъуучугъа ачыкъларгъа сюеме. Ол мураты-



ма жетерге болушлукъ болурча илму ишле бек аздыла. 
Аны себепли, китапда кесим истегенча теренлик да болмаз. 
Алай хар алим да, заман излегенча, алгъа бир атлам этсе, 
ызындан келгеннге жол тынчыракъ боллугъу сёзсюздю. 

Къарачай-малкъар халкъ кесини жазмасын акъсакъ 
Темирни зорлугьунда тас этип, грек жазманы (румчаны) 
да танып, араб жазмагъа тюзелгинчи, бир ненча ёмюр 
озгъанды. Ж а з м а къарыусуз болгъан заманда ол кесини 
кёлден чыгъармачылыгъын айнытханды. Эки минг жыл 
мындан алгъа белгили болгъан Нарт эпос (Моисей Хо-
ренскийни шагъатлыгъына кёре), ызы бла мажюсю, арт-
да уа тарых-жигитлик жырла кёбюсюнде адабиятны бор-
чун толтуруп тургъандыла. Ислам дин киргенден сора уа, 
аны философия, этика, эстетика жорукълары къарачай-
малкъар халкъны сезимине, ниетине сингип, кесини ёз 
тёрелери бла бирге адабият оанат мурдору, айныу жолу 
болгъандыла. 

XIX ёмюрде Шимал Кавказны халкълары Россейни 
оноууна тюшюп, аны къыраллыкъ ызында жашауларын 
къурай башлагъанда, ол халкъланы келечилери (бек ал-
гъа орус къалалагъа аманатха берилген 8—10-жыллыкъ 
ж а ш ч ы к ъ л а ) орус маданият бла, санат бла да шагъырей 
боладыла, европалы адет-тёрелени кеси халкъларына синг-
дирирге итинедиле. Аланы арасында къарачай-малкъар 
жашла бла къызла бир-бир усталыкъланы Шимал Кавказ-
дан биринчи болуп алгъандыла: хакимле Орусбийланы 
Шаухал бла Шаханланы Абай; Абайны ж а ш ы — Б а с и я т , 
юрист; агъачха къарау жаны бла алим Орусбийланы Са-
фарали; темир жол, уллу кёпюрле ишлеген инженер 
Д у д а л а н ы Ислам; кавказ муслийман халкъланы ичинде 
биринчи устаз къызла Абайланы Ханифа бла Шакъман-
ланы Фуза. Суратчыланы арасында биринчиледен Кърым-
шаухалланы Ислам, Россейни консерваториясында аны 
ачылгъан жылында окъуп башлагъан закий къылкъобузчу 
Абайланы Солтанбек; тарыхчы Абайланы Муоос; Шаркъ-
да да атлары белгили, ислам динни алимлери Чабдар 
Сюлемен, Гамаланы Локъман бла Мустафа болгъандыла.. . 
Тизме уллу эсе да , толу тюйюлдю. 

Алайды да, окъуулу адамлары бла къарачай-малкъар 
халкъ, санына кёре, сёзсюз, XIX ёмюрде биринчи жерни 
тута эди. Бусагъатда да ол жаны бла Россейде алчылы-
гъын тас этмегенди. By болумну сылтаулары узакъдан 
келедиле. Халкъыбыз не заманда да окъуугъа, билимге 



уллу магьана бере келгенди, кесини жашауун алчы хал-
лагъа кёре къураргъа да итиннгенди. Белгилисича, 
XX ёмюрге дери Шимал Кавказда билим бериу, халкъгъа 
къара танытыу иш артыкъ жетишимли бардырылмагъанды. 
Алай миллетибизни алчы адамлары не жарсыуларын да 
тёздюрюп, амал излеп, окъуу-билимге жан атхандыла. 
Къыйын болумлада тургъан, XVI — XVIII ёмюрлеге дери 
жашагъан жерини асламын тас этген, адамын ёлет, душ-
ман да къыргъан халкъыбыз, бир кесек онг тапханлай (сёз 
ючюн, XIX ёмюрню арасындан башлап) , ниет байлыкъны 
неден да сыйлы кёрюп, аны ёсдюрюрге жол излегенди. 

Озгъан ёмюрде жашагъан къарачай-малкъарлыланы 
билимли, эсли уланлары боюнларына керти да ауур жюк-
ню алгъан эдиле. Ала, халкъны жашауун игиге тюрлен-
диргенден сора да, тёгерекде къоншула бла да къарындаш 
байламлыкъны жюрютюрге кюрешгендиле. Керек кюнде 
жамауатларын жакълагъандыла , алагъа ёкюл да бол-
гъандыла. Туугъан жерлерине, Ата журтларына таза ниет 
бла къуллукъ этген ж а ш л а башламчылары болгъан иш, 
жарсыугъа, 1917 жылда революциядан сора ала мурат 
этген ызны бармагъанды. XX ёмюрню аллында миллет 
интеллнгенциябыз, бий тукъумладан чыкъгъан эсе да, ре-
волюциягъа ыразы эди. Аны юсю бла халкъ ж а ш а у игиге 
айланыр ден да ийнана эди. Революциядан сора, Совет 
власть орналгъандан сора къарачай-малкъарлыла, башха 
халкълача, адетлери, жашау болумлары, юйюр-жамауат 
ызлары тюрленин, жангы жолну алай башлайдыла. Бу 
кезиуде Къарачай да, Малкъар да Россей Федерацияны 
башха-башха къыраллыкъ бёлюмлериие тюшеднле. Бу 
ишии Россейни бийик къырал къуллукъчулары XIX ёмюр-
де окъуна башлагъан эдиле — Къарачайны Къобан область-
ха къошун, Малкъарны уа — Теркге. Алай бла бир мил-
лет экиге бёлюнюп, аралары узакъ бола тебирейди. Бай-
ламлыкъны бюгюн да сакълаи тургъан аны эпосу, жыр-
лары, тенсеулери, таурухлары, ниети, ана тили болуп 
къаладыла . Революция хорлан, власть орналгъандан со-
ра, жамауатыбызны билимли, алчы адамлары зорлукъ-
ну, къыйынлыкъны ачЫ сууун татхандыла. Аланы кёбю-
сю Уллу Ата журт уруш башланнгынчы окъуна жоюлгъан 
эди. Сау къутулгъанларыны уа миллет чекген къыйын-
лыкъдан тышьшда, башлары энчи жалгъан даугъа къа-
льш, чыгъа1рмалары къара чёпге алынып, 70 жылдан ар-
тыкъ заманны тургъандыла. Тюзлюк, кеч-эртте болса да, 
хорламай къоймайды. Алай адам кесини жашагъан ду-
ниясында ол тюзлюкню хорлагъанын кёрмей да къалыу-
чуду. Инсан дуниядан дайым жюрегине сабырлыкъ ал-



май кетеди. Къарачай-малкъар интеллигенцияны бир та-
л а й тёлюсюню жарсыулу къадарлары да тюзлюкню кеч 
тохташханы бла байламлыды. Аланы алчы ниетлери кеси 
заманларына къуллукъ этгенликге, аладан сора келген 
тёлюлеге белгили тюйюл эди. Айтханыбызча, 20-чы жыл-
л а д а н башлап, аланы жазгъанлары да, этген ишлери да 
сёгюлюп, халкъгъа к ъ а ж а у затлача кёргюзтюлгендиле. 

Алай бла XIX ёмюрде ёз милетлерин жарыкъланды-
рыу бир къауум къарачай-малкъар уланны сыйлы, махтау-
гъа тийишли да, къыйын, жарсыулу да къадарлары бол-
гъанды. Бюгюнлюкде аланы кёбюсюню аты халкъыбызгъа 
жангыдан къайтханды, ниетлери уа бизге тамблабызны 
къураргъа болушадыла. Башда атлары сагъынылгъанла-
дан сора да жарыкъландырыу иш бла Акъбайланы Исма-
ил, Жаболаны Ахия, Орусбийланы Науруз, Батчаланы 
Аубекир, Байрамукъланы Илияс, Сюйюнчланы Даулетге-
рий, Байчораланы Ахия, Малкъарукъланы Дадаш, Мол-
лаланы Исхакъ, Ибрагим, Магомед, Ахайланы Хабибул-
лах, дагъыда башха билимли, къолларындан келген адам-
л а кюрешгендиле. Аланы кёбюсю назмула, жырла, ха-
парла, зикирле да къурагъандыла. Аллахха шукур, аллай 
алчы адамларыбызны юсюнден, аз болса да, китапла 
жазыладыла , окъуу юйледе сохталагъа хапар айтылады. 

XVI — XIX ёмюрледе Къарачай-Малкъарны ниет хаз-
насын байыкъдыргъан жырчыларыны атлары унутула, 
айтханлары уа, аууздан-ауузгъа ёте, халкъ чыгъармачы-
лыкъгъа къошулуп къалгъандыла. Фольклорну байыкъгъа-
ны аман да болмаз. Алай миллетни айныу жолунда циви-
лизацияны илишанлары аны профессионал маданиятыны 
ёсюмюнде кёрюнеди. Сёз ючюн, халкъ тепсеулени профес-
сионал къауумла кёргюзте эселе, ол зат миллетни айныуу 
бийик д а р а ж а г ъ а жетгенин шагъатлайды. Анга кёре, 
халкъны басма адабияты нелляй бир эрттеден келе эсе, 
аны ниет байлыгъын ёсдюрюуде жашауун, къадарын къу-
рауда адабиятны магъанасы да ол къадар бир уллу бол-
гъаны сёзсюздю. Озгьан заманладан бери да белгили 
•болгъан закийлерибизни сагъыннганда, биз жаланда Кя-
зимни, Къаспотну, Аппаны атларын эсгериучюбюз. Алай, 
не бек закий болсала да, 2—3 назмучудан адабият къура-
лып къалмайды. Алагъа дери да, аланы заманларында 
да башха назмучула, жырчыла жашагъандыла , ана тили-
бизни отун ёчюлтмей тургъандыла. 

Къарачай-малкъар миллет адабиятны оту уа къайсы 
ёмюрде, къачан тиргизилген болур? Бу соруугъа жууап 
табар ючюн, халкъыбызны айныу жолун, маданиятыбызны 
тарыхын да кёз аллыбызгъа келтирирге керекбиз. Илму 

жаны бла алсакъ, соруугъа жууапны руника ж а з м а н ы 
кезиуюнден башлап излерге борчлубуз. 

Байчораланы Сосланбекни тинтиу ишлерине кёре, биз-
ни ата-бабаларыбызны руника ж а з м а л а р ы миллет мада-
ниятны тамырыдыла. Ол жазма бла ала VII—XV ёмюрледе 
хайырланып тургъандыла. Руника эсгермеле бизни буса-
гъатда жашагъан жерибизде да табылгъандыла. Кеслери 
да уллу жазма культураны къысха юзюклеридиле. Аланы 
ичинде бек уллусу къош айтымды, къалгъанлары сёз ту-
тушладыла, бир-бир эсгермеледе уа жаланда сёзле неда 
аланы кесекчиклери сакъланнганды. Ж а з м а л а д а тилекле, 
бир жигитни ёлгенине жарсыу, жер атла, жыл сан, шый-
ыхны аты дегенча билдириуле бардыла. Таш урчукъ баш-
ха быллай жазыу тюшюпдю: «Урчукъну айланч урулгъан 
оюуу». Алай, белгилисича, ол ёмюрледен биз ж а ш а г ъ а н 
«тийреде» уллу адабият чыгъармала сакъланмагъанлыкъ-
гъа, руника жазманы мурдорунда тюрк къыраллада ул-
лу адабият айныгъанына Узакъ Шаркъда , Къытайда, Мон-
гол'ияда табылгъан таш эсгермеле шагъатдыла. Аланы 
ичинде VIII ёмюрню закий назмучусу йоллуг-тегинни 
поэмалары бийик эстетика кючлери бла бюгюн да кёплени 
сейирсиндиредиле. Ала, сёзсюз, битеудуния поэзияны жети-
шимлеридиле. 

Йоллуг-тегин, Кюлтегин бла аны къарындашы Могилян 
ханнга жоралап 3 поэма жазгъанды. Йоллуг-тегин бла 
бир ёмюрде жашагъан Тоньюкук атлы назмучу, адабият-
тарых тёрени андан ары ёсдюре, кесини ж а ш а у жолуну, 
ахлуларыны, тенглерини жигитликлерини юсюнден дастан 
жазып, таш эсгермеде ёмюрледе къалырча этгенди. 

Бу чыгъармалада тюбеген поэтика дуния бизни адаби-
ят сёзюбюзню мурдору болгъанына шартла кёпдюле. Поэ-
малада нарт сёзлени, айтыуланы, тенглешдириулени, сёз 
тутушланы асламын къарачай-малкъар тил бюгюн да сакъ-
лап турады: «ичи ашсыз, тышы тонсуз» — ж а р л ы адамны 
юсюнден; «кёзю кёрмеген, къулагъы эшитмеген» — жахил 
адамны юсюнден. «Отча, боранча келди», «отча, къызып 
къалды», «сыйыт-жиляу болду»... Сакъланмагъанлары 
уа кёчюрюлмегенлей да ангылашынадыла. Ташха урулуп 
сакъланнган бу дастанланы аламат суратлау кючлери 
барды. («Ташха тамгъа салгъанлай» деген сёзюбюз келе-
ди был айда эсинге). Аланы ниет кючлери да теренди, 
бийикди. Сёз ючюн, тюрк халкъланы бирликге чакъырыу, 
аталаны осуятларына табыныу: 

Тюрк будунун аты киши 
Иок болмаз тыйын. 



Къангым къагъынынг, огю къатунунг 
Кётюрмюш Тенгри,— 

деп ж а з а д ы йоллуг-тегин. 
Бу тизгинлени бусагъатда къарачай-малкъар тилге кё-

чюрсек, былай эшитиледиле: 

Тюрк халкъны ёз аты 
Жокъ болмасын дей, 
Хан атамы, бийче анамы 
Кётюрдю Тейри. 

«Кётюрдю Тейри» дегенни магъанасы — халкъ башчы-
лагъа аланы тежеди Тейри дегендеди. 

Башда айтылгъан поэмала буруннгу тюрклени Кюнчы-
гъышда Хунну деген къыралларында жазылгъандыла. Ол 
кезиуде (VII—VIII ёмюрледе) хунла къыралы Кюнчы-
гъышдан Кюнбатыш Европаны чеклерине дери жете эди. 
Кюнбатыш хунланы къыралларында бизни ата-бабалары-
быз да болгъандыла *. Ишексиз, ала да къурагъандыла 
быллай дастанланы, алай ала сакъламагъандыла неда 
ллыкъын табылмагъандыла ансы. Бюгюн бнзге белгилн 
руника жазмаланы башда айтылгъаныча, магъаналары 
кенг тюйюлдю, аланы ичинде адабият чыгъармала жокъ-
дула . Руника кеси да, кёбюсюнде агъач томуроулада, къа-
нгалада жазылгъаны себепли, бир-эки ёмюрден кёп чы-
дамай, чирип, тас болуп къалгъаны баямды, Ол ёмюрледе 
Чындан къагъыт келтирип да жазгъандыла китапла. 
Бир-бир алимлени айтханларына кёре уа, тюрк халкъла 
кеслери да къагъыт мажара болгъандыла. Эрттегили ун-
гъур китапланы къагъытлары чын къагъытдан башха 
.болгъаны тохташдырылгъанды. Араблылагъа да къагъыт 
тюрк халкъладан келгенди деп жазады А. Ф. Габен. Алай 
къагъытны ёмюрю да къысхады, тан сакъланмаса. 

Къарачай бла Малкъарда къая къабыргъалада, тау 
.ауузланы теренинде ташлада , тауланы таша бетлеринде 
табыладыла руника жазмала . Ала VII—XIV ёмюрледен-
диле деп тергейдиле алимле Хабичланы Магомет бла Бай-
чораланы Сосланбек. 

«Къарачай-малкъарлыланы ата-бабаларыны — болгар-
лыланы руника жазмалары бар эди. Ол жазма XV ёмюр-
те дери окъуна сакъланнган болур», — дегенди белгили 

* Белгили орус алим Л. Н. Гумилёв жазгъаннга кёре, къарачай-
•малкъарлыланы тарыхлары эрттегили Хун къыралиы тарыхыидан 
ллгъа башланады. Гумилёв Л. Н. «Древние тюрки», М. 1995 ж. 

тарыхчы Е. Алексеева, Иоанн Галонифонтибусну 1404 ж ы л -
дан жазмасын тинте. Аны юсюнден белгили археолог Бид-
жиланы Ханафи да айтады. Руника эсгермеле Къарачай 
бла Малкъарны Хумара, Ысхауат, Гнакъызы, Битикле^ 
Акъ-Къая, Архыз, Уллу Дорбунла деген жерлеринде тю-
бейдиле. 

Руникадан сора да орта ёмюрледе бизни халкъыбызгъа 
араб жазма белгили болады, жюрютюлюп да турады. 
Бек алгъа бу жазма бла дин къуллукъчула, байланы, бий-
лени къагъытчылары хайырланнгандыла. 

Халкъыбызны бурун къыралы — Уллу Булгарияда ис-
лам дин VIII ёмюрден башлап жайыла тебирейди. Дин бла 
бирге ислам маданият да келеди. Болгарлыланы шахарла-
рында араб жазманы билгенле кёпден-кёп бола башлай-
дыла. Ол кезиуде Уллу Булгарияны кавказ шахарларын-
да руниканы араб жазма хорлайды. Къырал башчыла, 
алимле, саудюгерчиле, теборла (къагъытчыла) , дин къул-
лукъчула къагъытланы арабча къурайдыла. Аны бла 
байламлы кёп сын ташлада , межгатлени къабыргъаларын-
да да жазыула араб харфла бла салынадыла. 

882 жылда тюрк халкъланы бек эрттегили поэмаларын-
дан бири — «Шан къызыны дастаны» жазылгъанды. Дас-
танны къурагъан Микаил Башту Шамси алгъа бурун 
Къый (бусагъатдагъы — Киев) шахарда, ызы бла Итиль 
Булгарияда жашагъанды. Микаил Башту кесини айтхы-
лыкъ дастанын жазып бошаргъа Уллу Булгария ючге 
юлешинеди: Къара Булгария (Шимал Кавказ ) , Итилъ 
Булгария, Тынай Булгария (бусагъатдагъы Болгария къы-
рал) . Ол себеиден бу поэманы бир талай тюрк халкъны, 
славян болгарлыланы, украинлыланы, терен адабият ке-
лишимлерине кёре уа — гюржюлюлени да адабият эсгер-
месине санаргъа керекди *. 

«Шан къызыны дастаны» буруннгу болгар халкъны ада-
биятында жангыз кеси болмагъаны баямды. Нек деген-
де, — быллай бийик суратлау кючню сыйындыргъан чы-
гъарма жазылыр ючюн, анга дери жюрюген белгили ада-
бият адетле болмай амалы жокъду. Ол суратлау кюч 
Дастанны къуралыуунда, магъанасында, тизгинлени бир 
бирине уста келишиуюнде ачыкъ кёрюнюп турады. Бу 
поэма бизни тилибизде, бизге жууукъ тюрк миллетлени 
да тилинде жазылгъанына бир юлгю келтирейик: 

* Шота Руставелини «Къаплан тери кийген батыр» деген поэма-
сы бла М. Баштуну дастаныны арасында болгъан келишиулени юсюн-
ден украинлы алии Ю. Олейник тынгылы илму ишинде ачыкълайды. 
Башту М. «Шан къызыны дастаны». Анкара, 1991 ж. 21 бет. 

Итиль сууу агъа турур, 
Къая тюбюн къагъа турур, 
Балыкъ, телим * багъа турур, 

Кёлюм дагъы къушарур **. 

Былайда бизге ангылашынмагъан жаланда эки сёз бар-
ды. Сейир тюйюлмюдю онбир ёмюрню ичинде тилибизни 
алай таза сакъланнганы! Назмучу бир айтым бла кёз ал-
лынга ненча тюрлю ж а ш а у суратны келтиреди. Аны ючюн 
айтылгъан болур къарачай-малкъар тил тюрк тиллени 
арасында бек таза, бек толу сакъланнган жашил айрыкам-
ды деп. 

1994 жылда битву къарачай-малкъар жамауатны сейир-
ге къалдыргъан, «Къарчаны тарыхы» деген китап басма-
дан чыкъгъанды. Ол кеси да кёп даулаш туудургъанды. 
Алай даулашханланы, китапны кертилигине ишек бол-
гъанланы къанларын сууутхан — анда XV ёмюрден къал-
гъан тарых, адабият магъаналары болгъан шартладыла. 
Микаил Баштуну поэмасы бла «Къарчаны тарыхыны» ара-
сында озгъан жети ёмюрню ичинде адабиятыбызны юсюн-
ден хапарыбыз толу тюйюлдю. Алай ол ёмюрледе да тин 
хазнабызны байыгъып тургъанына сёз жокъду. Ж а л а н д а 
ишеклик т у у д у р г ъ а н — б ы л л а й китапны тарых жанындан 
гурушхасыз шагъатлыкълары болмагъаныды. Мени ою-
мума кёре, аланы келлик тёлюледе тарыхчыларыбыз 
табарыкъдыла. Бусагъатда уа ол затны тамамларыкъма де-
ген алим бар эсе, бир талай заманны ичинде архивледе иш-
лерге керекди. 

«Къарчаны тарыхы» XV ёмюрю биринчи жарымында 
къуралгъанды. Аны жазгъанла Каракгы улу Ботай, Бо-
тай улу Барлыу, Бантау Толгъун, Кайал Кайтлы — фахму-
лу назмучула — озгъан заманланы келечилери бизге 
кеси жарсыуларын, халкъны къадарын уста суратлап бе-
реднле. Китапны сакъланнган иги кесеги поэзия формада 
жазылгъанды, бир-бир юзюклери уа къара сёз бла. Ки-
тапда Къарча жангыз баласы Жантуугъанны жоюлгъа-
нына такъгъан кюй да барды. Бу кюйню къурагъан Къар-
чады. Алай эсе, XV ёмюрню аллында халкъыбызны эки 
фахмулу назмучусу жашагъанды: бири — Трамхан, экин-

* Телим — суу жыртхычла деп кёчюредиле, алай сёз «тёлю» деген 
магъанада уа келе болурму? 

** къушарур — жангыдан толур. Дастандан юлгюле келтире 
туруп, М. Кашгарский сёзню «тёгю» («дагъыда») деп кёчюреди, дас-
танны кесинде уа «тагы» болурму? Алай болса, тизгинни магъанасы 
тап келишеди. 

чиси — Къарча. Была экиси да къарачай-малкъар халкъ-
ны эки жамауатына башчылыкъ этгендиле. 

Къарачай-малкъар халкъны орта ёмюрледе тарыхыны 
юсюнден Россейни къырал архивлеринде хазна къагъыт 
сакъланмагъанды. Ала бар эселе да, тинтип адам чыкъ-
магъанды. Алимлеге жаланда XVI ёмюрден башлап бир 
ненча къагъыт белгилиди. Къарачай-Малкъарны юсюн-
ден тарых шартла европа, араб, тюрк, гюржю алимлени, 
жолоучуланы китапларында аслам тюбейдиле. Алай ол 
шартланы анда-мында бир башха затны юсюнден тинтну 
бардыргъан алим баям этген болмаса, ишин этип, аны 
къолгъа алгъан чыкъмагъанды. Ол а халкъыбызны кёч-
гюнчюлюк туудургъан кемчиликлеринден бириди. 

Ахыр онжыллыкъда XV—XVIII ёмюрледе жашагъан 
назмучуланы атлары белгили бола тебирегендиле. Къа-
гъыйланы Назифа, Тёппеланы Алим, Ортабайланы Рим-
ма, Хабичланы Магомет, Таумырзаланы Д а л х а т ол наз-
мучуланы, жырчыланы чыгъармаларын излеп, табып, 
басмалап, халкъгъа белгили этер ючюн уллу къыйын 
салгъандыла. 

XV—XVI ёмюрледен бизге жетген назмула миллети-
бизни ол заманда жашау халын кёргюзтедиле, жигитле-
рин махтайдыла, аны акъыл-ниет къудуретин ачыкълай-
дыла, бушуулу кюнлерине жарсыйдыла.. . 

Белгили къырал башчысы, аты халкъ эсинде сакълан-
нган Трамхан назмуларында табийгъатха кесини жылы 
къарамын ачыкълагъаны бла сейирсиндиреди, аны хар 
фикири бюгюн айтылгъанча эшитиледи *. Къарчаны да, 
Трамханны да къарачай-малкъар адабиятха тиийшли да-
р а ж а д а алыр ючюн, тинтиу ишни мындан ары да барды-
рыргъа керекди. Алай аланы бюгюннге жетген назмулары 
окъуна хатларыны уллу ниет кючлерине шагъатлыкъ эте-
диле... 

Къарамусса XVII ёмюрню экинчи жарымында жаша-
гъанды **. Аны поэзия фахмусу, бийик инсанлыкъ сезими 
да ачыкъ кёрюнюп турадыла. Назмучу ол жыллада хал-
къыбызны асламын къыргъан кюйсюз эминагъа налат 
береди, ажымлы ёлген жанлагъа да жарсыйды. 

Аны бла бирге Къарамуссаны поэзиясы ана тилибиз-
ни шатыклыгъыны, тазалыгъыны да кюзгюсюдю, 
XVII ёмюрде Кавказны белгили адамлары — Айдабол Ар-

* Трамханны юсюнден биринчи болуп илму сёзюн Къагъыйланы 
Назифа «Минги-Тау» журналда 1993 жыл басмалагъанды. 

** Къарамуссаны назмуларын табып, басмагъа хазырлагъан 
Тёппеланы Алим. «Минги-Тау» журнал, 1994 жыл). 

тутай бла Теймураз I патчахны арасында шуёхлукъну 
ачыкълай, Къарамусса аланы къадарларыны юсю бла ба-
сиянланы бла гюржюлени эрттеден келген къарындаш-
лыкъларын чертеди. Закий назмучу Малкъарны (ол за-
манда Малкъар Дюгерде Элхот къабакъдан башланнган-
ды) уллу дунияда жерин, аны излемлерин ачыкъларгъа да 
итинеди. Назмучуну жютю къарамы малкъарлыланы бю-
гюн да айырмалы этген жарыкълыкъларын, къонакъбай-
лыкъ энчиликлерин эслейди. 

Айхай, медет, къонакъ алгъан къууаты 
Басиянны ашы угъай, чамыды! — 

дегенди Къарамусса . 
Малкъарлыланы юйлерине баш иймеген кирмейди деп 

сагъынып кетеди назмучу. Ол ёмюрледе къайсы халкъ да 
Акъсакъ Тимур Кавказгъа салгъан къыйынлыкъладан (ол 
сайда: миллетле Ата журтларын алышдыргъан дегенча), 
эс жыйып, уллу кюч бла жашауларын къурап тургъан 
кезиу эди. Малкъар да, адам саны азайып, кесини тюз 
жерлерин къоюп, тауларында от тиртизген кезиу... Быллай 
заманда уа назмучуну сёзю бютюнда багъалы болуучуду. 
«Женубха учуп баргъан зурнукла» деген кюйюнде Къара-
мусса, башха назмуларындача, халкъына кёл этдиралмай-
ды дерге да боллукъду. Ол халкъы бла бирча сарнагъаннга 
ушайды, аны да амалсызлыкъ, кёлсюзлюк бийледи. Бу наз-
му эминаны кюйсюз кюнлеринде этилгенин эсибизге 
алсакъ, аны айтханны кёлю да нек аз болгъанын ангы-
лагъан къыйын тюйюлдю. 

Эй, Басиянны ташы элпек, чёгю аз, 
Аз эсе да, тёзюмю бар, кёлю баз. 
Эй, Басиянны жолу болур адырлы, 
Къонагъы уа ырысхылы, къадырлы... — 

дей эди Къарамусса назмуларындан биринде. 
Бу тизгинле эминагъа дери жазылгъанлары себепли, 

назмучуну кёлю жарыкъды, дуниягъа умуту да уллуду. 
Ж а ш а у аны алыкъын «ийлемегенди» да, къыйынлыкъ бла 
келиучю мудах сезим да жюрегин бийлемегенди. «Женуб-
ха учуп баргъан зурнуклада» ол: 

Эй, сууладан женгил бизни кёлюбюз 
Сына, ой, ёмюрле ётелле... 

— деп кюеди, эминадан къырылып баргъан халкъына 
къарап.. . 

XVII—XVIII ёмюрледе къарачай-малкъар адабиятны 
айнытхан назмучуланы атлары сакъланмагъанды. Алай 
ала къурагъан поэмала (биз энди алагъа «тарых ж ы р л а » 
дейбиз) бюгюнлюкде да халкъыбызны ниет байлыгъыны 
тауушлукъ бетлериндендиле. «Ачей улу Ачемез», «Къан-
шаубий бла Гошаях», «Сарыбий бла Къарабий», «За-
гъаштокъ улу Чёпеллеу», «Мисирбийни жыры», эминаны 
юсюнден жырла , тукъум ж ы р л а н ы уллу къаууму. Бы-
ланы хар бирин бир закий жырчы такъгъаны сёзсюздю. 
Кимле болур эдиле ала? Биз алагъа халкъ ж ы р л а деп 
къоябыз, къурагъан назмучуну, жырчыны ким болгъанын 
билмегенибизни сылтауун булжута. Хау, была х а л к ъ 
ж ы р л а д ы л а . Ж ы р н ы суратлау кючлерин багъалай, таза 
ниетлерине сюйюне, ёмюрлени ичинде аяулу этип, сакълай 
эсе халкъ, — жыр — халкъ жырды. Алай уллу чыгъар-
маны битеу ж а м а у а т жыйылып, не эки адам къош болуп 
къурамаучуду, ишин этип. Б а ш д а сагъынылгъан жыр-
л а д а уа, андан тышында да, энчи хат ачыкъ кёрюнюп 
турады. Кертиди, ала къуралгъан кюнлериндеча турмай-
дыла , алай хар бир жырны тамалында б,ир фахмулу жыр-
чы болгъаны уа туурады. Ж ы л л а оза баргъаны сайын 
бир-бир сёзле жерлерин алышадыла , назму биринчи кере 
жырчы х а л к ъ аллында айтханыча сакъланады, биринчи 
кюнюндеча, ж а р ы к ъ неда мудах ауаз бла айтылады.. . 

XVII ёмюрню назмучуЛ|арын сагъыннганда, Гошаях 
бийчени атын белгилерге тийишлиди. Гошаях бла Къан-
шаубийни къадарларына , таза сюймекликлерине атап, 
х а л к ъ кёп жыр такъгъанды. Аланы хар тюрлюсюн да 
тннтип, бир бири бла келишдирип, 60—70-чи ж ы л л а д а 
къартладан соруп, суран, Къагъыйланы Назифа Кърым-
шаухалланы Гошаях кеси къурагъан тюрлюсюн энчиле-
генди. Биз да алим тохташдыргъан вариантына, кертиси 
бла да , Гошаяхны энчи поэмасынача къараргъа керекбиз. 
Нек дегенде, бу поэманы алгъа бир назмучу къурагъаны 
баямды, аны энчи ауазы эшитилин турады. Ол назмучу 
Гошаях болгъанына шартла уа поэманы кесинде кёпдюле. 
Аны юсюнден Къагъыйланы Назифа тынгылы тинтиу эт-
генди. 

Кел, Къарачач, Къара Ташха барайыкъ... 
Поэмадан быллай тизгинле х а л к ъ ж ы р л а г ъ а тюрлен-

мей кирип къалгъандыла . Бу чыгъарманы х а л к ъ ж ы р л а 
бла тенглешдирсенг, поэтика традицияланы башхалыкъ-
ларын эслейсе. Б а ш д а айтылгъан тизгин бла башланнган 
кюйде Гошаях жюрек сырын эсде къалырча , бир башха 
кюйге ушамагъан сёзле бла айтады. Фольклор кюйлени 

алып къарасакъ, аланы къурагъанла неда башхала къура-
гъан кюйлени тюрлендирген жырчыла тас этген адамла-
рын дунияда болмагъанча ариу, халал, акъыллы, адепли 
этип суратлайдыла. Аланы жигитлерин бир бирден айыр-
малы этген шартланы тапхан къыйынды. Гошаяхны кюйюн-
де уа Къаншаубийни сыфаты бир кишиге ушамайды. Къан-
шаубий уллу жигитлик да этмейди. Поэздагьа кёре, ол 
бир сюйдюмлю, субай, жигер таулу жашды. Аллайла аз-
мыдыла дерча. Алай назмучу уллу сюймеклик сезими бла 
аны энчилеп, башхаладан айырмалы этип кёргюзтеди. 
Къаншаубийни поэмада башхаладан айырмалы этген а, 
назмучуну анга чексиз сюймеклигвди. Кязим айтханлай, 
«ариу — жюрек сейгенинг». Поэма билдиргеннге кёре, бий 
Бекмырзаны жашларыны арасында Къаншаубий бир жаны 
бла да башхаланы озмайды. Таматасы Къамгъутбий жи-
гитлиги бла атын тёгерекде-башда айтдыргъанды, бек 
гитчелери Элбуздукъ окъуна бир иши бла белгилиди — 
«сабанлада эшеклени сюрюучю»... Ж а л а н д а Къаншаубий 
иш юсюнде кёрюнмейди. «Келин отоуда къызланы ичги 
сёзлерин билиучю»,— деп айтылады дастанда Къаншаубий-
ни юсюндеи. Алай поэманы жигити Къаншаубийди. Ти-
ширыуланы жюреклерин ол къуру сюйдюмлю сыфаты бла 
тарта болмаз эди: Хадаужукъланы келинлери, билгич 
«ъатын — была да Гошаяхдан кем сюймейдиле Къаншау-
бийни. Эшта, чырайлы сыфатындан сора да, аны адамлы-
гъы, тиширыуланы сезимлерине сакълыгъы, жумушакълы-
гъы, ариу тили, адеплиги дегенча халлерн башхаладан 
сюйдюмлю этедиле. Гошаях бийче кесини кюйюнде аны 
ючюн ёлюмсюз этгенди Къаншаубийни. 

XVIII ёмюрню фахмулу жырчысы Мокъаланы Зантуу-
дуну юсюнден таурухла, аны кесини жырлары да халкъны 
эсинде иги сакъланнгандыла *. Башха-башха ёмюр-
леде жашагъанлыкъгъа , эсли къартларыбыз Зан-
туудуну чыгъармалырын хазна тюрлендирмей айтханды-
ла. Ол жырланы эки ёмюр чакълы бир жашагъанларыны 
сылтауу — аланы уллу суратлау кючлериндеди. 

Кеси бла бир заманда жашагъан , Малкъарда атлары 
айтылгъан «Абайланы Жанхот, Шаханланы Боран, Къа-
зан улу Ж а б а г ъ ы , Жанхотланы Татаркъан кибик айтыл-
гъан кишиле бла сёлеше, даулаша билген адамны жыр-
ларын табып, билип, унутулумазча этгениме бек къууа-
нама», — деп жазады Таумырзаланы Далхат . 

Халкъда «Сары Асланбек», «Занхотлары», «Тазрет 

* Зантуудуну юсюнден Таумырзаланы Далхат «Минги-Тау» жур-
налда басмалагьанды (1993 ж., № 3). 

16 



батыр», «Къазан улу Жабагъы» деген тарых жырланы» 
Абайланы, Шаханланы, Айдаболланы, Амырханланы юс-
леринден тарых жырланы да Зантууду къурагъан болур 
деген оюм жюрюйдю. 

Сары Асланбекни (къабартылы бий, анасы малкъарлы 
къыз эди) юсюнден Малкъарда , Дюгерде да кёп жыр 
сакъланнганды. Ол, ана жууукълары Айдаболлагъа да бет 
этмеген, малкъар бла дюгер жерлени кесине бойсунду-
рургъа кёп кюрешгенди. Уллу жыйыны 'бла эмина тозу-
ратхан тау эллеге чабыулукъ этип тургъанды, кёп адам-
ны ачытханды, кёпле юйлеринден, жерлеринден да къу-
ру къалгъандыла. Аты къаргъышлада айтылгъан Сары Ас-
ланбекни сыфаты Мокъаланы Зантууду этген болур деген 
жырда бютюнда кюйсюз болуп ачыкъланады. 

Башында айтып кетгенибизча, бийлени тукъум жырла-
рыны бир къауумун да къартларыбыз Зантуудуну аты бла 
байлайдыла. Бу бий тукъумлагъа аталгъан тарых жырла-
да не кёзбау, не мардасыз айбатлау жокъду. Алада 
хар иш ТЮЗ болгъаныча кёргюзтюлюнеди, сый да хар бий-
ни жигитлигине, адамлыгъына кёре бериледи. XX ёмюрню 
аллында Шаханланы Басият жазгъанлай, халкъны та-
рыхы аны тукъум жырларындады. Биз Зантууду къура-
гъан болур деген жырла да, бу сёзлени кертиликлернне 
шагъатлыкъ эте, тарыхчыларыбызгъа XVIII ёмюрден то-
луракъ хапар берирге болушурукъдула. 

Бюгюнлюкде белгили болгъан тарых шартлагъа кёре, 
XVIII ёмюрню экинчи жарымында бла XIX ёмюрню бирин-
чи жарымында жашагъан Семенланы Къалтурну чыгъар-
мачылыгъы къарачай-малкъар адабият сёзню андан ары 
айныуу бла байланыпды. Ол XIX ёмюрню поэзиясын баш-
лайды. Къарамусса кеси заманында халкъгъа келген па-
лахны жырчысы болгъан эсе, жюз жылдан Къалтур да 
унутулмазлыкъ «Эмннасын» айтханды. Къарамуссаны 
ахыр тнзгинлери эмина бла бошала эселе, Къалтурну уа 
аны бла башлагъанлыкъгъа, къалгъан поэзиясы жарыкъ-
лыкъдан толуду. Аны айтышлары, сюйген къызына къура-
гъан ийнарлары, башха назмулары, чамлары XIX ёмюрню 
поэзиясыны бек магъаналы бетлеринден бириднле. Къал-
турну назмуларында болгъан къудурет аны ызындан кел-
ген назмучулагъа юлгю болгъанды. Ала у а — Д е б о улу 
Кючюк, Къочхарланы Къаспот, Джанибекланы Anna, 
Мёчюланы Кязим бизни поэзиябызны жангыдан битеу-
дуния адабнятны бийиклигине жетдиргендиле. 

Халкъ эсинде XIX ёмюрден кёп назмучуну аты сакълан-
нганды, чыгъармаларыны бир юзюклери уа бизге дери 
да жетгендиле. Алчагъырланы Гычы, Сылпагъарланы Ха-

ко, Аджиланы Таулан, Байчораланы Шаке, Бытдаланы 
Къасым, Байчораланы Дауле, Кипкеланы Тогъузакъ, 
Байсыланы Капаш, Кърымшаухалланы Ислам, Хачирланы 
Юсуф, Чабдарланы Сюлемен назмула, жырла, зикирле 
жазгъандыла. 

Семенланы Исмаил, Будайланы Хусей, Ёзденланы Абу-
гъалий, Акъбайланы Исмаил къарачай-малкъар поэзия-
гъа XX ёмюрню ал жылларында келгенликге, поэзияны 
совет тёлюсюнден айырмалы болгъанлары бла эрттегили 
халкъ чыгъармачылыкъны тёрелерин айнытханлары себеп-
ли, аланы да эски къарачай-малкъар адабиятха къо-
шаргъа тийишлиди. Акъбайланы Исмаилны, Къудайланы 
Нухну, Сотталаны Бийгъатны, Уяналаны Шахийдатны, 
Кърымшаухалланы Ханхабланы, Шауаланы Гона бла 
Хажимырзаны, Биттирланы Базза бла жашы Тебону, Ча-
паланы Моттайны жырлары, назмулары да ол эски ада-
биятны оюуларын жасагъан накъышладыла. 

Буруннгу къарачай-малкъар поэзияны бек иги сакълан-
нганы аны XIX ёмюрде жазылгъан кесегиди. Ол а китап 
басманы къурала башлагъаны бла байламлыды. Алай, 
жарсыугъа, ол ёмюрде жашагъан назмучуларыбызны чы-
гъармалары да окъуучулагъа бирча толу жетмегендиле. 
Совет къыралда 20-чы жылладан тебиреп, 80-чи жыллагъа 
дери жаланда эски жашауну сёкген назмуланы басмалар-
гъа сюйгендиле. Дин назмулагъа жол кесилип эди: аланы 
не тинтиулеге къошмагъандыла, басмадан да чыгъарма-
гъандыла. Совет властьха аз да къаршы тургъан назму-
чуну уа атын къара чёпге тюшюргендиле, жазгъанларын 
да зарфха урмай, тунчукъдуруп тургъандыла. Алай бла 
ХХ-чы ёмюрде малкъар адабият кесини эрттегили тамыр-
ларындан зор бла айырылгъан эди. Сёз ючюн, Кърым-
шаухалланы Исламны жазгъан назмуларындан, тамсил-
леринден, хапарларындан 20-чы жыллада жаланда эки-
си — ала да къысхартылып — басмаланнгандыла. Аны 
хатасындан Исламны къалгъан чыгъармачылыкъ хазна-
сындан бюгюнлеге дери бек аз кесекчиги белгилиди окъуу-
чулагъа. Къарачай-малкъар адабиятда къара сёз бла жа-
зылгъан биринчи уллу чыгъарма да — Кърымшаухалланы 
Исламны «Анда бла .мында» деген романы тас болуп къал-
гъанды. Дагъыда кёп хапары, тамсили, назмусу, кеси иш-
леген суратлары да. 

Къарачай-малкъарны XIX ёмюрде бла XX ёмюрню ал 
жылларында жашагъан назмучуларыны ичинде, чыгъар-
мачылыгъы толуракъ жыйышдырылгъаннга Кязимни са-
наргъа боллукъду. Аны назмуларын эки китапха жыйыш-
дырып, Тёппеланы Алим 1989 жылда басмалагъанды. Ан-

дан сора озгъан жети жылны ичинде Бегийланы 
Абдуллах, Кязимни тас болуп тургъан иги кесек назмусун 
да табып, поэтни ёз къол ызына кёре, жазгъанларыны 
бир талайын да тюзетип, жангы китап этип чыгъаргъанды. 
Назмуланы, поэмаланы сакъланнганларыны баш сыл-
т а у у — К я з и м н и чексиз фахмусуну нюрюдю. Былайда, бу 
закий назмучубузну чыгъармачылыгъына эс да буруп> 
аны теренлигин, байлыгъын да ангылап, хар кимге баям 
этерге къолундан келгенин бир заманда да аямагъан Къу-
лий Къайсынны атын уллу хурмет бла айтыргъа тийиш-
лиди. 

Урушха дери окъуна Къайсын — ол сагъатда жыйыр-
мажыллыкъ жаш адам — Кязимни кесинден назмуларын 
жазып алып, биринчи китабын чыгъарыргъа болушханды. 
Кязим кесн окъуулу адам болгъаны себепли, назмуларын 
дефтерлеге не кеси жазып, не сохталары жазып алгъан-
лары да аланы кёбюсюн сакъларгъа онг бергенди. 

Хал'къ бюгюн-бюгече да Кязимни назмуларын, зикирле-
рин, сюймеклик дастанларын, басма болмагъан замандача , 
кёлден биледи. Фахмуну не ёнчелерге, не тенглешдирирге 
жарамаз . Алай башха назмучуларыбызны хазналарына 
да Кязимгеча къараргъа уруш аллында онг болса эди, 
бюгюн бизни XIX ёмюрде жашагъан , дуния поэзияда ат-
лары антылырча адамларыбыз болур эдиле. Не Кърым-
шаухалланы Исламны, не Аппаны, не Сымайылны, не 
Акъбайланы Исмаилны, башхаланы айтмай къойсакъ да , 
алыкъа толу китаплары жокъду. Визге жетген юзюклеге 
кёре уа, ала уллу наз1мучула, жырчыла эдиле. Семенланы 
Сымайылны беш минг тизгиннге жетген «Акътамагъы» то-
лусунлай басманы кёрмегенди. Ол дастан къарачай-мал-
къар адабиятны байыкъдыргъаны бла къалмай, къазакъ 
фольклоргъа да сингнгенди. («Акътамакъны» Талды-Кур-
ган областьда жашагъан къазакълыла къарачайлыладан, 
малкъарлыладан алып, ёз тиллерине кёчюрюп, айтып тур-
гъандыла) . Чынтты фахму кесине жол табады дейдиле. 
Алай къарачай-малкъар поэзияны келген жолуна къара-
сакъ, бу сёзню хар жамауат болумгъа да бирча келишме-
генин эслейбиз. Не къадар затыбыз башы-тюбю бла тас 
болуп къалгъанды.. . 

Болсада къарачай-малкъар поэзияны XIX ёмюрде къа-
лай айныгъанына бир къарайыкъ. Къалай кёргюзтеди 
ол халкъны жашауун? XX ёмюрге аны къаллай ниетлери 
ётгендиле, не бла байыкъдыргъанды ол ызындан келген 
адабиятны? 

Бу ёмюрню поэзиясы эки жолну баргъанды. Биринчи-
си — ислам маданиятны, экинчиси уа — халкъ жырчыла-

ны тёрелерини айнытыу жолу бла. Хар бири, кеси борчун 
толтура, бири бирине чырмамай, аны къой — бири бирин 
байыкъдыргъан да эте. Ислам динни юсю бла келген ниет-
ле, поэтика темелле ары дери айныгьан къарачай-мал-
къар поэзия жорукъладан башха тюрлю эдиле. Дин кир-
гинчи хар назмуну баш жигити да, аны къуралыу хыйсабы 
да адамны кесилиги бла байламлы эди. Ислам ниетлеге 
кёре уа, хар зат бир Аллахны оноуунда болгъаны дайым 
чертиледи. Не халкъны ичинде да ислам маданияты ма 
Ьу баш жоругъуна таянып айныгъанды. Алай ол адамны 
жашауда магъанасын арталлыда эниш этмегенди. Аллах 
«кеси ючюн жаратды тишилени, эрлени» деген эсе да 
Кязим бир зикиринде, инсанлыкъ, адамлыкъ да аны 
назмуларында баш жерни алгъанлай къаладыла. 

Эки маданият череги бирге къошулгъан жерде жангы 
•форманы туумай амалы жокъ эди. Аллай форма н а з м у -
д у . «Назму» деген сёз араб тилден ислам дин бла кел-
гени да, аны биринчи магъанасы зикир болгъаны да бел-
гилиди. XIX ёмюрню ахырында Къаспотну, Кязимни чы-
гъармачылыкълары бла байламлы бу сёз кесине биз бу-
сагъатда ангылагъан магъанасын сыйындыра башлайды. 
Ары дери «жыр», «чам», «ийнар», «жюй», «хапар», «тау-
рух», «тюрки» жанрланы атлары белгили болгъан эсе, 
ЭНДИ алагъа «назму» да къошулады. 

Дин бла байламлы биринчи назмуланы (зикирле, 
файгъамбарланы юсюнден таурухла, исламны жорукъ-
лары — ийман-ислам) алып къарасанг, аланы къарачай-
малкъар халкъ жырладан башха этген магъанларындан 
сора да, макъамлары эди. Дин жырланы, кёбюсюнде, бир 
кепде жазын, бир макъам бла айтхандыла. Аланы айтыл-
гъан жерлери да энчи эди. Тарых жырны, ийнарны жери 
бир жыйында, тойда болгъан эсе, дин назмула асламында 
межгитледе, моулютледе, саусузну къатында айтылгъан-
дыла. Аланы эфендиле медиреселени сохталарына да юй-
ретгендиле. Сохтала назму къураугъа да сюйюп къатыш-
хандыла. Сёз ючюн, Асанланы Локъман хажини сохтасы, 
аны къарындашындан туугъан Асанланы Налжанны бю-
гюнлюкге дери сакъланнган «Мокъаланы Хамбийге» деген 
назмусу ол адетни юлгюсюдю. 

Назму къурауда биринчи дин ахлулары араб поэтика-
гъа таяннгандыла. Будайланы Хусейни къызы Нюржий-
ханны эсгериулерине кёре, аны атасы, тизгинлени эки 
жаны да бирге тенг болмаса, «араб назмуланы ишлен-
нгенлери кепге урулуп чыкъгъанлай болады, бизде да алай 
болургъа тийишлиди» деп, назмуларын жангы тизгин бла 
жазаргъа итиннгенин айтады. 

Алай бек магъаналы уа — айтылгъанны ниети эди, ол 
ниетни назмуну ичинде бир ызгъа келтириу. Бир юлгю. 
Къарачай-малкъар поэзияда аты сакъланнган, XVIII ёмюр-
де жашагъан Абдуллах шыйых (Къарачайгъа Бухарадан 
келген эди), биринчи болуп, артда къарачай-малкъар поэ-
зияда уллу жер тапхан адетни башлагъанды — «Ийман 
исламны» жазгъанды. 

Абдуллах шыйыхдан сора эки ёмюрню ичинде дин 
поэзияны бу тёресин кёпле байыкъдыргъандыла. Аланы 
хар бири ислам динни жорукъларын кесича ангылатыргъа 
кюрешгенди. Абдуллах шыйых, Къудайланы Нух, Кап-
пушланы Яхия, Будайланы Хусей эм кёп башхала жашау-
гъа, адамланы арасында халлеге кеси къарамларын ачыкъ-
лагъандыла. Аллахха ийнанмакълыкъ, гюнях, сууап, дин-
ни жюрютюу дегенча затланы ууаз берип ангылатхандан 
сора да, эсде иги сакъланыр ючюн аланы назму халда 
айтхандыла. Бу дин поэзия тёрени бек фахмулу юлгюсю 
Кязим хажини ёлюмсюз «Ийман исламыды». 

Ислам адабиятны дагъыда бир магъаналы бёлюмю — 
файгъамбарланы юсюнден таурухладыла. Бу таурухла 
къарачай-малкъар адабиятда назму формада да жюрю-
гендиле, къара сёз бла да айтылгъандыла. Мухаммат, Ха-
сан бла Хусейин, Ибрагим, Дауут, Нух, Иса файгъамбар-
ланы юсюнден назмула, зикирле, хапарла къарачай-мал-
къар дин адабиятны тутуругъудула. Файгъамбарланы дин 
ючюн этген жигитликлерин белгилей, аланы бийик инсан-
лыкъ даражаларын ачыкълай, назмучуларыбыз аланы 
сыфатлары, тутхан ишлери да окъуучулагъа жууукъ болур-
ча этерге фахмуларын аямагъандыла. 

Фольклорубузну тинтилмей тургъан жанрларындан 
бири зикирледиле. Бу ишни чола тургъаныны эки сылтауу 
барды. Биринчиден, заманында дин бла байла1млы чыгъар-
маланы илму тинтиулеге къошаргъа къоймай эдиле. 
Экинчиден, зикирлени жазгъанла кёбюсюнде белгили эди-
ле да, ол чыгъармаланы фольклор тинтиулеге къошарча 
тюйюл эди. Бек алгъа аллай назмула Кязимни Тёппе-
ланы Алим басмагъа хазырлагъан китапларында тюбей-
диле. 

Зикирледе назмучула Аллахха ийнанмакълыкъмы ангы-
латхандыла, инсанны таза, гюняхсыз жолгъа чакъыргъан-
дыла, жаханимни ачы суратларын ишлегендиле. Зикир-
лени кеслерин да айтыргъа тиширыула бегирек сюйген-
диле. 

Бнр-бир зикирлени макъамларыпа кёре аскер жырла 
да къурагъандыла. Сёз ючюн, имам Шамилнн заманында 

аны жанлы кюрешген къарачай-малкъар жашланы жыр-
ларыны зикирлеге ушагъан жерлери барды. 

«Ла-иллаха, ил-аллах» демеген 
Кавказгъа адам къоймабыз,— 

иеген тизгинле уа ол жырны эжиую болгъандыла. 
Алай бла, ислам динни юсю бла келген назмучулукъ 

тёре къарачай-малкъар поэзияны формасында, магъана-
сында да эсленирча ыз къойгъанды. 

Ислам диннге дери жюрюген поэзияны XIX ёмюрде ай-
нытхан назмучула озгъан заманлада халкъ жигитлени 
махтагъандыла, сюймеклик жырла, кюйле къурагъандыла. 
Аны бла бирча сюжет чыгъармала да жазгъандыла. Ала 
кёбюсюнде экн сюйгенни къадарларыны юсюнден, ча-
быууллукъну, халкъ жигитлени юсюндендиле. Аланы 
ичинде бек иги сакъланнганлары сюймеклик дастанладыла. 
Къалтурну Хаммесейге аталгъан жыры, Къаспотну «Хо-
расаны» бла «Айжаягъы», Чагъарланы Томайны «Акъ-
бийче бла Рамазаны». 

Бу кезиуде жазгъанла назмуну къуралыууна бютюнда 
уллу магъана бергендиле. Аны хар сёзюне, хар тизгинине 
сакъ болгъандыла. 

Сюймеклик жырла бла ийнарланы халкъны кёлден чы-
гъармачылыгъында энчи жерлери болгъанды. Бир талай 
ёмюрню бу жанр кеси ызын да тохташдыргъанды. Ийнар-
ла бир ненча тюрлюдюле — сюймеклик жырлагъа ушашла, 
айтышла, тюисюз-башсыз иннарла. Белгили назмучула 
къурагъан сюймеклик жырла быладан кёп жаны бла да 
айырмалыдыла. Назмучу ийнарында кесини сезимин, сы-
рын ачыкълайды, сюйгенини да энчи сыфатын къурайды. 
Къалтурдан башлап Семенланы Сымайылгъа дери бир 
поэт башхасын къайтармай айтханды сюймеклик ийнар-
ларын. Фольклор жырлада уа, къызланы атларын тюр-
лецдирип жырласанг да, бир заты билинмей къалырчады. 
Къызла кеслери къурагъан сюймеклик жырлада уа кёбю-
сюнде сюйгенлерини атлары окъуна айтылмайды, хазна 
энчи сыфат да къуралмайды. 

Сюймеклик жырланы кёпле жазгъандыла . Алай наз-
му дегенни бюгюн биз жюрютген магъанасында чынг ал-
гъа къурагъан Кязим эди. Аны биринчи назмулары ма-
къа'мсыз болур здиле деген оюм былайда анстан туумайды. 

«Назмугъа» дери да озгъан ёмюрледе макъамсыз чы-
гъармала къурагъандыла — чамла, тамсилле, сабий наз-
мучукъла. Аланы тыш кёрюмдюлери (рифма, ритм жаны 
бла) , сёзсюз, назмула эдиле. Алай философия жюкню кё-

тюрген, наз'мучуну сагьышларын баямлагъан чыгъарма-
ла — назмула, балладала уа жангы заманны кёрюмдю-
сюдю. 

Къарачай-малкъар поэзия XIX ёмюрде ж а р ы к ъ ёнлю 
эди. Ол затха Къаспот бла Аппаны «Жёрмелери», Аппаны 
чам, самаркъау, лакъырда назмулары, Гычыны чамлары 
да шагъатлыкъ этедиле. Бу тукъум жырлада , назмулада 
халкъыбызны ниет саулугъу, таза кёллюлюгю, жюрек 
ачыкълыгъы кёрюнюп турады. Сёз ючюн, Къаспотну 
«Сандрагъы». Жырчы мында кесини юч тюрлю фахмусун 
ачыкълайды: сёзге, макъамгьа , тепсеуге. Ж ы р нени 
юсюнден болгъанын айтхан къыйынды. Алай а бу жырда 
ж а р ы к ъ ён, уллу фахму, адамлагъа, дуниягъа сюймеклик 
бек шарт эшитиледи. «Жёрме» да анга ушашды. Аскерчи 
ж а ш л а Сылпагъарланы Хако бла Аджиланы Таулан 
1878 жылда, биринчи болуп, «Жёрмени» къурагъандыла. 
Аланы ызындан а халкъда кеси «жёрмелерин» не къадар 
жырчы такъгъанды! 

Кязимни чамлары хазна жыйылмагъандыла дерге 
боллукъду. Къартла айтхаинга кёре уа, поэт чамгъа ёч да, 
бек уста да болгъанды. Аны жумуш_акъ лакъырдасы 
кёплени кюлдюргенди, ыразы этгенди. 

Дагъыда былайда Кърымшаухалланы Исламны бла 
Акъбайланы Исмаилны чыгъармачылыкъларын сагъыныр-
гъа тийишлиди. Бу экиси орус жазыучу Иван Крыловну 
тамсиллерин ана тилибизге кёчюргендиле. Аладан да ал-
гъа ол ишни аты бусагъатда белгили болмагъан бир таулу 
жаш къолгъа алгъан эди. Аны юсюнден «Терк башыны ха-
парлары» деген газет 1868 жылда билдире эди. Ислам а, 
Крыловну чыгъармаларын кёчюрген бла къалмай, кеси 
да тамсилле жазгъанды. «Бёрю бла киштик», «Эки ушу-
ёх», «Пил бла арслан» — былада назмучу жамауат жа-
шауда тюбеген тапсыз халлени «жаз тил» бла айтып 
сёгеди. 

XIX ёмюрню поэзиясында айтышла уллу жерни ал-
гъандыла. Ала жырчыланы, чамчыланы арасында бар-
дырылгъандыла. 

Къаспот бла Аппаны, Anna бла башха сёз усталарыны, 
Гычы бла Жанатайланы Апсалны араларында жаратыл-
гъан айтышла халкъны эсинде бюгюнлюкге дери сакълан-
нгандыла. Былада назмучуланы жамауат болумлагъа кбз 
къарамлары, ана тилге чемерликлери ачыкъланнгандыла. 
Суратлау сёзню бир бийик юлгюсю эдиле да, аланы бир-
ден-бирге, аууздан-ауузгъа ёте тургъанлары да андан эди. 

Башында белгилегенибизча, къарачай-малкъар халкъ-
ны ниет байлыгьы, ёмюрле теренинден ёсе, жашнай, жангы 

бет ала келеди. Н а з м у бла к ъ а р а сёз а ол байлыкъны 
ёзегиди дерге боллукъду. Сагъынылгъан шартла да бю-
гюннгю миллет адабиятыбызны жетишимлерини тамыры 
ол ёмюрледен келгенине шагъатдыла . 

Тарых тинтиулени азлыгъындан маданиятны, адаби-
ятны айныу ж о л л а р ы н тинтиу да кёп ж а н ы бла учхара 
къалып турады. Алай, ол затны да эсде тута, илму-излем 
ишлени бардырыргъа керекди. Озгъан ёмюрледе ж а ш а г ъ а н 
маданият келечилени атларын бюгюннгю тёлюлеге ачыкъ-
лау къайсы бирибизге да сыйлы борчду. 

Ш и м а л Кавказны алып айтсакъ, XIX ёмюрню адабия-
тын тинтиуде дагъыстан , осетин алимлени жетишимлери кер-
ти да уллуду. Д а г ъ ы с т а н л ы л а — дин чыгъармачылыкъны, 
осетинлиле уа кеслерини орус культура бла байламлыкъ-
ларын тинтиу ж а н ы бла ишлерин тынгылы тамамлагъан-
дыла . Алай бла уа миллет маданиятларыны тарыхын, 
адабият классиклерини ж а ш а у ж о л л а р ы н да ачыкълап, 
ч ы г ъ а р м а л а р ы н жыйышдырып, орус тилге кёчюрюп, бас-
малап, ниет б а й л ы к ъ л а р ы н башха х а л к ъ л а г ъ а да таныу-
лу этгендиле. Бизде уа ол иш энди чирчиклене тебире-
генди. 

Ж ы й ы р м а н ч ы ёмюрню ортасында Россейни аз санлы 
х а л к ъ л а р ы кеслерини миллет т а м ы р л а р ы н къыстау тинт-
ген кезиуде къарачай-малкъар х а л к ъ сюргюнню отунда 
эди. Аны себепли илму да айнымагъанды. Сюргюнден 
сора ж ы л л а д а да башха чурумла ол затха тыйгъыч бола 
келгендиле. Андан тышында да халкъыбызны окъуулу 
а д а м л а р ы 1М'иллетибизни тамбласын аны озгъан кюню 
бла б а й л а м л ы этерге кюрешмегенлерини хатасындан, ол 
магъаналы иш керти да къалып тура эди. 

Болсада «тура кет да, къаты чап» дегенлей, бу арт 
кезиуде басмаланнган китапла, ж а з м а л а иги къууум этди-
редиле. Кязимни экитомлугъу барыбызгъа да сейирлик 
сюйюнчюча кёрюннгенди. Аны ызындан а фольклор жый-
ымдыкъла , Ш а х а н л а н ы Басиятны китабы, «Нартла». . . 

Алайды да, келлик заманнга иги къууум этейик. 

КЪАРАМУССА 

1993 ж ы л д а «Заман» газетни 199-чу номеринде Тёппе-
ланы Алим «Къарамуссаны ж ы р л а р ы » деген сейирлик 
ж а з м а с ы н б а с м а л а г ъ а н д ы . Юч жыр, юч назму мындан 
250 ж ы л алгъа болгъан ишлени юсюнден х а п а р л а й д ы л а . 
Ж ы р л а н ы с а к ъ л а г ъ а н л а , б а с м а л а г ъ а н Тёппеланы Алим да 
уллу ыспасха тийишлидиле. Нек дегенде, бу ишни терен 

магъанасы, маданият хазнабызгъа къошумчулугъу шарт-
ды. Илмуну тюрлю-тюрлю бёлюмлерини алимлери да бу 
назмулагъа эс бурурла, багъа бичерле. Мен да кесими 
бир къауум оюмуму баям этерге сюеме. 

Башда айтылгъаныча, халкъыбызны ниет байлыгъында, 
аны тарыхында жангы бет ачылгъанды. Сёзсюз, бек ал-
гъа назмуланы ким жазгъанын, ол адамны жашау жо-
лун, атын-тукъумун тохташдырыргъа керекди. Алайсыз 
Къарамуссаны адабият тарыхыбызгъа къошхан къыйыны-
ракъ боллукъду. Бу назмула басмаланнганлы Къарамусса 
маданиятыбызны, адабиятыбызны да адамыды. Биз аны 
тукъумун сагъынмай, Къарамусса деп къойсакъ да (Кязим, 
Вагиф, Абай дейбиз да ) , бир кишини дауу болмаз эди. 
Алай Къарамуссаны — аты сакъланнган биринчи малкъар 
назмучуну — тукъумун, атын, къадарын, ким биледи, Ал-
лах онг берсе, башха чыгъармалырын да белгили этерге 
керекбиз. Аны себепли, тарых шартлагъа, документлеге, 
назмулада тюбеген белгилеге кёре аланы ким жазгъанын 
ачыкъларгъа кюрешейик. 

Кесини юсюнден Къарамусса жаланда бир кере са-
гъынады. Ол да, шаркъ ноэзияда болуучусуча, сёзюн бо-
шай туруп: «Эй-гиди, Къарамусса къара жырла жырлай-
ды», — дегениди. Дагъыда эки тизгин а бизге назмучуну 
жашагъан заманын тохташдырыргъа онг береди: 

Эй, кенг дуниягъа термилген жанла, 
Эмина кюйдюрюп, ёлелле. 

Мени неден да бегирек сагъайтхан бу эки тизгинди. 
Белгилисича, арт ёмюрледе халкъыбызны тюп этдирир 
чекге жетдирген юч уллу эмина болгъанды. Биринчи кере 
XIV ёмюрню къыркъынчы жылларында; экинчи кере 
XVII ёмюрню аягъында; жюз жылдан сора уа — ючюн-
чю кере. Къарамуссаны жырлары Артутай ёлгенден сора 
{XVII ёмюрню алтмышынчы жылларыны ахыры — жет-
мишинчи жылланы аллы) , эмина кирген жыллада неда 
эмина бошала т у р г ъ а ш а (XVIII ёмюрню ал жылларында) 
къуралгъан болурла дерге аланы кеслеринде тюбеген 
шартла онг бередиле. 

Къарамусса жашагъан XVII ёмюр халкъыбызны не ча-
гъы эди? Биринчиден, ол заман къарачай-малкъар халкъ-
ны, Алания деген къыраллыгъын тас этип, алай башха-
лагъа да бойсунмай, кеси аллына жашагъан кезиую эди. 
Экинчиден а, адам саны аз къалгъаны себепли, тёгере-
гинде бола тургъан урушлагъа, даулашлагъа хазна къа-

тышмай, алай онгсузгъа, къарыусузгъа, къачхынчыгъа 
ышыкъ берип тургъан заманы. Аллай юлгюледен бири 
Черек ауузуну жамауаты Гюржю патчахы Теймураз Би-
ринчиге этген къонакъбайлыгъыды. XVII ёмюрде кючю, 
хыйласы бла да битеу дуниягъа белгили болгъан Иранны 
таматасы Аббас хан христиан Гюржюню кесине бойсун-
дуруп, ислам динни сннгдирир ючюн къаты кюрешгенди. 
Аны бла да къалмай, Гюржюню, Иранны бир вилаетине ай-
ландырып къояр умут этгенди. Эркинликни неден да алгъа 
салгъан ёхтем гюржю халкъ анга бойсунмагъанды. Халкъ-
ны азатлыгъы ючюн кюрешни башчысы уа ол заманда 
Теймураз патчах болгъанды. Биринчи кере патчахлыкъны 
ол 1606 жылда къолгъа алады. Алай Гюржюню сатхыч 
бийлерини хатасындан он жылдан сора Аббас хан аны та-
хындан тайдырады. 1623 жылдан башлап, 1632 жылгъа 
дери Теймураз Кахетия бла Картлини патчахы болады. 
1632 жылда уа Иран Гюржюню хорлан, 1744 жылгъа дери 
аны халкъына ислам динни алгъан патчахла башчылыкъ 
этедиле, кеслерини да тахлыкъ атлары «олий» болады. 
Миллетине, динине кертичилей къалгъан Теймураз Бирин-
чи, Кахетиягъа кетин, бу жерни патчахы болуп, тахтасын 
1648 жылгъа дери тутады. Халкъына болушлукъ излей, ол 
кёп кере орус натчахха келечиле иеди. Жашындан туугъан 
Ираклнйни да ол жумуш бла 1652 жылда Москвагъа жи-
береди. Орус натчах Теймураз Биринчини жакълагъан-
лыкъгъа, Европада бардыргъап урушлары бла байламлы 
Гюржюге болушур онг тапмай, аскерлерин иммей эди. 
Иранны ханлары уа бир бирин алышдыра, Гюржюге, аны 
жер-жерлерине кеслери сюйген оноучуланы — тавадланы 
сала, гюржю халкъны амалсыз этип бошагъан эдиле. Ол 
заманда Теймураз Москвагъа кеси барып, орус патчахха 
тюбеп, бир динли къыралдан алжаусуз болушлукъ тилер-
ге таукел болады. Ж о л нёгерле къурагъан кезиуде «тау 
эллени закийи» Артутайны биргесине элтирге тийишли 
кёреди. Артутай ары дери да белгили эди Москвада. Тей-
мураз бла бирге, аны кеси адамларына санагъан, хар 
заманда билеклик этип тургъан Тушетияда жашагън тау-
лу халкъны келечилери, юч чеченли (таматалары Алхан) , 
Артутай бла Артутайны ёзден нёгерлери атланадыла. 
Ж о л къыйын болгъанлыкъгъа, ала Рассейни ара шаха-
рына жетип, жумушларын патчахха бетден-бетге тюбеп 
айтадыла. Алексей патчах, Теймуразгъа болушургъа онг бол-
магъанлыкъгъа, къонакъларына ж а р ы к ъ тюбейди, энчи 
эс да бурады. Айырыла туруб'а Теймуразгъа, Алханнга, 
Артутайгъа — хар бирин халкъларыны башчыларыча кё-
рюп, уллу саугъала береди — 40-шар тыйын, хар бири бир 

сомгъа тергелип. Ол заманда аллай мюлк бек уллу ырыс-
хыгъа саналгъанды. Бу зат Артутай, аны къыралы — 
Малкъар да Россей патчахха багъалы болгъанын белгиле-
ген шагъатлыкъ эди. Аны ючюн айтханды Къарамусса 
да Артутайны юсюнден: «Эй-гиди, гюржю патчах Тейму-
разгъа тенг эди...» —деп . 

Артутай Москвада бир жыл тургъанды. Ол жылны 
ичинде орусну жашаууна, маданиятына, ниетине, тилине, 
динине тюшюнюрге онг тапханды. Москвадан къайтхан-
дан сора Артутай халкъына христиан динни бютюнда 
терен сингдирирге итиннгенди. Ол заманда къарачай-
малкъар халкъны христиан дини къарыусуз бола, Тюркден, 
Къырымдан, Дагъыстандан а ислам динни келечилери 
жюрюп тебиреген заман эди. 

Алай бла малкъарлы Артутай, чеченли Алхан Гюржю-
ню патчахы бла Москвагъа барып къайтадыла. Теймураз 
муратына жеталмайды. 1663 жылда аны Иранда ёлтю-
редиле. Болсада аны ызын тутхан гюржю патчахла Россей-
ден болушлукъ излей, Москвагъа неда Астраханнга 
барыргъа тюшселе, Малкъарны ыфчыклары бла аууп тур-
гъандыла. Малкъарлыла уа алагьа дайым да тенглик, ха-
лал къарындашлыкъ этгендиле, кеслерини къоншуларын, 
къонакъларын бир заманда да сатмагъандыла. 

Сёзсюз, Къарамусса ол ишлени уста билгенди, кеси 
да тири къатышханды алагъа. Фахмулу назмучу Кавказ 
халкъланы тарыхларын, аланы харкюнлюк жашауларын, 
болумларын, келлик заманнга умутларын ангылап, жюре-
ги бла ётдюргенди. Фахмусуну кючю бла уа жырларында 
жигитлени атларын ёлюмсюз этгенди. Айдаболланы Арту-
тай XVI ёмюрню жыйырманчы-жетмишинчи жылларында 
жашагъанды. Аны къадарыны юсюнден архивледе бир 
къауум къагъыт сакъланнганды. Орус патчахны Имере-
тияда келечилери 1653 жылда былай жазгъандыла: «Име-
ретияны патчахы Александр бизни Малкъарны бийи Айда-
бол улуну (Артутайны — Б . Т.) жашы Жанболатны хрис-
тианлыкъны алгъаны бла байламлы, тоюна чакъыргъанды». 
Имеретияны патчахы Александр Теймуразгъа ира-н-
чыла бла кюрешинде нёгерлик этгенди. Артда уа, Тейму-
раз тахындан тайдырылып, иранчыла да ызындан болгъан-
да, орус келечиле сагъыннган жыллада аны юйюрюн, 
тенглерин, адамларын да Александр Имеретияда букъду-
руп тургъанды. Алай бла Къарамуссаны жырларында 
сагъынылгъанладан эки адам (Масафны ким болгъанын 
тохташдыргъан къыйынды), XVII ёмюрню жетмишинчи 
жыллырана дери жашагъандыла . Ала энчи къадарлары 
бла къарындашлыкъны, кертичиликни юлгюсюн кёргюзт-

гендиле, ёз халкъларына шуёхлукъну осуят этгендиле. 
Теймураздан сора жашагъан гюржю патчахла да малкъар-
лыланы, чеченлилени, бир-бирде уа къабартылыланы бо-
лушлукълары бла Рассейге кёп жюрюгендиле. Аны юсюн-
ден белгили орус тарыхчы П. Г. Бутков кесини «Кавказны 
жангы тарыхына материалла» деген ючтомлукъ китабын-
да жазады. 1752 жылда Гюржюню патчахы Теймураз II 
(Теймураз I аны тёртюнчю тёлюде уллу атасы эди), биягъы 
болушлукъ излеп, кесини къоншу халкъларына келечиле-
рин иеди. Анга болушлукъгъа баргъанланы санында мал-
къарлыла бла къабартылыла да болгъандыла. Бу кезиуде 
бизден Алийланы Къарамырзаны ж а ш ы Гиргъокъ да 
500 адамы бла Тау Артына аугъан эди. Жарсыугъа , ан-
дан сора Гиргъокъну юсюнден Бутков тарых ишинде ж у к ъ 
айтмайды. Алай бу шарт бир къауум соруугъа бла гипоте-
загъа жол ачады. Биринчиден, Гиргъокъ назмучу Къа-
рамуссаны жашы уа болурму? Ол атасыны жолу бла ба-
ра, Гюржюге сюймекликни, къарындашлыкъ сезимни та-
маталадан алып, керек кюнде Тау Артында тенглерине 
табылгъан эсе уа? Халкъ эки ёмюрню ичинде Къарамыр-
заны атын Къарамуссагъа тюрлендирген а болурму? Алий-
ланы Гиргъокъ назмучу Къарамуссаны жашыды дейик. 
Алай эки тарых ишни арасында тамам 100 жыл болады. 
Сора къалай болсун да? Мени акъылыма кёре, Къара-
мусса Артутайдан иги да ж а ш болгъанды. Таулуланы кеч 
юйленигенлерин эсге алсагъ 'а , кертиси бла да Гиргъокъ 
Къарамуссаны жашыды неда туудугъуду дерге боллукъбуз. 
Бирде атасындан эсе аппасы белгили болса, жаш кимден 
туугъанын айта туруп, тукъум ала туруп да аппасыны атын 
айта болгъандыла. Къарамусса Артутайдан сора туугъан 
болса да, битеу къарачай-малкъар халкъгъа угъай, 
узакъда-жууукъда къоншулагъа да жигитлиги бла, дебери 
бла таныулу Артутайны аты, иши, къадары жюз жылдан 
сора да мутхуз боллукъ тюйюл эди. Къарамусса 
VII ёмюрню ахырында — XVIII ёмюрню аллында жаша-
гъан болур. Алай XVII ёмюрню арасында болуннган ма-
гъаналы тарых ишледен а толу хапары жокъ эди деп ай-
таллыкъ тюйюлбюз. Жырчыла не заманда да халкъны 
бек эсли адамлары болгъандыла. 

Гипотеза кюйюнде биз айтырыкъ; Малкъарны закий 
назмучусу Къарамусса (Къарамырза ) XVII ёмюрню ахы-
р ы н д а — X V I I I ёмюрню аллында жашагъанды, неси да 
Алийладан болгъанды. Алай бу гипотезагъа толу ийнан-
макълыкъ болур ючюн бир къауум соруугъа жууап 
керекди: 

1. Бусагъатда Холам-Бызынгы ауузунда жашагъан 

Алийлары 200 ж ы л мындан алгъа М а л к ъ а р ауузунда ж а -
шагъанмыдыла? 

2. Алийланы тукъум тизмелеринде Къарамусса (Къа-
р а м ы р з а ) бла Гиргъокъ тюбеймидиле? 

Бу соруулагъа тюз жууап табаргъа Алийланы къартла-
ры болушурла деп да сакълайбыз . Ол з а м а н д а уа к ъ а р а -
чай-малкъар маданиятха , миллет хазнабызгъа , тарыхы-
бызгъа Алийланы Къарамуссаны ( К ъ а р а м ы р з а н ы ) толу 
аты, ж а ш а у жолу да къошулду деп, арсарсыз айтыргъа 
боллукъбуз . 

ГЫЧЫ (АЛЧЛГЪЫРЛЛНЫ БАЙКЪУЛ) 

(1830—1938) 

Алчагъырланы Макойну ж а ш ы Б а й к ъ у л О г ъ а р ы Бас-
ханда туугъанды. Х а л к ъ аны Гычы деп биледи. Бу атны 
да Байкъул кесине кеси атагъан эди. Атасы Макойну 
халкъда белгили этген аны ариу келбет сыфаты, жютю 
акъылы, иш кёллюлюгю, сёзге усталыгъы болгъанды. Ан-
дан сора да Макой кёп юйдегиси бла белгили эди. Таурух-
лагъа кёре, аны М а л к ъ а р д а , К ъ а б а р т ы д а , Дюгерде да 
11 юйюрю болгъанды, кеси да аланы барына да бирча 
иги къарагъанды. Бусагъатда К ъ а б а р т ы д а , Дюгерде да 
Макойну кёп туудугъу ж а ш а й д ы , ала Алчагъырлары бла 
Макойлары (Гитче К ъ а б а р т ы д а ) деген тукъум атланы 
жюрютедиле. 

Басхан ауузунда Макойну 3 юйюрю болгъанды. Орус-
бийланы М ы р з а к ъ у л 1829 ж ы л д а Холамдан Ш а к ъ м а н л а н ы 
къызларын алгъанда , Макой къыэны биргесине баргъан-
ланы къауумунда Басханнга келеди. Ол мында Д ж а п п у -
лада Холамдан урланып келген Бачиланы бир ариу къыз-
ларын кёрюп, анга кёзю к ъ а р а й д ы да, Д ж а п п у л а г ъ а изле-
ген мюлклерин берип, аны алады. М ы р з а к ъ у л Макойгъа 
жер да берип, Басханнга кёчерин тилейди. Алай бла Ма-
кой Басханда Ч ы л м а с элде орналады. Макойну Б а с х а н 
ауузунда 3 юйюрюнде 11 ж а ш ы болгъанды. Б а й к ъ у л ала -
ны т а м а т а л а р ы д ы . 

Байкъул ёсюп, элге-жыйыннга къошула б а ш л а г ъ а н л а й 
окъуна, аны сёзге, чамгъа усталыгъы ачыкъ болгъан эди. 
Ол, 108 ж ы л ж а ш а п , туугъан элинде ёлгенди. Алай ж ю з 
бла ж а р ы м г ъ а ж у у у к ъ ж ы л н ы ичинде Байкъулну аты халкъ-
ны ауузундан кетмей ж а ш а й д ы . «Гычы айтханлай», «Гы-
чыгъа ушаш» деген сёз бюгюн-бюгече да Басхан ауузунда 
терк-терк айтыла турады. Аны чыгъармачылыгъы урушха 

дери жыйышдырылып тургъанды, уруш жыллада чыгъарыр 
онг болмагъаны себепли, тас болуп къалгъанды. Бир 
къауум чамын, жырын алтмышынчы-жетмишинчи жылла-
да Къабарты-Малкъар илму-излем институтну алимлери 
жангыдан жыяргъа да кюрешгендиле. 

Алчагъырланы Гычы тойчу, жырчы болгъанды. Оюн-
ну чегин-къыйырын билмегенди. Бирде назму халда сант 
айтып да къойгъанды. Алай ол зат Гычыны ауузунда эри-
ши кёрюнмегенди. Халкъ аны оюнуна-чамына юйренип, 
ыразы болуп, кёлю кётюрюлюп, оспарыракъ чамын-ла-
къырдасын кечирип да болгъанды. Бир-бирде аллай 
чамланы башхала къурасала, кеслери атларын айтыргъа 
уялып, Гычыгъа атап да тургъандыла. Бюгюн да Басхан 
ауузуну жамауаты Гычыны атын башха ауузла Насра Хо-
жагъа этгенча, сыйлы кёрюп жюрютеди. 

Гычы назмуну бек терк къурай болгъанды. Не тойда, 
не жыйында — адамла аслам жерде бир затны юсюнден 
сёз къабынса, Гычы сёзлени ариу келишдирип, назму хал-
да айтып къоя зди. Бош, хаух, жыйымдыкъ сёзле бла 
угъай, суратлау сёзню кючю бла, магъаналы, эсде къа-
лырча сыфатла къурап. 

Гычы бла айтышыргъа Къарачайдан, башха Малкъар 
элледен да Басханнга кёпле келе эдиле. Чегемден Жана -
тайланы Апсал Гычы бла татлы шуёх да болгъанды, сёз 
чемерлик бла да эришгенди. Таурухлагъа кёре, экисини 
арасында кёп жылланы баргъан айтышлада Апсал жа-
ланда бир кере хорлагъанды. Жарсыугъа , ол айтыш 
алыкъын табылмагъанды. 

Алчагъырланы Гычыны уллу чыгъармачылыгъындан 
бизге бюгюн белгили болгъан «Хамза» деген чам жыры 
бла бир къауум ууакъ чамы жетгенди. 

Бу сиз окъурукъ чамланы мен Джуртубайланы Чим-
майдан, Будайланы Нюржийхандан, Геккиланы Магомет-
ден, Ж а з а л а н ы Ха1митден, Кётенчиланы Хызырдан, Непе-
ланы Локъмандан, Алчагъырланы Магомед бла Хамзат-
дан жазып алгъанма. 

Апалай деп биреу, бичен келтире келип, арбасын ауду-
рады. Гычы аны кёрюп, анга былай айтады: 

Ой, Апалай, Апалай! 
Ожай улу Апалай, 
Арбангы бичен бла аудургъан эсенг, 
Энди уа, харип, жанында жат алай! 

Гычыны Чегемде къонакъбайы болгъанды. Къонакъ-
байны къызына кёзю къарайды. Алай къыз башхагъа 
«ъачады. Епкелемейди Да, экинчисин тилеп тебирейди. 
Ол да къачады башхагъа. Ючюнчюлери уа бир бек гитче 
эди да, анга базынмайды. Къызланы атасы айтады: 

— Бу уялмагъанчыкъ да бирсилеча этип кетсе, жанын 
алып къоярыкъма. 

— Къой, сен аны жанына тийме. Аны жанын аллыкъ 
анга жан салгъанды, — дегенди Гычы. 

Къалай-алай болса да, Гычы къонакъбайыны къоншу-
суну къызын алады. Алай ол элге къонакъгъа барса, Гы-
чы къонакъбайын алышындырмагъанды. 

Ж а ш ы Чонай туугъан заманда, Гычы былай айтханды: 

Ол аман жаш уугъа 
Кетген эди Адыр бла, 

? Лр, ^J^j/BKbauTxaH эди Адыл бла, 
Кийик этлени ташыгъан эди 
Къадыр бла. 
Жетишдиралмадым чабыр бла. 

Гычыгъа дагъыда ж а ш туугъанда, сюйюнчюге чапхан-
дыла. 

— Гычымай атагъыз, — дегенди Гычы. 
— Нек? — деп соргъанларында: 
— Гычы улу Гычымай, Къуран чыкъсын мычымай,— 

дегенди. 

Чегемден Басханнга келин келтирген эдиле да, айда 
Гычы былай айтханды: 

Огъурлу болсун келинигиз, 
Тюшмеси аягъы жёгенден, 
Жарлы Гычыны кёрмегенмегиз, 
Таланнган! 
Нек алдыгъыз келин Чегемден! 

(Байкъулну къатыны Чегемден болгъанды, Къудайла-
ны къызы.) 

Гычы атха минип, жамчысын къанжыгъасына къысып 
келе болады. Юйюне жете келгенде, жамчысын тас этге-
нин кёреди. Бек ачыу да этип, атдан тюшюп, башындан 
тартып келе болгъанды. Къоншусу, аллына чыгъып: 

— Салам алейкум, Байкъул! Эшитгенмисе, сизде чык-
кыр бла тузлукъгъа чычхан тюшгенин! Къышха къатыкъ-
сыз къаллыкъсыз! 

Гычы былай жууап бергенди: 

— Тутдур бери къолунгу, 
Тюз билгенсе жолуму, 
Мен да жамычымы тас этгенме, 
Энди Шекерханны жетгенме. 

(Гычы къатынына Шекерхан деп атагъанды.) 

Басханнга Къарачайдан киеу жёнгерле келедиле. Ала-
ны жыйын таматалары сёзге бек уста болгъанды. Бас-
ханчыланы жыйын таматалары уа Байкъул болгъанды. 
Сора, эки жыйын да олтурушуп, бир бирге чам эте баш-
лайдыла . Къарачайлыланы таматалары, Гычыгъа къарап: 

Антым, басханчы, болса эди — 
Къапталынгы сырдырыр эдинг 
Къара чилле бла, 
Тапсанг а, тютюн ичер эдинг 
Алтын юлле бла.' —дейди. 

Гычы уа, кёп сагъыш эте турмай, жууап •бергецди: 

Ой, антсыз къарачайлы! 
Сен да тапсанг, алтын тыш салдырыр эдинг 
Къарагыбыт тышлы къаманга. 
Аллайла бла Гычыны хорламасанг, 

Аман талау тийсин къарынынга! 

Басханда Тебердиланы Тёртгабай деп биреу жашагъан-
ды. Тёртгабай деп анга Гычы атагъанды, меслени юсюне 
галошла кийгени ючюн. Тёртгабайны бир сокъур атындан 
сора улоуу жокъ эди. Анга да минип, Къарачайгъа сохта-
лыкъгъа атланнганды. Аллына Гычы чыкъгъанды да, бы-
лан айтханды: 

Миннгенсе сокъургъа, 
Тебирегенсе окъургъа. 
Къой, болмаз сенден сохта, 
Андан эсе, къайт да, 
Жарлы юйюнгде тохта! 

Гычыны заманында Геккиладан Наршау деп биреу жа-
шагъанды. Ол, ачыуланса, къазыкъ алып, Эл Журтуну 
кёпюр къулагъында сюелгенди. Андан къоркъуп, тёбен 
элледен адамла отуннга баралмагъандыла. 

Бир жол Гекки улу биягъы Гычыны энишге озгъанын 
билгенди да, аны сакълап болгъанды. Гычы, къайта ке-
лип, Наршауну кёрюп, узакъдан сёлешип башлайды: 

— Наршау, жаным-кёзюм, бу аман адамла бизни тюй-
юшдюрюр ючюн не зат этмейдиле. Сен манга аман айт-
ханса дегендиле, мен а — ийнанмайма; санга да менден 
кёп ётюрюк айта болурла. 

Наршау, не сыгъынса да, сылтау табалмай, Гычыгъа 
жол къояды. Арлакъ ётгенлей, Гычы, артха айланып: 

— Геккиланы бар эди Наршаулары. 
Таш тюбюнден чыгъа эди гау-шаулары! — деп, къачып 

кетгенди. 

Бир жол Гычы Орусб'ий улуну арбазына барады да: 
— Хей! — деп къычырады. Орусбий улу муну келгенин 

узакъдан окъуна кёрюп туруп, ол чамчы адамгъа айтыр 
сёзюн эрттеден да жарашдырып тургъанды. Гычы арбаздан 
сёлешгенинде, юйден къычыргъанды: 

— Эй, Гычы, Гычы! 
Баш жартыны кемиргинчи мычы! 
Гычы уа, жууап излей турмай, ол сёзюн айтып боша-

гъынчы: 
— Не хыликкя этдинг, ж а р л ы Гычыны сёзюн, 
Гычы да чыгъарыр эди баш жартыны кёзюн! — дегенди. 

Чегемге киеу жёнгерге барады бирде Гычы. Элге жете 
келгенде, туурада бир нтни ёлюп тургъанын кёргенднле. 
Алайда тохтайдыла д а , Гычы итге ж а н а з ы къылып баш-
лайды. Чегемлиле туурадан къарап тургъандыла да, 
къайгъы этип, къатларына эннгендиле. Гычыны ж а н а з ы 
къылгъанын кёрюп, ала да ол этгенни этип башлагъан-
дыла . Гычы уа итге ж а н аурутуп, ийнакъ сёзле айта эди: 

— Кёремисиз муну, тишлери да жокъду , ёмюрюнде бир 
бёрю да тутхан болмаз, бир уручуну да «хаф» деп эл-
гендирген болмаз. Дунияда муну не тюлкюге, не борсукъ-
гъа зараны да жетген болмаз . Хуна башларында эски ча-
бырланы ашагъан болмаса . Иесине бир бек ушай болур 
эди, иеси да муну ызындан терк кетсин! Аллаху амин! 

Чегемлиле да, иги ангыламай: 
— Аллаху амин! — дегендиле. 

КЪОЧХАРЛАНЫ КЪАСПОТ 

(1834—1940) 

Минги тауну эки тёппесича, Къочхарланы 
Къаспот бла Мёчюланы Кязим Къарачайда, 
Малкъарда жазыучуланы тёппелеридпле. 

Алийланы Баблашны жашы Умар. 

К ъ а р а ч а й - м а л к ъ а р адабиятны д а р а ж а с ы н ёсдюрюуге 
къыйын салгъанланы арасында Къочхарланы Къаспотну 
атын хурмет бла сагъыныргъа тийишлиди. Аны чыгъар-
мачылыгъы поэзиябызны XX ёмюрде не ыз бла барлыгъын 
белгилегенди дерге боллукъду. 

К ъ а р а ч а й д а — Къаспот, М а л к ъ а р д а — Кязим, эки за-
кий назмучу, бир кезиуде ж а ш а п , халкъыбызны сёз мада-
ниятын бийик фахмулары бла андан ары айнытхандыла. 
Аланы ж а з г ъ а н л а р ы жюзден артыкъ ж ы л н ы ичинде мнл-
летибизни ниет хазнасында энчи жерни алгъанлай келе-
диле. 

Къаспотну юсюнден айтханда, бек алгъа эсибизге аны 
сюймеклик д а с т а н л а р ы «Хорасан» бла «Айжаякъ» тюше-
диле. Кертиси бла да, сюймеклик наэмула , поэмала, ж ы р л а 
бла бай халкъыбызда энчи хатын къояр ючюн, к ъ а л л а й 
уллу фахму керекди адамгъа! Къаспотну ёлюмсюз 
сюймеклик ж ы р л а р ы н а бюгюн-бюгече да уллу, гитче да , 
аланы к ъ у р а л г ъ а н кюнлериндеча, сюйюп айтадыла . 

Къочхарланы Къаспот Уллу Къарачайны Учкулан элин-
де туугъанды. Аны атасы Багъыр сабийлигинде урланып, 
Тау Артында бир бийден башхасына жети кере сатыл-
гъанды. Багъырны атасы Эза жашын излеп, табып, сатып 
артха алгъанды. Жесирликде кёрген къыйынлыкъларыны 
юсюнден Багъыр юйдегисине, эллилерине кёп хапар айта 
эди. Кёрген къыйынлыкълары татыгъандан, ол эртте 
окъуна кётюрем болуп къалгъан эди. Аны себепли Багъыр-
ны саулугъун сора, хапарына тынгыларгъа да эли, жууу-
гъу-ахлусу кёп жюрюгенди. Баям, ол заманда туугъан 
болур эди Къаспотну жюрегинде сёзге, жыргъа сакълыкъ, 
сюймеклик. Гитчеликден да Къаспот жашауда тюбеген 
жарсыуланы, тенгсизликни ангылап, кюйюп тургъанды. 
Эсли болгъанда уа, ол затланы юсюнден жырларында 
аптханды. 

Къаспот сабий заманында деменгили жырчы Семенла-
ны Къалтурну ауазын да кёп кере эшитгенди, аны жырла-
рына сюйюп тынгылагъанды. Къочхар улуну чыгъарма-
чылыкъ жолунда биринчи устазы да Къалтур болгъан бо-
лур. Сёзсюз, Учкулан эл къарачай-малкъар поэзияны 
от жагъаларындан бириди. Семенланы Къалтур, Джапи-
бекланы Anna, Къочхарланы Къаспот, Семенланы Сы-
майыл да бу элде туууп 'ёсгендиле, уллу поэзиягъа жолну 
ала бу элде башлагъандыла. 

Къочхарланы Къаспотну юсюнден тынгылы китапны жа-
рашдыргъан Хабичланы Магомет аны ж а ш а у жолун 
ачыкълагъанды, жырларын, назмуларын, поэмаларын, 
нарт сёзлерин жыйышдырып баомалагъанды *. Бу 
китапда тенгликге, тюзлюкге чакъыргъан назмула, 
тарых, самаркъау жырла, сюймеклик поэмала да 
бардыла. Хабичланы Магомет халкъ жакъчыланы юсюн-
ден бир талай жырны да («Баракъ», «Гапалау», «Къа-
намат», «Жандар», «Жанболат») Къаспот къурагъан бо-
лур деп оюмлайды. Алай бу затха сагъыракъ къараргъа 
керекди. «Къочхар улунукъула болмагъанлай, аны аты 
бла жырланып тургъан халкъ жырла да тюбейдиле. 
(«Жандар», «Баракъ», «Гапалау»)»,—деп жазады Ортабай-
ланы Римма **. Ол затны юсюнден Багъыр улуну чыгъар-
мачылыгъын иги билген Ёзденланы Абугъалий былай айта-
ды: «Бусагъатда талай жыргъа Багъыр улунукъуду деп 
къоядыла. Фахмулу, белгили жырчыды деп, эски жырла-
ны кёбюсюн анга атап барыргъа керекбизми? Къаспот 

* Хабичланы Магомет. Къочхарланы Къаспот — халкъ жырчы-
ланы таматасы. Черкесск, 1986 ж. 

** Ортабайланы Римма. Къара сууну къатында. Черкесск, 1981 ж. 

алай кёп жыр этмегенди, уста, ариу жырлагъанды ансы. 
Мен билгеннге кёре, Багъыр улу Къаспот ариу ауазы бла 
халатсыз, керти жырлагъаны бла белгили болгъанды». * 

Къарачай-малкъар халкъгъа бусагъатдагъы жазма Со-
вет власть бла бирге келгенди. Кёп ёмюрлени ичинде бас-
мадан айырылып айныгъан адабиятха ол къадарны бек 
уллу саугъасы эди — закий назмучуланы чыгъармалары 
ЭНДИ ёлюмсюз боллукъ эдиле. Алай, жарсыугъа, жыйыр-
манчы-отузунчу жыллада эски къарачай-малкъар адабият-
ны толусунлай сакълаялмагъанбыз. Бу жыллада халкъ 
жырчыланы, назмучуланы жаланда эски жашауну сёкген 
затларын басмалай эдиле. Башха чыгъармалары уа, Къас-
потну чыгъармалары да ол санда, зарфха урулмай, тас 
бола, неда халкъны фольклор хазнасына къошула бара 
эдиле. Аны себепли, назмучуну сексен жылны ичинде къу-
рагъай назмуларындан, жырларындан, поэмаларындан 
бюгюннге дери бек азы сакъланнганды. Алай Къочхар улу-
ну фахмулу жырларын халкъыбыз ёнюнде, жюрегинде 
жюз жылдан артыкъ жюрютеди. «Хорасан» бла «Айжаякъ», 
«Эски аскерчиле», «Сандракъ», «Ексюз гылыучукъ», 
«Кавказ таула», «арт сёзлеге тийишли айтыулары аны 
уллу фахмусуну бизге жетген ажымсыз шагъатларыдыла. 

Халкъ жырны даражасына жетген «Айжаякъны» Къас-
пот XX ёмюрню ал жылларында къурагъанды. Алай наз-
мучу бу жырын жашаууну ахыр кезиуюне дери жырлай, 
жангы тизгинле къоша, тюрлендире тургъанды. 

Айжаякъ, жырынгы жырладым 
Ал тишлерим тюшгюнчю... — 

дейди Къаспот. 
«Къаспот келсе, сау эл юсюне басынып, эки-юч кюнню 

жырлап тура эди, — дейди эсгериулеринде Езденланы 
Абугъалий, — Жазлыкъда , бизни тийреде эки гитче къа-
рындашы — Оча бла Гитче жашай эдиле да, алагъа таймай 
келиучен эди. Аладан да бек Доттайланы Ахмат-
ны — жырчы нёгерин унутмай эди...» 

Абугъалий, кеси айтханнга кёре, «Айжаякъны» Къас-
потну кесинден эшитип, алып жырлагъанды, анга биринчи 
болуп да юйреннгенди. Ол алгъа Абугъалий айтханча жыр-
ланып болгъанды, ызы бла Къаспот аны тизгинлерин кё-
бейтип, артдан-артха узун этгенди, Халкъда къысха варианты 
жюрюгенди. Малкъарда да бу жырны бир кесек къысхар-
тып, алай айтхандыла. 

* Жашауну оюулары. Черкесск. 1988, 121-чи бет. 

Къочхарланы Къаспот — ишексиз уллу жырчы, кёп наз-
мула, ж ы р л а д а къурагъанды. Аланы бюгюннге дери 
сакъланнган кесеги окъуна бу адамйы сёзге закийлигин, 
табийгъат берген уллу фахмусун ачыкълайдыла . «Айжа-
якъча» т а м а ш а ч ы г ъ а р м а л а башха тиллеге кёчюрюлселе 
(ала уа к ъ а р а ч а й - м а л к ъ а р адабиятда а с л а м д ы л а ) , дуния 
маданиятыны хазнасы боллукъларына сёз жокъду . 

«САНГА КЪАЙЫКЪ БЛА БАРГЪА...» 

М а л к ъ а р н ы бла Къарачайны кёп ёмюрлю тарыхыны ни-
ет байлыгъы озгъан ж ю з ж ы л л ы к ъ д а Кязимнн аты бла 
къаты байланыпды. Аны биринчи назмулары белгили бол-
гъан кюнден бери, миллетибиз кесини закий поэтик эсин-
ден бир т а к ъ ы й к ъ а г ъ а да кетермегенди. Кязимни билгнч 
сёзю, терен сагъышлары, эсли оюмлары бюгюн-бюгече ж а -
шауубузгьа теренден-терен синге барадыла . Аны чы-
гъармачылыгъын тинтиу бла алимле элли ж ы л д а н а р т ы к ъ 
заманпы ичинде кюреше эселе да , поэзиясыны кючюн-
къарыуун, аны теренлигин, халкъны ж а ш а у у н д а кенг 
магъанасын алыкъа да ахырына дери ачыкълап бошама-
гъандыла . Муслийман инсанына Къуранны магъанасыны 
ахырына дери тюшюнюрге амал болмагъанча , Кязимни 
акъыл, фахму къудуретин к ъ а р а ч а й - м а л к ъ а р тилни жю-
рютген юмметге окъуна толу ангылагъан къыйынды. 

Кязимни поэзиясы деп айтылгъанлы бери халкъыбыз-
ны бир ненча тёлюсю алышыннганды, ж а ш а у кёп ж а н ы 
бла тюрленнгенди, адабиятха ж а н г ы ауазла къошулгъан-
дыла . Окъуу-билим бла шагъырей болургъа онгла да 
кёпдюле. Хар кимни кеси кёлюне кёре жазыучуну, назму-
чуну сайларгъа да онгу барды. Орус тилни ана тиллерин-
ден кем билмегенле да кёпдюле. Аны юсю бла уа битеу-
дуния поэзияны къайсы бети бла да шагъырей болгъан 
къыйын тюйюлдю. Алай Кязим, к ъ а р а ч а й - м а л к ъ а р окъуу-
чуну алсакъ, ол сайлаулагъа къатышмайды. Аны сёзю, 
ана тилибизде ж а р а т ы л г ъ а н терен оюмлары, ж а р с ы у л а р ы 
бизге ана сютюча сыйлыды, багъасы, ёлчеми болмагъан 
сёнгмезлик байлыгъыбыз болгъанлай турлукъду. 

Хар тёлю да Кязимни поэзиясында жылыу, ышыкъ да 
тапханлай турады, ж а ш а у у н ол ызлагъан бийик ниетлеге 
тийишли этерге итиннгенлей. Аны керти сёзю, ж у м у ш а к ъ 
ауазы, ж а ш а у г ъ а ж ю т ю 'къарамы назмуларын хар кимге да 
ангылашыныулу, ж у у у к ъ этгенди. Келлик тёлюле Кязимни 

Боэзиясыны бизге туура болмай къалгъан тюрсюнлерин да 
эслерик болурла. Чынтты фахму дегенинг алайды. Ол, 
кёбюсюнде, хар тёлюге башха жаны бла ачылады. Алай 
ахырына дери уа, аны суратлау кючюню бир тёлю да, 
бнр адам да тюшюналмайды. Кязимни назмулары халкъ-
гъа белгили болгъанлы, аны поэзиясыны теренлигин, кенг-
лигин бир окъуучу да оюмуна сыйындырып бошамагъан-
ды. Шекспирни жазгъанларын сыйындыралмагъанча неда 
Лонгфеллону, неда Хемингуэйни, неда Чеховну... 

Жазыучуну туугъан, ёлген жылын, жашаууну айыр-
малы кезиулерин белгилеген магъаналы ишди. Ала тюз 
тохташдырылмасала, чыгъармачылыгъыны кезиулери терс 
белгнленедиле неда ачыкъланмай къаладыла. Ж а з м а кенг 
жайылмагъан халкъланы юсюнден архивледе сакъланнган 
къагъытла не къадар бир аз болсала, аланы тинтгенде, 
,хар биринн магъанасы ол къадар бир уллуду. Бизни ма-
даниятыбызда да иш алайды. Ол зат Кязимни юсюнде да 
кёрюнюп турады. 

1939 жылда басмаланнган китабындан башлап, буса-
гъатха дери да Кязим 1859 жылда туугъанды деп айты-
дып келгенди. Архивде сакъланнган къагъытлагъа кёре 
у а ол 1866 жылда туугъанды. 

1886 жылда малкъар элледе биринчи кере халкъны 
•санын тергеу бардырылгъанды. Бу иш бек тынгылы этил-
генди. Сабий-къарт да къалмай — бары къагъытха тюш-
геидиле. Эр кишилени атларын, аталарыны атларын жа-
зып, ызы бла жыл санларын белгилегенде, ол адам кеси 
айтханны — бир тизгиннге, тергеучюлени оюмлары уа 
башха тизгиннге жазылгъандыла. Аны бла чекленип къал-
май, ол адамны тыш кёрюмдюсюне кёре да жылын тохташ-
дыргъандыла. Тизмеге андан сора да хар юйюр таматаны 
жашларыны атлары, туудукъларыны атлары жыл санлары 
бла бары да, юйюрню малы, мюлкю, сабанлыкъ, бичен-
лнк жерлери да тюше эдиле. Ахырында уа, атлары да 
сагъынылмай, жыллары да кёргюзтюлмей, хар юйюрде 
тиширыуланы ненча болгъанлары жазылгъанды. 1886 жыл-
да бардырылгъан тергеуню къагъытлары хар элни юсюн-
ден да сакъланмагъандыла. Бызынгы жамауатыны къа-
гъытлары уа Къабарты-Малкъар къырал архивде толусун-
л а й сакъланнгандыла. Тизмени 45 бетинде бЫлай жазы-
лыпды: 

«Мачуланы хажи Мачуну ж а ш ы Бекки — 60 жыл бо-
лады. 

Ж а ш л а р ы — Кашто — 25 жыл. 
Къасы/м — 20 жыл (бу тарихни юсюнден 

Кязим кеси айтхан, жазгъан адамны оюму да бирчадыла) . 
Хаджи-Ибрагим — 4 жыл, 
Ибрагим — 2 жыл, 

тиширыула бешдиле...» 
Жууукълары-ахлулары айтханнга кёре, Беккини алты 

къызы бла юч ж а ш ы (Кашто, Кязим, Гитчел) болгъанды. 
Бу тизмеге кёре уа — тёрт жаш, атлары да башха тюрлю. 
Баям, ол артда экиси замансыз ёлген болурла. Гитчел а 
санау бардырылгъандан сора туугьан болур. 

Жети жыл адамны жашауунда — кезиудю, жыйырма-
жыллыкъ жашны да жыйырмажетижыллыкъдан айыр-
гъан къыйын тюйюлдю. Алай бла, бу архив къагъытха 
кёре, Кязим 1866 жылда туугъанды. Ол а Кязимни туу-
гъан жылын бизге жууукъ этеди, анга кёре уа, поэтни 
биринчи назмуларыны тас болгъанлары — ким биле-
ди ? — биз суннгандан аз болурла. Аны блабирча , «Апсаты» 
бла «Къар жауады, борайды» деген назмулары биринчи 
болуп бериледиле да, ала Кязимни хатындан чыкъгъа-
нына ишеклик тууады. Нек дегенде, Кязим 1866 жылда 
туугъан эсе, ол чыгъармачылыкъ ишни XIX ёмюрню ахы-
рында башлагъанды. Бу кезиуге уа башда айтылгъан 
назмула халкъда белгили эдиле. «Апсатыны» эки тюрлю-
сюн 1903 жылда Н. П. Тульчинский Терк Башында чыкъ-
гъан «Терский сборник» журналда орус тилге кёчюрюп 
баомалагъанды. Наз-мула китапха тюшерден алгъа уа 
талай жыл озгъанды. Эки тюрлюсюню кёп тизгинлери да 
Кязимни китабына кирген назму бла келишедиле. Вари-
антладан бири Орусбийланы Наурузну дефтеринден алын-
нганды. Науруз Кязимни назмусун халкъ чыгъарманыча 
кёргюзталлыкъ тюйюл эди. Андан сора да, Наурузну ол 
халкъ поэзиядан жыйышдырылгъан дефтерлери XIX ёмюр-
ню сексенинчи жылларында белгили боладыла. 

«Апсаты» жалан кеси тюйюлдю Кязимни китабына 
ишекли кирген. Бир-бир назмуларында Кязим кесини жыл 
санын сагъынады. Анга кёре уа алимле назмуну жазыл-
гъан жылын тохташдырадыла. Назмуда айтылгъаны бла 
тохташдырылгъан тарихни хар жол сайын жети жылгъа аз 
этип барыргъа тийишлиди. 

Кязим кесини биринчи жашау дерслерин Бызынгы жа-
мауатыны бек бийикде орналгъан эли — Шыкъыда ал-
гъанды. Алай биринчи устазы — ж ы р ч ы болсун, назмучу 
болсун — бизге белгисизди. Халкъ жырчыла бар эдиле. 
Кязим бла тенгшиле, андан ж а ш ы р а к ъ л а да. Сёз ючюн, 
Шауаланы Гона, Чапайланы Моттай... Алай ол жырчы-
ланы атлары халкъны эсинде ёз чыгъармаларын къура-
гъанлары ючюн угъай, халкъ чыгъармаланы: эски жыр-

ланы, ийнарланы, хапарланы уста айтханлары ючюн 
сакъланнганды. Баям, Кязим Семенланы Къалтурну жыр-
лары бла да шагъырей болур эди. Нек легенде, Бызынгы 
тарында жырчыла бек сюйюп айтхан Къалтур къурагъан 
«Орусбийланы жырлары» («Экинчи эмина») эди. Кязимни 
сабий заманында Шыкъыда, Бызынгыда, къоншу Холам 
элледе да халкъ ёкюллери, миллетни бетин чыгъаргъан 
белгили адамлары жашагъандыла . Шакъманланы Фуза, 
Сюйюнчланы Даулетгерий, Абайланы Солтанбек Холам, 
Бызынгы жамауатыны атын Терк башында, Тифлисде 
угъай, — Къырымда, Петербургда да айтдырып тургъан-
дыла. Ала халкъларына къарагъан, халкъларына жара-
гъан бий улулары эдиле. 

Солтанбекни анасы экинчи кере эрге Шакъманлагъа 
чыкъгъаны себепли, Солтанбек, жай сайын Владикавказ 
гимназияда солуу кюнлери башланнганлай, Холамгъа 
келе эди. Айтхылыкъ скрипач эм макъамчы жашны тар-
тыуларыиа сау Кавказ тынгылагъанды. Абай улу ёлгенде, 
Кязимге 22 жыл бола эди. Солтанбекчалагъа ыразы бо-
луп айтханды Кязим «аллай бийле керек бизге» деп. 

Кязимни атасы Бекки, дуния зулмусун сынагъан инсан, 
уллу юйюрюн халкъыны бек ахшы адетлеринде юйре-
тирге итиннгенди. Аны сабийлери, башха шыкъычы жаш-
чыкъла бла къызчыкълача, мал кютгендиле, юй жумуш-
ха къарагъандыла, дырында, сабан ишледе таматалагъа 
болушхандыла. Бекки уста темирчи болгъанды. Шыкъы-
чыла, ишлеринден бош заманларында аны гюрбежисине 
жыйылып, жашауларын — къууанчларын, жарсыуларын 
да сюзе, эски таурухланы да сагъына, жыр, жомакъ да ай-
та туруучу эдиле. Кязим гитчелигинден окъуна ол жырла-
гъа, таурухлагъа сагъайып тынгылагъанды. 

Бусагъатха дери бардырылгъан илму тинтиулеге кёре, 
Мёчюланы Кязим ислам динни, араб тилни, Къуранны 
дерслерин Шыкъыда жашагъан къумукълу эфендиден 
('аты белгисизди), Бызынгыда, Лескенде медиреселеде да 
алгъаиды. Медиресени тауусуп, Бызынгыгъа къайтханда, 
Кязим, кеси алыкъа ж а ш болгъанлыкъгъа, билими терен бол-
гъанын кёргюзтгенди. Андан дере алыргъа жюрюп тебирей-
диле. Аны бла бирге Кязим атасындан темирчилик уста-
лыкъгъа да тюшюнюп, хунери бла юйюрюне, эллилерине 
болушуп турады. 

Бу кезиуде Кязим Холамны эфендиси, уллу билими 
болгъан дин ахлусу Бёзюланы Баразны ж а ш ы Чёпеллеу 
бла тенглик жюрютюп башлайды. Белгили алим, артда 
ислам къыраллада да аты айтылгъан Чабдар Сюлемен да 
ол жыллада Холамда ж а ш а й эди. ХХ-чы ёмюрню аллында 

Сюлемен Чабдар Кёнделеннге кёчеди. Алай Кязим аньг 
бла байламлыгъын бир заманда да тас этмей, дин къарын-
дашлыкъ жюрютюп тургъанды, чыгъармачылыгъында да 
ангылаулукъ тапханды. 

Сюлемен Кёнделеннге кетгенден сора Кязим, халатла-
рын тюзетирге, къол жазмаларын анга ийип тургъанды. 
«Аланы къагъытчылары бир сары шинли къумукълу ж а ш 
эди», — деп эсгереди Сюлеменни келини Фатимат. Онто-
гъузунчу ёмюрню ахырында — жыйырманчы ёмюрню аллын-
да малкъар элледе окъуулу, билимли ж а ш л а кёпден-кёп 
бола башлайдыла. Аланы асламысы билимни жолуна дин-
ни юсю ба келе эдиле. Алай ала, жаланда дин окъуу бла 
чекленип къалмай, илмуну башха жолларын да жокълап, 
хаж къылыргъа баргъан кезиулеринде, Къырымгъа, Та-
таргъа, Дагъыстаннга баргъанларында да тюрлю-тюрлю' 
илму китапла алып келе эдиле. Аланы хар бирини бай 
китапханалары болгъанды. Ол китаплагъа кёре уа окъут-
хан сохталарына дере бергендиле — тарыхдан, география-
да«, хи'миядан, тилден, адабиятдан.. . 

Кёнделенден Чабдар Сюлеменни, Энейланы Алийни; 
Чегемден Шауай хажини; Холамдан Созайланы хажиле-
рини, Биттирланы Мухамматны; Малкъардан Асанланы 
Локъманны — Кязим хажини дин къарындашлары — ёз 
халкъларыны арасында билим жарыкълыгъын, ислам дин-
ни нюрюн ж а я р ючюн кёп къыйын салгъандыла. 

Кязимни жашаууну дагъыда бир магъаналы кезиу-
юню — хаж къылыргъа баргъаныны юсюнден Къабарты-
Малкъар къырал архивде бир къауум къагъыт сакълан-
нганды. 1903 жылда 20-чы декабрьде Нальчик округну 
таматасына, Меккагъа барыргъа эркинлик сурап, Кязим 
тилек къагъыт береди. Ол жылны аягъынща аллай тилек-
ленй Бызынгыдан Уянланы Махмуд, Холамдан Исхакъ-
ланы Хамзат хажи, Гуртуланы Тазо, Басхан бла Малкъар ' 
жамауатладан да 32 киши- бергендиле. Къагъытларыны 
жарашдыргъанларына кёре, хаж къылыргъа барлыкъла , 
жыйын-жыйын болуп, Меккагъа алай тиберегендиле. 

Экинчи архив къагъытда уа, хаж къылып, Меккадан 
Тюркню юсю бла къайтып, Батумгъа 1904 жылда 5— 
6-чы мартда келгенлени тизмесинде Кязимни биргесине 
Чегемден Трамланы Чёпе, Баразланы Хажи, Мырзаланы 
Аслан, Огъары Басхандан — Тебердиланы Хажбатыр, Мал-
къардан Кюйгенланы Ахмат, Нёгерланы Тебо, Мисирланы 
Къыден, Тауболатланы Алимырза, Бёзюланы Аслангерий 
бардыла. Ала бары да жыл санлары келген (жаланда 
Кюйгенланы Ахматха 35 жыл бола эди), эсли адамла 
эдиле. 



Кязим хаж къылыргъа 1910 жылда да баргъанды. Нё-
герлери уа Ботталаны Иналукъ, Малкъондуланы Махмут, 
Къалабекланы Исмаил, Асанланы Локъман эдиле. Бу 
жолоучулукълары бек къыйын эди. Исмаил бла Махмут 
жолда ёледиле, Кязим кеси да къыйын ауруйду. Ол кюнле-
де келгендн Кязимни эсине ёз къадарыны юсюиден билгич 
тизгинле: 

Ёлюгюм киши жеринде къаллыгъын 
Билеме. Ол таууш эрттеден келед. 

Бу назмуну жазгъандан сора Кязим 34 жыл жашагъан-
ды. Алай къабыр юлюшю, поэт Арабда айтханыча, туу-
гъан жеринден кенгде — Къазахстанпы къум аулагъында 
болгъанды. 

Кязим хаж къылыргъа экинчи кере баргъанында, нё-
герлери бла бирге Каирни «аль-Азхар» ислам университе-
тинде окъугъанды. Аланы ичинде 01къууда бек жетишимли 
Асанланы Локъман болгъанды. Университет окъууну 
бошагъандан сора Локъ1маннга медиресе ачып, анда устаз 
болургъа эркинлик къагъыт берилгенди. 

Асанланы Локъман бла Кязим эрттеден шуёх эдиле. 
Ала халкъны жарыкъландырыу ишге бек уллу къыйын 
•салгъандыла. Х а ж къылыргъа барырдан алгъа, 1909 жыл-
да , Дагъыстанда, Темирхан-Шура шахарда бирге китап 
басмалайдыла. Халкъда жюрюген аты апы «Къылыкъ 
китап» эди. Ол эки бёлюмден къуралгъанды — биринчиси-
не Асанланы Локъман хажини тиширыуланы низамларын-
да шариат излегеи жорукъланы юсюнден жазгъанды. 
Экинчиси уа — Кязимни «Ийман ислам» поэмасы эди. Бу 
китапны басмадан чыгъарына белгили къумукълу алим, 
назмучу, Измаилбий Гаспралыны фахмулу сохтасы Акъай 
у л у Абусуфьян уллу себеплик этген эди. 

Кязим да, Локъман хажи да, Абусуфьян да бир бирлери 
бла кёп жылланы чыгъармачылыкъ байламлыкъ жюрют-
генлерине дагъыда бир шагъат. Локъманны ызындан 
1914 жылда Абусуфьян къумукъ тилде «Къылыкъ китап» 

'басмалайды. Абусуфьян 15 жылны ичинде (1902—1917 жыл-
л а д а ) , кеси жазып — 30, шаркъ поэзиядан кёчюрюп да 
7 китап чыгъарады. Ала дин илмуну, маданиятны, ада-
биятны юслеринден илму ишледен сора да, окъуу-юйре-
тиу, поэма, назму китапла эдиле. Локъман хажи да, Абу-
•суфьянча, жангы медиреселе ачыугъа уллу къыйын сал-
гъанды, кеси медиресесинде Абусуфьянны окъуу китапла-
рын да хайырланнганды. Бюгюн да Малкъар ауузунда 
Локъман хажини сохталарында, аланы туудукъларында да 
Абусуфьянны кёп китабы сакъланады. 

Кязим бла Абусуфьян къалам къарындашлыкъ да жю-
рютгендиле. Экиси да «Тахир бла Зухура», «Бузжигит», 
«Юсуф файгъамбар» дегенча тюрк халкъланы эрттегили 
поэмаларын ёз тиллеринде айтхандыла, буруннгу сюжет-
леге кёре жангы поэмала къурагъандыла. 

Кязим бла къумукъ назмучуланы, алимлени араларын-
да байламлыкъны мындан арысында баям эталсакъ, закий 
поэтибизни юсюнден толуракъ хапар билирге онгубуз 
боллукъду. Бюгюнню алып айтсакъ, Кязимни жашаууну 
бу магъаналы бети бизге жашырынды. 

Кязимни чыгъармачылыгъыны башха жашырыны — 
аны поэзияда ал атламларыдыла. Биринчи назмусун Кя-
зим ненча жыллыгъында жазгъанды? Нени юсюнден? Бю-
гюн бу соруулагъа жууап табар амал жокъду. Ким биледи, 
ол заманда болуучу адетге таяна, Кязим биринчи назмусун 
медиреседе окъугъан заманда дин бла байламлы ж а з г ъ а н 
болур. Медиреселени фахмулу устазлары сабийлеге окъуу-
ну сюйдюрюр ючюн кёп тюрлю жол излегендиле. Назму 
къурау аллай мадарладан бири эди. Устаз сохталагъа 
элде, тийреде бир болгъан затны юсюнден, байрамгъа жо-
ралап, назму къураргъа сынау иш бере эди. Окъуучула 
билимлерине, фахмуларына кёре назму жазгъандыла . Ол 
тёрени юсюнден къартла дайым айтадыла. 

Неда Кязим чыгъармачылыкъ жолун сюймеклик назму-
ладан башлагъан эсе уа? Бюгюн бизге белгили болгъан 
сюймекликге жораланнган 14 назмусу ишленнгенлерине, 
ниетлерине, сёз усталыкъгъа, макъамларына кёре бир 
зам1анда жазылгъандыла . Сёзсюз, Кязимни жашлыгъын-
да. Алай Кязим аланы къурагъан кезиуде сынаулу поэт 
болгъанына назмулада баямланнган усталыкъ шагъат 
этеди. 

Ол затланы эсде тута, назмучуну сюймеклик лирика-
сында хат энчилигине бир къарайыкъ. 

Назмучуну бу назмулары ол кезиуде кенг жайылгъан 
сюймеклик ийнарлагъа — жырлагъа жууукъ болгъанлыкъ-
гъа, аладан башха тюрсюнлюдюле. Къарачай-^малкъар, къу-
мукъ, татар эм башха тюрк халкъланы не заманда да 
ийнар айтхан адетлери бек кючлю болгъанды. Тойда, са-
банда, биченде, къошда, байрамда, къурманлыкъда д а 
ж а ш адамла бир бирге жюреклерин жыр бла ачхандыла, 
айтышла бардыргъандыла. Алай сюймекликни юсюнден 
ачыкъ айтыргъа жарамагъаны себепли, аны жырда «жаз 
ГИЛ» бла билдиргендиле. Эрттеден келген бу поэзия тёре-

ни кесини энчи ызы барды — жаш адамны жюрек сези-
минн юсюнден айтырдан алгъа, бир башха затны сыфа-
тын къурап, сюйгенлени тыш халлерине — кийимлерине, 
атына, итине дегенча табийгъат болумла бла тенглешди-
рирча чурум табып, кёбюсюнде ийнарны алай башлагъан-
дыла. Аны юсюнден бир ийнарда ачыкъ айтылады: 

Орамны ёрге келеди, ой, ой, 
Къарасы болмай, акъ тана, 
Мени сюйгеним келе турады, 
Ариулугъуна махтана,— 

деген ийнаргъа экинчи айтышчы былай дейди: 

Сени сюйгенинг келе эсе, 
Ариулугъуна махтана, 
Сюйгенинги юсюнден айта тургъанлай, 
Неге керекди акъ тана? 

Дайым сакъланнган тёре—ийнарчы ёз сезнмин толу 
ачыкъларгъа итинмейди, аны себенли, лакъырда бла терк-
терк хайырланады. Жюрегиндегин а ол сюйгени бла бет-
ден-бетге къалып айтыргъа боллукъду. Ийнарлада чам, 
къаргъыш, оюн, кюлкю да иги кесек тюбейдиле. Андан 
сора да жырчы сюйген къызыны суратын башхаладан эн-
чи этип кюрешмейди. Ол: «Сенден ариу, субай, огъурлу, 
чырайлы жокъду»,— деген фикирин таймай къатлап-къат-
л а п турады. Кязим, баям, анстан айтмай эди былай: 

«Сенден ариу жокъду», — деп, 
Жаш къызны терилтмегин. 
Шекер да, бал да татлы, — 
Ариу — жюрек сюйгенинг! 

Кязимни сюймеклик чыгъармаларында башда айтыл-
гъанча ийнар шартла бек аздыла, жокъну орунундадыла. 
Бирннчи назмулары окъуна терен магъаналы фикирледен, 
эриулю, жан аурутхан мудахлыкъ сезимледен толудула. 
Халкъ жырлада тюбеген «женгиллик» алада арталлыда 
эсленмейди. Бу назму къауум «Тау башында тау болмаз» 
деген тёрттизгинден башланады. Тёрттизгин кеси уа уллу 
чыгъарманы ахырына ушайды, нек дегенде, аны оюм би-
рикдирген, сезим ачыкълагъан кючю барды. 

Кязимни сюймеклик назмуларында — къаяла, тенгиз, 
жулдузлу кёк да аны кесини жюрек сырына тенгдиле. 
-«...Къая зынгырдауун эшитеме, сени чакъырсам», «Сени 

жилягъан тауушунту эшитеме мен къаялада». . . Быллай тиз-
гинле поэтни сюймеклигин къаялача деменгили болгъаны-
на, алай алагъа ушаш сёзюн ачыкъ айтыргъа уа онгу бол-
магъанына шагъатдыла. Кязим сюйген къызын да кесича 
термилген сунады, кесича, жюрек тарыгъыуун да алагъа 
шыбырдагъан. 

Биз билгенден, XIX ёмюрде Кязимча сюймеклик наз-
мула къарачай-малкъар адабиятда бир киши да жазма-
гъанды. Жырчыла , назмучула уллу жырла, дастанла къу-
рап, алай айтхандыла жюрек сырларын. Кязим 8—12 тиз-
гинли къысха назмуларыны хар биринде сюйген къызыны 
энчи сыфатын, къылыгъын, халин кёз аллынга келти-
реди: 

Бели иничке — субай назы, 
Агъачы — тюз, къара — къашы!.. 
Кёзю — къара, бою — субай, 
Тангны Чолпан жулдузунлай. 

Къанын, жанын да сюймеклик бийлеген жаш, жашау-
да болуучусуча, айтырын-къайтырын унутуп, армау болуп 
турады, о'л, таза , ариу сези'мни тузагъына тюшюр: 

Элифледен жангылама, 
«Мим» жазсам да, «лам» сунама, 

Этерими унутама, 
Мен былай болуп турама,— 

дейди. 
Наэмучу намысха-тёреге бой салып, жюрек сёзюн ки-

шенлеп, ёз халин да кепге жыйып турур акъыл этсе да, 
кёбюсюнде аны ол сейир сезими хорлап, къутулуп, къа-
гъытха назму болуп тюшеди. 

Атанг келди да гюрбежиге, 
Атына кишен ишлетди, 
Аны биргесине юйюне 
Мени жюрегими да элтди. 

Кязимни сюймеклик назмуларыны юсюнден айта, 
Къайсын былай чертгенди: «Сиз Кязимде не булбулну, 
не гюлню кёрлюк тюйюлсюз. Кязимни поэзиясы Ш а р к ъ 
адабиятха жыйылгъан кёзбау, татлы сёзледен, сезимледен 
кенгди». 

Кертиди, бу назму къауумда да Кязимни сезими бийик, 
кирсиз, ачыкъ илишанланы жюрютеди. Кука сёз, сер ий-

накълау дегенча затла Кязимни чыгъармаларында артал-
льма жокадула . 

Кязим сюймекликни дуния тутурукъларындан бирине 
санайды, аны тенгизге ушатады, ёз жюрек сезимин а — 
къайыкъгъа: 

Санга къайыкъ бла баргъа 
Умут этгенем. Къайыгъым 
Тюбю башына бурулуп, 
Мен жарты жолда къалдым. 

Бу назмуланы ал тизгинлери окъуна Кязим сюймек-
ликни юсюнден айтыр ючюн энчи ён тахпанын кёргюзте-
диле. «Арбазынга къарай барама», «Аллах бизге сюймек-
лик жазды», «Тели болуп, жулдузлагъа къарайма», «Са-
лам жаздым санга артыкъ», «Къарап турдум бар-
гъанынга»... 

Кязимтаи чыгъар'мачылыгъыны бек уллу тамашалыгъы— 
аны поэмаларыдыла. Ж а з м а с ы болмагъан халкъда — 
сунмай тургъанлай! — аллай зат жаратылгъаны ким да 
сейирсинирча ишди. Кязимни дин бла байламлы жазма-
ларын санамасакъ, 4 поэмасы белгилиди: « Ж а р а л ы жу-
гъутур», «Сары къошда», «Тахир бла Зухура», «Буз-
жигит» *. 

Къарачайны бла Малкъарны XIX ёмюрге дери къурала 
келген ниет хазнасын кёз аллынга келтирсенг, Кязимни поэ-
маларына, ж а з а туруп, къарап юйренирге суратлау юлгю 
угъай эсенг, тенг этерча окъуна энчи чыгъарма болма-
гъанын эслейсе. Алай аллай деменгили поэзияны оту 
къуру жерде тиргизиллик тюйюл эди. Закий назмучуну 
поэтика дуниясы' фольклоргъа таяннганды дейбиз биз. 
Болсада фольклор бла адабиятны арасы узакъ жолду. 
Халкъ чыгъармачылыкъны сауут-сабасы жазма поэзия-
гъа келишмей къалгъан кезиу да болады. 

Кертиди, озуп кетген ёмюрледе къарачай-малкъар, та-
тар, башкир, къумукъ бла къырым татар халкъла Уллу 
Булгарияны къурап тургъан чакъларында аланы бийик 
культуралары, жашнагъан адабиятлары да болгъанды. 
Артда ол залим къырял Хазар бла урушладан сора чачыл-
гъанды. Башда айтылгъан халкъланы эслеринде къалгъан 
буруннгу б'Ир маданиятлары энди кеои аллына айнырыкъ 
ниет хазналарына ёзеклик этгенди. Аланы адабият тамыр-
лары бир болгъанына Кязимни поэзиясы, бегирек да аны 

* «Махетчи бла Салихат» деген поэманы Кязим жазгъанды деген 
оюм жюрюйдю. Алай болса, 5 поэманы юсюнден айтыргъа боллукъду. 

эпика чыгъармалары шагъатлыкъ этедиле. Тёппеланы 
Алим «Тахир бла Зухура» ынкъылапха дери да белгили 
болгъанын айта, ол поэма бизге Азербайжандан неда 
Тюркден, Къазандан неда Дагьыстандан келген болур де-
тей оюмун айтады. Мен акъыл этгенден, иш башхаракъ 
болгъанды. Тюздю, ол жерледе бу поэма халкъ эпосча 
да жюрюйдю, сюжетни адабиятда да кёпле айнытханды-
ла. Алай Булгариядан юлешиннген халкълада аны сюжет 
ызлары башха миллетледе болгъанындан эсе бир бирге 
кёп да жууукъдула. Узбеклиледе жюрюген поэма а ж а й ь т 
ышанлары бла белгилиди. Тюркмен адабиятда эки тюр-
люсю тюбейди: фольклорда бла XIX ёмюрню назмучусу 
Молланепесни чыгъармачылыгъында. Экисинде да бурун-
нгу огъузланы жашау турмушлары суратланады. Азербай-
джан бла Тюркде жюрюген вариантлары да Шаркъны 
ж а ш а у болумларыны юсюнден хапарлайдыла. Болсада, 
«Тахир бла Зухураны» Булгариядан жайылгъанын баям-
лагъан шартла ноэманы кесинде эл бла бирдиле. Сёз ючюн, 
Молланепес сёзюн былай башлайды: «Дунияда Татария 
деп бир залим къырал болгъанды. Патчахлыкъны анда 
Бабахай этгенди». Белгилисича, Уллу Булгарияны бир 
кесеги кеч ёмюрледе «Татария» деген атны жюрютгенди. 
Анга кёре, орта ёмюрлени алимлери бла назмучулары да 
кёбюсюнде Булгариягъа Татария деп къоя эдиле. 

Поэманы ол ёмюрледе къуралгъанына дагъыда бир 
шагъатлыкъ. Муслийман дин Булгариягъа ол чачылырны 
аллында IX ёмюрде кире башлайды. Алай поэма дин ниет-
леден, шариатдан узакъ болгъаны кёрюнюн турады. Сёз 
ючюн, Тахир бла Зухура башха сабийле бла бир мектепде 
окъуйдула, дин киргенден сора жашчыкъла бла къызчыкъ-
ла айыры окъугъандыла. Поэмада Аллахны, файгъамбар-
ланы атлары да сагъынылмайдыла. Шат сууу, Хансарай, 
Мардин шахар, къум жолла — была бары да Булгарияны 
къыбыла жанын кёргюзтедиле. Къумукъл-ада, къырым та-
тарлылада , бизде поэма не жаны -бла да бир бирге бек 
ушаш,ды, жашау болумлары жууукъ келедиле. «Тахир бла 
Зухура» бизде халкъ чыгъармача Да белгилиди, аны бир 
ненча варианты да сакъланнганды. Кязимни поэмасы уа 
адабият жорукълагъа кёре ишленнгенди. Поэт фольклор 
вариантланы бирге келишдирип къурамагъанды поэмасын. 
Алай халкъда жюрюген суратлау амалланы, эстетика, 
этика жорукълаиы уа уста хайырланнганды. Сюжетни 
ачыкълыгъы, жигитлени энчи ауазлары, терен философия 
сагъышла — Кязимни «Тахир бла Зухурасын» башха ав-
торланы бу «сюжетге кёре жазылгъан чыгъармаларындан 
айырмалы этеди. 

Башда айтылгъан затланы кёбюсю закий Кязимни 
«Бузжигит» поэмасын да энчилейдиле. Мында да аны ус-
талыгъына сейир этгенлей тураса. Неден да уллу жети-
шими уа — тил байлыгъыды, сюймекликни мудах жырын 
хар жюрекге да жетерча этгенинде. Ол жаны бла «Буз-
жигитге» тенг къарачай-малкъар поэзияда бюгюнлюкде 
да зат жокъду. Аны хар бети да китап ачама дегеннге нё-
герлик этерикди, — алайды Кязимни билгичлиги. Кязимни 
«Бузжигити» араб, фарс, тюрк халкълада эрттеден жюрю-
ген «Юсуф бла Зулейха» деген поэмагъа кёре жазылгъан-
ды. XII ёмюрде жашагъан татарлы назмучу Къул Алиден 
башлап, тюрк адабиятланы хар биринде Къурандан алын-
нган (андан да эрттерек — Инжилден) бу таурухха кёре 
поэмала жазылгъандыла . Алай хар халкъ да аны кеси 
ниетине жууукъ этерге итиннгенди. XIV ёмюрде Къырым-
ны белгили поэти Абдулмежит «Юсуф бла Зулейха» деген 
поэмасын жазгъанды. Ол замандан башлап бу чыгъарма 
Шимал Кавказда жашагъан тюрк халкъланы маданиятла-
рына сингнгенди. Къумукъда бу сюжетге кёре «Боз-игит» 
деген поэманы XX ёмюрню аллында Абусуфьян жазып, 
басмалап чыгъаргъанды. Кязим кесини «Бузжигитин» 
къарачай-малкъар тилге кёчюрген этмегенди, — Къуранда 
сагъынылгъан таурухха кёре, жангы поэма къурагъанды. 
Поэмада терен философия ыз бериледи — адамны келлик 
тёлюлени аллында борчу, анга берилген заманны ичинде 
ахшылыкъ этиу, устаны жууаплылыгъы — «Бузжигит-
де» бу затлагъа сюймекликни кесинден аз ас бурулмайды. 

Кязимни «Тахир бла Зухура», «Бузжигит» поэмалары 
къысха чыгъармаладан эпосха кёпюрдюле. Фольклор бла 
адабиятны арасын да л^ууукъ этедиле. Къарачай бла Мал-
къарны жазма адабиятыны къуралыуунда да аланы ма-
гъаналары уллуду. 

Адабиятны айнытыуда борчларын тюрк поэтле бек ал-
гъа дуниягъа айтылгъан белгили поэмала бла кеси халкъ-
ларын шагъырей этиуде кёргендиле. Ол халкълада жазма 
къурала келген кезиуде «Тахир бла Зухура», «Юсуф бла 
Зулейха», «Лейла бла Межнун» поэмаланы жазылгъан-
лары да анданды. Хар бир поэт ол чыгъармаланы кеси 
миллетине жууукъ этер ючюн халкъ жашауну суратларын 
салгъанды. Ол борчну Кязим тынгылы толтургъанды де-
сек, бир зат да айтырыкъ тюйюлбюз. Бу поэмаланы Кя-
зим къурагъан версиялары башха тиллеге уста кёчюрюл-
селе, битеудуния адабиятха да къошумчулукъ боллугъу 
баямды. 

Алай Кязимни къаламына тийишли тилманч табы-
лырмы?.. 

«СЕН КЪАЛАЙ ЭСЕНГ, МЕН АЛАЙ...» 

Д ж а н и б е к л а н ы Къалагерийни ж а ш ы Anna ( К ъ а л а й 
улу) 1864 ж ы л д а Учкуланда туугъанды. Гитчелигинден 
окъуна эл малый кютюп тургъанды. Сёзге усталыгъы уа 
аны, ж а ш заманындан тебиреп, тенглеринден айырэдалы 
этгенди. Аманны-игини терк айыра билген ж а ш , — Anna 
ж а ш а у д а тюбеген а р т ы к ъ л ы к ъ л а г ъ а тёзмей, тёгерекде-
башда байгъа-бийге масхара , с а м а р к ъ а у сёзюн, къоркъ-
май, айтып къоя эди. Аппаны ол халин ж а р а т м а й , эл ал-
лында жюрюген къуллукъчула ызындан боладыла . Ол, 
элден кетип, кесине ушаш тынгысыз ж а ш л а бла биригип, 
байла-бийле бла кюрешип башлайды. 

Патчахны м ы р т а з а к ъ л а р ы Аппаны эки кере тутду-
радыла . 

Къабыргъа элтип, тёрт бюклеп тыкъдыла, 
Тынчай демейин, бир ишле тапдыла, 
Онгда Мункар, солда Накир. 
Ауузума пашот урдула, 
Эки къолума темир тачканы тутдурдула, 
Кётюрем болуп, таш ташыдым, кёмюр къаздым, 
Ач бёрюлей, жабагъы арталмай къалдым... — 

деп ж а з г ъ а н д ы Сибирьде кёрген къыйынлыкъларыны 
юсюнден К ъ а л а й улу. Патчахны тузагъында Anna онеки 
ж ы л тургъанды. Алай болгъанлыкъгъа , аны сёзю, жютю 
чамы, :м;асхарасы, самаркъауу арталлыда тохтамагъанды. 

Назмучу ж а л а н д а бай-бий къауумланы сёгюп тургъан-
ды (ким биледи, ол къауум масхарагъа тёзюмсюзмю бо-
лур эди?) . Ж а м а у а т цчинде намыссызлыкъ, жутлукъ , 
женгиллик ышанланы жюрютгенле Аппаны чамыны юсю 
бла андан да эриши кёрюннгендиле: 

Старшина болама дей да, Хуке улу 
Сакъалын тарай-тарай тауусду, 
Ол умут бла дуниядан ауушду. 

Чамны, масхараны а й г ъ а к ъ л а у магъанасы керти да 
кючлю болур ючюн, назмучу, б а ш х а л а н ы тапсыз халлерин 
сёгюп къоймай, кесин да «унутмай» эди: 

Айры-баулагъа ётгенди 
Кюмюш айылны хапары. 
Босагъагъа илиннгенди, 

Хой, маржа, ычхыналмайды 
Аппаны шалбар сампалы. 

Къалай улу Аппаны масхарасындан, бедишинден къор-
къуп, кёпле, аны кенгден эслегенлей окъуна, тизгинлерин 
жыйып, эс алып, кеслерин тап жюрютюрге кюрешгендиле. 
Anna Сибирьден къайтхандан сора къошдан-къошха, той-
дан-тойгъа, элден-элге кёче, алай кечиннгенди. Хар жерде 
анга ж а р ы к ъ тюбегендиле. Anna айтхан эски жырлагъа , 
аны лакъырдасына, чамына тынгыларгъа бек сюйгендиле. 

Бизни адабиятыбызда, маданиятыбызда Къалай улу 
Аппаны этген иши жаланда назмучулукъ бла чекленип 
къалмайды. Ол гинжи сахначылыкъны устасы эди. Бу 
маданият бёлек къарачай-малкъарлылада эрттеден бел-
гили эди. Гинжилени агъач бутакъладан, кийиз кесекле-
ден, халыланы чалишдирип, быстыр журунчукъладан An-
na кеси ишлегенди. Аны «сахнасында» къызла, жашла , 
байла, жарлыла , мыртазакъла, къойчула — хар бири ёз 
сыфаты, ауазы бла ойнагъанды. Жырчы бирде «артист-
лерин» тепсетип, аякъ бюкдюрюп, жырлатып, айтыш 
айтдырып, алай жюрютгенди. Anna гинжилерин агъач 
кюбюрчекге жыйып болгъанды. Кюбюрчекни башы анга 
сахналыкъ эхе эди. Anna гитче пьесала, интермедияла са-
лып, гинжилерине бийлеге, байлагъа кеси къурагъан са-
маркъауланы айтдыргъанды. Аны ючюн байла-бийле, 
Аппаны тутсала, чынг аллын гинжилери бла кюбюрчегин 
кюйдюрюп болгъандыла. Алай ол, хар затны да жангыдан 
къурап, оюнун андан да жютю этип кёргюзтгенди. 

Къалай улу Аппаны юйюрю, юйдегиси болмагъанды. 
Бир кезиуде Anna къатын алыр мурат этеди. Иги сагъыш 
этгенден сора уа... азатлыкъны сайлайды. Аппаны «Юйде-
гиленсем» деген назмусу да кесини ол сагъышыны юсюн-
денди. 

Заманында жыйылып, китап болуп чыкъмагъанлары 
себепли. Къалай улуну кёп назмусу, чамы фольклоргъа 
сингип къалгъанды. Аны чам-лакъырдадан, масхарадан 
сора да ийнар да жарашдыргъанына уа «Сокъур тюйюл-
ме, кёреме...» деген назмусу шагъатды. Мында поэтни 
сюймеклик сезими жумушакъ, къайгъырыулу болгъаны 
ачыкъ кёрюнюп турады. Назмучу сюйген къызын кюн 
таякъгъа ушатады, къадарын Anna бла бир этсе, къый-
налырыгъын айта, аны аяп, ёз сезимин тунчукъдурургъа 
кюрешеди. 

XX ёмюрге дери къарачай-малкъар поэзияда аслам 
жерни жыр айтышла алгъандыла. Белгили жырчыла, жо-
макъчыла, хапарчыла, бир бирлери бла эришип, бир зат-

ны юсюнде кеси фахмуларына кёре кючлерин сынагъан-
дыла. Ж а м а у а т бек багъалы кёрген а жыр айтыш бол-
гъанды. Къалай улу Anna айтышланы чынтты устасы эди. 
Бир жол Къалай улу Anna бла Гогуйланы Ахлау деген 
жашны арасында бардырылгъан айтыш халкъны эсиндеди. 
Anna, аны сёз чемерлигине къууанып, кесин хорлатханнга 
чыгъаргъанды. Алай бла ол жаш жырчыгъа кёл этдир-
генди. Багъыр улу Къаспот бла эришиуюнде уа иш баш-
харакъ болгъанды. Бюгюнлюкге дери сакъланнган б у 
тизгинле да анга шагъатдыла: 

— Сен Багъыр эсенг, — 
Мен Къалай. 
Сен къалай эсенг, — 
Мен алай,— 

деп танышханды Anna Къаспот бла, атларында, ху-
нерлеринде болгъан бирликни юсюнден «жаз тил» бла 
айта. Ала кече узуну айтыша келгендиле, къошха жый-
ылгъанла хорлагъаннга Къаспотну чыгъаргъандыла. Anna,, 
ол оюмгъа бой салмай, былай дегенди: 

Къабыргъада къалайла, — 
Жетмегеннге жалгъайла. 
Къалай улу Аппадан 
Багъыр улу Къаспотну сайлайла. 
Огъай, ол тюз тюйюлдю, 
Аппадан иги тюйюлдю, 
Аны къонакъды деп сыйлайла. 
Мени: «Хорлатдынг», — деп къыйнайла. 

Къалай улуну назмулары халкъны ауузунда жюрюп 
сакъланнгандыла. Биринчи кере аны «Бырмамыт башын 
сайладыла» деген наэсумун Хубийланы Ислам (Къара-
чайлы) «Революция и горец» журналда басмалагъанды. 
Ызы бла, 1962 жылда Аппаны бир къауум назмусун «Къа-
рачай поэзияны антологиясына» къошхандыла. Ортабай-
ланы Римма «Къара сууну къатында» деген китабында 
Аннаны юсюнден сёзюне аны белгисиз назмуларын да 
къошуп чыгъаргъанды. Бу китап басманы кёргенли бери 
озгъан жылланы ичинде Ортабайланы Римма бла башха 
алимле да жыйышдырыу ишни бардыргъанлай тургъан-
дыла. Бек уллу иш да этгендиле, нек дегенде, бизге бу-
сагъатха дери Аппаны жаланда оннга жууукъ назмусу бел-
гили болуп тургъан эсе («Къарачай поэзияны антология-

сында» 1961 жылда басмаланып) , кёп болмай чыкъгъан 
«Къалай улу Аппаньг ызын ызлай» деген китапда биз 
уллу суратлау дуниягъа сейирсинирикбиз. Китапны бас-
магъа хазырлагъан алимле Ортабайланы Римма бла Бид-
жиланы Ахия аны юсюнден оюмлары бла башландыла ал 
сёзлерин: «...жырчыла, къара таньгмасала да, битеу дунияны 
поэзиясында да ашхы юлгюлеге тенглик болурча, аллай 
сейирлик жырла эталгъандыла. Кеслерини жарыкъ огъур-
лу фахмуларыны кючюнден ала халкъны таркъаймаз-
лыкъ тил байлыгъыны суратлау кюзгюсю бола билгенди-
ле». Бу жангы китап Къалай уллу Аппаны юсюнден толу 
хапар береди. 

Къарачай-малкъар поэзияда Аппаны чыгъармачылыгъы 
айырмалы жерни алады. Башха назмучуладан аны хатын 
энчилеген ол заманда поэзия традициядан бир жанында 
баргъаныды. Anna башхалача назмуларыны асламын 
жыр халда къурамагъанды. Аны назмулары бусагъатда 
бизге белгили болгъан «назму» деген термнинге сыйына-
дыла. 20-чы ёмюрге дери уа назму жыр бла къаты бай-
ланып болгъанды. Anna уа назмуланы макъамгъа салма-
гъанды. Ол аланы бирде махараз халда айтханды. Бу 
зат Аппагъа самаркъау, чам сёзюн жумушатмай, кесгин 
айтыргъа онг бергенди. Поэт бюсюремеген халлеге, тапсыз 
къылыкълагъа сёзюню башын жапмай айтханды: 

Арымай-талмай, кёп сёлешдим; 
Онглулагъа жау болдум — 
Онгсузлагъа жакъ болдум... 

30-чу жыллада Къалай улу Аппаны халкъ кюрешчиси-
ча кёргюзте, аны сюнмеклик, философия назмуларына эс 
бурмай къойгъандыла. Бу зат артдан келген алимлени 
тинтиу ишлерине да чырмау болгъанлай тургъанды. Алай 
«Къалай улу Аппаны ызын ызлай» деген китап шагъат-
ды, Anna жашаугъа жаланда кесамат кёз бла къарама-
гъанды. Ж а ш а у н у жарыкъ, жылы тюрсюнлерин суратлар-
гъа да ол аламат сыфатла, тенглешдириуле тапханды. 

Къалай улу Аппаны назмуларында тюбеген чам, мас-
хара заман оза баргъанлыкъгъа, мутхуз болмай, къурал-
гъан кюнлериндеча, адамланы кюлдюргенлей, сагъайт-
ханлай турадыла. Аны поэзиясы къарачай-малкъар ада-
биятны XIX ёмюрден бери бир башха назмучуну хатына 
ушамай, кесичалай къалгъан айырмалы кесегиди. 

ЧОКУНА ЭФЕНДИ 
( А К Ъ Б А Й Л А Н Ы ИСМАИЛ) 

( 1 8 7 4 - 1 9 3 7 ) 

Акъбайланы Исмаил дин къуллукъчусу Ахия эфенди-
ни юйюрюнде ючюнчю улан эди. Ахия эфенди к ъ а р а ч а й -
м а л к ъ а р ж а м а у а т ы н д а дин окъууу, билими бла белгили 
болуп къалмай , аны санат ж а ш а у у н айнытыугъа да кёп 
къыйын салгъанды. Акъбайланы Ахия, Кърымшаухал-
ланы Магометмырза , Боташланы Асланмырза , Байрам-
къулланы Д ж а м б а р б е к XIX ёмюрню 70-чи ж ы л л а р ы н ы ал-
лында К ъ а р т - Д ж у р т элде биринчи окъуу юйню ачадыла . 
Ахия анда устаз болуп турады. 1883 ж ы л д а уа, Тебер-
диге кёчюп келип, устазлыкъ ишин андан ары бардырады. 
Ол окъутхан сохтала Къарачайны интеллигенциясыны би-
ринчи тёлюсю болуп, кёп магъаналы х а л к ъ ишни къолгъа 
алып, тынгылы толтургъандыла . 

Кеси белгили устаз болгъанлыкъгъа , Ахия эфенди, 
ол з а м а н д а жюрюген адетге кёре, ж а ш ы н окъургъа , жа-
шау халлеге тюшюнюрге Басхан ауузунда ж а ш а г ъ а н ана 
к ъ а р ы н д а ш л а р ы н а — Эфендилагъа иеди. Ол з а м а н д а Бас-
хан ауузунда къадий болуп Эфендиланы Ибрагимни жа-
шы Зулкъарней тура эди. Огъары Басханда медиресени 
сохталарыны санында Эфендиланы ж а ш ч ы к ъ л а р ы да бар 
эдиле, Зулкъарнейни къарындашындан туугъан Хасан Ис-
маил бла тенгши эдиле. Артда ала татлы тенгле да бола-
дыла . Хасан да, Исмаил да биринчи устазларындан — 
Зулкъарней эфендиден алгъан билимлерин, ж а ш а у юлгю-
лерин ниетлеринде сакълагъандыла . 

Ж а ш ы Басханда ислам динни биринчи измилерине 
тюшюннгенден сора, Ахия, аны илмулагъа итиннгенин 
ангылап, окъууун бютюнда терен этер муратда , къурап, 
Къазан ш а х а р г ъ а иеди. К ъ а з а н медиресени тауусуп, Ис-
маил окъургъа К ъ ы р ы м г ъ а келеди. Симферопольда Гасп-
ралы Исмаилны белгили тюрк окъуу юйюнде билим алады. 

Акъбайланы Исмаил окъуугъа, илмугъа жан атып, 
Тифлисни, Бакуну, Стамбулну бийик окъуу юйлеринде 
белгили алимледен дере алады. Илмуну къайсы бёлюмюн-
де да Акъбайланы Исмаилны билими терен эди. 

Акъбайланы Исмаил кёпню кёрюп, ангылап, дуниягъа , 
ж а ш а у г ъ а к ъ а р а м ы терен, тынгылы болуп, 1898 ж ы л д а 
туугъан жерине къайтады. Бу кезиуде К ъ а р а ч а й д а Ис-
маилдан уллу окъууу болгъан адам ж о к ъ эди. Исмаил 
тюрк тиллени кёбюсюн, араб тилни да уста билгенди. 

Исмаил Тюркден Тебердиге къайтханда , анга 24 ж ы л 

бола эди. Билпмини теренлиги, ишде хунерлиги тамата-
ланы, тенглерини ичинде да аны намысын бийик эхе эди. 
Исмаил ол заманда Къарачайда къайсы къуллукъиу да 
тамамлаяллыкъ эди. Алай жаш атасы кёргюзтген жолну 
барыргъа кёл салып, устазлыкъ ишни сайлайды. 1917 жыл-
гъа дери Исмаил Тебердиде устаз болуп тургъанды. Устаз-
лыкъ аны бир къадар жумушу эди. Кёп жылланы ичинде 
Тебердини тамата эфендиси болуп, динни тазалыгъын 
сакълар ючюн къаты кюрешгенди. Ол заманда жюрюген 
адетге кёре, ёлгенни юсюнден ырысхы къоранч этилгенди. 
Исмаил ол зат ислам диннге келишмегенин ангылатып, 
тохтатханды. Ж а р л ы г ъ а , къарыусузгъа болушургъа, 
кёл этдирирге итиннгенди. Ол себепден Исмаилны (халкъ-
да жюрюген аты Чокуна эфенди эди) битеу жамауат 
сыйлы кёргенди, аны хар сёзюне, ишине тийишли болургъа 
итиннгенди. 

Къазанда бла Къырымда окъугъан кезиуюнде Акъбай-
ланы Исмаил басма усталыкъгъа да юйреннгенди, Стам-
булда уа тюрк газетде бир талай заман ишлегенди. Дере 
китапланы къарачай-малкъар тилде басмаларгъа аны эрт-
теден Мураты бар эди. Ол муратха жетер ючюн а, Къара-
чайда басма юй да жокъ эди, ол ишни бардырырча адам 
да жокъ эди. Басма ишни Къарачайда къураргъа онг 
болмагъанын ангылап, Исмаил китапланы Дагъыстанда 
Гаспралы Исмаилны мектебинден танышы Абусуфьян Ака-
ев бла Магометмырза Мавраев къурагъан типографияда 
чыгъарыргъа жол излейди. Тенглеринден болушлукъ, ангы-
лаулукъ да кёреди. Кеси ырысхысын да аямай, беш-алты 
жылны ичинде къарачай-малкъар мектепледе, медиресе-
леде ж а р а р ч а юч китап басмалайды. By китапладан бири 
харфлыкъ, экиси уа харфлыкъдан сора хайырланырча 
адабият, фольклор хрестоматияла эдиле. 

Ол заманда Шимал Кавказда жюрюген адабият, дин 
тёрелеге тыяна, Акъбайланы Исмаил 1912 жылда кесини 
«Ийман ислам» поэмасын жазып, Мавраевни типография-
сында басмалайды. 

1916 жылда Тифлисде Исмаил къарачай-малкъар халктэ-
ны тарыхында ана тилибизге жораланнган биринчи ки-
тапны басмалайды. Къарачай-малкъар тилни, маданиятны 
айныуунда бу ишни магъанасы болмагъанча уллу эди. 
«Ана тил» ол кезиуде интеллигенцияны ал китабы бол-
гъанды. Артда, Совет власть битеу халкъгъа билим бериу 
программасын къурагъанда, бу «Ана тнлге» кёре жаигы 
окъуу китапла жарашдырылгъандыла . 

Алай бла Акъбайланы Исмаил къарачай-малкъар тил-
де биринчи китапланы авторуду. Исмаилгъа дери къара-

чай, м а л к ъ а р ж а ш л а да (Орусбийланы С а ф а р а л и бла Нау-
руз, К ъ р ы м ш а у х а л л а н ы Ислам эм б а ш х а л а ) ана тили-
бизде окъуу китап, газет чыгъарыргъа итиннгендиле. 
Алай ол бек къыйын иш эди, кёп ырысхы къоранч да из-
леген. Исмаилгъа уа бу муратына жетерге къолайы да, 
жюрек учунууу да себеплик этгенди. Революциягъа дери 
Исмаилны бир ненча юйю, эки тюкени, агъач заводу, 
курорт юйю да болгъанды. Халкъгъа билим, ж а р ы к ъ л ы к ъ 
келтирир ючюн, ол кесини халал къыйынын, заманын ар-
таллыда аяхмагъанды. 

Акъбайланы Исмаил жарыкъландырыучу , устаз, наз-
мучу, дин къуллукъчу эди. Кесини назмуларын сабийлеге 
ж а з г ъ а н китапларына къошханды. 

Власть киргенде, Иомаил битеу ырысхысын ара мюлкге 
ётдюрюп, кесине Баталпашинскеде ж а л а н д а бир юйюн 
къоюп, ж а м а у а т ж а ш а у г ъ а тири къатышып тебирейди. 
Исмаилны хайырындан «Таулу ж а ш а у » деген биринчи га-
зет, окъуу китапла да чыгъып башлайдыла . Окъуу про-
граммаланы, жангы алфавитни къурашдырыугъа да Ис-
маил бек уллу къыйын салгъанды. 30-чу ж ы л л а д а репрес-
сияла башланнганда , Исмаил Тебердиге къайтады. Алай 
мында да ж о к ъ эди Исмаилгъа тынчлыкъ. Тенглери, ах-
л у л а р ы чекген къыйынлыкъгъа тёзалмай, Акъбайланы 
Исмаил 1937 ж ы л д а дуниядан кетгенди. 

Ж Ы Р Ч Ы СЫМАЙЫЛ 

Бу адамны атын м а л к ъ а р л ы л а н ы асламысы биринчи 
кере кёп болмай эшитгенди. Алай аны «ауазы» бизге бе-
шик ж ы р бла бирге белгили болгъанды десем, жангыл-
мам. К ъ а р а ч а й - м а л к ъ а р х а л к ъ д а «Минги тау» ж ы р н ы 
эшитмеген, билмеген, жюрегинде ж ы р л а т м а г ъ а н инсан 
болмаз . Кимди ол насыплы: сёзю, м а к ъ а м ы сау миллетни 
жюрегинде ж е р тапхан? Хау, к ъ а д а р ы кюйсюз болгъаны-
на да к ъ а р а м а й , Семенланы Сымайыл насыплы адам эди. 

Анга х а л к ъ «жырчы Сымайыл» деген болмаса , к ъ а й д а н 
келгенин, не жол къыдыргъанын билир къайгъы этмеген-
ди. Не башхасы б а р д ы — къачан, къайда тууса, не иш 
хунери болса да. Бек башы — о л дуниягъа келгенди, сый-
лы сёзюн айтханды. 

Сымайыл, назмуларында кеси ж а з г ъ а н ы н а кёре, 
1870 ж ы л д а К ъ а р а ч а й н ы бек зеки ж у р т л а р ы н д а н бирин-
де — Учкуланда туугъанды, Трам ханны «кеч туудукъла-
рынданды». Сымайылны къадарына кёп сур зат киргенди: 
ж а л г ъ а н дау, тюз ишин терсине тартыу, ахырында уа — 

атын къара чёпге салып, не басмаларгъа , не жамауатха 
чыгъаргъа онг бермеу дегенча. Зорлукъ, зарлыкъ, кюй-
сюзлюк ызындан къысха болсала да, халкъ, иги къууу-
мун тас этмей, жарыкъ, огъурлу ниети бла къатылыкъ-
ны хорлай, арт жюз жылны ичинде алай жашап келеди. 
Бу кюйсюз ёмюр Сымайылны чыгъармаларында суратдача 
къалып къалгъанды. 

Сымайылны сёзге усталыгъы, Аллах берген бнйик фах-
'му юлюшю къуру жерде жаратылмагъандыла . Емюрле те-
ренинден да жашнап келген поэзиябыз анга «назмучулукъ-
ну Минги Таууна» ёрлерге себеплик этгенди. 

Назмула къурап Сымайыл жыйырма жыллыгъында 
башлагъанды. Совет власть келген заманнга Сымайыл 
аты айтылгъан жырчы эди. 30-чу жыллада аны бир 
къауум назмусу газетледе, адабият жыйымдыкълада бас-
маланып тургъанды. Уруш аллы жыллада тёрт жукъа ки-
тапчыгъы да дуния жарыгъын кёргенди. Алай аны бек 
магъаналы, жашауну Совет власть келтирген керти кюй-
сюз бетин ачыкълагъан жырлары, назмулары уа, басма-
ланмай къалып, аууздан-ауузгъа айтыла, сакъланнган-
дыла. Ж а ш а у у н у ахыр элли жылыны нчинде поэтни бир 
тизгини да басмаланмагъан эди. Болсада чыгъармачылыкъ 
ЯШИН ол бир кюн да къоймагъацды. Сымайыл биле эди, 
эртте-кеч болса да, тюзлюк хорларын: 

Терсни, тюзню элек кибик себелей, 
Заман кеси салыр барын орунуна. 
Зарлыкъ жетип, сёз кётюрюп кетгенле 
Эшитилирле энтда жерде саулагъа. 

Семен улуиу къурагъан жырларындан бек белгилиси 
«Акътамакъды». Бу поэма беш минг тизгинден артыкъды, 
кеси энчи китап болургъа тийишлиди. Аны ондан бир 
чакълы тизгини, авторну аты айтылмай, 25 жыл мындан 
алгъа «Къарачай халкъ жырлада» басмаланнганды. 

Сюймекликни таза жыры «Акътамакъ» къарачай-мал-
къар къызны ариулугъун, хунерин, акъылын-эсин, намы-
сын-сыйын алай бийик кётюреди, — ана тилибизде тиши-
рыугъа аталып андан сора зат жазылмай къалса да, бу 
поэма тамамлыкъ этер эди дерчады. Жырчы сюйген къы-
зын ол заманда бек сыйлы улоугъа — фаэтоннга миндирип, 
битеу тау ауузлагъа, эллеге, къоншу халкъланы журт-
ларына да айландырып, анга дунияны кёргюзтеди. Ж о л д а 
тюбеген ариулукъну Акътамакъ бла тенглешдиреди. Бу 
«эришиуде» дайым Акътамакъ хорлагъанлай турады. 

Аталгъан атынг Анисат, 
Атагъан атым Акътамакъ, 
Айбатлыкъ атынг—Акъбулут, 
Сёлешалмайма, тутулуп. 

Таурухлагъа кёре, Сымайыл бу жырны Учкуландан 
башлап Нарсаиагъа жетгинчи дери сёзюн эки къатламай 
айтып баргъанды. Атларыны туякъ тауушлары уа анга 
эжиу эхе. 

Жырны сейир хали барды. Сымайыл сюйгенини ариу-
лугъун айтып тебиресе, зар кёзден къоркъгъанча, кеси ке-
сине къызгъаннганча, сёзюн башхагъа бурургъа кюреше-
ди, алай, тёзюмю терк тауусулуп, эки тизгинден Акъта-
макъгъа къайтады. «Мин, Акътамакъ, файтоннга» деп 
къайтарып айтып тургъаны да ол зат бла байламлычады: 
«Адамла, кёрюгюз, эшитигиз, мени сюйгеним нечик ариуду! 
Алай анга тюрслеп къарамагъыз , файтоннга къарагъыз!»— 
дей, файтонну жасайды, атланы тюрлю-тюрлюлерин же-
геди, той байракъланы къыстау алышдырады. Сюйгенин бир 
такъыйкъагъа да кёз аллындан кетерирге кючю жетмейди. 

Мин, Акътамакъ, файтоннга, 
Тюбегенинге сёлешме. 
Эй, къарачай намыс демей эсенг, i 
Башынга ау атып кюрешме,— 

дейди. Алай жангыдан, элгеннген этгенча, сёзню баш-
хагъа бурады. Аллай уллу адыргылыгъы барды назмучуну. 
Сюйгенини къатында ол «илячин кибик ийилнп», «тюл-
кю кибик сюйюнюп», «къаплан кибик къалтырап» бара-
ды. Не уллу, бийик сюй'мекликди ол, къапланны къоян ма-
таллы этип къалтырата эсе! 

Бу жыр халкъ Орта Азиягъа кёчюрюлгенде биргесине 
кёчюп, анда кёплени жюреклерине асыу болгъанды. Тау-
луланы биргелерине жашагъан къазакълыла да жырны 
кеслериникича айтхандыла. 

Сюймекликни таза поэмасы «Акътамакъ» къуралгъан-
лы иги кесек заман озгъанды, халкъыбызны бир ненча 
тёлюсю аны кючюн хайырлана, кеси сезимлерин айтхан-
дыла, ангылагъандыла. 

«Акътамакъ» бюгюн къуралгъанча кёрюне эсе бизге, 
ол Семенланы Сымайылны аты ёмюрледе жашарыгъыны 
шагъатыды. 

Поэт, таулу тиширыуну башхаладан айырмалы этген 
аны иш кёллюлюгю болгъанын черте, былай айтханды: 

Окъа тигиучю саяу къолларынг 
Къурч ийнелени чий этер. 
Бу мени кибик къургъакъсёзню да 
Кечеден кюннге юй этер. 

«Ийнеден ийнек этген къоллары» деп, хурмет бергенди 
таулу тиширыугъа Сымайыл. 

Поэт къыйын жолунда аламат къызгъа, Патиматха 
тюбегенди. Кёп жылланы ичинде ала татлы жашагъанды-
ла, юйюр ёсдюргендиле. Ж а ш а у сынауу элпек болгъан 
жырчыны Патиматха аталгъан назмулары терен магъа-
надан, трагедия ауаздан, заманны суху жюрюшюнден то-
лудула. Жюзжыллыгъындан атлагъан Сымайыл Патнмат 
ёлгенден сора бир жыл жашагъанды. Адам дегенинг сей-
ирликди! Сымайылны Патиматдан айырылгъан жылында 
къурагъан назмуларыны жюрек сезими, аны элпеклиги, 
жашлыгъы кимни да тамашагъа къалдырырчады; 

Ойнай, «къарт тели» деучюенг манга, 
Алтынед тилинг оюннга, чамгъа, 
Сен менден алгъа ёлюмню кёрдюнг, 
Мен, артха къалып, минг кере ёлдюм. 

Къыйын жылымда таянчакъ болдунг, 
Къууанч кюнюмде эсленмей турдунг, 
Юй кёгюрчюнча, тыбырда чёкдюнг, 
Он бармагъынг бла ырысхы этдинг. 

Семенланы Сымайылиы поэзиясыны тутуругъу — туу-
гъан халкъыны къадарыды. Анга жетген зорлукъ назму-
чуну сауболмаз жарасыды. Кертиди, Сымайыл 30-чу жыл-
лада ж а р ы к ъ жырла да жазгъанды: «Махар гарагъа», 
«Микоян шахаргъа», «Халкъ байрамда», «Олимпияда-
гъа тебирей»... Совет власть келтирген тенглик, жарыкъ-
лыкъ, къарындашлыкъ эсе да — большевикле тамбла бы-
лай боллукъду деп айтхан ж а ш а у ким да алданырча ала-
мат эди. Алай поэтни жютю къарамы, жюрек сезими 
сёз бла ишни арасы узакъ болгъанын эслеген эди. Эсле-
ген эсе уа, къайда анга тынчлыкъ! 

«Лишен болмалым», «Къайда революция», «Сталин 
деген», «Межгитни кюйюую», «Мудах кюн» эм башха 
кёп назмуларында поэт артыкълыкъгъа, зорлукъгъа къа-
жау сёзюн айтханды. Айтханда да — хар кимни да 
эсинде къалырча, чам, самаркъау халда. 

Эчкиге гаккы тапдыргъан, 
Тауукъгъа бишлакъ сыкъдыргъан, 
Жылкъыдан жюнле къыркъдыргъан, 
Къойлагъа оноу тутдургъан 
Сталинибиз жашасын! 

Быллай тизгинлени поэтге къалай кечер эдиле, къалай 
басмалар эдиле! Кёчгюнчюлюк азабындан къутулуп, къа-
рачай-малкъар халкъ ата журтуна къайтханда да кечме-
гендиле сталинчиле Сымайылгъа ол назмуланы. Аны ючюн 
тунчукъдурургъа кюрешгендиле поэтни назмусун, жы-
рын да. 

Семенланы Сымайылны кёчгюнчюлюкде къурагъан 
назмуларын бизни поэзиябызда башха затла бла тенглеш-
дирирге къыйынды. Ол, миллетни хар кюн сайын кёрген 
къыйынлыгъын суратлай, кюйсюзлюкге налах береди, 
адамлагъа кёл этдиреди. Сымайыл кёчгюнчюлюкню би-
ринчи кюнюнден окъуна башлап, аны сур суратын 
ишлейди: 

Бир ёлюкню тюшюрдюле вагондан, 
Кюрешелле къабыр чунгур этерге, 
Къычырады машинаны бугъасы... 
Буйрукъ болду алай къоюп кетерге. 

Адамланы тюшюрмейин тыйдыла, 
Тюшгенлени ызларына жыйдыла, 
Мурдар бугъа ашыгъады тебирерге, 
Эки къыз а унамайла минерге. 

Герохладан къоргъашинле чыкъдыла, 
Экисин да жерге-жерге жыкъдыла. 
Бугъа кетди, жангыз ёлюк юч болду, 
Бу артыкълыкъ жюреклеге кюч болду. 

Быллай ачы хапарны айтхан бла къалмай, поэт халкъ-
ны къадарына, келлик заманнга сагъышын къагъытха тю-
шюргенлей, кеси кесине къайтаргъанлай тургъаны баямды. 

Тутулгъан да сен, жутулгъан да сен. 
Къууулгъан да сен, тоналгъан да сен. 
Кёргенинг зорлукъ, нёгеринг азап, 
Кёзюнгде ауунг, аягъынг тузакъ. 

Къайда къалдыла ырысхынг, мюлкюнг? 
Санларынг тюшюп, жюрегинг — кюлтюм... 
Кюч табармыса аякъ тирерге? 
Жол табармыса артха келирге? 

Миллетни келир кюнюне къайгъырыуу Семенланы Сы-
майылны жюрегинден бир з а м а н д а да кетмегенди. Ахыр 
кюнлерине дери да поэт туугъан журтуна , жангы тёлю-
леге, ана тилине сакъ болгъанлай тургъанды. Ол с а к ъ л ы к ъ 
аны осуятында да эшнтиледи: 

Келлик тёлюлеге 

Къаллай насыплы адамлабыз биз! 
Сёлешир ючюн — хазыр тилибиз. 
Битеу аламда болгъан затланы 
Бир да къалмайын барды атлары. 

Зыгъырдан башлап, жулдузгъа дери 
By тилни ичине кирелле бери... 
Хар не затны да сыфаты, саны 
Тилибиз кесгин тамамлай аны. 

Келген тёлюле! Келлик тёлюле! 
Сакълагъыз аны, миндемей энин. 
Къошулгъан къона, къорагъан къайта, 
Ол бизни халкъгъа ёкюллюк этсин! 

Семенланы Сымайылны к ъ а д а р ы пени шагъатыды? Би-
ринчиден, назмучуну сёзю заманнга , залимлеге да бой 
салмайды, ол «халкъны сёзю» эсе уа бютюнда. Ол сёз — 
ёлюмсюздю. 

Экинчиден, бюгюн к ъ а р а ч а й - м а л к ъ а р халкъны «неси 
бар да , неси ж окъ» деп, тёгерегинге къарасанг , толу 
ж а ш а у у , къаны-жаны болгъан — аны жангыз да ниет бай-
лыгъыды. Нек дегенде, ол байлыкъны сыйырыр кюч ду-
ниягъа ж а р а т ы л м а г ъ а н д ы . Халкъыбызны т а р к ъ а й м а з 
шауданы — нарт таурухларыбыз , жырларыбыз , м а к ъ а м л а -
рыбыз, тепсеулерибиз, Кязимибиз, Сымайылыбыз. . . — ду-
ниягъа ачыкъ ниетибиз, иги къууумубузду. 

БУДАЙЛАНЫ ХУСЕЙ 

( 1 8 8 0 - 1 9 7 3 ) 

Б у д а й л а н ы Асланнны ж а ш ы Хусей Басхан ауузунда 
Ч ы л м а с элде туугъанды. Гитчелигинден окъуна арабча 
окъуй, ж а з а да билген Хусей онючжыллыгъында О г ъ а р ы 
Басханны эфендиси Бапыналаны Исмаилны сохтасы бо-
лады. Ысхауатны медиресесин бошагъандан сора уа , 

Исламей къабакъда (Экинчи Къызбурунда) Идрис эфен-
диден окъуйду. Хусей Къарачайда, Дагъыстанда да алим-
ле бла терк-терк тюбей тургъанды. Дипни, адабиятны, тил-
ни, маданиятны юсюнден да кёп китап жыйып, китап-
хана жарашдыргъанды. Ол китапланы бир кесеги бюгюн 
да сакъланады, аланы ичинде бек сыйлы китапла да бар-
дыла. Совет власть орналгъандан сора, Будайланы Хусей 
колхозда малчы болуп ишлегенди. 30-чу жыллада эфенди-
лени ызларындан болгъанларында, чакъырып, анга соруу 
да эте тургъандыла. Аллахха шукур, тутхан а этмеген-
диле. Ол заманда Хусей, чам-лакъырда назмула, жырла 
къурап болгъанды, жашау чюйреликлени юсюнден хазна 
жазмай эди. Аны ючюн тутмай къойгъан болур эдиле Ху-
сейни, «къара таныгъанланы» барын сибирип кетгенле-
ринде. 

Будайланы Хусей кесини биринчи назмусун оналты-
жыллыгъында Ысхауатда медиресе ншленнгенде, аны къа-
быргъаларын сюртген къызлагъа сохталаны ыразылыкъ-
ларын билдире, такъгъанды. 

Жарсыугъа , Будайланы Хусейни бек алгъа жазгъан 
назмулары сакъланмагъандыла, чыгъармачылыгъы да 
толу жыйышдырылмагъанды. Алай бир къауум чам-ла-
къырда жырын Басхан ауузуну жамауаты бюгюн да унут-
магъанды. Хусейни миллетибиз бек сюйген, бирден бирге 
кёлден айтып ётдюрген чыгъармасы малкъар халкъны кёч-
гюнчюлюгюне жораланнган жырыды. 

Биз барабыз, вагонлада олтуруп, 
Этеклени жилямукъдан толтуруп, — 

деген сёзлени халкъ, ним къурагъанын да билмей, кёп 
кере къайтарып айтханды. Бу жыр, назму къарачай-мал-
къар халкъны кёчгюнчюлюкге жораланнган поэзиясыны 
бек фахмулу, эсден кетмез, ёмюрлюк тизгинлеринденди. 

Будайланы Хусейин кеси ауушхандан сора 1974 жылда 
«Алтын тау» аты бла бир жукъа китапчыгъы басмалан-
нганды. Алай ол чыгъармачылыгъыны энчилигин, назму 
хатын ачыкълаялмагъанды, нек дегенде, Хусейни жазгъан-
ларыны кёбюсю алыкъа жыйышдырылмагъан эди, бир 
къауумун а (ол санда «кёчгюнчюлюк» назмуларын) бас-
маларгъа онг жокъ эди. Китапха кирген «Алтын тау», 
«Басхан боюнуну алгъышы», «Партиягъа алгъышым» де-
ген назмулары уа, поэт жашаууну ахыр жылларында ки-
табын чыгъарыр ючюн дыгалас этип, алай жазылгъаннга 
ушайдыла. Былайда аны кеси кесини ауазына кюч салып 
жазгъаны эсленеди. 

Алай Будайланы Хусейни башха назмуларында баям-
ланнган фахмусу, сёзге чемерлиги, халкъгъа жууукъ те-
маланы ачыкълауу аны чыгъармачылыгъын къарачай-
малкъар халкъны ниет хазнасына къошаргъа онг бе-
редиле. 

Будайланы Хусейни поэзиясыны энчилиги — жашауда 
тюбеген адетге, намысха, дин низамгъа келишмеген халле-
ни айгъакълауду. Насийхат этиу, акъыл юйретиу жол бла 
угъай, чамны юсю бла . Аны тенглерине, ахлуларына, та-
нышларына такъгъан самаркъаулары сакъланадыла. Сёз 
ючюн, «Къалауур Дударукъ» деген тёрттизгини: 

Дударукъну 
Сырт башында жашауу. 
Эрикгенден 
Сют бла бушто ашауу. 

Жазыучулукъ иши къалай баргъаныны юсюнден Хусей 
кеси былай хапар айтханды: «Уллу Октябрь революция-
дан сора, битеу къыралыбызны хар къалайындача, тау 
элледе да колхозла къурап, жангы жашауну башлагъан 
эдик. Биз ол жашауну дунияда биринчи болуп башлагъа-
ныбыз книге да туурады. Аны себепли жангылычыбыз, 
жетишимснз, болумсуз жерлерибиз да бола болур эди. 
Башындан келген оноугъа кёре элибизде ишлей билген, ул-
лу эсеби, оюму болгъан, ж а ш ада1мланы ызындан тизген 
къартлагъа да тынгыларгаа керек эди. Ишни эбине тюшю-
налмагъанлагъа болушургъа къоллары«дан келе тургъан-
лай, эринип белкъауланнганлагъа уа, олсагъат чыбыкъ уруп 
башламай, айтып ангылатыу бла, масхарагъа тартып, тюз 
жолгъа салыргъа керек эди. Масхарагъа алынып, халкъны 
ауузуна тюшерге ким сюеди?! Хар тюрлю болумну кесине 
тийишли назму тагъаргъа кюрешгеним да ма аны ючюн 
эди». 

Будайланы Хусейни чыгъармачылыгъы Къалтур, Anna, 
Къаспот ызлагъан жол бла баргъаны эсленеди. Ангыла-
шыныулу сёзле бла, сыфатла бла халкъгъа жууукъ болум-
ланы кёргюзтюу буруннгу къарачай-малкъар поэзияны 
суратлау-ниет тёресиди. Будайланы Хусейни назмулары 
да ол излемлеге толу келншедиле. 

Поэт саясатдан кенг болургъа кюрешсе да, жюрегини 
тюзлюкге ачыкълыгъы (чынтты наз1мучуну ол баш ыша-
ныды), анга тарыхны хаух шагъатыча къарап турургъа 
къой'май эди. 29-чы жылланы ахырында власть онглу адаад-
ланы ырысхыларын сыйырын, кеслерин а Сибирьге ийин 

тебирегенде, Хусейни ол затха чамланыу сёзюн къоркъмай 
айтыргъа кишилиги жетишгенди: 

Къыйналгъанны чыгъарып, 
Къыйынындан ташлагъан. 
Властынглай шау болгъун, 
Бу властны башлагъан. 

30-чы жыллада малкъар элледе дин ахлуланы къалмай 
тутуп кетгенлеринде, поэт, жюреги тёзалмай, «Дин иелени 
кюйюн» жазады. Алай къагъытха уа тюшюрмейди, юйде-
гисине, сабийлерине да назмуну тышында айтыргъа къой-
май тур ад ы. 

Чыгъармаларыны кёбюсюн Хусей жашауда бир бол-
гъан иш бла байламлы жазгъанды. «Къазанчда», «Чам 
назму», «Къалауур Дударукъ» — бу назмуланы поэт Ул-
лу Ата журт уруш къыстау бара тургъан кезиуде къура-
гъаиды. Хусейча къартла бла бирге Огъары Басханда, ара 
мюлкде 13 жаш келинчик ишлей эди. Аланы къыйын иш-
леринде кёллерин кётюрюрге, чам айтып кюлдюрюрге 
кюрешген поэт артда былай жазгъанды: «Аталарындан, 
къарындашларындан, жашларындан, баш иелеринден 
ючгюл бюкленнген къагъыт журунчукъланы сакълап тур-
гъан тиширыула, кюнню узуну эр кишилени ишин ишлеп, 
арып-талып, ингирде къошха келселе, ала мудахла болуп, 
бирери бирер жерде мугурайып, кеси сагьышларына кёмю-
люп турмаз ючюн, аланы той бла, оюн бла, лакъырда-чам 
бла кечиндирирге керек эди да, бу назмула аны ючюн 
айтылгъандыла». 

Будайланы Хусей кесин не назмучугъа, не жазыу-
чугъа санамагъанды. Къурагъан назмуларын къагъытха,. 
китапха тюшюрюрге да артыкъ бек итинмегенди. Ол бек 
баш борчха инсанлыкъны санагъанды. Бу дуниясында ин-
санлыкъ борчун тийншли толтурургъа 'къаст этип жаша-
гъанды. Аны ол ниетинде бет жарыкълы болургъа Аллах 
берген фахмусу да себеп эди. 

Хусей халкъыбызны таза жюрекли, ачыкъ ниетли, кер-
ти адамы эди. Поэтни чыгъармалары — аны ёлмезлик жыр-
лары ол затха толу шагъатдыла. Аланы жыйышдырып, 
китап этип, окъуучулагъа саугъа этерик адам миллетибиз-
ден ыразылыкъ аллыкъды. 



п . Ж А Р Ы К Ъ Л А Н Д Ы Р Ы У Ч У Л А 

ШАХАНЛАНЫ АБАЙ 

(1850—1895) 

Абай 1850 ж ы л д а Ш а х а н л а р ы бийлик этген э л д е — 
Мухолда туугъанды. Аны атасы Шаулухну, анасы Гошаях-
ны толу, тынгылы юйюрлери болгъанды. Патчах админи-
страция тау халкъланы онглу адамларыны сабийлерин 
аманатха алгъанда , Шаулухну ж а ш ч ы г ъ ы Абай да орус 
аскер к ъ а л а г ъ а тюшеди. М а л к ъ а р Россейге кеси ырзылы-
гъы бла къошулгъанлыкъгъа , патчах администрация бий 
тукъумладан аманатла алып, тау адетлеге кёре, халкъ-
ланы толу бойсуннганына ш а г ъ а т л ы к ъ г ъ а бу затны сана-
гъанды. 

Т о г ъ у з ж ы л л ы к ъ Абай Нальчикде «тау мектепде» окъуй 
тургъанлай ауруйду. Аны саулугъуна к ъ а р а т ы р г ъ а Георги-
евскени аскер госпиталына жибередиле. Иги болгъанлай, 
Абай, Ставрополь гинмазиягъа кирип, анда жетишимли 
окъуйду. Бу эсли ж а ш х а андан ары билимин ёсдюрюрге 
кереклисин гимназияны устазлары бир аууздан айтадыла . 
Окъууну тогъузунчу ж ы л ы н д а Абай кесин Медицина ака-
демиягъа хазырлап башлайды. Аны ючюн деп к ъ о ш а к ъ 
х а л д а бир жылны ичинде немис тилге къадалып юйренеди. 
Абайны жетишимлерини юсюнден айта, гимназияны баш-
чысы А. А. Д е л ь с а л ь былай ж а з г ъ а н д ы : «Шахан улу ке-
син тап жюрютюп, окъууун жетишимли бошагъанды. Ака-
демиягъа кнрсе, ёз халкъына хайырлы боллукъду». Абай 
гвмназияда окъууун бошагъан saiMaHHra атасы ёлюп, аланы 
уа уллу юйюрлери апчыйды. Андан ары окъурча Абайны 
энчи къолайы ж о к ъ эди, юйюрю да болушур онг тапмай-
ды. Абай TepiK областьны таматасы генерал Лорис-Мельков-
ха стипендия тилеп барады. Биргесине элтген къагъытла-
рында да кёрюнюп эди аны ж о л г ъ а тёлер ахчасы окъуна 
болмагъаны. « Ш а х а н л а н ы Абайгъа ж ы л сайын 300 сом 
стипендиягъа, лекцияланы берген устазлагъа 60 сом, 
солуу кезиуюнде тыш к ъ ы р а л л а г ъ а барын, тилге юйренир-
ге 100 сом — битеу да 460 сомгъа эркинлик изленеди... 

AH,дан тышында да Шаханланы Абайгъа Петербургга ба-
рырча жол ахча керекди», — деп жазады Нальчикден бир 
къуллукъчу. Ма аллай къыйынлыкъланы хорлап баргъан-
дыла къарачай-малкъарлы жашла , къызла жарыкълыкъны 
жолунда. 

Владикавказда тилекни къабыл кёрюп: «Владикавказ-
дан Петербургга жетгинчи эки атны багъар хакъны окъуу-
гъа жор-аланнган ахчадан чыгъарыргъа», — деп бегим эте-
диле. Бу иш тынгылы болур ючюн, Лорис-Меликовну эр-
кинлиги аз ЭДН. Абайны къадары Кавказны жарым 
патчахы, патчахны къарьшдашы Михаил Николаевични 
къолунда эди. Андан эркинлик тилей, Лорис-Меликов был-
лай къагъыт жазгъанды: «Малкъар жамауатдан Шаханла-
ны Абай округну тэматасына Ставропольну гиздназиясыны 
директорундан гимназияда иги акъугъаньшы юсюнден 
шагъатльжъ келтиргенди. Окъууун андан ары бардырыргъа 
Медико-хирургия академиягъа кирирге онгу болмагъаны 
ючюн, Шахан улу болушлукъ тилейди. Шахан улуну Пе-
тербургга ийгенни бек къыйматлы ишге санайма. Пек 
дегенде, ол кеси халкъына кёп хайыр келтирирге боллукъ-
ду. Мен сизден ол ж а ш адамгъа жамауат ахчадан 460 бе-
рирге эркинлик излейме...» 

Тилеген стипендиясы берилирине шагъатлыкъ къагъыт 
алгъандан сора, Абай Петербургга кетеди. Экзаменледен 
жетишимли къутулуп, Академияны студенти болады. Ша-
ханланы Абай бу Академияда 1869 жылдан 1876 жылгъа 
дери окъуйду. Бешинчи курсда юйюрлю да болады. Ака-
демияны акушер курсларына жюрюген кизлярчы къыз 
Елизавета Павловна Матвееваны алады. Аны бла некях 
этер ючюн Абайгъа христиан диннге кёчерге керек эди. 
Ол жылны сентябрь айында динин алышындырады да, ол 
заманда тёреге кёре, анга христиан ат — Александр Дмит-
риевич деп аталады. 

Абай медицинада ич ауруулагъа къарагъан усталыкъ-
ны сайлайды. Окъууунда бийик жетишимле кёргюзтеди. 
Аны ишлерге Академияда къояргъа деп тургъанлай, ол 
окъугъан курсну студентлерин барын да башлана тургъан 
орус-тюрк урушха жибередиле. Алай бла Абай кесини 
35 нёгери бла 1876 жылны ахырында Кавказгъа, Гюр-
жюде Цители Цкаро деген элге тюшеди. Рион полк бла 
бирге урушлагъа къатышады. Урушну кезиуюнде белгили 
орус хирург Пирогов бла бирге къуллукъ этеди. Уруш 
бошалгъандан сора ол, Тифлисни аскер госпиталында иш-
лей тургъанлай, 1878 жылны августунда Владикавказгъа 
кёчюрюледи. О л замандан башлал, Абай Малкъар бла 
байламлыгъын кючлю этеди. Туугъан жерине, хал«ъы-

на къолундан келгенича къарайды, саусузлагъа багъады, 
жайылгъан аурууланы къурутур мадар излейдн. Дифте-
ритден (бууала ауруу) эпидемия жайылгъанда, биргесине 
окъугъан Киселёв эм дагъыстанлы врач Магомет Далгат 
бла бирге тау эллеге жюрюп, сабийлеге къарайды. Хал-
къына андан ары да жарап турур ючюн, 1880 жылда Абай, 
отставкагъа чыгъып, Малкъаргъа келип, жамауатыны кёп 
жумушун тындырады. Саусузлагъа бакъгъандан сора 
да, адамланы кнрсизликге, аурууладан къалай сакъланыр-
гъа керек болгъанын да юйретеди, кеси да халкъ медици-
наны жашырынларына тюшюнюрге итинеди. 

Эки жылны ичинде Абай Малкъарда — Нальчикде жа-
шайды, хар кюнюн халкъыны жумушуна къарап ётдюредн. 
Ллай ол кесини ишинде бир жанындан да болушлукъ тап-
майды, анга билеклик этер адам да чыкъмайды. Эллиле 
Абайгъа ыразы болгъанлыкъгъа, аны муратларын толу 
ангыла'май эдиле. Башха динпге кёчгени уа жерлешлерин 
андан бираз искилтин окъуна этген эди. Абайны къатыны 
да, Малкъарда жашаргъа унамай, гитче жашчыгъы бла 
ата юйюнде тура эди. Алай бек уллу жарсыуу, къы|'шал-
гъаны уа — кесини туугъан жеринде иш тапмагъаны эди. 
Врачла керек болуп тургъанлай, ол кезиуде Абай тохтарча 
округда 1ИШЧИ жер ж о к ъ эди. Аны себепли ол жангыдан 
аскер къуллукъгъа барыргъа таукел болады эм 1882 жыл-
дан башлап, Шаханланы Абайны жашауу, къадары аскер 
медицина къуллукъ бла байланады. Аскер къуллукъгъа 
къайтыргъа муратын билдиргенде, Абайны тамата врач 
этнн, Сибирьде тургъан бригадаладан бирине иеднле. 
1888 л<ылны кюз артында Абайны биягъы Медико-хнрур-
гия академияны ординатурасына окъургъа аладыла. 
Окъууун бошагъандан сора, 1890 жылда ол Узакъ Восток-
гъа къайтады. Бир талай замандан, госпитальда ишлей 
тургъанлай, Абай Японияны Нагасаки шахарыны универ-
ситетини студентлерине лекцняла окъургъа чакъырылады. 
Аны юсюнден туудукъларыны шагъатлыкъларындан сора 
да, бир ненча къагъытда тарых ызла къалгъандыла. Сёз 
ючюн, къатыны ишге кирирге Абайдан эркинлик излегенде, 
анга телегра'ммасын Абай Япон тенгизни жагъасында 
«Посьет» деген бухтадан иеди. Андан сора да Абайны 
Южио-Уссурийскеде (алайдан Япониягъа бек къысхады 
ж о л ) къуллукъ этип тургъаны аны «Аттестация тизмесин-
ден» белгилиди. Бу тизмеде (1896 жылны январь айында 
жазылгъанды) белгили болгъаннга кёре, аны чыны ол 
заманда «коллежский советникге» жетгенди, чынланы си-
ресине кёре уа — полковникге. Абайны таматалары аны 
аламат билимин, жигерлигин, адамлыгъын жаратып, чыт 

иын полковникден бригадирге кётюре турмай, — «генерал 
чыннга тийишлиди», — деп ж а з г ъ а н д ы л а . Абайны юсюнден 
аны таматасы генерал-лейтенант Р а д а з о в да былай жаз -
гъанды: «Къылыгъы ариуду, сабырды, тутхан ишин тынгы-
лы этеди, жигитди, а д а м л а г ъ а ж а н аурута биледи, тюз 
ниетлиди, иш кёллюдю. Саусузлагъа к ъ а р а г ъ а н д а , ишинде 
усталыгъы, илму ж а н ы бла кючлю болгъаны кёрюнюп 
турады». Р а д а з о в Абайны юсюнден кёп махтау сёз айта 
кетип, ахырында уа «закийди» деп къошады. 

Алай Ш а х а н л а н ы Абайгъа генерал чынны бергенликге, 
анга бу бийик чынны кёп жюрютюрге тюшмеди. Ол жа -
шаууну 46 жылында ёлгенди. Россейни медиклерини жур-
налы «Врач» аты бла 'баомалагъан некрологга кёре, Абай, 
бюйреклеринден ауруп, замансыз ёлюп кетгенди. 

Алайды да, Ш а х а н л а н ы Абай кёп ж а ш а м а г ъ а н д ы , кеси 
сюйгенча, халкъы излегенча, уллу хайыр келтнргендн 
десек да тюз болмаз . Муратына толу жетерча ол з а м а н д а 
мадар ж о к ъ эди. К ъ а д а р ы , ж а ш а у чурумла, ж а м а у а т бо-
лумла Абайгъа тутхан ишин сюйгенича бардырыргъа онг 
бермегендиле. Алай ол таулуланы жъарангылыкъ хорлап 
тургъан дунияларында биринчи ж у л д у з л а д а н эди. Аны 
ж а р ы г ъ ы артда (башхаланы ж о л л а р ы н жарытханды, аланы 
бнйи'кликге, уллу ж а ш а у г ъ а чакъыргъанды. Абайны ж а н г ы з 
ж а ш ы Басият атасыны туугъан журтуна сюймеклигин, 
халкъгъа -къайгъырыуун, толмай къалгъан умутларын 
дайы'м кёз аллындан кетермей, халкъына х а л а л к ъ у л л у к ъ 
этгенди. 

ЛБАЙЛАНЫ ХАНИФА 

( 1 8 5 3 - 1 9 2 9 ) 

Азербайджан халкъ , кесини тарых магъаналы иш эт-
ген белгили адамларын сагъыннган кезиуде, Абайланы 
Ханифаны атын уллу хурмет бла, сюймеклик бла айтады. 
Ханифаны юсюнден кёп китаплада , илму ишледе да жазы-
лыпды. Бакучуланы т а м а т а тёлюсю ол ж а ш а г ъ а н , ол иш-
леген окъуу юйлени бюгюн да арсарсыз кёргюзтеди. Мын-
да аны намысын кётюрюп, «бизни Ханифа-ханум» деп эсге-
редиле. Алай Абайланы Ханифа м а л к ъ а р л ы къыз болгъа-
нын, туугъан да М а л к ъ а р н ы эски эллеринден биринде — 
Шкантыда этгенин хазна кёп адам билмейди. 

Абайланы Асланбекни къызы Ханифа Азербанджаннга 
1872 ж ы л д а , Гасанбек Зардобиге эрге чыкъгъандан сора 
келгенди. Ол замандан ^башлап, М а л к ъ а р бла 'байламлы-
гъын тас этмегенликге, Ханифаны битеу билими, фахмусу, 

жюрек жылыуу Азербайджаннга берилгенди. Азербайджан 
халкъ да аны кесин'и айтхылыкъ къызына санайды. Адам-
ны жашауунда ол да уллу насыпды. Аллай намысха Хани-
фа кёп жылланы ичинде, арьшай-талмай, тиширыуланы 
жарыкъландырыуда ишлегени бла тийишли болгъанды. 

Азербайджаннга келирден алгъа Ханифа Тифлисде 
шыйых Нина атлы окъуу юйню, ызы бла уа устаз курс-
ла«ы бошагъанды. Ол кезиуге Гасанбек Меликов (адабият-
да жюрюген аты — Зардоби) халкъыны ичинде, ж а ш 
болса да, белгили адам эди. Жазыучу, жамауат къуллукъ-
чу, демократ къарамлары бла белгили интеллигент — 
Гасанбек ол жыллада Бакуну гимназиясыида устаз болуп 
ишлей эди. Ханифа да, эрине билеклик эте, азербайд-
жанны тиширыуларын жарыкъландырыу жаны бла ишни 
къолгъа алады. 1874 жылда Гасанбек «Экинчи» атлы 
газетни чыгъарып башлайды. Бу азербайджан тилде би-
ринчн газет эди, — халкъны арасында демократ пиетлеии 
жаяргъа , миллет сезимни уятыргъа уллу себеилик этген. 
Азербайджан халкъ театрны жаратылыуу да Гасанбекни 
аты бла байламлыды. 

Ол, кеси юйюнде мектеп ачып, сабийчиклени окъутады, 
Ханифа да 12 къызчыкъгъа «къара танытып» тебиреиди. 
Ханифаны ол ишине жахил адамла къаты чамлана эднле. 
Ала, кюреше кетип, тёрт жылдан аны мектебин жапды-
радыла. Бу жыллада Гасанбекни да ызындан тюшеднле: 
газет чыгъарыргъа къоймайдыла, театрын да тыядыла. 
Ишлери бармагъандан сора ала экиси да Гасанбекни туу-
гъан эли Зардобха кёчюп, жарыкъландырыу ишни анда 
бардырадыла. 1896 жылда, хал бир кесек жумушагъандан 
•сора, ала Бакугъа къантадыла. Бу заманнга Бакуну хал-
къыны жамауат сези'ми нги да тюрленнген эди — жашауну 
алгъа элтген ниетлеии жакълагъанла кёп болгъан эдиле. 
Баям, ол себенден Ханифа жангыдан къурагъан ишни 
юсюиде ангылаулукъ, болушлукъ да табады. 1901 жылда 
къызчыкълагъа деп биринчи мектеп ачылады. 1905 жыл-
да уа — биринчи гимназия. Бу затлагъа да башчылыкъ 
Ханифа этгенди. Анга белгили азербайджанлы миллионер 
Зейналадин Тагиев да къаты болушхаиды. Гимназия 
ачылгъан кюнден башлан, Ханифа аны таматасы болгъан-
ды. Андан сора да ол жыллада Ханифа къызлагъа дгп 
5 мектеп ачдырады. Бу мектепледе энди устазлыкъ Хани-
фаны сохталары эте эдиле. Аланы санында аны тамата 
къызы Гар'иб-Солтан да болгъанды. 1909 жылда 3. Та-
гиевни болушлугъу бла орус-муслийман мектеп ачылады 
да, Ханифа ары ишлерге кёчеди. Мында къыркъгъа жууукъ 
къызчыкъ окъуй эди. Бу мектеп Ханифаны битеу жашауу 

бла байламлы болгъапды. Ол окъутхан сохта къызла 
Азербайджанны атын махтаулукъ бла кёп тюрлю жерледе , 
къуллукълада айтдыргъандыла. Аланы санында белгили 
жамауат къуллукъчула Айна Султанова, Сона Ахундова, 
Гумру бла Набат Наримановала эм башхала болгъанды-
ла. Ханифа орус-муслинман мектенде 1927 жылгъа дери 
ишлегенди. 

Устазлыкъдан сора да Ханифа ж а м а у а т жумушла бла 
да кюрешгенди. Ханифа малкъарлы жарыкъландырыучу-
лагъа да хар жаны бла да болушханды. Аланы жашау-чы-
гъармачылыкъларына, къадарларына кёз-къулакъ бол-
гъанлай тургъанды. 1927 жылда Къабарты-Малкъардав 
бий тукъумланы юйюрлерин къыстагъанда, Ханифа кёп 
таулу сабийчикни ажалдан къутхаргъанды. Аланы са-
нында Абайланы Мусосну туудукълары, Шаханланы Ба-
сиятны сабийлери да болгъандыла. 

Ханифа бла Гасанбекни хайырындан Абайланы Мусос 
бла Шахапланы Баснят жазмаларын Бакуда чыкъгъан 
«Каспий» газетде басмалап, кавказ халкълагъа Малкъар-
ны жарсыуларын айтыргъа оиг тапхандыла. Ханифа кеси 
да Гасанбек Зардобини юсюнден, муслийман тиширыу-
ланы эркин, ж а р ы к ъ жашаугъа жоллары къалай болгъаны-
ны юсюнден талай статьясын баомалагъанды. Аны себенли, 
20-чы жыллада Азербайджанда чыгъын башлагъан илму 
журналны ишчи къауумуиа Ханнфаны къошулууу да ан-
стаи тюйюл эди. 

Ханифа бла Гасанбекни юйлерннде Азербайджанны 
кёп белгили адамы ышыкъ, ангылаулукъ да тапхандыла. 
Ол санда жазыучу Сулейман Ахундов, драматург Н а д ж и ф -
бей Везиров, жамауат къуллукъчула Нариман Нариманов, 
Мешади Азизбеков, композитор Узейир Гаджибеков да 
тутхан ишлеринде аладан болушлукъ кёргендиле. Ханифа 
окъутхан сабийле, жашаулары келген адамла, аны азер-
байджан халкъны маданиятын ёсдюрюуде къыйынын бю-
гюп да унутмайдыла. 

Гасанбек бла Ханифаны эки къызлары бла экн ж а ш л а р ы 
болгъанаы. Та1мата къызлары Гариб-Солтан, анасыны жо-
лу бла бара, устаз ишни сайлагъанды. Ол ёсдюрген ёксюз 
жашчыкъ Рауф Гаджиев дуниягъа белгили композитор-
ду. Ханифаны жашы Мидхат отузунчу жылланы репрес-
сияларында жоюлгъаиды. Заман, къадар Ханнфаны туу-
гъанларын, туудукъларын аямагъанды. Бюгюи Гасанбек 
бла Ханифаны от ж а г ъ а л а р ы сууугъанды дерге боллукъ-
ду. Алай ала тутхан ниетле сау къадарда — аланы атла-
ры ёлюмсюздю. Аланы ниетлери уа жарыкълыкъгъа , тюз-
люкге жол эди. 

Абайланы Асланбекни къызы Ханифа 1929 ж ы л д а ёл-
генди. Аны асыраргъа Б а к у г ъ а мингле бла а д а м л а жый-
ылгъан эдиле. Азербайджан республиканы ол чакъда та-
матасы Г а з а н ф а р Мусабеков, ж а м а у а т Ханифаны асы-
рагъан кюн аны ж а ш а у у н а халкъны атындан биник багъа 
берген эди: «Биз бюгюн тас этген ана эки-юч неда он са-
бийни а я к ъ юсюне салмагъанды, аны сабийлерини саны 
мингле бла ёнчеленедиле. Х а л к ъ аны ж а р ы к ъ атын бир 
з а м а н д а да унутмаз». Бу сёзле айтылгъанлы ж а р ы м ёмюр 
озгъанды, алай аланы кертилигине биз бюгюн да ша-
гъатбыз . 

ШАКЪМАНЛЛНЫ ФУЗА 

М а л к ъ а р бла Къарачайны маданият тарыхында кёп 
фахмулу эр кишини аты сакъланнганды. Таулу тиширыу-
л а да алагъа алжаусуз билеклик этгенлерине шагъатлыкъ-
л а бардыла . Алай тиширыулагъа кеслерини ниет байлыкъ-
л а р ы н , энчи хатларын ачыкъларгъа онг хазна болма-
гъанды. Аны себепли XX ёмюрге дери ж а м а у а т ишге къа-
тышханланы саны бек азды. Аладан бири Ш а к ъ м а н л а н ы 
О м а р и ы къызы Фузады. Фуза бла А б а й л а н ы , Х а н н ф а би-
лим алгъан биринчи таулу къызладыла . Аны бла да къал-
май, ала биринчи устазладыла . Ишлеп да XIX ёмюрню 
жетмишинчи ж ы л л а р ы н д а б а ш л а г ъ а н д ы л а . Алагъа дери 
Ш и м а л Кавказда , Д а г ъ ы с т а н д а , Азербайджанда да юнюи-
ден-элинден тышында бийик билим алгъан, устазлыкъ 
жолну сайлап, сабийлени юйретген дегенча зат болма-
гъанды. 

Ш а к ъ м а н л а н ы Фуза Холамда Омар бийни къызы эди. 
Ол гитчелей окъуна атасындан-анасындан айырылып 
ёсгенди. Ким биледи, бу ёксюз къызчыкъ к ъ а л л а й къадар-
гъа жолугъур эди, Абайланы Асланбек болмаса . Аслан-
бек — огъурлу, окъуулу да адам, — кесини сабийлерин 
билимли этерге бек итинин болгъанды, аны ючюи ырысхы-
сын, заманын да аямагъанды. Асланбекни тамата ж а ш ы 
Солтанбек белгиля къыл къобузчу, композитор эди. Аны 
гитчеси Къайтукъ да , реальный учнлищени тауусуп, хал-
къыны жумушуна ж а р а г ъ а н д ы . 

Асланбек тамата къызы П а ш а х а н бла аны гитчеси Ха-
нифаны да окъутургъа мурат этеди. Алай Пашаханны 
{юй жумушуна иги ж а р а г ъ а н ы ючюнмю, огъесе тамата 
къызыны к ъ а д а р ы бузулур депми къоркъду) анасы, иш 
кёзюне жетгенде, Тифлисге иерге унамай тохтады. Ол за-
маннга, Асланбекни округну т а м а т а л а р ы бла жюрютген 
тилек къагъытларына тан жууап келип, къызчыкъны Тиф-

лисде Нина шыйых атлы мектепде окъутурча онг табыл-
гъан эди. Къагъыт келгенде, Асланбек Пашаханны оруну-
иа кесини эрттеден шуёху, киеу къарындашы Шакъман-
ланы Омарны къызчыгъын иерге таукел болады. 

Алай Фузаны жыл саны жетишмегени себепли, аны 
окъургъа алыргъа унамайдыла (окъуу юйге жетижыл-
лыкъ къызчыкъла алына эдиле) . Артда, аны къагъытла-
рын тюрлендирип ийгенден сора, Фуза да, Ханифа да бир-
ча окъургъа киредиле. Тифлисни окъуу юйюне кетерден 
алгъа къызчыкъла юч айны ичинде Нальчикде килисаны 
бабасы Благонравовну юйюрюнде жашайдыла . Ала орус 
тилге къадалып юйренедиле. 1862 жылиы май айыны ахы-
рында Благонравовну юй бийчеси нёгерлери бла къыз-
чыкъланы Тифлисге элтип барады. Ол къызчыкъланы 
окъуугъа тохтатып къайтады. Экнси да окъуугъа уллу 
кёл салгъанлары жыл сайын чыгъарылыучу белгилеринде 
кёрюнюп турады. Ала кёп дерсден айырмалы сохтала 
эдиле, бегирек да орус тил бла тарыхдан жетишнмлери 
ИГИ ЭДН. 

Алтынчы классны Фуза бла Ханифа 1871 жылда бо-
шайдыла. Окъуу юйню таматалары аланы нлмуда жети-
шимлерин эсге алып, жетинчн, айырмалы классха ётдю-
редиле. Бу классны иги бошагъан сохталаны устазлыкъгъа 
юйрете эдиле. Архив эсгермеле шагъатлыкъ этгеннге кёре, 
таулу къызла устазланы ол оноуларына бек ыразы эдиле 
да, Тифлисде окъууларын, билимлерин андан ары ёсдкь 
рюрге таукел боладыла. Нальчик ©кругну таматасы да 
ол оноуну къабыл кёрюн, ыразылыгъын билдире: «Къыз-
ла окъуп бошасала, мен алагъа алгъан билимлерине 
тийишли иш табаргъа сёз береме», — деи жазгъан эди. 

1873 жылиы 5 майында Тифлисде шыйых Нина атлы 
окъуу юйде устазлыкъ дерслени бошагъан къызлагъа жо-
раланнган байрам болгъанды. Ол байрамда Фуза аты мах-
тау бла сагъынылгъанды, а1ны билимине бийик багьа 
берилгенди. Алай болгъанлыкъгъа, Фузаны барыр юйю 
да жокъ, ишлер жери да белгнли тюйюл эди. Аны себеп-
ли окъуу юйню совети, къызны къадарына жарсып, Терк 
областьны таматаларына тилек къагъыт жибередн. Не 
окъуу юйде, неда бир энчи юйюрде устаз болун ишлерча 
онг излегиз ден. Областьны таматалары, амал таимай, бир 
кесек заманны жууап къайтармай турадыла. 

Бир айдан сора уа Фуза Нальчикге къайтады. Эки 
жылны ичинде казна иш табалмай, бир-бир бай юйюрледе 
къызчыкъланы окъутуп турады. 1875 жылны ахырында 
Чегем элде (ол замандагъы — Къудайнат къабакъ) мектеп 
ачылып, Фуза анда ишлен башлайды. 1877 жылда уа 

Фуза дюгерли жашха — Шаналаны Ибрагимге эрге чы-
гъады. Ибрагим — Дюгерни белгили жарыкъландырыучусу, 
XIX ёмюрню жетмишинчи жылларында Терк башында 
демократ революция къымылдаугъа къатышханды. 
1873 жылда Ставрополь гимназияны тауусханды. Мында 
•окъугъан жылларында ол къарачай, малкъар жашла бла 
шуёх болады. Тенглик, бир бирни сыйлау, бир ннетге та-
быныу аланы араларында кёп жылланы жюрюгенди. 
Ибрагимни тенглерини арасында Шаханланы Абай, 
Кърымшаухалланы Ислам, Абайланы Солтанбек, Орус-
бийланы Сафарали бла Науруз болгъандыла. Ала бары 
да халкъларыны къадарларын иги этер ючюн эрикмей, 
арымай-талмай кюрешгендиле. Сафарали бла Ибрагим 
Москвада Петров-Разумов (бусагъатда Тимирязев атлы) 
эл мюлк Академияда окъугъандыла. Ибрагим кёп ахшы 
иши бла халкъыпы эсинде къалгъанды. Къарачай миллет-
ни да аны атын иги бла сагъыныргъа сылтауу кёпдю. 
Бир къауум жылны ичинде Шаналаны Ибрагим Къара-
чайда казна агъачны таматасы болуп тургъанды. Ол жыл-
лада Ибрагим да, тегейли назмучу Хетагуров Коста да, 
Кърымшаухалланы Ислам да Къарачайны эллеринде мек-
тепле ачаргъа себеплик этгендиле, жамауатны жашауун 
игилендирирге къолларындан келгеини аямагъандыла. 
'Фуза да анда, неси сюйген иши бла кюрепгирге онг табып, 
оруслу, таулу къызчыкъланы окъутуп турады. Артда, 
Владикавказгъа кёчгенден сора Шанайлаиы юйюрлери 
кёп алчы адамгъа жарыкъ къонакъбайлыкъ этгенди. Иб-
рагим бла Фузапы от жагъасында дюгерли, малкъарлы, 
оруслу, азербайджанлы, къумукълу, ингушлу, чеченли жа-
рыкъландырыучула жыйылгъандыла, ала бир бирлери 
'бла кёп жылланы шуёхлукъ жюрютюп, жамауат жашаупу 
тюрлендирир умутланы бирге этгендиле. Ала хар бири 
кеси халкъларыны белгили адамлары, Владикавказда 
шуёхлукъларын бир заманда да унутмай, алай жашагъан-
дыла. 

Фузаны юч жашы бла бир къызы болгъанды. Буса-
гъатда туудукълары Владикавказда , Махачкъалада жа-
шайдыла, хар бири бирер жерде усталыкълары, фахмула-
ры бла белгили адамладыла. Фузаны жангыз къызы 
Фатимат гимназияны бошап, артда анасыны жолун сай-
лап, устаз болуп ишлегенди. 

Шакъманаланы Фузаны аты сагъыныла тургъанлыкъ-
гъа, аны къадарын, ж а ш а у жолун, тутхан ишин ачыкъ-
лагъан алыкъын китап жазыл'магъанды. Алай ол затны 
этилирге кереклиси уа баямды. Нек дегенде, жюзден ар-
тыкъ жыл мындан алгъа, Кавказда муслийман халкъла-

ны ичинде биринчи болуп, М а л к ъ а р кесини к ъ ы з л а р ы н 
билимни кенг жолуна ашыргъан эсе, ол шарт ж а л а н М а л -
къарны тарыхыны а л а м а т бети болуп къалмай , б а ш х а 
х а л к ъ л а г ъ а ариу юлгюсю эди. Фузаны къадары, устаз-
л ы к ъ иши м а л к ъ а р л ы л а бла дюгерлилени арасында ёмюр-
леден келген къарындашлыкъны бютюнда кючлегенди. 

МАЛКЪАРУКЪЛАНЫ Д А Д А Ш 

(1864—1934) 

Халкъыбызда М а л к ъ а р у к ъ л а н ы Д а д а ш н ы юсюнден 
зат эшитмеген хазна болмаз . Аны аты ж а м а у а т д а ж а л а н д а 
иги бла айтылып тургъанды. 

Д а д а ш бай киши эди. Алай андан да байла бар э д и л е 
М а л к ъ а р д а . Д а д а ш акъыллы адам эди. Алай х а л к ъ ы б ы » 
а к ъ ы л м а н л а д а н юлюшсюз бир заманда да болмагъандьк 
Д а сора не болур муну сылтауу — адам кеси ёлюп кетген-
ден сора да 60 ж ы л н ы ичинде сау миллет аны атын эсинде 
сакълап, аны юсюнден таурухла да къурап, айта-айта ту-
ра эсе? 

М а л к ъ а р у к ъ л а р ы Чегем бийлери эдиле. XIX ёмюрню' 
арасында Малкъар-Россей халла ж у у у к ъ болгъанда , ол 
тукъумдан да чыкъгъан эдиле патчах аскерде к ъ у л л у к ъ 
этерге хазыр а д а м л а , сабийлерин орус мектеплеге берген-
ле, аланы окъутургъа итиннгенле да. Д а д а ш н ы уллу ата-
сы Къазий а л л а й л а д а н эди. Ол ж а ш ы Д о х ш у к ъ а н ы гитче-
чиклей окъуна Х а д а у ж у к ъ л а н ы Хасанбийге а т а л ы к ъ г ъ а 
береди. Хасанбий К ъ а б а р т ы н ы белгили ж а р ы к ъ л а н д ы -
рыучусу Къазийни къарындашы эди. Х а д а у ж у к ъ л а р ы бла 
М а л к ъ а р у к ъ л а р ы кеслерин тукъум к ъ а р ы н д а ш л а г ъ а са-
най, эрттеден да ж у у у к ъ л у к ъ жюрютюп тургъандыла . 

К ъ а б а р т ы л ы тарыхчы Т. К. Кумыков былай жазадьт: 
«XIX ёмюрню 40-жылларында патчах аскерлеге к ъ а ж а у 
сюелген къабарты бийлени санында Х а д а у ж у к ъ л а н ы Му-
саби (Хасанбийни атасы — Т. Б.) Россейге бой с а л м а г ъ а н ы 
ючюн тау ж а м а у а т л а г ъ а къачханды». Ж а р с ы у г ъ а , та-
рыхчы Мусабийни кимде к ъ о н а к ъ б а й л ы к ъ тапханын ахы-
рына дери ачыкъламайды. Таурухлагъа кёре уа, ол юйю-
рю б л а бирге М а л к ъ а р у к ъ л а д а ж а ш ы р ы л ы п тургъанды. 
М а л к ъ а р у к ъ л а р ы , Къазий Россей ж а н л ы а д а м л а д а н бол-
гъан эсе да, тау адетлеге кёре, кесини къонагъын сата-
рыкъ тюйюл эди. 

Бир талай ж ы л д а н сора Мусабий, ж а ш л а р ы н , туудукъ-
л а р ы н да алып, элине къайтады . Д о х ш у к ъ а да аны ж а ш ы 
Хасанбийни юйюрюнде башха сабийчикле бла медиреседе 

окъуйду, къабарты тилге да уста болады. Есгенден сора 
уа Хадаужукъланы жашлары бла бирге Россейге кетип, 
бплим алады. Ол аскер мектепни бошайды. 

Дохшукъа 1853 жылда орус-къырым урушха къатыша-
ды. Этген жигитликлери ючюн анга прапорщик чын бе-
редиле. Уруш бошалгъандан сора Дохшукъа Чегемге къай-
тып, бнр ауукъ замаипы элли сабийлени окъургъа-жазар-
гъа юйретип турады. 1858 жылдан башлап, Дохшукъа 
Нальчикде шариат сюдюню къуллукъчусу болуп турады. 
Аны чыны ол кезиуде ротмистрге жетеди. Дохшукъа кеси-
ни къуллугъун халкъына жаратыргъа итиннгенди. Жол-
ланы тапсызлыгъы жамауатны жарсытып тургъаны себеп-
ли, округну таматалары Чегем сууну юсю бла кёпюр иш-
лерге чыгъаргъан оноуларын жакълайды. Ол ишни кеси 
къолуна алып, ахырына жетдиреди. Дохшукъа кёп тил бнл-
геиди, аны окъуу-билими терен эди, жашаугъа къарамы 
да ачыкъ. Ол тюз ниетли адам эди. Дохшукъаны къабар-
ты тилге уста болгъаныны юсюнден быллай шарт барды. 
Хадаужукъланы Къазий «ъабарты тилде орус графиканы 
хайырланып китап жазгъанда , аны сюзерге 1864 жылда 
комиссия къуралады. Комиссияны санында Малкъарукъ-
ланы Дохшукъа да бар эди. Къазийни ишине комиссия 
бийик багъа бичип, аны къабарты халкъгъа жаяргъа ке-
реклисни чертгенди. Алай ол иш андан ары бардырылма-
гъан эди. Дохшукъаны да кесини халкъыны жарыкълан-
дырыуда умутлары кёп болгъандыла, алай анга да этген 
муратларыиа жетерге чырмаула чыгъып, онг табылма-
гъанды. 

Шимал Кавказны алчы адамлары бла тенглик жюрют-
гени, аланы алчы ниетлерине жууукъ болгъаны Дохшукъа-
ны Малкъар (бийлени-байланы асла:мындан энчи эте эди. 
Ол не заманда да халкъыны жашаууна башха тюрлю къа-
рагъанды, жарлыланы кеси башларына эркин болурларын 
излегенди. Аны себепли къулларын да биринчиледен болуп 
башларына эркин этгенди. Малкъарда ол иш 1867 жылда 
бардырылгъан эсе, Малкъарукъланы Дохшукъа уа кесини 
къулларын 1862 жылда окъуна азат этген эди. Атасы 
анга ыразы болмай, жашына берген «Къала Къол» атлы 
жерин (Дохшукъа ол жерни бир кесегин азат болгъан 
къулларына берген эди) сыйырыргъа да кюрешгенди. 
Д а у л а ш игн да узакъгъа созулгъан эди. Алай аны ахыры 
белгили болгъунчу, Дохшукъа, ёлюп, замансыз дуниядан 
кетеди. Ырысхысы уа, тау адетге кёре, ж а ш ы Д а д а ш х а 
къалгъанды. 

Дохшукъаны жашы Дадаш, Чегем ауузунда биринчиле-
ден болуп, Нальчикде таулу сабийчиклени окъутхан школ-

ну бошагъанды. Анга дери да окъугъандыла ол мек-
тепде таулу жашчыкъла . Болсада, Дадашны аланы кёбю-
сюнден энчилиги — атасыча, алгъан билимин халкъыны 
жашаууна себеп этерге кюрешгенинде зди. 

Атасы ёлгенден сора Дадаш, не бек итиннген эсе да , 
не гимназияда, не бийик окъуу юйде билимин андан ары 
ёсдюрюр онг тапмагъанды. Алай кеси аллына кёп китап-
ла окъугъанды. Ол, кеси заманына кёре, уллу билими 
болгъан адамгъа саналгъанды. Малкъарны, Къарачайны, 
Къабартыны да белгили ж а ш л а р ы аны антлы тенглери 
болгъандыла, кёп жылланы татлы шуёхлукъ жюрютюп 
тургъандыла. Орусбийланы Сафарали бла Наурузну, 
Моллаланы Исхакъны, Абайланы Мусосну, Акъбайланы 
Исмаилны, Кърымшаухалланы Исламны ёз халкъларына 
къайгъыргъанларын жаратханды, алагъа ссбеплик да эт-
генди. Орусбийланы Сафаралий бла Науруз халкъны 
къыйын жашауун тюрлендирир амалтын Минги тауну кё-
рюрге келген къонакъланы юслери бла битеу дуниягъа 
аны жарсыуларын белгили этерге, ангылатыргъа кюреш-
гендиле. Абайланы Мусос бла Кърымшаухалланы Ислам 
ол къыйын болумланы юсюнден жазып, газетледе баомала-
гъандыла, патчах администрацияны къуллукъчуларына ай-
тып, таулулагьа тенглик, тюзлкж излеп тургъандыла. 
XX ёмюрню аллында Кавказ халкъланы жашаулары ары 
дери болмагъанча тюрленнгенди. Анга кёре уа кеси жа-
шауун къураргъа къарачай-малкъар миллетге да къыйын-
дан-къыйын бола башлайды. Малкъарны алчы адамлары 
ол затны ангылап, тап жол излеп, къыйын болумланы баш-
халагъа къаршы сюелмей, игилик бла тюзетирге кюреш-
гендиле. 

XIX ёмюрню 90-чы жылларында Дадашны аты, аны 
жигерлиги, мадарыулугъу да битеу Малкъаргъа белгили 
болады. Ол жыллада Д а д а ш ийнеклени швиц къумасын 
келтирип, Быллым элде жаяды. Аланы санын кёбейтгенден 
сора, Малкъарны башха эллерине да ётдюреди. Ахча бе-
рип алыргъа къолларындан келмегенлеге Д а д а ш малланы 
хакъсызлай берип да тургъанды. 

Малкъарукъланы Д а д а ш халкъны жарыкъландырыу 
ишге тири къатышханды. Нальчикде реальный училищени 
ачаргъа ол кёп ахча бергенди. Аны ючюн болур эди, 
1911 жылда училищени мекямын ишлеп башлагъан заман-
да къурау комитетге таулу халкъдан Дадашны айыр-
гъанлары да. 

XX ёмюрню а л жыллары м а л к ъ а р халкъны къадарыны 
магъаналы кезиую эди. Аны миллет сезимини уяннган ке-
зиую. Жарыкъландырыуну юсю бла маданиятны айнытыу, 

жа'М|ауатны къыйнап тургъан ж а р а у с у з адетлени къуру-
туу, тенгликге жол салыу — бу з а т л а алчы ниетлени тут-
хан адамланы кеслери боюнларына алгъан борчлары эди. 
Ол ишпн къолгъа алгъан ж а р ы к ъ л а н д ы р ы у ч у л а р ы б ы з бла 
бирге М а л к ъ а р у к ъ л а н ы Д а д а ш , Орусбийланы Хамзат , 
Шак ' ьманланы Даулетгерий, М о л л а л а н ы Исхакъ , Ибрагим, 
М у х а м м а т эм башхала болгъандыла . Сёз ючюн, Д а д а ш 
бла Хамзат малланы к ъ у м а л ы к ъ л а р ы н игилеидириуге кёп 
къынын салгъан эселе, Ш а к ъ м а н л а н ы Даулетгерий а, 
Нальчик округну казна жерлеринден 50 десятин алып, ол 
ж е р д е терекле салып, жюзюм ёсдюрюуню амалларын би-
рннчн болуп сынагъапды, аны кенг ж а я р г ъ а амалларын из-
легепди. Ол затла бла чекленип къалмай , М а л к ъ а р н ы ал-
чы а д а м л а р ы тауланы байлыгъын тинтирге, магъадан къа-
зып, хайыр этерге кюрешгендиле. Аллайланы тизгининде 
М о л л а л а н ы И с х а к ъ да болгъанды. XX ёмюрню аллында 
М о л л а л а н ы Исхакъ, Искандерлаиы Ибрагим, Нальчик 
округну врачы В. Н. Грамматиков бла молибденни тинтир-
ге, излерге орус алимлеге болушуп, аланы чакъырын, ол 
х а з н а л а д а н чыгъарыкъ байлыкъны халкъиы жарсыулары-
на ж а р а р ч а этерге итиннгендиле. Алай рудник не завод 
а ч а р г ъ а аланы бирини да энчи ырысхылары жетмегенди. 

Бу жылла |Да м ю л к жюрютюу, аны айнытыу башха 
ж о л л а бла бармаса , халкъ уллу азап чегернги туура бола 
б а ш л а й д ы . К ъ а р а ч а й бла М а л к ъ а р н ы нублицистлери ол 
з атны юсюнден статьяла жазып тургъандыла , назмучула да 
ж ы р л а такъгъандыла . К ъ р ы м ш а у х а л л а н ы Ислам ( Д а д а ш 
бла Ислам бир кюн туугъаидыла — 31 мартда 1864 ж ы л д а . 
Д а д а ш н ы анасы Д у д а л а д а н здн. Д а д а ш н ы аты къагъыт-
л а р ы н д а Ислам болгъанды. Эки Ислам да К ъ а р т - Д ж у р т -
да бир кюн туууп, жууукъ да жетгенлери себепли, жаш-
ч ы к ъ л а г ъ а бир ат а т а г ъ а н д ы л а ) . «Къарачайны жарсыуу» 
деген хапарында , жерсиз Алийни къыйын ж а ш а у у н сурат-
лай, аны къайгъыларын ачыкълайды: « Ж а л ч ы д а н башха 
тюйюлдю ж а ш а у у м . Ж ы л узуну тохтамай м а л н ы ызындан 
айланаса , ашамайса-ичмейсе, ж у к ъ л а м а й с а . Тананы не-
да атны ёсдюрсенг — базаргъа элтесе, эмда алгъан ахча-
нгы уа к ъ а з а к ъ л а г ъ а жер ючюн тёлейсе. Акъыллы иш этген-
се сен, Осман, тейри. Малынгы сатханса, ахчасын а 
хуржунунга салгъанса , иги кёрюне болур. Алай биз, би-
теу к ъ а р а ч а й л ы л а , малларыбызны сатсакъ, не ачдан 
ёллюкбюз , неда ачыудан. Б а ш х а ишни билмейбиз, мирзеу 
ёсдюрюрге жер жокъ , т аулада ёсген да этмейди. Ж а з ы у у -
буз алай болур...». Бу ким да ж а н аурутурча хапарда 
К ъ р ы м ш а у х а л л а н ы Ислам К ъ а р а ч а й д а жерни къытлы-
гъын, аны юсю бла ж а р л ы л ы к ъ н ы жетип келгенин ачыкъ-

лайды. Малкъарда да хал андан башха тюйюл эди. Аны 
ючюн эди революцияны ниетлери Шимал Кавказгъа 
жетгенде, къарачайлыланы бла малкъарлыланы арсарсыз 
къызыл байракъны тюбюне биринчиледен болуп жыйыл-
гъанлары да. 

Халкъгъа белгили болгъан, тарыхчыла уа «унутуп» кет-
ген бир зат барды: жарлыла бла бирге революцияны ниет-
лерине бий, бай тукъумланы келечилери ыразы болуп, 
аланы кюрешлерине болушлукъ этип тургъандыла. Аллай-
ланы санында халкъыбызны жарыкъландырыучулары да 
болгъандыла. Малкъарукъланы Д а д а ш кибик эслн адам-
ла да революция аланы халкъларына иги ж а ш а у келти-
рине ийнанып эдиле. Революция Малкъаргъа тенглик, жер, 
суу эркинлик да берир деп умут эте эдиле ала. 

Бюгюнлюклеге Нальчик шахарда революциягъа дери 
ишленнген мекямла хазна кёп къалмагъандыла. Аладан 
бири Совет орамда биринчи поликлиниканы жаныида сюе-
леди. Малкъарукъланы Д а д а ш бу юйюн 1909 жылда 
ишлетгенди. Нальчикде ол заманда андан ариу мекям сю-
елмегенди, кеси да бу юй Малкъарны тарыхында белгили 
жерни алады. Бери къарачай-малкъар халкъны алчы 
адамлары, биринчи интеллигенциясы лсыйылып тургъанды, 
мында адабият, музыка ингирле ётгендиле. Бу юй мал-
къар жазыучу Шаханланы Басиятны къадары бла да 
байланыпды. Басият Д а д а ш н ы киеую эди. Нальчикге 
Владикавказдан келгенде, ол мында тургъанды. Аны тёге-
регнне уа ж а ш тёлю да, таматала да жыныла эдиле. 

1918 жылда ж а р а л ы къызыл аскерчилеге госпиталь 
ачаргъа керек болгъанда, Д а д а ш юйюн Нальчик округ 
советге береди. Госпитальны тамата врачы уа Абайланы 
Исмаил эди. 1911 жылдан башлап, Д а д а ш н ы юйюнде Мал-
къар округну исполкому орналады. Д а д а ш исполкомгъа 
юйюн кеси ыразылыгъы бла бергенине къагъытла шагъат-
лыкъ этедиле. 

Д а д а ш революциядан сора Чегем бийлерин жыйып, 
былай айтханды: «Энди биз, тау бийле, жерчнгнбиз да бар-
ды. Ж е р хурттаклары болгъанла, хар биринг жерин жер-
снз адамлагъа беригиз. Мен кесиме халкъ бла бнрча, 
кимге нелляй бир жетерик эсе да, аллай бир къоярыкъ-
ма, къалгъанын адамлагъа юлеширикме». Чегем бийлери 
аны масхара этип кюлгендиле. «Ортабыздан чыгъып кет, сен 
толу акъыллы тюйюлсе»,— дегендиле ала. Алай Дадашны 
сёзюне къарап, аныча этгенле да болгъандыла. Дадашны 
акъыллы оноуу бютюнда ж а р л ы халкъны бюсюретген эди. 
Власть орналгъандан сора Д а д а ш таулада жангы жашауну 
къураргъа тири къатышьш тебирейди. Башда айтылгъа-

ныча, Малкъарукъланы Д а д а ш «Къала Къол» деген жерде 
юлгюлю эл къурайды, анда жау-бишлакъ завод ишлейди. 
Заводха эл-элден таулу малчыла сют келтирип тургъанды-
ла. Власть орналгъандан сора Д а д а ш башха мюлкю бла 
бирге Быллымда хуторун да Советлеге береди. Большевик-
ле уа, аны хуторун кесине къайтарып, юлгюлю мюлкню 
андан ары айнытырын тилейдиле. Алай бла Д а д а ш 
1925 жылгъа дери мында -ишлеп турады. «Дадашны ху-
тору» у з а к ъ жерледе да белгили болады. Къараргъа , мюлк 
жюрютюрге юйренирге деп да Д а д а ш х а Къарачайдан, 
Дагъыстандан да тохтамай келип турадыла. Артда, Бал-
карский плем,совхоз къуралгъанда, Д а д а ш швиц къумалы 
малларын ары ётдюреди. Аны къумалы малчылыкъны 
айнытыугъа салгьан къыйынына областьны таматалары 
ыразы эдиле. М а л к ъ а р у к ъ улуну ишине хаман да кёз-къу-
л а к ъ болгъанлай, анга болушханлай Акъайланы Хажимыр-
за тургъанды. 1925 жылда Д а д а ш н ы мюлкюнде къонакъда 
белгили революционер, совет къуллукъчу Куйбышев да 
болгъанды. Ары дери уа, 1911 жылда , С. М. Киров нё-
герлери бла бирге Минги таугьа чыгъардан алгъа, келип, 
мында бир талай кюн туруп кетгендиле. Аланы санында 
Башир Д а л г а т (белгили дагъыстанлы этнограф, юрист) 
эм Дадашны киеую Шаханланы Басият бар эдиле. 

1927 жылда Къабарты-Малкъардан бий тукъумланы 
къыстагъанда, Д а д а ш юйюрю бла Дагъыстаннга кетеди. 
Аны алты къызы бла эки жашы болгъанды. Ол сабийлери-
не къолундан келгенича билим бергенди. Тамата жашы 
Исмаил Нальчикде реальный училищеден сора техникум-
ну тауусуп, нефть чыгъаргъан жерде мастер болуп ишле-
генди. Кичи ж а ш ы Солтан артиллерия училищени боша-
гъанды. Бакуну тюрлю-тюрлю заводларында ишлеп тур-
гъанды, 1937 жылда репрессияланы ёртенине тюшюп, 
жоюлгъанды. Дадашны къызлары Нальчикде тиширыу гим-
назияда окъугъандыла. Билимли, бийик культуралы къыз-
ла эдиле ала. Даута бла Фатимат врачла болуп ишлеген-
диле. Кеслери да таулу тиширыуланы ичинде биринчи 
врачла эдиле. Даута Исламовна Алиева — Д а д а ш н ы гитче 
къызы — Дагъыстанны сыйлы врачыды. Махачкъалада 
университетни медицина факультетини ачылгъан кюнюнден 
башлап, пенсиягъа кетгинчи, анда ишлеп тургъанды. 

Дадашны юйюрюне алчы ниетле не жол бла келгенле-
рини юсюнден сагъыш этсенг, ол зат аны уллу къызы 
Джанны къадары бла байламлы болур эди деригинг ке-
леди. 1911 жылда Д ж а н белгили ёкюл эм публицист, Мал-
къарны махтаулу ж а ш ы Шаханланы Баоиятха эрге чы-
гъады. Басият битеу да Шимал Кавказда демократ ниет-

Т8 



лери бла белгили эди. Ол кесини ж а з м а л а р ы н д а тенгликге, 
эркинликге, тюзлюкге чакъыргъанды, ёкюллюк ишинде 
ж а р л ы л а н ы , ж а з ы к ъ л а н ы ж а н ы н а болгъанды. Д а д а ш бла 
Басият бирге ёз х а л к ъ л а р ы н а кёп а х ш ы л ы к ъ этгендиле. 
Д ж а н , Басият ёлгепден сора (1919 ж ы л д а ) , ж а ш а у д а н 
тюнгюлюп къалмай , ж а м а у а т ишлеге тири къатышады. 
«Выдвнженецлени» курсларында окъугъандан сора, Ба-
куда Адилов атлы тнширыу клубну таматасы болады, 
артда 8-чи м а р т атлы артельни таматасына айырылады. 
Азербайджанны « Ш а р к ъ гадыны» атлы ж у р н а л ы Д ж а н 
Исламовна Шаханованы а з е р б а й д ж а н тиширыуланы 
ж а р ы к ъ л а н д ы р ы у д а уллу къыйыны болгъаныны юсюнден 
энчи статья б а с м а л а г ъ а н эди. 

М а л к ъ а р у к ъ л а н ы Д а д а ш 1934 ж ы л д а 4-чю октябрьде 
туугъан жеринден кенгде ёлгенди. Ол туугъан элине, жур-
туна сюймеклигин сабийлерине, туудукъларына осуят 
этгенди. Алай Д а д а ш н ы огъурлу сыфатын, а к ъ ы л л ы сёз-
лерин, эс тапдыргъан оюмларын, тюз оноуларын аны та-
ныгъанла бюгюн да унутмагьандыла . Аны юсюнден тау-
рухла, тёлюден-тёлюге ёте, энтда да ж а ш а й д ы л а . Халкъда 
а л л а й таурухланы бири бу сёзле бла бошалады: «Халкъ 
«демократ» дегенди аны атына». 

СЮЛЕМЕН ШЫЙЫХ 

(1851 — 1927) 

Миллет маданиятыбызны тарыхында аты тийишли жер-
ни алмай тургъанладан бири дин алйми Сюлемен Ч а б д а р 
шыныхды. Х а л к ъ д а аны аты «Сюлемен Чабдар» , «Сю-
лемен Ш Ы Й Ы Х » деп жюрюгенди. Сюлемепни бюгюн да кён-
деленчи къартла , башха элледе ж а ш а г ъ а н сохталарыны 
туудукълары уллу хурмет бла сагъынадыла . Билгенле кёп 
жерледен къабырына зияратха да жюрюйдюле. 

Ч а б д а р л а н ы Бекийни ж а ш ы Сюлемен 1851 ж ы л д а Огъа-
ры Холамда туугъанды. Аны биринчи устазы атасыны эге-
чини эри Кючюкланы Ибрагим хажи болгъанды. Ибра-
гим х а ж и Холамгъа М а л к ъ а р д а н кёчген эди. Холамны эл 
меднресесинде сохталаны окъутуп тургъанды, кесини да 
холамлыланы, бызынгычыланы арасында сыйы бек жюрю-
генди. Ибрагимни ж а ш л а р ы н а (халкъыбызны белгили 
уланлары Исхакъ, Якуб, М у х а м м а т ) , туудукъларына 
да холам ж а м а у а т ы аталарыны жумушуна кёре «Молла-
лары» деп болгъандыла . Алай бла артдан-артха ала ол 
тукъумну алып къоядыла . Айта келгенибиз, — Сюлемен 

гитчелигинден окъуна билимли, эсли адамланы къатла-
рында ёсгенди. 

Чабдар Сюлемен Холамда жашагъан кезиуюнде (ол за-
манда ол иги да ж а ш адам эди), хаж къылыргъа бара-
ды. Каирни «ал-Азхар» университетинде билимин ёсдю-
реди. Анда окъуй тургъанлай, ол экинчи кере да хаж къы-
лады. Ызы бла уа, Франциягъа кетип, анда медицина жа-
ны бла билим алады. Бюгюн-бюгече да аны бир къауум 
медицина инструменти келини Фатиматда сакъланады. 
Сюлемен жарашдырыучу дарманланы билгенле да бар-
дыла. Аны саусузлагъа багъыуну юсюнден илму ишлери-
ни къол ж а з м а л а р ы бюгюн да сакъланыпдыла. 

Сюлемен шыйыхны юсюнден жюрюген хапарланы тюз-
люклерине шагъатха архивледе, эски газетледе материал-
ла табыладыла. Сёз ючюн, 1886 жылдан сакъланнган 
къагъыт. Ол жыл Малкъарда адамланы санын тохташды-
рыу иш бардырылгъанды. Холамдагъы «Юйюрлени тизме-
лерине» кёре, 35-жыллыкъ Сюлемен къадий эди. Тизмеде 
аны эки къарындашы — Ж а р а х м а т (45 жыл) бла Мыр-
закъан (40 ж ы л ) ; Ж а р а х м а т н ы жашлары — Дура 
(13 ж ы л ) , Тенгиз (8), К'ьурман (4); Мырзакъанны жаш-
л а р ы — Бакъсанукъ (5 ж ы л ) ; Сюлеменни ж а ш л а р ы — 
Исмаил (12 ж ы л ) , Сафарали (6) кёрюнедиле. Тиширыула-
ны атлары, жыл санлары белгиленмейдиле, 8 адам бар-
дыла. Бу уллу юйюрню 3 юйю, 1 тирмени, кёп малы 
бар эди. 

1897 жылдан сакъланнган къагъыт билдиргеннге кёре, 
Сюлемен, Холам элни эфендиси, «араб тилде кеси ючюн 
да, жаза бнлмеген холамлыла ючюн да къол салады». Терк 
башында чыкъгъан «Казбек» газетни 1899 жылны март 
айыны номеринде быллай билдириу басмаланнганды: 
«Нальчикдеги тау сюдюню къадийи болуп Холам элден 
Чабдар Сюлемен тохташдырылады». 1900 жылда да Наль-
чикдеги тау сюдюне малкъар элледен бу адамла айырыл-
гъан эдиле: Хола1Мдан Чабдар Сюлемен, Кёнделенден — 
Сюйюнчланы Къаншаубий, Чегемден — Жаникаланы Жа-
мо, Басхандан — Орусбийланы Махай, М а л к ъ а р д а н — 
Мамайланы Гулой, Сюлемен аланы ичинде къадий эди, 
къалгъанла уа — сюдюню депутатлары. 

Кёнделен эли, халкъда жюрюген оюмгъа кёре, жети ке-
ре чачылып, жангыдан къуралгъанды. 19 ёмюрню 60-чы 
жылларында бу элни жангыдан къуралгъан кезиуюнде бе-
ри жерсизлени кёчюредиле. Ала бла бирге, элде низам 
кючлю болур ючюн, бий тукъумладан: Холамда — Шакъ-
манладан, Бызынгыда — Сюйюнчладан, Чегемден — 
Басиятладан да бирер юйюр кёчюрген ,эдиле. 

XX ёмюрню ал жылларында Кёнделен адам саны бла 
Малкъарда бек уллу эл эди. Аны 4 межгити болгъанды. 
Уллу межгитни медиресеаинде уа, кёп жерледен келип, сох-
тала да окъуй эдиле. Чабдар Сюлемен Кёнделеннге бу 
заманда кёчгенди. Бери кёчерден алгъа окъуна Сюлемен-
ни аты дин алимлени арасында белгили эди. 

Сюлемен Чабдар Кёнделеннге келгенден сора хужу-
рада турады. Анга тюберге, билимлерин ёсдюрюрге кёп 
жерледен келе эдиле. Алай Сюлемен кеси аллына къул-
лукъ этген болмаса, жамауатха хазна къатышмагъанды. 
Межгитге да жаланда жума кюн жюрюгенди. Сюлеменни 
уллу китапханасы да бар эди. Алай 30-чу жыллада ж а ш ы 
Исмаилны тутханларында, Сюлеменни да китапларын эки 
арба бла элтип, элни тёбен жанында кюйдюрген эдиле. 
Аны къол жазмалары, назмулары сохталарында, сохтала-
ны туугъанларында, туудукъларында сакъланнгандыла. 
Сакъланнган юзюклерине кёре, Чабдар улуну чыгъарма-
чылыгъы бай эди. 

Сюлемен шыйыхны юсюнден, аны алнмлигин, жарыкъ-
ландырыу ишге уллу къыйынын бюгюн да кёпле биле-
диле. Герпегеж элни тамата эфендиси Созайланы Мухам-
матны жашы Малик быллай хапар айтханды: «Сюлемен-
ден Холамда жашагъанында , мени атам, Кючюкланы 
Хажибекир, Жабелланы Муха, К'ючмезланы Окъуф окъу-
гъандыла. 

1927 жылны декабрьни «токълутоймаз» кюнлеринден 
биринде (ораза ай эди) атам, къошда тургъанлай, Сюле-
менни ёлген хапарын эшитеди. Ахшамда, оразасын ачхан-
лай, жолгъа чыгъады да, Чегем бла аууп, Быллым башы 
бла К'ёнделеннге сараш ашар заманнга келгенди. Аны алай 
терк жетгенине хар ким бек сейирсиниучю эди. Сейир а 
Сюлемен шыйых эди. Мени атам устазын хурмет бла эс-
гере, анга жетген алим болмагъанды малкъар жамауа-
тында деучю эди». 

Ресиубликаиы Дин идарасыны башчысы Пшихачев 
Шафиг-хажи да былай айтханды: «Мени уллу атам Сюле-
мен шыйыхны кесини устазына санагъанды. Ол аны алим-
лигин, шыйыхлыгъын эшите-эшите тургъанды, фатыуалары 
бла да шагъырей эди, кесине тюберге уа «ёп заманны 
базынмагъанды. Энди барып, жолугъайым дегенлей, ап-
пам тюш кёреди — Сюлемен шыйых бла тюбешеди. Ол 
кезиуде шыйых аннамы къаты къучакълайды. Аппам тю-
шюн Сюлемен шыйыхны билими, ийнаныуу кесине синг-
нгенча жоралап, сора тюбеширге жарамагъанын ангылап, 
ёлгюнчю аны кёре бармагъанды. Сюлемен шыйых ёлген-

,ден сора уа къабырына зияратха жюрюгенди». Ким би-
леди, Шафигни хапарында биз ангыламагъан бир терен 
магъана болур, алай а Сюлемен шыйыхны алимлиги аиы 
туугъан жеринден тышында да белгили этгени сёзсюздю. 

Сюлемен шыйыхны сохталары артда белгили эфендиле, 
хажиле болгъан эдиле. Аланы ичинде Ахматланы Юсуф, 
Къудайланы Нух, Каппушланы Яхья, Гиргъокъланы Му-
хаммат, Созайланы Мухаммат, Жабелланы Муха, Кючюк-
ланы Хажибекир, Кюч:мезланы Юсуф, Таумурзаланы 
Юсуф, Батчаланы Дауут, Моттайланы Мухаммат, Созайла-
лы Рамазан да бардыла. 

Революцияны кезиуюнде Къарачайда бла Малкъарда 
бардырылгъан ншлеге башчылыкъ этип тургъан Алий-
ланы Умар бла Энейланы Мухаммат да Сюлемен хажинн 
сохталары эдиле. «Умар Сюлемен хажини къолунда тёрт 
ж ы л окъугъанды» — деп жазадыла Лайпанланы Къазий 
бла Батчаланы Мусса «Алийланы Умар» деген китапла-
рында. 

Мухамматны атасы — Энейланы Алий эфенди Сюле-
менни жан тенги эди. Сюлемен хажи да, Алий эфенди да, 
сохталарын элтип, Малкъарда Шауурдат элде халкъ та-
быннган Раубазы терекни алай кесгендиле. 

Алий эфенди ёлгенден сора уа, аиы къабырына зиярат-
ха да жюрюй турур ючюн, Малкъарны бек уллу элле-
ринден биринде ислам диннн андан ары кючлер акъылда 
Сюлемен шыйых Кёиделеннге кёчген эди. 

Чабдар Сюлеменни сохталарыны туудукъларында, кеси 
ахлуларында да сакъланнган къол жазмаларын юч къауум-
тъа юлеширге боллукъду. Биринчи къаууму — дин назму-
•ла; экинчиси — хане эм башха дарманланы себеби бла 
саусузлагъа къарауну амаллары; ючюнчюсю — юйюр тё-
реле бла шариатны арасын ачыкълагъан фатыуала. Сю-
леменни жазгъанына бир тюрлю ишексиз бюгюнлюкде эки 
назмуну айтыргъа б о л л у к ъ д у — « М у н а ж а т » бла «Сарнау 
этгеи къатынлагъа». 

Бу назмуланы Сюлемен шыйыхны сохталары Созайла-
ны Къаншау бла Къалабекланы Мухажирни дефтерле-
ринден жазып алып, Сюлеменни къарындашы Мырзакъан-
ны туудугъу, Чабдарланы Бакъсанукъну жашы Мурат, 
-бюгюн-бюгече да, таймай, кёлден айтханлай турады. 

Была экиси да дин назмуладыла. «Мунажатда» Сюле-
мен хажи адам улуну гюняхсыз ж а ш а р г ъ а керек болгъа-
нын да, динни шартларын да, къабыр азапны магъанасын 
да ангылатады. Бу насийхат назмула кеслери сайланып 
алынып, аланы магъаналары уа ёз тилибизге назму халда 
ачыкъланадыла. 

«Сарнау этген къатынлагъа» деген назмусунда Сюле-
мен Чабдар китаплагъа таянып жазгъанын андан айтады:. 

Муну китапдан алгъаннга, 
Зикир этап да салгъаннга, 
Рахмат этсин уллу Аллах, 
Шафиг болсун Расул-уллах. 

Инсанны хаух дунияда керти жолуну, Аллахны, адамла-
ны да алларында таза ниетлени белгилеген ышанланьг 
юсюнден къуранда, китаплада да жазылады. Къарачай-
'малкъар дин наэмучула да ол затланы жамауатха белгили 
этерге, сингдирирге итиннгендиле. 

Чабдар Сюлемен бу назмусунда ёлгенни ызындан сар-
нау этип, Аллахны оноууна бой салмай, къылыкъсыз адет-
ни тутхан къатынлагъа айып этеди. Бу затны алмагъан-
лагъа уа уллу жюк салады — сарнау бла ёлген ахлула-
рыгъызгъа къабыр азапны чекдиресиз дейди назмучу: 

Сарнасалар алар мында, 
Азап кёред ёлюк анда. 

Бу фикирни окъуучула да эслерине тюшюрген болур-
ла — биз аны дайым да эшитебиз. Ол затны юсюнден 
Сюлемен шыйых 1878 жылда айтханды, артда уа аны сё-
зю халкъгъа жайылып къалгъанды. 

Сюлемен Чабдар «Мунажатында» днн жорукъланы, 
къабыр азапны кёргенленн гюняхларыны юсюнден ж а з а д ы : 

Намаз этмей къойгъанлагъа, 
Анга учузлукъ салгъанлагъа, 
Къыямат кюнде алагъа 
Онбеш азап барды алагъа. 

Онбеш азапдан жартысы, 
Дунияда болур алтысы, 
Юч азабы ёле туруп, 
Татлы жанын бере туруп. 

Дагъыда ючюсю къабырда, 
Болалмазса анга сабыр да. 
Ючю жетер азапладан 
Чыгъа туруп къабырындан... 

6* 83 



Кертидн, былай алып къарагъанда, Сюлеменни назму-
ларында жумушакълыкъ жокъду. Ол аны хат энчилиги-
ди — ачыкъ, кёзбаусуз, керти сёзню айтхан. Борчу да 
алай эди: шариат динде жюрюген жорукъланы тюрлендир-
:мей, жамауатха жетдириу. Къарачай-малкъар дин назму-
чулукъну айнытханла, Кязимден къалгъанлары, ол ада-
бият ызны сайлагъандыла. 

Айтханыбызча, Сюлемен шыйых Малкъарда , Къара-
чайда, башха жерледе да хакимлиги бла белгили зди. Ол 
хансла бла, аш айырыу бла, аптюек дарманла бла да 
саусузланы уста багъа эди. Керегн болгъан адам дарман-
ланы аптюекден тыйгъычсыз алыр ючюн, Сюлемен коси 
жазып берген къагъытларына энчи мухурун салыучу эди. 
Ол мухурну ызы бюгюн да аны дарманла китапларыны 
юзюклеринде сакъланады. 

Сюлеменни уллу юйюрю болгъанды. Биринчи юй бий-
чеои Созайланы Хайыркъыздан жаланда бир къызы бол-
гъанды — Нафисат. Эфендиланы Хасан хажини къатыны. 
Экинчи юйдегиси Къартлыкъланы Бийчеден а эки ж а ш ы 
бла эки къызы. Тамата къызы Фатимат Къарачайда Алий-
ланы Исмаил хажиге эрге чыкъгъанды. Гитче къызы Ге-
зам атасыны сохтасына, Чегем ауузунда билимн бла айыр-
малы болгъан Къудайланы Нух эфендиге баргъанды, ж а ш . 
лай ёлгенди. Кичи жашы Сафарали 18-жыллыгъында 
Тюркде Ай-Софья медиресеге окъургъа кетеди. Билим 
алып, хаж къылып, Тюркде жашагъан къарачайлы къыз 
бла бир юйюрлю болуп, анда къалгъанды. Меккада мю-
ридле бла туруп, шыйыхлыкъгъа тийишли болгъанды. 

Юйюрню, заманны ауурлугъун кётюрген, атасыны 
алимлиги ючюн, дин къуллукъну толтургъаны ючюн азан 
сынагъан Сюлеменни ж а ш ы Исмаил болгъанды. Башында 
белгилегенибизча, 30-чу жыллада , жашауу келгенине да 
къарамай, Исмаилны юч кере тутхандыла. Алгъа бирер-
экишер ай тутуп, ийип, ючюнчю ,кере тутханларында уа, 
«халкъ душманы» дегенни айтып, 10 жылгъа Сибирьге ий-
ген эдиле. Ол анда атсыз-ханарсыз тас болгъанды. 

Исмаил бла бирча аны жашы Мухамматны да, тутуп, 
Волга-Дон каналгъа ийген эдиле. Мухаммат, юч жылдан 
ёпкелерин юшютюп къайтханы себепли, кёп да турмай, 
ёледи. Исмаилны экинчи жашы Ахмат да он жылны Си-
бирьни сынап къайтханды. Гитче жашы Хабибуллах Уллу 
Ата журт урушда жан бергенди. 

Алай бла комиссарла Сюлемен шыйыхха жетдиралма-
гъан дертлерин аны юйдегисинден алгъандыла. 

Сюлемен ёксюз къумукълу жашчыкъны да ёсдюргенди. 
Ол, Хаджиланы Хамзат, ёсюп, окъуп, билимли болгъан-

дан сора, Тёбен Чегемде Къулийланы къызларын алып, 
анда толу юйюр къурап ж а ш а г ъ а н д ы . 

Хапаргъа кёре, Сюлемен шыйых асламында ж у к ъ г ъ а н 
аурууу болгъанланы бакъгъанды. Келини Фатимат (Тыр-
науузда ж а ш а й д ы ) : «Бетал Калмыков паралич болгъанда , 
эки кере да къарап , а я к ъ юсюне салгъан эди»,— деп эсге-
реди. Сюлеменни шыйыхлыгъын кёпле аны билгичлигин-
де кёргендиле. Мени аппам Эристауланы Къасымны бнр 
хапары эсимдеди. Аппам къыйын саусуз болуп, аны Кён-
деленнге арба бла къайыны Асанланы Алибек алып ба-
рады. Сюлемен хажи , аппамы кёргенлей: «Бу ж а ш манга 
ийнанмай келгенди, алай аны аурууу юсюнден терк ке-
терикди, кесин да узакъ ёмюр, насыплы к ъ а д а р сакълай-
ды», — деген эди. Кертиси бла да, мени огъурлу аппамы 
насыплы к ъ а д а р ы бар эди. Ол да, Сюлеменча, 86 ж ы л 
ж а ш а п ауушханды. Ч а б д а р улу аныча кёплеге къарагъан-
ды, кёп адамны окъууну-билимни жолуна да салгъанды. 

Алайды да, ким эди ол, аты таурухлада айтылгъан 
«Чабдар Сюлемен», «Сюлемен шыйых», «Сюлемен ха-
жи;>? Биз аны назмуларын, илму ишлерин толусунлай 
ж ы й ы ш д ы р м а г ъ а н л ы к ъ г ъ а , ж а ш а у жолун да иги болме-
генликге, аны ж а ш а у у , бусагъатлада табыла-табыла тур-
гъаи чыгъармачылыкъ хазнасы да былай дерге онг береди: 
«Устаз, дин алими, назмучу, хажи». 

АБАЙЛАНЫ ИСМАИЛ 

(1888—1930) 

Бизни халкъыбызны ёхтемлик ж а ш л а р ы н д а н бири Абай-
ланы Мусосду. Ол К ъ а р а ч а й бла М а л к ъ а р н ы жарыкъ-
ландырыучуларыны ичинде эм закийлеринден эдИ. Мусос-
ну тёрт къызы бла бир ж а ш ы болгъанды. Сабийлерин 
барын да окъуулу этерге, аны юсю бла уа аланы халкъны 
ж а р ы к ъ л а н д ы р ы р г ъ а юлюш къошарларын сюйгеиди. 
Алай, не бек кюрешген эсе да, революциягъа дери къыз-
ларына , излегенича, уллу билим бералмагъанды: ол зат 
ючюн кёп ахча тёлерге керек эди. К ъ ы з л а р ы Сафият бла 
Фатиматны окъургъа салыр акъылда Абай улу бир ненча 
кере Нальчик округну т а м а т а л а р ы н д а и болушлукъ — 
ж а м а у а т стипендия да тилегенди. Алай аны тилеклери 
жууапсыз к ъ а л г ъ а н д ы л а . Революциягъа дери билим алыр-
гъа ж а л а н д а ж а ш ы Исмаил жетишгенди. Ол да ж а м а у а т 
ж ы й г ъ а н ахчаны хайыры бла. К ъ ы з л а р ы н окъургъа , ж а -
з а р г ъ а Мусос кеси юйретгенди. Революциядан сора ала 

билим алыргъа , бирер усталыкъгъа юйренирге, ж а м а у а т -
ха ж а р а р ч а ишге тюшюнюрге да онг тапхандыла . 

Гнтчелигинден окъуна Абайланы Исмаилны Нальчикде 
таулу сабийчи'клени окъутхан школгъа бередиле. Ызы бла 
кадет корпусну бошайды. 1905 ж ы л д а уа, экзаменлени 
жетишимлн берип, Петербургда аскер-медицина Акаде-
миягъа киреди. Алай эки ж ы л д а н анга окъууун бёлюрге 
тюшеди — ж а м а у а т стипендияны бермей тохтагъан эдиле. 
Юйюрюню да ахча тёлер онгу болмагъаны себепли, Исма-
ил артха, Нальчикге къайтады. Юч айны ичинде Исмаил , 
халерден эпидемия ж а й ы л г ъ а н д а , аны къурутургъа деп 
къуралгъан экспедицияны санында Сальск ёзенледе ишлей-
дн. 1908 ж ы л н ы башында Мусос биягъы К ъ а б а р т ы н ы 
бла М а л к ъ а р н ы келечилеринн съездинден ж а ш ы н а сти-
пендия тилейди. Бу жол аны тилегин къабыл кёредиле. 
Алай бла Исмаил Киевде университетни медицина фа-
культетине киреди. Окъуу ж ы л л а р ы н д а таулу ж а ш бел-
гили орус эпидем(И0Л0г, профессор Левашовну лекцияла-
рына тынгылайды, аны бла кёп ж ы л л а н ы ичинде баилам-
л ы к ъ жюрютеди, кеси да эпидемиолог болургъа хазыр-
ланады. 

Университетни бошай туруп, Ш и м а л К а в к а з д а ж а й ы л -
гъан аурууланы юсюнден, аланы къурутур ючюн к ъ а л л а й 
м а д а р л а этерге керек болгъаныны юсюнден да бир талай 
ж а з м а хазырлап , П а р и ж д е чыкъгъан «Мусульманин» 
ж у р н а л г ъ а береди. Ж у р н а л терк окъуна ж а б ы л г ъ а н ы се-
бепли, аладан ж а л а н д а экиси басмаланнган эди. Ол 
статьялада халкъны медицина ж а н ы бла ж а р ы к ъ л а н д ы -
рыудан сора да, автор тюрлю-тюрлю ж а м а у а т болумланы 
юсюнден айтады. Аурууланы кенг ж а й ы л ы у л а р ы н ы сыл-
тауун халкъны къыйын ж а ш а у болумларындан кёреди, 
окъуучуланы кирсизликге, низамлыкъгъа , тиширыула-
ны ж а ш а у халларын, юйюрде м а г ъ а н а л а р ы н кётюрюр-
ге чакъырады. Халкъны саулугъуна тийишлисича эс бурул-
магъаны ючюн, кавказ администрацияны терслеп, бы-
лай ж а з г ъ а н д ы : « Ш и м а л К а в к а з н ы жер-жерлеринде врач-
ла болмагъаныны хатасындан, ауругъанланы кёбюсюне 
ахыры да багъылмайды, 'аны юсю б л а уа ж а н г ы ауруула 
тууадыла». 

Окъууун бошай туруп, Исмаил , Нальчик округда ишлеп, 
кеснни жерлешлерине ж а р а р г ъ а сюйгенин билдирип, 
округну т а м а т а с ы н а к ъ а г ъ ы т ж а з а д ы . Алай ол з а м а н д а 
Исмаилгъа туугъан жеринде ишлер ж е р ж о к ъ эди. 

1914 ж ы л д а биринчи дуния уруш башланиганда , Абай-
ланы Исмаил санитар отрядны биргесине к ъ а з а у а т х а «ете-
ди. Урушда кёрген къыйынлыкълары, революция къы-

вдылдаугъа къатышхан солдатла, офицерле эм медикле 
бла къаты байламлыгъы Исмаилны кёп тюрлю затха кё-
зюн ачхандыла. Исмаилны адамлыгъы, эслнлиги, заман-
ны 1барыуун ангылауу кеси чыкъгъан классдан анырылып, 
революцияны жолуна тюзетгенин белгили совет жазыучу 
Аргутинская «Ёртен жол» деген романында жашауда бол-
гъаныча кёргюзтгенди. Бу романны баш жигитлерннден 
бири Исмаидды. Аргутинская Абайланы Мусосну юйюрю 
бла шуёхлукъ кёп жыллаиы жюрютгенди, Исмаилны жа-
шау жолун да уста билгенди. Аны ючюн болур, романда 
врач Исмаилны сыфатыны аламат сюйдюмлю берилгени 
да. Романда сагъынылгъан ишлеге — Исмаилны револю-
циягъа къатышханына — архив документле да шагъат-
лыкъ этедиле. Граждан урушну кезиуюнде Исманл кёп жол 
къыдыргъанды. Эрзерум, Новороссийск, Анапа, Краснодар, 
Пятигорск эм башха шахарлада , элледе урушлагъа къа-
тыша, революция жанлы сюелген солдатланы бир-
гелерине лазарети бла айланады. 1918 жылда уа Наль-
чикге келеди. Шахарны Серебряков-Даутоковну аскерлери 
алгъанда, кесини госпиталында ж а р а л ы большевиклени 
кёбюсюн къутхарады. Къабартыны бла Малкъарны элле-
ринде, Нальчикни орамларында, майданларында акъ 
аскерчиле асмакъла къурап, алагъа къаршы тургъанланы 
ёлтюре эдиле. Ол къыйын заманда Исмаил, кёчалмай, гос-
питалы бла Нальчикде къалады. Госпитальда ёлет барды 
деп, хапар жайып, ары акъ аскерчиле жанламазча этип, 
большевиклени ёлюмдеи къутхарады. Сёз ючюн, белгили 
революционерле-къарындашла Депиу улуланы. Деппу-
ланы Адильгерийни акъладан госпитальда букъдуруп 
къутхаргъан эди. Аны юсюнден М. Павлов «Къарын-
дашла» деген повестинде да жазгъанды. Совет власть кюч 
алып башлагъан заманда, Исмаил тюрлю-тюрлю жамауат 
ишлеге да тири къатышады. Ол заманны юсюнден Люси 
Аргутинская былай жазгъанды: «Анга узакъ ауулладан эл-
лиле келе эдиле. Ол а дайым хар кереги болгъан адам-
гъа ахча бла, дарман бла да болушлукъ эте эди, сютлюк-
жоллукъ къагъытларына къарай эди. Бирде школ, боль-
ница ачаргъа къазауат эте эди, бирде уа жангы букварь 
китапла жарашдырыу бла кюреше эди. Специалистледен 
биринчи болуп. Совет властьха ол арымай-талмай жарай 
эди, нек дегенде, Совет власть аны халкъына жангы ж а ш а у 
келтире эди». 

Архивде сакъланнган документле Исмаилны граждан 
урушну кезиуюнде ишнни юсюнден хапарлайдыла. Къа-
бартыда бла Малкъарда Совет власть тохташхандан сора, 
Исмаил, биринчи болуп, Нальчик округ советге врач бо-

луп ишлерге келеди, ж а р а л ы л а г ъ а , саусузлагъа багъып 
башлайды. Деникинчиле бузуп кетген лазаретлеге бла 
больницалагъа ремонт этдирип, ала да ишлеп башлай-
дыла . Халкъгъа медицина болушлукъ берилип турады. 
Ол къыйын ишни Исмаил кесини нёгерлери, врачла Беля-
новский эм С а а д а т Тамбиева бла бардырады. Медикле 
къыйын ишлерин хакъ алмай эте эдиле. Нальчик Советини 
жангы къуралгъан саулукъ сакълаучу юйлерини къуллукъ-
чуларына тёлерге ахчасы ж о к ъ эди. 

Совет власть орналгъандан сора Исмаилны, революция-
ны ишине кертичилигин эсге ала , округну х а л к ъ больни-
цасына т а м а т а л ы к ъ этерге саладыла . Алай бла Исмаил 
больницаны тапландырыу, ж а р а л ы аскерчилени багъыу 
дегенча эм башха тюрлю ишлени жангыдан башлайды. 
Аны бла бирге ол ж а м а у а т ишге да къатышады. Ж а х и л -
ликни кетериу ж а н ы бла обществону секретари болады. 

1920 ж ы л д а Абайланы Исмаилны Округну революция 
комитетини саулукъ сакълау бёлюмюню таматасына са-
л а д ы л а . Ол жууаплы жерде да Исмаил уллу иш барды-
рады. Медицина курорт учрежденияла , областьда амбу-
латорияла , медпунктла, больницала къурайды. Аны ишини 
жууаплылыгъын эм къыйынлыгъын а ч ы к ъ л а р муратда 
былайда бир документни келтирирге тийишлиди: 

«Округну ревкомуну председателине 

23-чю май 1920 жыл 

Ишни юсю бла округну юёп жерлерине барыргъа , аслам 
санда ачха жюрютюрге тюшеди. Ол себепден манга, сани-
тар-эпидемиялы бёлюмню таматасы Беляновскийге сауут 
жюрютюрге эркин этигиз. 

Бёлюмню таматасы И. Абаев.» 

Республикада медицина ишлени къурай баргъаны къа-
дар , Исмаилны кесини туугъан жери — тау элледе ишлер-
ге итиниую кючлене бара эди. Алой бла ол окрисполком-
гъа рапорт береди: « М а л к ъ а р д а медицина пункт къурал-
гъаны эм анда м а л к ъ а р тил билген врач болмагъаны бла 
б а й л а м л ы саулукъ ж а н ы бла бёлюмню таматасындан эр-
кин этеригигизни, М а л к ъ а р н ы врачына салырыгъызны 
т и л е й м е » , — д е п ж а з а д ы . 

Болсада , Бетал Калмыков (не уллу-гитче иш да аны буй-
ругъу бла этиле э^ди) Исмаилгъа ж а н ы кюсеген жерде иш-
лерге къоймагъаны архив к ъ а г ъ ы т л а д а кёрюнюп турады. 



1921 ж ы л д а н башлап, Иомаил Абаев М а л к ъ а р н ы округ 
исполкомуна айырылып тургъанды. Ол Энейланы Магомет, 
Улбашланы Келлет, Гемуланы Ако эм башха белгили 
м а л к ъ а р л ы революционерле бла бирге ишлейди. 

1924 ж ы д а областьда ветеринар станцияны къураргъа 
кереклиси бла б а й л а м л ы анга б а ш ч ы л ы к ъ этерге Исма-
нлгъа буюрадыла . Андан сора 1925 ж ы л н ы ортасына де-
ри И'омаил К ъ а б а р т ы - М а л к ъ а р областьны Москвада 
келечилерини санында ишлейди. Абай улу анда мюлк жу-
мушланы тындыргъаны бла чекленип къалмайды. Къара-
чай-малкъар тилни революциягъа дери биринчи китабы-
ны автору Акъбайланы Исмаил бла бирге ол «Бизни 
кючюбюз — бизни жерибиздеди» деген китабын хазыр-
лайды. Китапда басмаланнган затла ким да ангыларча , 
тап ж а з ы л г ъ а н д ы л а , аланы кёбюсю тау адетлени юсюнден-
диле. Аида «Кюн —биздеди, жер — биздеди», «Илмуну 
кючю уллуду», «Саулукъ сакълау», « Ж у к ъ г ъ а н ауруу-
ла» , «Ийнекге багъыу» дегенча къысха хапарчыкъла да 
бардыла . 

1925 жылны февраль айында Исмаил эпидемиологланы 
III Битеуроссей съездлерине къатышады. Москвада , съезд-
де, Иомаил К ъ а б а р т ы - М а л к ъ а р д а безгекден .ауругъанла-
ны саны кёбее баргъаныны юсюнден доклад этеди, аны 
къурутур м а д а р л а н ы жолуп да айтады. 

К ъ а б а р т ы - М а л к ъ а р д а бий тукъумланы ызларындан бол-
гъанда, Абайланы Исмаилны да къуллугъундан кетереди-
ле, эгечлерини юйюрлерине да кёп къыйынлыкъ чекдире-
диле. 

Алай бла 1927 ж ы л д а Исмаил юйюрю бла Дагъыстан-
нга кёчеди эм Буйнакскеде ветеринар ишге башчылыкъ 
этеди. 

1930 ж ы л д а уа Абайланы Мусосну ж а ш ы Исмаил жукъ-
гъан ауруудан къыйналгъан саусузгъа къарай турун, ан-
дан боялып, замансыз ёлюп кетгенди. 

М Е Д И Р Е С Е - Д Е Р С БЕРИУЧЮ ЮЙ 

Алгъыннгы Совет Союзда бардырылып тургъан тергеу-
леге кёре, хар минг адамгъа бийик билими болгъанланы 
санын чыгъаргъанда , к ъ а р а ч а й л ы л а бла м а л к ъ а р л ы л а 
окъуулу а д а м л а р ы бла къыралда алчы жерни тутхандыла . 
Ол затны сылтауу бир кезнучюкге таянын къалмайды. Биз-
ни халкъыбыз озгъан ёмюрледе да окъууну, бнлимни бек 
излегенди, сыйлы да кёргенди. 

К ъ а р а ч а й - м а л к ъ а р х а л к ъ эрттеден да ж а з м а с ы , бийик 
суратлау кючю болгъан « а д а н и я т ы бла келе-келеди. 
Кертиди, тарыхыны бнр-бир з а м а н л а р ы н д а аны ж а з м а -
LbiH тас этип, китапларын отдан, урушдан с а к ъ л а я л м а й 
къалгъан кезнулерн да болгъанды. Белгилисича, IX— 
XIV ёмюрледе окъуна миллетибизни руника ж а з м а с ы 
болгъанды, анга бюгюн да К ъ а р а ч а й бла М а л к ъ а р н ы тау-
ларында , ышыкъ бнйнклеринде сакъланнган «таш китап-
лары» шагъатдыла . 

Былайда мен халкъыбызны ж у у у к ъ тарыхында бол-
гъан маданият ж а ш а у н у бир ханарын айтыргъа сюеме. 
Ол да недн десегиз, Х1Хёмюрде К ъ а р а ч а й - М а л к ъ а р д а жю-
рюген медиресе окъутууну бир-бир ышанларыдыла . 

Белгилнсича, бизни халкъыбызгъа ислам дин юч кере 
келгенди. Бирннчи «ере к ъ а р а ч а й - м а л к ъ а р х а л к ъ Уллу Бул-
гарняны санында болгъанында, экинчи уа — Алтын Ор-
таны кезиуюнде. Алай, Алтын Орта ууатылып, миллетибиз 
Азия бла, Ш а р к ъ бла байламлыгъын сел этген чакъда , 
15—17 ёмюрледе ол христиан динни жюрютюп тургъанды. 
Аны юсюнден ол ж ы л л а д а бизни жерибизде айланып, 
ызы бла китапла ж а з г ъ а н араб, европа к ъ ы р а л л а д а н кел-
ген жолоучула эсгериулерин къойгъандыла . Андан сора 
да христиан динни жюрютгенибизге ш а г ъ а т л ы к ъ л а биз-
ни фольклорубузда , т а ш эсгермелерибизде, археология 
шартларыбызда да кён тюбейдиле. Ючюнчю эм ахыр кере 
муслийман дин бизни халкъыбызгъа XVII ёмюрню аягъын-
да сингнгенди. 

Алай аны жолу къыйын болгъаныны юсюнден эбизе 
патчах Вахушти 1745 ж ы л д а былай ж а з г ъ а н д ы : «...басиян-
лыланы башчылары, бийлери — муслиймандыла, к ъ а р а 

х а л к ъ а христианды. Алай эки динден бири да терен 
тюйюлдю. Аланы б а ш х а л ы к ъ л а р ы ж а л а н д а бир затда эс-
ленеди: тонгуз этни ашагъанла христиандыла, ат этни 
ашагъанла — муслийманла. Ала бары да элиягъа табына-
дыла». Муслийман динни орналгъанына Холамда 
XVIII ёмюрню ал ж ы л л а р ы н д а ж а з ы л г ъ а н , М а л к ъ а р н ы 
жер чеклерин белгилеген таш да ш а г ъ а т л ы к ъ этеди. Бу 
ташны ж а з ы у у араб графика бла салыннганды. 

Муслийман динни кнргени дере бериу бла да байлам-
лы эди. Ислампы иннетлерин ачыкълар ючюн х а л к ъ араб 
жазманы, адабиятны, аклиятны баш магъаналарын би-
лирге керек эди. Ол себенден дин ахлулары араб ж а з м а 
бла шагъырей болуп къалмай , тилни да билирге итнннген-
диле. XVII—XVIII ёмюрледе ол ишнн бардырыу д а р а ж а -
сыны юсюнден бизге бюгюн ншексиз толу ханар айтыр-
гъа къыйынды. Алай XIX ёмюрде М а л к ъ а р д а араб ж а з м а -

гъа, адабиятха аталгъан дерслени ислам ниетлеге юйре-
тиуден къалай къуралгъанын ачыкъларгъа тийишли доку-
ментле, шагъатлыкъла, эсгериуле да сакъланнгандыла. 

Белгили немисли алим Клапрот 1807—1808 жыллада 
Къарачайда межгитле болгъаныны юсюнден билдиреди. 
Алай эсе уа, бизни халкъыбызны межгитлери, анга кёре 
медиреселери да XIX ёмюрню аллындан башлап болгъаи-
дыла дерге эркинлик барды. Медиреселеде биринчи устаз-
ла Татардан, Къырымдан, Дагъыстандан, Орта Азиядан 
келип, дере бергендиле. Аланы бир-бирлерини атлары бю-
гюн да жамауатиы эсиндедиле. Сёз ючюн, Къарачайда 
Бухарадан келген Абдуллах эфендини аты унутулмагъанды, 
анга мында шыйыхлыкъ акъуна тежейдиле. Абдуллах эфен-
ди, биринчи болуп, къарачай-малкъар тилге «Ийман ис-
ламны» кёчюргенди деп, Хубийланы Ислам жазгъанды. 
Искандер тукъумну отун Басханда тиргизген Абдурахман 
Юсуп Искандер да XIX ёмюрню арасында Бухарадан кел-
геиди. Ол Тилланы Амуш деп белгили кишини къарында-
шындан туугъан къызны алып, юйюр къурап, Огъары 
Басханда жашагъанды. Абдурахман эфендини халкъ эсин-
де уллу билими, хакимлиги да болгъан адамныча сакъ-
лайды. Аны эки ж а ш ы Къасым бла Хажи да араб тилге, 
дин илмугъа кёл салгъанладан эдиле. 

XIX ёмюрде Малкъардан, Къарачайдан да хаж къы-
лыргъа, муслийман тонуракъны кёрюрге, гъалимликни 
излей араб къыраллагъа — Меккагъа, Мадинагъа кёпле 
жол салгъандыла. Халкъны оюмуна кёре, адамгъа андан 
сынлы къуллукъ жокъ эди. Алай ол къыйын, иги кесек 
ырысхы къоранч да излеген иш эди. Аны ючюн хаж къы-
лыргъа атланнган окъуулу, адепли адамны кеси ырысхы-
сы жетмесе, анга эли, тийреси, жууугъу-ахлусу болушуп, 
ахча жыйыи, жол азыгъын да хазырлап, къурманлыкъ, той, 
зик'ир этип ашыргъандыла. Ж о л а, керти да узакъ, 
къыйын, къоркъуулу да эди. Аны себепли, хаж къылыр-
гъа баргъанланы артха барысы да къайталмай эди. Болса-
да халкъда андан сыйлы борчха жаланда ата журтуиу, 
элини-жа'мауатыны азатлыгъын сакълагъан саналгъанды. 
Хаж къылыргъа барыу муслийманланы беш борчларындан 
бириди. Аны толтурургъа таулуланы бек итиннгенлерине, 
сёз ючюн, быллай шагъатлыкъла бардыла: 1904 жылда 
хаж къылыргъа барыргъа эркинлик тнлеп, 24 киши къа-
гъыт жазгъанды; 1912 жылда 17 адам Маккагъа барып 
къайтханды. Алагъа, Къарачайгъа дери барып, къурман-
лыкъла, тойла этип тюбегендиле. Бу шартла халкъыбыз-
ны, жаланда днпни ниетлерине кертилик бла чекленип 
къалмай, аны магъанасын терен билирге, муслийман 

алнмлеге тюбеп, дере алып, илмугъа тюшюнюрге птиниу-
люгюн белгнлейдиле. 

Шимал Кавказны муслинман алимлерини арасында мал-
къар хажиле Гамаланы Локъман, Чабдар Сюлемен, 
Энейланы Алий эфенди, Асанланы Локъман, Шауаланы 
Дауут белгили болгъандыла. Гамаланы Локъманны, Чаб-
дар Сюлеменни китаплары, ж а з м а л а р ы къалгъандыла. 

Революциягъа дери хар тау ауузунда бир ненча межгит 
болгъанды. Сёз ючюн, Малкъар ауузунда хар элни меж-
гнти болгъанды. Туура Хаблада уа уллу межгитге жюрю-
гендиле. Ол межгитии мннарасыны ариулугъуну юсюнден 
орус жолоучула да кёп жазгъандыла. Малкъарны (Туура 
Хабладан сора) хар межгитини медиресесн да бар эди. 
Алада устазлыкъ этип XIX ёмюрню а х ы р ы н д а — X X ёмюр-
ню аллында Мечукъаланы Окъуф хажи бла Узейир, Бак-
куланы Камил эм башхала тургъаидыла. Токъумаланы Ид-
рис эфенди да, Улбашланы Хажимырза да' билнмлери, 
днннгс сакълыкълары бла белгилп эдиле. 

Чегем ауузунда межгитле Думалада , Элтюбюнде, Бу-
лунгуда болгъандыла, уллу межгит а Донгатда эди. 

Басхан ауузунда сохталагъа тереи билим бериую бла 
белгили Эфенднланы Зулкъарней болгъанды. Ол кеси 
да XIX ёмюрню арасындан башлап, аны ахырына дери 
Огъары Басханда эфендилик этип тургъанды. 

Холам-Бызынгы ауузуну белгили дин къуллукъчулары 
Созайладан чыкъгъандыла. XIX ёмюрню арасында жаша-
гъан Эшеу-хажини аты бнтеу да Шнмал Кавказгъа бел-
гили эди. Андан сора да Кючюклаиы Ибрагим хажи (аны 
туугъанлары-туудукълары Моллалары деген тукъумну жю-
рютедиле), кёп сабийни динни, илмуну жолуна салгъанды, 
Бёзюланы Чепеллеу эфенди, Бнттирлапы Мухаммат ха-
жи Кязим хажипи татлы тенглерн болгъандыла, адамлыкъ-
лары, адепликлери бла да таныулу эдиле. Бызынгыдан 
Ботталаны Герий, Чегемден Ж а н и к а л а н ы Жамо , Мал-
къарукъланы Ибрагим эфенди, Кёнделеидеп Диналаим 
Ж а ш а у хажи, Сюйюнчланы Къаншаубий, Малкъардан 
Мамайлаиы Голой, Ностуланы Бати, Мокъаланы Локъман 
халкъны эсинде дин алимлерича сакъланнгандыла. 

XIX ёмюрде ]Малкъарны медиреселерипде устазлыкъ 
этгенлени атлары бизге саулай да белгили тюйюлдю. Алай 
бу сагъынылгъаи адамла окъуна, Аллах алагъа жаинет 
берсин, халкъыбызгъа муслийман динии ниеглерин синг-
дирирге, аны юсю бла уа окъууну-билимни жаяргъа уллу 
къыйын салгъандыла. 

.Медиресе арабча «дере берген юй» деген магъананы 

тутады. Кесамат кёз бла къарасакъ, Малкъарны медире-
селери мектепле болгъандыла. Мектеп арабча жазыу этген 
юйдю. Анда энчи программаны ётгендиле. Алай халкъы-
бызда жюрюгени медиресе болгъаны себепли, биз да алай 
айтабыз. 

Медиреседе сохтала 3—4 жыл сжъугъандыла. Биринчи 
жылларында ала алнфлеге юйренип, араб сёзлени тнзер-
гс кюрешгендиле. Жылны ахырына къуранны «Ясып» су-
расын окъуялыу ахшы жетишимге саналгъанды. Экинчи 
жыл «Аптюек» (фарс тилинден — жетиден бири деген 
магъанада, Къуранны жетиден бири кнрген китап) окъул-
гъанды. Ол да «Ясынча», энчи китапчыкъ болуп басмалан-
нганды. 3—4 жылдан Къуранны саулай окъуп чыкъгъан 
сохтала башха китапла бла да шагъырей болгъандыла. 
Бек уллу магъана уа файгъамбарланы жашауларыиа бла 
аланы дин ючюн кётюрген азапларына жораланнган ки-
таплагъа бериле эди. 

Къартла айтханнга кёре, меднресеге жюрюген ж а ш -
чыкъла башха элледен болсала, ала медиресени отоула-
рында жашан эдиле. Эли жууукъ б о л г ъ а н — а т а юйюнде. 
Окъургъа жашчыкъланы 8—9-жыллыкъларында ала эди-^ 
ле, алай бир-бирде 14—15-жыллыкъла да жюрюп тур-
гъандыла. Эл медиресени бошап, устазы таукел этдирсе^ 
андан ары да окъургъа жол излей эдиле. Бахчисараида^ 
Дагъыстанда неда Арабда, Тюркде бнлим алып келген 
таулулаиы атлары артда башха халкълагъа да белгнли бо-
луп, аладан юйренирге деп узакъладан окъуна келе эдиле. 
Аллайланы санында Къарачайда Акъбайланы Окъуф, Ха-
чирланы Д ж а г ъ а ф а р , )Башлаланы Шамайыл, )Малкъарда V 
Асанланы Локъман, Энейланы Алий, Мокъаланы Локъман, 
Къудайланы Нух сохталарыны жетишимлери бла белгили 
эдиле. 

Къарачайда, Малкъарда да XIX ёмюрню ахырында — 
XX ёмюрню аллында медиреседе сабнйленн окъутууда 
уллу тюрлениуле болгъандыла. Дере бериуню жангы, 
прогрессив жорукъларын, амалларын да хайырланып баш-
лайдыла. Ол затха эфендиле бары да бирча ыразы эдиле 
дерге жарамаз , болсада заманнга кёре, иш да алгъа бара 
эди, ол жангылыкъны кесине да «низамда сохтачылыкъ» 
дей эдиле. Тюшге дерн жашчыкъла муслийман адабиятха, 
аклнятха юйренселе, тюшден сора аланы ннсанлыкъ илму-
ла бла шагъырей эте эдиле. Тарых, санау, география, ма-
тематика, орус жазма дегенча дерсленн хар эфенди кеси 
билимине кёре бардыра эди. 

«Низам» медиреселенн ниетлерин жайыуда, аланы 
программаларын жарашдырыуда, кнтапла бла болушлук-ь 

"бериуде д а къырьгм т а т а р л ы алим эм жазыучу Исмаил 
Гаспраланы уллу къыйыны барды. Андан сора да 
1902 ж ы л д а Темирхан-Шурада Мухаммот Мавраевни ти-
политографиясыны ачылыуу битеу Дагъыстаннга , Ш и м а л 
К а в к а з г ъ а да уллу маданият магъанасы болгъан иш эди. 
Анда редакторлукъ этген а белгили къумукълу алим, 
жазыучу Абу-Суфьян эди. Ол кеси да дере китапла жазып, 
б а ш х а л а келтирген къол ж а з м а л а н ы тап къурашдырып, 
басмагъа берип тургъанды. Белгилисича, Кязимни биринчи 
китабы бу типолитографияда басмаланнганды. XX ёмюрню 
ал ж ы л л а р ы н д а медиреселе ачыу къыстау баргъанды. 
Бу ишде К ъ а р а ч а й н ы устазларыны жетишимлери бютюнда 
уллу эди. Ала Къобан округну т а м а т а л а р ы ачхан эл 
школлада да муслийман дерсле берип тургъандыла , хар 
ж ы л сайын, бир айгъа жыйылып, окъутууну-юйретиуню 
ж о л л а р ы н ызлап болгъандыла . 

Кертисин айтханда, халкъны ж а л а н д а медиреселени юсю 
бла ж а р ы к ъ л а н д ы р ы у къыйын иш эди. Ол кеси да араб 
ж а з м а г ъ а тюшюн'меклик кёп з а д а н н ы алгъаи бла байлам-
лы эди. Андан сора да, медиреседе сабийин окъутургъа 
къолайы хар бир юйюрню да ж о к ъ эди. 

Белгилисича, ынкълапдан сора кёп л<ылланы ичинде 
диннге, аны бла байламлы не ишге да терс кёзден къа-
рагъан идеология бийлеи тургъанды. Алай, бюгюннгю 
кюнию излемлеринден къарап ойласакъ , динни юсю бла 
келген адамлыкъгъа , тюзлюкге итиниу, билимни-окъууну 
ж а к ъ л а у дегенча затланы халкъны ж а ш а у у н д а болма-
гъанча уллу м а г ъ а н а л а р ы ачыкъланады. 

М а л к ъ а р совет адабиятда эфендилени хыликкялагъан , 
аланы кёзбаучу, хыйлачы, бузукъчу этип кёргюзтген адет 
болгъанды. Алай ол з ат ж а ш а у кертиликден къайда кери 
эди. Адам дегенинг алайды: хар ким да бирча фахмулу, 
закий, уста да болмайды. Ишине таза жюреги бла берил-
мегенле да тюбей болур эдиле. Алай революциягъа дери 
ж ы л л а д а медиреселени м а л к ъ а р халкъны маданиятыны, 
адабиятыны айныууна уллу къошумчулукъ этгенлерине аз 
да ишеклик жокъду. 

НИЕТ ХАЗНАБЫЗГЪА АХШЫ ЮЛЮШ 

« Ж ы р К ъ а р а ч а й д а этиледи, айтылгъан а — Малкъар-
д а » дегенлей, К ъ а р а ч а й д а ж а з ы л г ъ а н китапла, къурал-
гъан оюнла, ишленнген суратла бизни, м а л к ъ а р л ы л а н ы 
д а , ниет хазнабызгъа къошулгъанлары сёзсюздю. Минги 

тауну ары жанындан келген китапла бизни сыйлы къарын-
дашларыбызны бла эгечлерибизни саламларыдыла . 

Бу жол мен хапарын айтыргъа сюйген Хабичланы Зин-
хараны «Озарение души» деп орус тилде ж а з ы л г ъ а н ки-
табыды. Бу китапны бютюнда багъалы этген а, аны К ъ а -
рачайны, М а л к ъ а р н ы да ёхтем уланы К ъ р ы м ш а у х а л л а -
ны Исламны юсюнден болгъаныды. 

Ислам Орусбийланы Исмаилны эгечинден туугъанды. 
Сабийлигинде, анадан ёксюзлюк сынагъанда, ол анасы-
ны къарындашыны юйюрюнде ёсгенди. Киши ортасына 
келии, чыгъармачылыкъ жолуна чыкъгъанда да, Ислам 
Малкъарны кесини ёз юйюча кёргенди, аны алчы адамла-
ры бла байламлыгъын юзмегенди. Алайды да, эки топу-
ракъны дайым чакъгъан тереги — Ислам кесини къадары' 
бла, чыгъармачылыгъыны къыйын ауушлары бла, тюз-
люкню, тенгликни излеую бла, туугъан журтуна, халкъы-
на сюймеклиги бла айырмалы эди. Халкъыны тарыхын-
да огъурлу ыз къояр ючюн, чексиз сюймеклигинден сора 
да, адам аны аллында борчун башхаладан эсе терен ангы-
ларгъа керекди. Ол ниетге жетишиу Исла1мны алгъа элт-
генлей тургъанды. 

Ислам, кеси бий тукъумдан чыкъгъанлыкъгъа , к ъ а р а 
халкъны жарсыуун (билген, аны бушуууна кюйген, къуу-
анч кюнлеринде той этген адам эди. Ниет к ъ а р ы н д а ш л а -
ры бла бирге миллетини къадарын игилендирирге кюреш-
генди. Ол затны юсюнде Орусбийланы Исмаилны ж а ш а у 
жолу да Исламгъа аламат юлгю эщи. Китаида И с м а и л н ы 
жумушакълыгъы, адеплиги, адамлыгъы да аны тюрлю-
тюрлю х а л к ъ жумушларында кёрюнеди. Бютюнда бег 'а 
Ж у м а р у к ъ н у къадары бла |байла1млы. Ж у м а р у к ъ н у сыфа-
тын авторну излеу жолунда бек уллу жетишимге санаргъа 
тийишлиди. Кёкде къушлагъа тенг болургъа «юрешгеи 
адамны юсюнден тауушлукъ таурухларын Малкъарны 
къартлары бюгюн да айтадыла. Ж у м а р у к ъ н у кёкге ити-
ниую къарачай-малкъарлыланы ж а р ы к ъ л ы к ъ г ъ а итипиу-
лерине ушайды. Алай, з аманлары келгинчи аллай адамла-
ны къушла бла бирча бийикде, таза кёкде эркин учалмаз-
лыкълары баям эди. Бизнича, адам саны аз халкъланы 
онглары да алай эди. Исламны къадары да — алай... 

Ж а ш жазыучу кесини чыгъармасыны жанрын «сурат-
лау-документли роман» деп белгилейди. Ол бек ж у у а н л ы 
ишди. Нек дегенде, жюз жыл мындан алгъа болгъанны 
ачыкълау жазыучудан, алимден да кёи зат излейди. Был-
лай чыгъар)Малада ж а ш а у кертиликни бузмай суратлар 
ючюн, тохтамай архивледе сакъланнган къагъытланы жый-
ышдырыргъа , революциягъа дери чыкъгъан китапланы, 

газетлени, журналланы тинтирге, билген адамланы табып, 
аланы эсгериулерин хайырланыргъа керек болады. Ол 
ишлени Зинхара къыралыбызны уллу шахарлары бла бир-
ча Къарачайны бла Малкъарны эллеринде да бардыргъан-
ды. Андан сора да, Кърымшаухалланы Исламны юсюн-
ден кёп зат жазылгъанлыкъгъа , заман аслам озгъаны 
себепли, хар шартны жан-жанындан тинтип, башхала бла 
тенглешдирип, тюзюн жалгъанындан айырыргъа тийишли 
эди. Бу борчну да жазыучу кесини кёз аллындан кетерме-
гепи билинип турады. 

Романны тутуругъу Исламды. Алай андан къалгъан 
сыфатла да окъуучуну эсинде къалырча къуралгъандыла. 
Исламны шуёхлары Акъбайланы Исмаил, Хетагуров Коста, 
Орусбийланы Исмаил эм аны жашлары, Джанибекланы 
Anna, Байчораланы Солтан халкъда белгили ыз къойгъан-
дыла. Аланы да къарангы, жарлы халкъны жарыкъланды-
рыуда кюрешлери романда иги ачыкъланнганды. 

Хабичланы Зинхараны романында таулу тишнрыуланы 
къадарларына да аслам эс бурулады. Таукъозну, Сафият-
ны, Къарманы да, жазыулары башхача, жамауат нчинде 
жерлери да энчи|ди. Алай аланы къадарларын бирге ушат-
хан зат барды: ючюсюню да, кеслери сюйгенча, фахму-
лары жетген тенгли жашауларын къураргъа баш эркин-
ликлерн жокъду. Ол амалсызлыкъны туудургъан сылтау-
ла уа — башхадыла. Сафнятны жюреги Исламгъа тарт-
ханлыкъгъа, аны анга билеклик этерге онгу жокъду, — 
юйюрюнде, жыйынында халгъа сыйынып жашаса , боллукъ 
да тюйюл ЭДН. Исламны къайгъыларын, умутларын ангы-
лар ючюн, Сафият кеси да дуниядан юлюшлю болургъа 
керек э д и — б и л и м и бла да, ниет къудурети бла да ол 
андан артха къалады. Таукъоз, чемерлиги кимни да сукъ-
ландырырча къыз, кесини муратларын, дуниягъа къара-
мын, адамлагъа сюймеклигин ачыкъ этерча тюйюлдю — 
адетлеге сыйынса. Халкъда жюрюген адетни-намысны уну-
туп, фахмусу излегенча, жюрегин адамлагъа тешерге 
аны да къолундан келмейди. 

Жазыучуну дагъыда бир жетишими — бизни халкъла-
рыбызны бирликлерини мурдорун белгилеу болгъанды. 
Зинхара ол затны жаланда Исламны къадары бла 'кёргюз-
тюн къоймайды. Орусбийланы Исмаил, Кязим, Абайла-
ны Мусос, Къочхарланы Къаспот, Джанибекланы Anna — 
'быланы барыны да атлары эки халкъны бирлигин кючле-
генлери бла багъалыдыла жазыучугъа. Романда ол ёмюр-
люк къарындашлыкъны суратлай, Хабичланы Зинхара: 
«Аллай аламат чыгъармачылыгъы болгъан х а л к ъ — б и р -
ди», — деп жазады. Кертиси бла да, бизни миллетибизни 

бирикдирген, тилибизден сора да, дайым, кёлден чы-
гъармачылыкъ бла чынтты поэзиябыз бола келгендиле. 
Ала уа фахмулу адамланы юсю бла. Кязим китапда Мал-
къарны келечнси эсе, Малкъарны сыйлы къонагъы уа 
Нсла'мды. Аны жашау ызы, тутхаи иши Малкъар бла бю-
гюилюкде къаты байланыпды. Жарсыугъа , Исламны 
назмулары толу сакъланмагъандыла, сейирлик тамсилле-
ри жыйылып, кнтаплагъа хазна къошулмагъандыла. Не 
къадар бла аланы нзлеп, табып, халкъгъа ачыкъ этиу буса-
гъатда адабиятчыланы бек къыйын, алай а сыйлы да 
борчларыды. 

Исламны суратлары, жазмалары бнзни халкъыбызны 
ниет байлыгъыдыла. Бусагъатда тёлюге аланы аз кесеги 
жетген эсе да, ол окъупа фахмуну жарыкъ кючю бла биз-
ни ёхтсмлендиреди. Алай заманында бирикдирилмен, тас 
болун къалгъаилары уа поэтни чыгъармачылыгъыны ас-
лам къаууму эди десек, ётюрюк айтмабыз. Анга кёре, 
Кърымшаухалланы Исламны назмуларын жыйыуда, тнн-
тиуде, Хабичланы Зинхараны китабы биринчи тынгылы 
ишди. Ж а ш жазыучу мындан ары да Кърымшаухалланы 
Исламны ниет хазнасын жыйышдырып, жашау ызыны 
белгилн болмагъан бетлерин халкъгъа ачыкъ этер деп 
ийнанама. 

]986 ок. 

i n . Ж А Ш А У КЕРТИЛИКНИ Ж О Л У Н Д Л 

МАЛКЪАР ЛИТЕРАТУРА КРИТИКАНЫ 
БАШЛАГЪАН 

Л'\алкъар суратлау с ё з н ю - - п р о з а н ы мурдорун салгъан-
ладан бири Хочуланы Салих, ана тилинде ж а з ы л г ъ а н би-
ринчи хапарланы авторуча белгилндн. Алан ол публи-
цистикада бла литература крнтикада да жетишимлн иш-
легенди. 

Хочул^аны Салих аз ж а ш а г ъ а н эсе да (1910—1942 жыл-
л а ) , аны ёмюрю халкъыбызны тарыхыны бек магъаналы 
кезиуюне тюшгенди. Ол жазып школгъа жюрюгеи зама-
нындан окъуна ба-шлагъан эди, 15 жылы толгъанда уа, аиы 
областьны « К ъ а р а х а л к ъ » газетини энчн корреспопдентиии 
къуллугъуна а л а д ы л а . Артда уа ол «Ленинчи жол» газет-
де, китап баомада да ишлеп тургъаиды. 

30-чу ж ы л л а д а Хочуланы Салих назмула, хапарла , 
очеркле жазгъанды, назму китаплагъа редакторлукъ эт-
геиди. Аны бла бирге жазыучу республиканы ж а ш тёлю-
сюне окъуу китапла чыгъарыугъа уллу эс бургъанды, 
м а л к ъ а р тилге орус эмда битеудуиия классиклени чып.ар-
маларын кёчюргенди. Ол СССР-ни Ж а з ы у ч у л а р ы н ы союзу-
на членнге 1934 ж ы л д а алыннганды. 

Республнкада социалист къурулуиьха жигер къатыша, 
Хочу улу кесини чыгъармаларында эркин урунууну къуу-
анчын кёргюзтюрге, революция бла байламлы жигит-
ликлени юсюнден ж ы р л а р г ъ а , халкъыиы алгъыннгы къый-
ын жашаууиу юсюнден хапар айтыргъа итиннгенди. Ол 
бюгюннгю жашауну юсюнден ж а з а , тюненегн кюнню, 
тамблаиы да унутмагьанды. 

Хочу улуну жыйырманчы-отузунчу ж ы л л а д а ж а з ы л г ъ а н 
биринчи очерклери, иазмулары, ханарлары ары дер1! су-
ратлау прозадан эшитгенлери болмагъан окъуучуланы 
жюреклериме къысха жол тапхан эднле. 1941 ж ы л д а Са-
лихни юсюнден Михаил Киреев: «Аны затлары ариу тил 
бла эмда хар ким да ангыларча ж а з ы л г ъ а н л а р ы бла бсл-
гилидиле. Аны айтханыбыз, жазыучугъа «Къарахалкъ» , 

«Леипнчн жол» газетлсде ншлегени литерат}рада юпрс-
ниуню, бил'нмик да ёсдюрюуню уллу школу болгъаиды»,— 
деген ЭДН. 

Хочуланы Салихпн нублицистикасын эки жанргъа бс-
люрге боллукъду: жамауат-политнка статьялагъа эмда 
очерклеге бла литература-крнтика статьялагъа. Ол жанр-
ла экиси да къаты байламлыдыла. Хочу улуну публицис-
тикасыны бирннчн жанрыиа «Жахиллнк къорасын», «Про-
летар самокритика бла кесини жангылычларын тюзетме-
гсн большевик тюйюлдю», «Жахиллик бла кюрешиу 
бюгюп биринчи борчду», «Мусос Жабелов», «Багъалы сау-
гъа» дегеи статьяларын санаргъа керекди. Аны литература-
крнтика статьяларыиы юсюиден айта, «Салам, эрттенлик», 
«Халкъ поэт Кязим жырлайды», «Кавказцы эмчек жашы». 
Гелялапы Рамазаииы иьесасыиа кёре салыиигаи спек-
т а к л ы с жазылгъан «Къанлы къалын» дегси рецензня.-ын 
да бслгилерчады. 

Жазыучуиу газетледс басламаииган матсрналларын 
окъуй, ол кеси халкъыпы къадары, тарыхы бла жаша-
1ъаиын кёресе. Алада халкъиы жаи1ауу, республикада 
культура къурулуш къалай баргъаны, таулуланы жигит-
леча урумигамлары тереи суратлаингандыла. Хочуланы 
("алих нсии юсюиден, къайсы жанрда жазса да, бир шарт-
ны эслерге боллукъду — ол революцияны ишиие бла урун-
иган халкъгъа ксрти да жюреги бла берилген адам эди. 

«Жахиллик къорасын» дегеи статьясыида Салих: 
«Жахиллик бизни хар ишибизде да бек уллу чырмау-
ду...» — деи жазгъанды. Ол чырмауланы таукел ксте-
рир ючюи а, бек алгъа ана тнлибизнн банлыгъын билир-
ге, жахилликин кетериуде интеллигенцияны, студентлени, 
билимли адамланы хайырланыргъа чакъырады. Жазыучу 
аиа тилге }'ллу эс бурууну излегенине, аны байлыгъын 
сакълаугъа уллу магъана бергенине Хочу улуну «Аиа тил-
дсн бир-эки сёз» дегеи материалы да шагъатлыкъ этеди. 
Бу статьяда аиа тнлни тюз хайырлаимай, орус сёзлеии 
14ъатышдырып кюрешиуию юсюиден айтады. Жазыучу ке-
сини оюмуиу тюзлюгюне жашаудан юлгюле келтирип 
тюшюндюреди. 

Хочулаиы Салихии чыгъармачылыгъында ниет-эстети-
ка фикирни ёседен-ёсе баргъаны, тюрленигемин тинтир, 
билнр ючюн, аны литература-крнтика статьяларыпа къа-
раргъа керекдн. Алада Салих ол кезиуде малкъар литера-
тураиы айныу, ёсюу л<олуиа багъа берирге итиингенди. Хо-
чу улуну айтхаиына кёре, жаш литератураны айнытыр 
ючюн, чыгъармачылыкъ жаиы бла орус классикледен юй-
ренирге, ана тилни, халкъны фольклорун игн билирге ке-

рек ЭДН. «Халкъ поэт Кязим жырлайды» дегсн статьясын-
да да Салпх апдаи жаза эди былай: «Кязимнн тнлн бай-
ды, субайды эмда халкъпы тилнди. Кязнхши 6aiijxa поэт-
леден энчи этген башхалыкъ — ол сёзленп хар бнри бирер 
уллу магъанапы тутханлары эмда хар бнрини жюгю ауур 
болгъаньпды. Аны сёзлерп окьу1ьан адамны ызларындан 
элтедиле... Кязим ссзлеии бир биргс тизпп бармайды. аны 
хар сёзю суратлап айгылгъан затны кёзюнге ачыкъ кёр-
гюзтюп барады». («Социалист К'ьабарты-Малкъар», 
9-чу декабрьде 1939 жылда ). 

Айхайда, Хочуланы С^алихии бу материалиы жазар 
ючюн, уллу къыйын салгъапы эсленип турады, Биз халкъ 
поэтии юсюндсн статьяны уста, чемер тил бла, терсн магъа-
налы, композиция жапы бла тюз жазылгъанып ангылай-
быз. Алай магъана жалаида ол затлада тюйюлдю. Жазыу-
чу кссини бу статьясында Кязим саулукъда аны чыгъарма-
ларын биргс жыйышдырыуну бек баш борчха санайды, 
аны магъанасын да ангылатады. Айхай да, С.алих тюз эди. 
Пек дсгенде, ол ксзиуледе халкъ поэтни назмуларыпы пги 
кссеги къагъытха тюптмей, аууздан-ауузП)а айтылыу бла 
чекленнп тура эди. Хочу улупу оюмлары малкъар жазыу-
чулапы бюгюиледс да сагъыш этдиредилс. Ксении газетде 
басмаланнган матсриалында Садих: «Бизге, артха созуп 
турмай, поэтни чыгъармаларын жыяргъа эмда, тинтип, 
багъа бичерге ксрскдн», — дсн жазгъан эди. 

Отузунчу жылла малкъар литературагъа чыгьармачы-
лыкъ инлс ю/'фсниуню хайырлы жыллары эдиле. .Иалкъар 
ноэтлс, ирозаикле, КъЛ\ССР-ми Жазыучуларыиы союзун-
да биригип ишлсй, орус литератураны эмда С,ССР-ни баш-
ха миллстлсрини лнтсратураларыны классиклерини чы-
гъармаларын окъугъандыла, аланы бир кьауумларын ана 
тиллсрине кёчюргсндиле. КъЛ\ССР-ни Жазыучуларыиы 
союзу бардыргъан литература консультациялагъа ноэтлс. 
прозаикле бла биргс литератураны сюйгснлс да кён жю-
рюгсндилс. «Лснинчи жол» газстни 1939 жылшэ! 31-чи май-
ында чыкъгъан номсринде аны юсюндсн тынгыты айты-
лады. Бу ксзиудс малкъар жазыучула окъуу, юйрениу 
инпсрин да бардыра, 11, Тургене[)ии, Л. Толстойну, А. Че-
хопну, Л'\. Горькийни, II. Гогольну, А. Пунжиини, Лер-
монтовиу, Т. Шевчеикону, К. Хстагуровну бир къауум чы-
гъармаларын малкТ)ар гилгс кёчюрген эдиле. Бизни 
жазыучуларыбызны орус литсратурадан, (Х"СР-ни халкъла-
рыны классиклеринден юйрснигснлсрине бийик багъа бс-
ре, Хочуланы Салих 1939 жылны 9-чу дскабринде «Социа-
листическая Кабардино-Балкария» газетде: «Горькийни ол 
бай чыгъармачылыкт! кюбюрюн, бусаП)атдаи озмай, тс-

рен къармап, билирге керекбиз», — деп жазгъанды. Алай 
бла Хочуланы Салих малкъар литератураны аякъ юсюне 
салыуда пролетар жазыучуну магъанасын чертеди: «Горь-
кпйни китапларын сансыз этип окъугъан адамны таба-
рыкъ тюйюлсе. Аны китабыны жаланда биринчи бетин ач-
ханынглай окъуна сени кючлю, терен магъаналы сыфат-
ла, жашауну, таудан ырхы келгенча, терен суратланнганы, 
акъылма жазыучуну буйругъу бла сени къайры эсе да бир 
жары алып баргъанча боладыла, жюрегинги бийлейдиле». 

Салих айтханнга кёре, пролетар жазыучуну чыгъарма-
лары бла шагъырейлениу анга литература усталыкъны жа-
шырынларына юйренирге болушханды. 

«Челкаш» деген хапарны кёчюре, мен айтхылыкъ ху-
дожникни сыфатла къурашдырыугъа сейир-тамаша бол-
гъанма, — композиция жаны бла эмда ж а з а р ы к ъ затымы 
созуп кюрешмеуге юйреннгенимде», — дегенди. Алай бла 
Хочу улу Максим Горькийни башхала бла тенглешдирирге 
жарамазлыкъ уллу устагъа санайды. 

М. Ю. Лермонтовну ёлген кюнюню 100-жыллыгъына 
Хочуланы Салих «Кавказны эмчек жашы» деген материа-
лын жюрегини теренииден келген сёз бла жазып басма-
лагъанды. Ол орус поэтни назмулары Кавказда къалай 
белгили болгъанларыны, халкъ аланы къалай сюйгенини 
юсюнден хапар айтады. Аны бла бирге Лермонтовну наз-
мулары, поэмалары Кавказны халкъларыны жууукъ кел-
генлеринден, иги кесеги уа аланы юслеринден жазылгъан-
ларын белгилейди. «Мцыри», «Валерик», «Исмаилбей», 
«Бнзни заманны жигити» деген чыгъармаланы тинтеди. 
Айтхылыкъ поэтни юсюнден айта, Салих: «Бизни сюйген 
поэтибиз, ол кеси жазгъан тауладан эсе кёп кере бийик-
дн»,— дейди. 

Халкъыбызны ийнагъы Къулийланы Къайсын кесини 
чыгъармачылыкъ ишин «Салам, эрттенлик» деген китабы 
бла башлагъанды. Ары дери поэтни назмулары жаланда 
газетледе, журналлада , жыйымдыкълада басмаланнган 
эдиле. Аны себепли Къайсынны китабыны чыгъыуу мил-
лет литературабызны жангы, ж а р ы к ъ да эрттенлиги эди. 
Назмуланы окъугъанла аланы жюрек теренииден чыкъ-
гъанларын, тилни байлыгъын иги, lan хайырланып жа-
зылгъанларын белгилегендиле. Хочу улуну Къайсынны ол 
китабына жораланнган рецензиясыны аты да «Салам, 
эрттенлик» эди. Салих кесини статьясында поэзиягъа Къу-
ли улу к'ийирген жангылыкъланы белгилегенди, аны бирин-
чи китабы малкъар литератураны ёсюуюне къошхан уллу 
юлюшню энчи чертгенди. Алай бла Салих артда битеу да 
къыралгъа белгили боллукъ поэтни чыгъармачылыкъ ишине 

тийишли багъа бичгенлени биринчилеринденди. Хочу-
ланы Салих кесини статьясыны ахырында: «Къайсывны 
назмуларында чириген, учусу сыннган, ж а ш а у д а н тюнгюл-
ген зат жокъду . Ол наз(муланы хар тизгини, хар харфы жа-
шаудан, ж а ш а у н у къызыу чагъыуундан, ол ж а ш а у д а 
ж а ш а г ъ а н керти да насыплы болгъавдан , ёлюм керек тюй-
юлдю, ж а ш а у демекликден айтадыла . Барындан да багъа-
лы неди десенг, ол затла бары да бош к ъ у р а л г ъ а н къур-
г ъ а к ъ сёзле бла айтылмай, толу кёрюмдюле суратланып, 
адам сюйюп окъурча жазыладыла . . . » — деп айтады. 

«Салам, эрттенлик» деген статьяны сагъыннган заман-
да, ол Къайсынны чыгъармачылыгъын тинтиуде эм ал ат-
лам болгъанын белгилемей ж а р а м а з . Хочуланы Салих 
м а л к ъ а р литератураны бек биринчи критиги-тинтиучю-
сю эди. 

1979 ж. 

УЛЛУ ПОЭТНИ САБЫР СЕЗЮ 

(Отарланы Керим туугъанлы 75 жыл) 

Бизнн уллу поэтибиз Отарланы Сарамурзаны ж а ш ы 
Керим ж а л а н д а адабиятда угъай, битеу ж а ш а у у б у з д а да 
у н у т у л м а з л ы к ъ ишлери б л а белгили эди. Хал,къны чынтты 
уланы, фахмулу поэт къадарында , ол не заманда да аны 
келнр кюнюню къайгъысын кёргенлей тургъанды. 

Отарланы Керим 1912 ж ы л д а 5-чи майда Гирхожанда 
туугъанды. Гитчелигинден окъуна ёксюзлюкню ачылы-
гъын сынагъан Керим школда тёрт ж ы л окъугъандан со-
ра, элде м а л ч ы болуп ишлейди. 1928 ж ы л д а н б а ш л а б ' а 
кесинден кёп да тамата гирхожанчыланы устазлары бо-
луп, ликбезде окъутады. 

Билпмин андан ары ёсдюрюрге сюйюп, ол 1930 ж ы л д а 
Нальчикде педтехникумгъа киреди. Аида окъугъан жыл-
л а р ы н д а окъуна Керим акъылы, эслилиги, жютюлюгю бла 
да айырмалы эди. Ол кезиуде Отар улу «Ленинчи жол» 
газетге хар ж а н ы бла да эс бурады. Тири, оюмлу, хар 
буюрулгъан жумушха дайым кёл салгъан жашны, окъууун 
бошагъандан сора, ишлерге техникумда к ъ а л д ы р а д ы л а . 

1934—1938 ж ы л л а д а малкъар тилден устаз болуп нш-
лей, О т а р л а н ы Керим кёп таулу ж а ш н ы бла къызны би-
лимни жолуна чыгъаргъанды. 1938 ж ы л д а н башлап , уруш-
ха кетгинчи дери уа республиканы Ж а з ы у ч у л а р ы н ы сою-
зуну правленини т а м а т а с ы болуп тургъанды. Ол кезиуде 
Керим миллет адабиятланы айныуларына уллу къынын 

салады. Кесича ж а ш поэтледен сора да Керим тамата нё-
герлерипи жашауларына , чыгъармачылыкъ ишлерине къай-
гъырады, алагъа болушады. Ол къайгъырыулукъ Мёчю-
ланы Кязимни къадарында да ачыкъ кёрюннген эди. Кя-
зимпи аты, поэзиясы халкъгъа терен сингнгенликге, аны 
назмулары китап болуп чыкъмагъан эдиле. Отузунчу 
жылланы ахырында Отарланы Керим бла Къулийланы 
Къайсын Кязимни назмуларыны, поэмаларыны иги кесе-
гин бирге жыйышдырып, зарфгъа урургъа болушханды-
ла, — битеу республика окъурча этгендиле. Кязимни ке-
снн да ол чакъда Жазыучуланы союзуна аладыла. 

Отарланы Керим малкъар адабиятха отузунчу ж ы л л а -
да келгенди. Сабийлигинде эшитген халкъ жырла , ж о -
макъла, таурухла аны дайым сагъайтып тургьандыла . 
Фольклоргъа сюймеклиги жазыучуну чыгъармачылыгъыны 
къайсы кезиуюнде да сел болмагъанды. Кесини гитче эл-
чиги Гирхожанда айтылгъан жырла , жомакъла , назмула , 
нарт таурухла, парт сёзле анга хар заманда да ж а ш а у н у 
къыиып жолларыпда нёгер болгъандыла, поэзиясына синг-
пгендиле. Бек башы уа — устазлыкъ этгендиле. Отарланы 
Керимни биринчи назмулары окъуна малкъар поэзиягъа 
фахмулу адам келгенине шагъатлыкъ этедиле. Ол заманда 
Керимни ж а ш назмучуладан айырмалы этгеи аны филосо-
фия оюмуну теренлиги, назмуну жангы формаларын излеу, 
декларация халлы назмуларын да азыракъ тюбегени эдиле. 
Керим да жазгъанды Октябрь келтирген деменгили ж а -
мауат тюрлениулепи юсюиден. Алай ала аны наз-муларын-
да къургъакъ сёзле бла угъай, суратлау авдалланы кючк> 
бла берилгендиле. Биз ол ышанланы поэтни «Чыпчыкъ 
жырлайды» деген бек алгъа жазылгъан назмуларындан би-
ринде да эслейбиз. 

Андан сора да табийгъатны суратлауда Отарланы Ке-
рим бнрси поэтледен эсе онглу болгъанын кёребиз. Аны 
малкъар тауланы, чегет сыртланы, тау жайлыкъланы су-
ратлап жазгъан назмулары — «Тау аязы шош урады», 
«Жылы желчик», «Къар суула», «Чыпчыкъ жырлайды», 
«Жан эрттен», «Жайлыкъда» ,— бюгюнлюкде да м а л к ъ а р 
поэзияны бек уллу жетишимлеринден бирине саналадыла . 
Назмучуланы кёбюсю ол жыллада кеслерини табийгъат-
ха жораланнган назмуларында адам аны къалай бойсун-
дургъанын айтмай кетмегеп эселе, Керимни поэзия дуния-
сында ол зат хазна жокъду. Ол табийгъатны жумушакъ , 
сакъ къарамы бла суратлай, аны адамла бла бирлигин, 
аланы бир бирден айырырча кюч болмагъаныи ачыкълар-
гъа птинеди. Сёз ючюн, «Тау ёзен» деген назмусунда Ке-
рим былай айтады: 

Къууанчлы юфгюргенди жаз, 
Хар кимни къобара ишге. 
Жашил суу ичиргенди жаз 
Онгнган къатапа къыртишге. 

Керим, кесини кючюн къара сёзде сыпай, «Школну 
туугъаны», «Тутдула», «Къолан бузоучукъ» деген хапар-
ларын, «Андреев атлы колхоз» деген очеркнн да жазады. 
Ала, Хочуланы Салихни, Гуртуланы Бертни хапарлары 
да, малкъар прозаны бек алгъа жазылгъан чыгъармалары 
эдиле. 

«Назмула бла жырла» деген ат бла чыкъгъан Керимни 
биринчи китабына кирген назмуланы кёбюсю, ары дери 
окъуна халкъ жырла болуп къалгъан эднле. Алай баш 
жерни уа Керимни ол жыллада жазгъан эпикалы чыгъар-
малары аладыла. Аны «Эл», «Кавказ асырайды таурух-
ла», «Партизан къабырла» деген поэмалары малкъар 
халкъны эрттеги жашауун, къыйын къадарыи. Октябрь 
бла келген умутларын ачыкълай, лирика ауазны юсю бла 
таулуну дуниягъа кёз къарамын, ж а р ы к ъ кёллюлюгюн 
кёргюзтедиле. Плакатлыкъ, акъыл юйретиу, ат башындан 
сёлешиу дегенча затла Отарланы Керимни поэзиясындан 
кери эдиле. 

Отар улуну урушну кезиуюнде жазылгъан лирикасы 
малкъар адабиятда энчи жерни алады. Аны кючлю, кёз-
баусуз ауазы къанлы душманнга къажау сюелген халкъ-
гъа бнлеклик этии тургъанды. Жарсыугъа , Керимни уруш 
лирикасы башха тиллеге кёчюрюлмегени себепли, ол Ши-
мал Кавказны иоэзиясында тийишли жерни алмагъанды. 

Урушда адамны жазыуу, жолу, ётгюрлюгю, къатылы-
тъы Керимни назмуларыны баш темалырыдыла. Поэтни 
философия кёз къарамы, инсанлыкъ тынгысызлыгъы, му-
дахлыгъы эм хорламгъа ийнаныуу аланы тутуругъудула. 
«Акъ чайкала», «Кече, тенгиз жагъада» , «Чалгъычы сол-
дат», «К'юйген жер», «Акъ къайынчыкъ», «Кимни сакъ-
лай болур», «Бюгюн а сизде», «Эменни топ окъ юзгенди», 
«Урушну бнр суратчыгъы», — дегенча назмуларында поэт, 
Туугъан жерге сюймеклигин табийгъатны суратларыны 
юсю бла кёргюзтеди, бу аламат дуниягъа уруш ненча 
тюрлю палах келтиргенин, аны кюйсюзлюгюн ачыкълайды. 

Урушха налат берилгени бла бирге Отар улуну наз-
муларында хорламгъа ийнаныулукъ да болмагъанча кюч-
людю. «Балли чакъгъанда» деген чыгъармасында да 
уруш ачылыгъы да, хорламгъа ийнаныуу да бнргедиле: 

Къалай барадыла уруш 
жоллары? — 

Деп, хар эрттен сайын 
картагъа къарай 

Болурса. Да, аланы 
болжалларын 

Билялмай, къайгъыла 
жюрегинги тарай... 

Къадар алайды... элгенме 
жауундан, 

Жетип терезенге хыны 
къакъгъанда... 

Мен а къайтырма кюн 
батхан жанындан 

Жаз башында билли акъ чакъгъанда. 

1942 жылда, урушну эм умут юздюрген кюнлеринде 
жазылгъан назмусунда поэт Хорламны уллу кюню балли 
чакъгъанда, майда боллугъун къалай тюз билгени да 
сейирди! Баям, поэт урушну ачылыгъын кеси къадарында 
сынамаса, къыйынлыкъ, азап аны жюреги бла ётмеселе, 
аллай уллу кючю болгъан терен магъаналы назмуланы 
ж а з а л л ы к ъ болмаз эди. 

Хауа тазаланнган ингир 
уруш букъусундан 

Жюрегин ырахат урдура 
сауну. 

Хар не да уянады кечеги 
жукъусундан, 

Алгъышлай тангны, 
кюнню, жашауну, 

Эрттен къууанчны буза. 
душман огъу, излей къан,. 

Къулагъымы жаны бла 
жюздю. 

Чыпчыкъланы тангнга жырлауларын 
сырт артындан 

Атылгъан топну тауушу юздю,— 

деп ж а з а р ючюн, кертиси бла да, поэтча, разведкада 
ёлюмню къолундан ычхынып келе тургъанлай, кеси окоп-
лагъа жетер-жетмез, «ажашхан» окъ къулагъынгы жаны 
бла «жюзерге», табийгьатда ырахатлыкъны уа топ 
тауушла «юзерге» керек болур эди. 

Отарланы Керим 1943 жылда , ауур ж а р а л ы болуп, бир 

санын да урушда къоюп, туугъан жерине къайтады. Къазау-
атда сынагъан къыйынлыкълары поэтни андан арысында 
бютюнда къаты болургъа, жашауну харкюнлюк ауарала-
рына хорлатмазгъа кюч бергендиле. 

Ол жыллада поэт кесини тенглеринден кёбюсю къазау-
атда ёлгенлерии эшитеди. Аны къалам къарындашлары, 
нёгерлерп Хочуланы Салих, Геляланы Рамазан , Будайла-
иы Азрет душманны къолундап жоюлгъан эдиле. Отар-
л а н ы Керимни Азретни юсюнден жазгъан назмусу «Социа-
лист Къабарты-Малкъар» газетде баомаланып, халкъны 
хорламгъа дери кюреширге, Азретча жигитлени дертлерин 
ллыргъа чакъыра эди. 

Урушдан сорагъы лирикасында Керимни жашаугъа 
•къарамыны байлыгъын биз аны жолну философиясын 
кенг, сабыр ауаз бла халкъны къа|Дарыча бергенинде кё-
ребиз. Аны юоюнден поэт «Жолоучу бла жол», «Тау жол-
чукъ», «Солдат урушдан келеди», «Кюнчыгъышха кетип 
бара» , «Ингир жолда», «Уруш жол», «Кечеги жол» эм 
дагъыда кёп назмуларында, «Жолла» деген поэмасында 
жазгъанды. Жолланы сыфатлары къурала туруп, поэтни 
лирика дуниясына ызындан «жылла» да киредиле. Бу юч 
зат: адам, жолла, жылла — диалектика бирликни, ж а ш а у 
кенгликни, къыйыры-чеги болмагъан табийгъатны, адам 
улуну алгъа барыуун кёргюзтедиле. 

Алтмышынчы жылла Отарланы Керимни чыгъармачы-
лыгъында уллу жетишимлерини чагъы эди. Аны кёп ки-
табы да басмаланнганды. Бир-бир назмуларыны хар тиз-
тини да нарт сёзлеча окъулуп, адамны сезимин, акъылын 
кёп тюрлю затлагъа жангы кёз бла къарарча этедиле. Ком-
позиторла Керимни кёп назмусуна макъам да салгъан-
д ы л а . Аланы асламысы халкъ жырла болуп къалыуу уа 
лоэтни уллу фахмусуну белгисидиле. Юлгюге, «Желчик» 
деген жырны сёзлерин Керим къурагъанын бусагъатда 
кёпле биле окъуна болмазла. 

Отарланы Керим чыгъармачылыгъыны ахыр жылла-
рында чамла, масхарала жазгъанды. Адамны этген ишини, 
ниетини, айтханыны да бирге келишиулери — ол тукъум 
назмуларыны баш шартларыдыла. 

Айтханыбызча, Керимни чыгъармалары орус тилге аз 
кёчюрюлгендиле. Кёчюрюлгенлерини да асламысы кесле-
ринде болгъан магъанагъа толу, терен келишмейдиле. 
Ол иш тюзетилирге керекди. Аны бла бирге ноэтни окъуу-
чулагъа алыкъа белгилисиз къалып тургъан чыгъармала-
рын да басмаларгъа заман болгъанды. 

«Сынла» деген китабында поэт: 

Балла, булутча, 
чакъгъанды, 

Жангы жазымы башлай,— 

деп ж а з г ъ а н д ы . 
О т а р л а н ы Керим хар ж а з башы сайын биргебизге жол-

гъа чыгъады, ж ы л л а аиы жюрек нюрюн, ахшы умутла-
рын, адамлыгъын, кючлю, сабыр ауазын бютюнда ачыкъ, 
бютюнда ж у у у к ъ этедиле. 

1987 ж. > , 

«КЮН ОРТАДА КЕСИНГ К И Б И К Д И АУАНА...» 

(Алий Байзуллагъа — 50 жыл) 

Жетмишинчи ж ы л л а н ы аллы м а л к ъ а р адабиятны ала-
мат кезиую эди. Б а б а л а н ы Ибрагим, М о к ъ а л а н ы Магомед, 
Гуртуланы Салих, З у м а к ъ у л л а н ы Танзиля — бир бирине 
ушамагъан фахмулары бла бизни поэзия кёгюбюзде кес-
лерини ж а р ы к ъ ж у л д у з л а р ы н ж а н д ы р г ъ а н эдиле. Аланы 
ол чакъда чыкъгъан биринчи китаплары ана тилибизни 
сюйгенлени бюгюн-бюгече да кёллендиргенлей, тынгылы-
л ы к ъ л а р ы бла сейирсиндиргенлей турадыла . Алий Байзул-
ланы « К ъ а я л а » (1971 ж . ) деген биринчи назму жыйым-
дыгъы да аллай к и т а п л а д а н 'болгъаны сёзсюздю. Андан 
сора ж у к ъ ж а з м а й къойса да, Байзулланы аты м а л к ъ а р 
адабиятны тарыхында с а к ъ л а н ы р ы к ъ эди. Алий Байзул-
ла силлабо-тониканы хайырланып, таулу наэмугъа ж а н г ы 
макъам , жангы гыллыу алдырып, ол бизни тилге кели-
ширик тюйюлдю дегенлени к ъ а р а м л а р ы н тюрлендирирча 
этгенди. Аны бла бирча, « К ъ а я л а » деген китабында поэт-
ни оюмуну философия теренлиги, дуниягъа к ъ а р а м ы н ы жю-
тюлюгю да шарт эсленеди. 

Силлабо-тоника амалны поэзиябызгъа сингдириу бла 
чеклении къалмай , ол ж ы л л а д а Алий иги да кёп ишлеп, 
окъуп, битеудуния поэзия бла да тынгылы шагъырей бо-
лады. Н а з м у ф о р м а л а н ы не тюрлюсюн тыш хали бла поэт 
кёп сайлап хайырланса да, ол зат аны ж а з г ъ а н л а р ы н ы 
магъанасына чюйре келмегенди, эстетика излемлерине 
да чырмамагъанды. Сёз ючюн, «Узакъ аулакъ» (1973 ж . ) 
китабында Б а й з у л л а н ы «ючмюйюш» назмулары поэзия-
бызгъа кёп тюрлю жангы бояу къошханы барыбызгъа да 
ачыкъды. « Ж у л д у з сюрюуле» (1979) китабында сонет 
мынчакъларын айтсакъ да — алай. Поэзияны «лаудан 

жыйрыгъын», «омакъ-жомакъ» бетин бир жанына этип, 
керти хапар айтыргъа итиннген назмучуну лирика жигити 
бийик чынгыл жоллада айланады, узакъ аулакълада жил-
тиреген жарыкъгъа арсарлы къарайды. Ол ж а р ы к ъ «ъа-
закъ жолоучугъа жылы юйден, жюрек ырахатлыкъдан 
сора не берир? Булжутуп иш ,а къояр.мы? Поэтни лирика 
дефтери бу соруулаиы туудурады. 

Алий Байзулланы назмуларында уллу кюч бла айтыл-
гъан Ата журтха, туугъан жерге кертичиликни, сюймек-
ликни юсюиден тизгинледиле. Ата журтха сюймеклиги 
болмагъанны поэт болур амалы жокъду. Байзулла, ду-
ниягъа кесича къарай, ол сюймекликни юсюиден кёзбау-
суз сёзле айта билгенди: 

Манга да багъалы Ата журтну бети, 
Мени да кёлюмдеди дертлиги бла ниети. 
Ата журтум таурухлада къалгъан Чылмас, 
Тыпырынгда ташла этедиле намаз. 
Сенсиз чапыракъ тюшгенча бутакъдан, 
Сабийлигим мудах эд аулакъда. 
Эки кёзюм ту злу болду. 
Сабийликни жели урду — 
Аны ючюн мында, — 
Тымсыз аулакълада, — 
Мен — кюз чапыракъ. 
Узакъ аулакъ — 
Артда, 
Ллда. 

Поэтни къыйын энчи къадары аны назмуларына мудах-
лыкъ бермейди. Мудахлыкъ бар эсе да, ол аны ёз жа-
зыуундан эсе, башха затла бла бегирек байланыпды. Поэт 
зар адамны кёрсе жарсыйды, тюзлюкню терслик хорласа, 
кюеди. Алай аны дуниягъа жюреги уа дайым да ачыкъ-
лай, жарыкълай къалады. 

Байзулланы «Узакъ аулакъ» китабында ючмюйюш 
назмуланы тыш кёрюмдюлери дууагъа ушайдыла, ич ни-
етлери да алжаусуз, тюзлюк ючюн тилекден, тамблагъа 
игилик келирине ийнаныудан толудула. Бу китапны окъу-
гьан адам кесине керек бир эсли сёз тапмай, аны хайы-
рындан а жашауну баш сорууларын кесине белгилемей 
къоярыкъ тюйюлдю. Поэт, насыпха, жюрек жарыкълыкъ-
гъа - жол табар акъылдады, къыйын соруулаиы кесине, 
окъуучулагъа да береди. 

Алийни сюймеклик назмулары (бегирек да «Узакъ 

аулакъ» китапда) Шаркъ поэзияны тёрелерине бой салып 
жазылгъандыла. Омар Хайям, Руми, Хафиз, Рудаки, Фи-
зули сюймекликни магъанасын бийикге кётюре, аны гюл-
ле бла, жаннет чыпчыкъла бла тенглешдирген эселе> 
малкъар поэзияда аллай зат хазна тюбемейди. Алай ли-
рика жигитлени сезимлери, ич дуниялары, термилиулери, 
умутлары уа — бирге бек келишедиле. Биз ол ушаш-
лыкъны Байзулланы назмуларында да кёребиз: 

Сюймекликсиз жашау къыйынды манга дунияда, 
Сюймекликни излей, бардым сууукъ туманлада. 
Шахарланы ёртенлери бла эллени 
Отларында. Кёкде жулдуз жилтинлени — 
Къыз кёзлени жилтинлери сундум. 
«Сюемисиз?» — деп, аладан сордум. 
«Хау»,— дегенле да болдула. 
Сууукъ жаналла жулдузла. 
Ала уа — дуниягъа, 
Къарайбыз, тап, 
Алдан, махтап, 
Кёкде, 
Жерде. 

Алий Байзулланы «Жюрек къумларында» деген назму 
къаууму малкъар лириканы айырмалы бетлеринденди де-
сек, жангыллыкъ тюйюлбюз. Бу циклде сюймеклик кёп 
жангы сыфатлагъа «сыйынады». Тамашалыкъ сезимни 
юсюнден айта, назмучу тюрлю-тюрлю бояула, тенглешди-
риуле табады. Къарачай-малкъар адабиятны бла шаркъ 
адабиятны жууукъ этген, тил къарындашлыкъдан сора 
да аланы бирикдирген ж а ш а у философияларыды, халкъ-
ланы дуниялыкъгъа, инсан бла жамауат арасында халла-
гъа къарамлары. Ол затха Байзулланы чыгъармачылыгъы 
да шагъатды. Тюзюн айтханда, Байзулланы поэзиясы 
айбатлыкъдан, омакълыкъдан кериди. Ол кесини акъылын 
кёзбаусуз, бирде асыры оздурупму къояды дерча, керти сёз 
бла айтады. Аны бегирек да «Жаннган жулдузла» 
(1985 ж.) «итабында кёчгюнчюлюкге, урушну кюйсюз кюн-
лерине жораланнган назмуларында эслерге боллукъду. 

Бизни уллу поэтлерибиз Кязим, Къайсын, Керим адам 
бла заманны жолларын, аланы бирикдирген неда къаршы 
тургъанларын терен философия оюм бла ачыкълагъанла-
рын билебиз. Ол сартындан айтханда, поэтлерибизни экин-
чи тёлюсю кесини энчи ызын табаргъа итиннгенлерин бел. 
гилерчады. Кими алгъаракъ, кими артхаракъ, болсада, 
аланы хар бири ол акъылгъа келмей къалмагьанды. Ке-

сини энчи ызын белгилеп, Алий Б а й з у л л а халкъыны зор 
к ъ а д а р ы н ы юсюнден с а г ъ ы ш л а р ы бла башлагъанды. Анга 
ш а г ъ а т л ы к ъ «Жаннган жулдузла» китабы да этеди. 

Алий Б а й з у л л а н ы юсюнден айтханда, аны дагъыда бнр 
ч ы г ъ а р м а ч ы л ы к ъ ишин сагъынмай кетерге ж а р а м а з . Орус 
адабпятны мурдору, XII ёмюрню аллында ж а з ы л г ъ а н 
«Слово о полку Игореве» яеген поэманы тинтип Алий эрт-
теден кюрешеди. Ол ёмюрде орус х а л к ъ бла бизни ата-
бабаларыбызны арасында к ъ а л л а й к ъ ы р а л халла , миллет 
б а й л а м л ы к ъ л а болгъанларыны, ол а бизни маданняты-
бызда не ыз къойгъаныны юсюнден Алий кесини м а г ъ а н а -
л ы сёзюн айтханды. Ол илму ишге б а г ь а бичген къыйынды, 
а л а й алимле айтхаинга кёре, Алийни илму тинтиулери ала-
ны кёп затха к ъ а р а м л а р ы н тюрлендиргендиле. Поэт наз-
муларындан биринде: 

Ийнанма махтаугъа, сен кесинги уллу суна: 
Кюн чыгъыуда, ийнан, узун болиды ауана. 
Ийнан, поэт, шуёхунгу айтханына: 
Кюн ортада кесинг кибикди ауана, 
Чал поэтге да турма сукълана: 
Узунду ингирде да ауана,— 

деп ж а з г ъ а н д ы . 
Алайды да, поэзиябызны кюню Байзулланы чал бол-

гъан заманыида да ауанасын кеси бла теиг этип жарытсын. 

1989 ж. 

«АЗАП ЖОЛУ» 

Миллетни бирикдириуде театрны магъанасы, кючю да 
уллу болгъанын айтыр кереги жокъду . Ол ж а н ы бла бизни 
М а л к ъ а р театрбыз да кёп иш этеди. Быйыл аны кесиие да 
60 ж ы л толады. 

Белгилисича, театр кесини борчун толтурур ючюи юч 
зат керек болады: пьеса, фахмулу артистле, режиссёр. 
Ж а р с ы у г ъ а , эрттеден бери да ол юч затдан бизни жюре-
гибизни ишексиз къууандыргъан ж а л а н д а артистлери-
биздиле. Бусагъатда сахнаны сюйгенлени аллында режис-
сёрларыбызны, жазыучуларыбызны да борчлары болма-
гъанча уллуду. Д р а м а дегенинг м а л к ъ а р адабиятда жокъ-
ну орунундады. Б а я м , аны ючюи болур: театрны бек иги 
оюнлары кёбюсюнде кёчюрюлген пьесаладыла . 

Халкъыбыз а хар жангы оюнну да ашыгъып сакълайды, 
кеси да театргъа сюймеклиги уллу болгъанын эртте бил-

диргенди. Алай жылгъа бир неда эки, бек кёп болса юч 
пьеса кёргюзтюу бла чекленип къалыу театрны бетин 
чыгъаргъан иш тюйюлдю. Ол затны хатасындан, жылдан-
жылгъа артистле да билимлерин, хунерлерин айнытыр 
орунуна тас эхе барлыкълары хакъды. Аны себепли бу 
болумну тюрлендирирге къолундан келлик адамларыбыз 
бир амал этерле деп, ашыгьып сакълайбыз. 

«Азап жолу» — Кязимни ахыр кюнюию юсюнден оюн. 
Халкъыбызны ачы юлюшюню юсюнден хапар... 

Гитчелигимден окъуна малкъар театрны оюнларын сюй-
геними сылтауу Юсюпланы Хамидни сахнада иши бла 
байламлыды. Адамланы жюреклерин къозгъагъан, умутла-
рын жарытхан, бир бирге ушамагъан аламат сыфатла къу-
рагъан, бу фахмулу артист ишлеялмазлыкъ не классика, 
не бюгюннгю драматургия чыгъарма хазна болмаз. Баям, 
Хампдни адамлыкъ къудуретине келишмеген, ол себепден 
а ойнаргъа да къыйын болгъан жаланда огъурсузлукъ 
кесиди. Бу къууатлы артист кюйсюз бола билмейди, берме, 
генди табийгъат анга аллай ышан. Аны ючюндю «комен-
даптны» «Азап жолунда» жыртхыч жаныуар да, къарыу-
суз жан да болгъаны. Хау, жашауда тюбейдиле аллайла. 
Алай сахнада артистки «комендантына» мен иги ийнан-
майма. Хамидни ёз огъурлулугъу ол жалдатны тунчукъ-
дуруп къояды. 

Пьесада, спектакльде да уллу суратлау магьанасы бол-
гъан, толу ачыкъланнган Мисирханны сыфатыды. Ол не 
ташжюрекни да эритириги сёэсюздю. 

Сабийин тас этген тиширыу... Къалай уллуду аны 
ачыуу, къалай кенгди палахны жолу, нечик женгил та-
бады ол къарыусузланы! Будайланы Ольга, агъач гинжи-
ни жюрегине къысып, бешик жыр айтхан кезиуде: темир 
жолгъа кесин атхан кезиуде, жан жарасына балхам тап-
май шашхан кезиуде, — мен Ольганы ёз къадарын эсиме 
тюшюреме да, кёз аллыма аны къадарындан суратла ке-
ледиле: атасыз къалгъан сарычач къызчыкъ анасыны 
бутларына чулгъанып, жиляй тургъанча кёрюнеди. Артда-
ракъда уа студент къызны аталары болгъан теиглерине 
сукъланып айланнганын да къалай иги ангылайма! Кюй-
сюздю къадар дегенинг, ачыды аны алдау тюшлерини 
эрттенлиги! Адамла мамыр жашауда къурагъан сёз тутуш-
ла къарыусуздула. Ала зарауатлыкъны бетин ачыкълаял-
майдыла. Халкъыбызгъа, аны къартына-къуртуна, жашы-
на-къызына жетген къыйынлыкъны — не бай эсе да — 
ана тилибизни да, дунияда къайсы тил да болсун — бири-
ни да кючю жетерик болмаз. Ибилисден чыкъгъан зара-

уатлыкъны, баям, жаланда аны кеси сёзю бла айтыргъа 
тийишлп болур. Алай Ибилисни тилин къайдан билгин... 

Кючюкланы Мухаммат сокъур поэтни, — Жантуугъанны 
сыфатын уста къурайды. Алай сахнада уа, нек эсе да, 
кёзюнге къылыч кибик жашны, махтаулу офицерни кеси-
ни юйюрюн, тенглерин излеп айланнганы да кёрюнеди. 
Шах'мурзаланы Алексей тюрклю садакъачыны ролюн ой-
найды. Бу сыфат а халкъыбыз, не кёп къыйынлыкъ кёр-
ген эсе да, бир заманда да садакъа жыймагъанын, жа-
лынмагъанын, факъыралыкъ жыйгъандан эсе ёлюмню 
сайлагъанын хапарлайды. Аны ючюн тюйюлмю эди кёч-
гюнчюлюкде да башха халкъланы ичинде миллетибиз ке-
сини иш кёллюлюгю, ТЮЗ ниети бла кёп махтаугъа тий-
ишли болгъаны. 

«Азап жолунда» бизни артистлерибиз, гитчеди-уллу-
ду демей, хар бир кеси къурагъан сыфатха уллу жууаплы-
лыкъ бла къарагъанды. Алай болмай да не амалы бар: 
аланы къадарларында, халкъны къадарында да башха-
лыкъ жокъду. 

Орусланы Роза кёчгюнчюлюкню бек къыйын заманын 
кеси сынамагъанды, ол халкъыбыз Ата журтуна къайтырны 
аллында туугъанды, алай аны къадарыны да ачы бетлерин 
кёчгюнчюлюкню артдан жетген азабы жазгъанды. Спек-
такльде Роза баш жигитледен бирин ойнамайды. Ол — 
кёчгюнчюлюкню къара кюнлеринде кесини адамлыгъы бла, 
ТЮЗ ннетлиги бла мухажирлеге эс тапдыргъан огъурлу 
къыргъыз (аны орнунда къазакълы, узбекли да боллукъ 
эди) тиширыуну сыфатын ачыкъайды. Фахмулу адам 
уллу, гитче ишни да тынгылы этеди. Роза къурагъан сы-
фат а жылылыкъдан, халаллыкъдан да толуду. Артист-
каны усталыгъы аны сахнада хар атламында, къарамында 
да эсленеди. 

Оюннга жарыкълыкъны кийирген таулу къызланы — 
Мадина бла Асиятны сыфатларыдыла. Келлик заманны 
ахшы умутлары да ала бла байламлыдыла. Къурманла-
ны Сафият кесини жигитин бир кесек ийменчегирек, уял-
чагъыракъ, алай таза сюймекликден толу этип ишлей эсе, 
Байзуллаланы Розаны Асияты уа, кюн жауунчукъча, жа-
шаугъа къууат, адамлагъа , женгиллик береди. 

Пьесада, спектакльде да ахырына дери ишленмей къал . 
гъан Кашууну сыфатыды. Авторну не суратлау мураты 
болур эди, — билмейме, алай Кашуу — ол — Къайсынды. 
Бусагъатда малкъар къараучу билмеген Кязимни бла 
Къайсынны жашауларында хазна шарт болмаз. Кязим бла 
Къайсын уруш башланнгандан сора, неда кёчгюнчюлюк-

ню жылларында бнрге тюбемегенлери да белгилнди. Жо-
лукъсала эди, баям, Къайсын Кязимни жаньш сакъла-
рыкъ 'болур эди. Уллу кёллю адам тюйюл эди Къайсын 
Къулий. Охо, Кашуу кеси аллына болсун дейик, адабият 
сыфаты. Алай аллай жигит, аллай чемер ж а ш да Кязим-
)ш къадарына къайгъырмай къалай къалыр эди? Къысха-
сын айтханда, Кашуу бу оюнда адамлыкъ сартындан борч-
ну толтуралмайды. 

Спектакльде бек уллу, бек къыйын иш Бачилапы Ахмат-
ха буюрулгъанды. Эки сагъатдан артыкъ заманны ичин-
де ол сахнадан кетмей турады: кюедн, бишеди, бирде умут 
этеди, умутун да юзеди неда, къатындагъылагъа кёл эт-
дире, кеси къыйынлыгъын унутады. Кязимни сыфатын къа-
лай къуралгъаныны юсюнден айтылгъан сёз бптеу пьеса-
гъа, спектакльге багъа берген кибикди, жууаплы ишди. 
Не тукъум, не тюрлю амалла бла хайырланады драма-
тург, ызы бла уа режиссёр, артист да Кязимни сыфатын 
къурай турун. 

Кёп жылланы ичинде Тённеланы Алим Кязимни тас 
болуп тургъан назмуларын халкъгъа къайтарыуну кесине 
борч этип ишлегенди. Алай Кязимни къадарыны юсюнден 
кесини чыгъармасын жазаргъа Алим бу жолгъа дери ба-
зынмагъанды. Сейир да тюйюлдю. Ол ишни къыйынлы-
гъын Тёппе улу ахшы биле эди. Нек дегенде, хар малкъар-
лыны, къарачайлыны да ёз Кязими барды: темирчиси, 
сёз устасы-назмучусу, жырчысы, акъылманы, файгъам-
бары... Андан къалгъанда уа, поэти энчи къадары хар 
таулугъа да багъалыды, жууукъду, — адамлыкъны бийик 
юлгюсюдю. Аны ючюн болур Кязимни таныгъаи адамланы 
театргъа: «Хажини кёрюрге барама», — дегенни айтып жю-
рюгенлери. Бир-бирлени уа: «Арталльиа ушамайды Кя-
зимге», — дегенлери да, баям, андан болур. Алайды, хар 
КИМ кесича окъуйду поэзияны, кесича ангылайды инсан-
лыкъны. 

Малкъар сахнагъа Кяэим экинчи кере чыгъады. Мамме-
ланы Ибрагимни ньесасы, аны Кязими да къараучуланы 
эслериндеди. Бу эки Кязимни да тенглешдириу бол-
мачы ишди. Нек дегенде, Ибрагимни, заманнга кёре, 
борчу башха эди. «Жаралы жугъутур» Кязимни револю-
циягъа дери жашауун суратлай эсе, Тённеланы Алим а 
«Азан жолунда» Кязимни къадарыны юсю бла халкъыбыз-
гъа 1944 жылда келген къыйынлыкъны хапарын айтады. 
Бу пьеса кертиси бла да чынтты трагедия чыгъармады. 
Алай спектакль а ол д а р а ж а г ъ а жетишмегенди. Биринчи 
суратын айтмасакъ, мында режиссёрну иши арталлыда 
эслеимейдн. Оюн артдан-артха «хыраланып» къалады. 

Кязимден башха жигитлени сыфатлары иги ачыкълан-
майдыла, умут этднргенлей къоядыла . 

Бу сёзюмде кемчиликлени юсюнден кёбюрек айтханым 
ючюн, окъуучула, театрны сюйгенле да кечсинле. Алай 
жетишмеген жерин кёрюп, ётюрюк кёзбау этиу ишге не-
ден да уллу хата келтиреди. Тёппеланы Алим кесини про-
зада жетишимлери ючюн да излемегенди махтау, махтау-
ну къой, — ж а л г ъ а н д а у д а н башха зат эшитгени да бол-
магъанды. Алай а ол терс даула , ачы сёзле да Алимге 
ж а г ъ ы л м а й , аланы айтханланы кеслернн белгилеп къой-
гъандыла . Адабиятда бир адам башха адамны къыйыны-
на багъа берген, ёлчем салгъан ыспассыз ишди. Х а л к ъ ке-
си чыгъарады жазыучуну этген ишини багъасын, кита-
бын ачханы сайын, аны жигитлерине ушаргъа неда уша-
мазгъа кюрешгени сайын, жазыучуну жол нёгерге алгъаны 
сайын... 

Алайды да, халкъны театргъа жюрюую, айда жюрегини 
ачыуу ,— аны пьесагъа, спектакльге да берген бийик сый-
ыды, жазыучугъа , ойнагъанлагъа да ыразылыгъыны ша-
гъаты. 

1989 ж. 

МЕН ТИЛЕЙМЕ КЪАДАРДАН. . . 

Инсанны поэзиягъа тынгысыз ж ю р е к келтиреди. Ду-
ниягъа бир игилик этер эдим деген акъыл. Фахму. Бу 
оюмну кертнлигине Созайланы Ахматны чыгъармачылыгъы 
да шагъатды. 

Ахматны поэзиягъа ж о л у аны жюрек излеми болгъанын 
«Кюнию кёреме» деген (1968 ж . ) биринчи назму кита-
бында окъуна ачыкъланнган эди. М а л к ъ а р окъуучула уа 
адабиятыбызгъа энтда да бир сёз устасы келгенине къуу-
аннган эдиле. Бу китапда ж а ш поэтни ж а р ы к ъ ёню, ду-
ниягъа, а д а м л а г ъ а сюймеклиги алай таза , алай уллу эди, 
аны би'р-бир назмуларыны учхара жерлерин эслеригинг 
окъуна келмей эди. Ызы бла Ахматны «Кюн ауанала» 
деген (1972 ж . ) назмула китабы чыгъады. Анга «Жауун-
ну ж ы р л а р ы » деп атаргъа да боллукъ эди, алай кючлюдю 
мында жауунну ауазы. Окъумагъан сейирсиннген да 
этер — жауунну юсюнден сау китанны къалай ж а з а р г ъ а 
боллукъду деп. Алай Ахматны жауунлары кёп тюрлю-
дюле, кёп тюрсюнлю. Ала лирика жигитни жол нёгерлери-
диле: кюн жауундан башлап, тёгерекни — тауну, тарны, 

ёзенни да басхан ырхыгъа ушаш, кёз ачдырмагъан жауун-
нга дери. Жауунну ызындан кюн чыгъады, жауун бирге-
сине къайгъыланы, ачыуну, ачылыкъны алып кетеди. 
Андан сакълайды поэт жауунну, андан сюеди аны аллында 
суху желни, элия чартлагъанын да. 

Къайсы поэт да адам бла табийгъатны бирлигине юл-
гюлени кесича излейди, кесича эслейди. Аны себепли ли-
рика жигитни оюмларын, сезимлерин табийгъат болумланы 
да энчи ангылаууна кёре суратлайды. Созайланы Ахмат 
«Жауунлу сагъышла» назму бёлегинде «жауун — мени 
кёк ТЮШЮ1МДЮ» деп чертеди. Кертиси да, адамны тюшюн 
аны ол тюнюнде сагъышландырып тургъан къайгъылары, 
умутлары бийлейдиле. Ахматны «Жауун акъ гюлледе 
жалан аякълай барады. Без чарсдан гюлменди къолум-
да къалады»; «Эрттен жауун кенг арбазда жауады. Ж а -
лай-жалай, терезени къагъады»; «Жауун эрттен бла эрт-
те, ауур кёкню жерге тёкдю» дегенча тизгинлерин алып 
къарасанг, жауунну да жаны болгъанын ангылайса. 
Лирика жигит бла жауунну эришиую, демлешиую, бирде 
уа «бир тиллилиги» шарт кёрюнеди. Аны къой, — жауун 
бла лирика жигит сюйген къызы жашха жауундан къор-
къуп тюбемей къалгъанына айыи да этедиле — «Жауун-
ну жыра, къайтама юйге. Не этерсе, къызы, юшютгек 
къарда?» 

Бирде Ахмат, сабийлигин эсине тюшюре, жауун тю-
бюнде, «ат этип чум чыбыкъны», «жалан аякълай чабып 
чыгъады». Поэт тюненесинден келген жашчыкъгъа сюйюн-
юп къарайды: «Къолларын кёкге жетдире, Ж е р бла жауун-
ну арасында эшитеме кюлгенин». Быллай жарыкъ сыфат-
ны къурай, ол «къууаннгандан жиляйды кёк» дейди, 
жаууннга уа, сабийлиги бла тюбешдиргени ючюн ыразы-
лыгъын билдире: 

Жауун эсе да, 
Жырым эсе да, 
Кёк талада жауады бир зат. 
Туман эсе да, 
Тырман эсе да, 
Кёк таланы жабады бир зат. 

Бу алты тизгинде жауунда жаратылгъан сагъышланы 
окъуйбуз. Ол кеси аллына жыр болуп къалыргъа хазыр-
ды. Ахматны быллай назмуларында жауунну макъамы^ 
дайым эшитилгенлей келеди: «Жылы жауун шош узая ба-
рады. Тейри къылыч Таулагъа ышарады». Алада къурал-
гъан суратла да сейирдиле: «Кёкню жабып булутла.. . 

къайнайла, чулгъаналла, къара аскерча баралла». Табий-
гъат, шош болуп, жаууннга хазырланады. Алай бир кесек-
ден «элия, чькбыкълана, Сарыуекча жортады. Ол къара 
жамычыны, къабындыра, жыртады!» 

Бу китапда сюймеклик назмула уллу жерни аладыла. 
Сюймекликни юсюнден жазмагъан назмучу жокъду десек, 
ётюрюк айтмабыз. Ол поэзияны тёресиди. Созайланы Ах-
мат ачыкълагъан сезимле алай тазадыла, алай жарыкъ-
дыла , лирика жигит сюйгенине алай къайгъырыулуду, бир-
бирде анга (ол тиширыугъа) сукъланнган окъуна этесе. 
Поэт баш илишаннга адамлыкъны, халаллыкъны санай-
ды. Сюймеклик ол затланы ауанасына тюшмейди: 

— Ариумулла чачларым? 
- Хау! 

— Ариумулла къашларым? 
— Хау! 
— Ариумулла кёзлерим? 
— Хау! 
— Ариумуду кийгеним? 
— Хау! 
— Ариумуду кюлгеним? 
— Хау! 
— Жюрегим а, жюрегим? 

— Бармыды да жюрегинг? 

Бу назму ингилизли поэт Уильям Джей Смитни поэзия 
тинтиулерича, сезимни теренинден жаратылгъан оюмну 
белгисиди. 

Созайланы Ахмат ючюичю китабына «Кырдык ауазла» 
деп атагъанды. Хау, бу китап да табийгъатны ж а р ы к ъ 
ауазларындан, жырларындан, шургулу макъамларындан 
да толупду. Мында биз поэтни дуниягъа къарамын, уста-
лыгъыны ёсюуюн да кёребиз. Биринчи назму жыйымды-
тъында поэт «кюнню кёре» асе, экинчисинде кюнню кесин 
кёрюп къоймай, аны ауаналарын да эслеп, табийгъатха 
сейирсине эсе, он жылдан сора уа ол табийгъатны солууун 
эшитгенин, ангылагъанын «Кырдык ауазлада» баямлай-
ды. «Шыбырдап айтылгъан тизгинледе» (нечик аламат 
ат атагъанды Ахмат назмусуна!) «Сени чачынга айны 
тийгени Ариу ж а р а ш а д ы ышарыуунга»,—дейди поэт. 
Бу тенглешдириуню уллу суратлау магъанасы барды. Кёз 
аллынга ай кечени, ай жарыгъында ышара тургъан къыз-
ны сыфаты келеди. 

Сюпмекликни темасын андан ары айныта, поэт «Кыр-
дык ауазлада» кёп аламат назму жазгъанды. Мында ти-
шнрыуиу ариулугъуна, ннет кючюнс сейирсине, къууана, 
баш ура, поэт айбат сёзлс айтыудан кериди. Ол тнширыу-
лагъа н^ерни тутуругъунача къарай, бирде жарсыгъан да 
этеди: 

Къолларынгда, 
Бичен татыуу... 
Эринги къоллары 
Лракъы ийис атедиле. 
Лны булутлу кеф кёзлеринде 
Бир тас бола, 
Бир а кёрюне, 
Бир а дагъыда тас бола, 
Тураса сен, 
Мудах сагъышларынг 
Жилямукъла болуп чыгъа. 

Хау, жапсарыу, жюрек халлалыкъдан юлюш ким да 
изленди. Бютюнда бусагьат жап1ауда, таулу тиширыула-
ны энчи къадарлары быллай къыйын чскге жетгенде. 
Аны ангыла.магъап жазыучу болмаз, алай ол затланы 
ачыкъ айтыргъа хар бирини да кншилпги жстип бармай-
ды. Лнтханла аздыла. Аладан бири уа Созайланы Ахмат-
ды. Лны талай жылны нчинде республика радиода «Айсу-
рат» журналны юсю бла малкъар типшрыуланы памыс-
ларын, сыйларын бийикге кётюре, аланы къыйын жашау-
ларыР1а эр кишнлсни эслсрин бура, кёп магъаналы бериу 
къурагъаны да анстан тюйюлдю. 

Сюймсклнк — къууаичды, къанатды адамгъа. Алай ол 
мудахлыкъдан, шургулу сезпмдсп да юлюшсюз этмейди 
жанланы. Аны ючюн болур Ахматны назмуларында «ыша-
рыуу — жаз тенгли» къызла жюрек жарсыуларын, ишек-
лнклерпн, таукеллнклерип, нч кюйлерин айтханда алагъа 
пйнаннганыбыз да. Поэт бу нптннде чынтты поэтлей къа-
лады. Ненча жылы сёз, кертн сыфат пзлсп табады Ахмат 
тнтнрыулагъа : 

Кёзлеринги гюллери 
Жиляйдыла... 
Жиляйдыла, 
Эрий, эрий,— 

дейдн ол. Ахматны лирика назмулары магъаналары 
бла терен, сезимлери бла уа кючлюдюле. Поэт жюрегин-

ден ётген сезимлени сёзню кючю бла жашаулу андан эта-
лады. Лирика жнгитни сюнген къызы хар заманда да 
бийикдеди, терслиги болса да, тиширыу къачы бла тюз-
дю " бу оюм Созайланы Ахматны сюймеклик назмулары-
ны тутуругъуду. Ол а, белгилисича, Ш а р к ь поэзияны 
да баш илншанларындан бнриди. 

Бюгюн а, — 
Сенсиз къалгъан кюнюмде. 
Сени эсгере, эсгере, 
Къарайма тиширыулагъа. 
Къарайма... 
Ала бары да 
Кёрюнедиле санга ушагъанча. 

Сен а... 
Сен ушамайса 
Лланы бирине да, 
Сен жаланда 
Кесинги ышарыуунга ушайса... 

Поэт сюймеклнкпи тюрсюнлериие кёп аламат бояула 
табады: «Кслдинг, келдинг да, ауазым Бийиклеге учуп 
чыкъды. Абызырап тургъам жазым Санга къууаннгандан 
чакъды», «Къызны чач эшмелерн Къошула тенгиз чачакъ-
лагъа. Тенгизча мудах кёзлсри, Жилямукълары агъа...» 

(>озайлаиы Ахматны китапларыны барып да бирикдн-
рип тургъан затны юсюнден айтмай къояргъа жарамаз . 
Аны алгъа чыкъгъан китабында «кьабынпган» тема ызын-
дап келгенни ёзеги болуп барады. Биз ол энчнликни 
«Къолла» (1987 ж.) атлы китабында назмуланы тагылары 
«Кырдык ауазладаи» келгенинде да кёребиз. Сабыр ауаз 
бла жазылгъан китап — «Къолла» ноэтни кёп жылланы 
ичиндс сагъышларын, оюмларын, жюрек сырын жыйгъан-
ды. «Къоллада» Ата журтха, адамлагъа сюймеклик, ата-
ананы сыйы, жан1аугъа, табийгъатха ыразылыкъ деге)1ча 
затла терен философия байламлыкъда ж а н т й д ы л а . Ким-
ни да жюрегнн къозгъарыкъ назмуланы Ахмат ананы 
юсюнден жазгъанды. Анасын тас этген, — ол ким болса 
да, — ноэтни: «Анамы чакъырын келнгиз!» — деген къы-
чырыгъын кеси айтханча эшнтеди. Бу назмуда Ахматны 
поэзнясында кёп тюбемеген фольклор тёренн эслейбиз. 
Лирика жигит тауладан кюч тнлейди, къушладан, булут-
ладан болушлукъ нзлейди. Алай барындан да бек а ана-
сы, налахладан сакълаучу, къыйынлыкъда жапсарыучу, 
«жашына кимден да уста багъыучу» — анасы керекди ба. 

118 



ласына, олду аурууну хорларыкъ, дарман-дары жараты-
рыкъ, амамы чакъырып келигиз! Т а б а р ы к ъ тюйюл эсегиз 
да, алдагъыз , булжутугъуз! Аны дунияда болмагъаныны 
юсюидеи ачы, керти хапариы эшнтгепден эсе, поэт ётю-
рюк айтылса окъуна ыразыды!.. 

Китапда бек кючлю назмуладан бири — «Анасы ёлген 
къызчыкъды». 

Анасы ёлген гитче къызчыкъ 
Жиляйды, къарай кёзюме. 
Эследим мен, ачыу къысып, 
Кёк да жауады, эзиле,— 

бу дунияда жап аурутуу, эриу къытдан-къыт болуп ба-
рады. Поэт жапсармаса , ким жапсарыр, ким салыр са-
бырлыкъ жюреклеге? 

Созайланы Ахмат отуз жылгъа жууукъ заманпы ичин-
де беш китабын басмалагъанды, дагъыда экнси орус тилде 
чыкъгъанды. Ол айтыры1~ьын къысха назму тизгннлсрине 
уста сыйындырып къояды. Алада артыкъ неда жетишмс-
ген сёз тапхан къыйынды. Баям, аны ючюн болур, комгю-
знторланы, макъамчылапы поэтни сёзлерин ж ы р г ь а са-
лыргъа сюйгеилсри. Аны кюи сайын халкъны биргссине 
ж а ш а п тургъан кёп жыры барды: «Л\анга ариу сёзле айт», 
«Тилек», «Тангым тспсей келеди», «Л\алкъаргъа». . . 

Созайланы (>)лтанны жаи1ы Ахматха 50 ж ы л толгъан-
ды, Холамлы ж а ш х а Къадардан ахшылыкъла тилей, поэ-
зия дуниянгда, жюрегингде орналгъан журтунга къуугъун 
бла баргъан атлы къара жамычысын акъ жамычыгъа 
алышып, аталарынг ж а ш а г ъ а н Эски Холамдан къууаич 
хапар келтнрсин ден, мен да, башха окъуучулача, Ахмат-
ны жангы назмуларын ашыгъып сакълайма . 

1991 ж. 

«КЕТМЕЗ ЮЧЮН КЕЛГЕНИМЧА...» 

К ъ а р а ч а й - м а л к ъ а р халкъны ёмюрлсден бери чачыл-
май, жутулмай келгеннни баш сылтауу, баям, аны иги 
къууумунда, жнгерлигинде, а д а м л ы к ъ , огъурлукъ деген-
ча сезимлерини кючюнде болур. Нарт эпосну, фольклорну, 
башха терен философиялы чыгъармаланы айтмай къойсакъ 
да, миллетни ол тукъум а л а м а т ышаиларын айнытыуда 
аны поэзиясыны магъанасы керти да уллуду. 

Хунагъа ташланы тнзгенча, тарых жолубузпу бирик-
диргем, ишлеген да поэзияны юсюндеи сагъьпллада эсп-
бизге бек алгъа эрттегнли жигитлик жырла тюшедиле. 
Аланы къурагъанланы халкъгъа атлары бслгили тюйюл 
эселе да, чынтты фахмулу болгъанларына бир ишек жокъ 
ду. Ол жырланы халкъ бирге жыйылып такъмагъанды, -
(бир-бир жахпл алимлс айтыучулай) ала закнй адамлапы 
жюрек сёзлеридиле. Меи акъыл этгендеи, бюгюплюкде 
бизнн ж а з м а б ы з болмаса эди, Нздепланы Лльбертнп Ж1>1р-
лары да, болуучусуча, жырчымы аты уиутулуп, бнр-бир 
ышанлары тюрленип, назму тнзгинлери, ч а к ъ а м л а р ы 
х а л к ъ чыгъармачылыгъыпа саналып к ъ а л л ы к ъ эдиле. 
Алай жууукъду, алай биргслейдн халкъиы ё]1ю, сёзю, жю-
реги бла да Альбертни поэзиясы. Алай, насыпха. Альберт — 
къарачай-малкъар миллетии фахмулу жашы - бизии за-
манда ж а ш а й д ы , айтхаи сёзюп, къурагъаи макъамыи 
халкъына жетднрир оигу барды. Апы аты да, жырлары да 
ж а м а у а т х а белгилидиле. 

Альбертни китанларыи окъумасам, ким бнледи, аны 
юсюиден «жаш ноэт» ден баи1лар эдим. Бнр-бирде биз бу 
сёзленн магъанасына эс бурмай, айтып къоюучубуз. Аль-
берт ж а з г ъ а н л а й , «жаи1 поэт» дегеи — фах.мусузгъа сада-
къа болгъанын унутуп. Къалай айтхын «жаш поэт» деп 
Бегийланы Абдуллахха , Му.мучулаиы Дииагъа , Ел.мезлаиы 
Мурадиннге, Л а й п а н л а и ы Билялгъа , Мусукалаиы Саки-
натха, Б а й р а м к ъ у л л а н ы Фатиматха , Табакъсойланы Мух-
таргъа? Бу алыкъа кертиден да ж а ш адамла къарачай-
малкъар поэзияны сюйгенлеге кеслерини эичи ауазлары 
бла, ёнлери бла, фахмулары бла багъалы болгъандыла. 

Ёзденланы Альберт ж ы л саны бла жан1 къауумгъа 
киргенликге, аны поэзиясы ,аллынга кёпню кёргеи, къадары 
игини, аманны да сыиатхап, халкъны къайгъыларын жю-
реги бла ётдюргеп адамны сыфатын келтирсди. 

Адабиятда , маданнятда да Альберт кесипи жолун эрт-
те тапханды, алай аны бириичи китабыны — «Къачхы ке-
чени макъамларыны» окъуучугъа жолу узакъ эди, он жыл-
гъа дери созулгъап къыйын жол. Ким биледи, апы бир иги-
лнги да болур — бу китанда чин к ъ а л г ь а п наз.му, жерине 
ж а р а ш м а г ъ а н сёз жокъду . Аны хар тизгипи жопулуп, жыл-
тыратып салыннганчады. 

«Къачхы кечсни макъз 'мларын» окъуй туруп, кёп тюр-
лю сагъышла тууадыла. Не кюннге жетгепибизден башлай-
ыкъ. Ж а з г ъ а н адамны кнтабы 35-жыллыгъындан алгъа 
чыкъманды. 50 жылы толгъанны да « ж а ш поэтлени» тиз-
месинден ычхындырмай; «Охо, замаиы барды, алыкъа кёп 
китабы чыгъар», — деп, сансыз этип турабыз. Фахмулу 

жашланы къадарларына жарсымайбыз, адабиятыбызны ке-
лир кюнюню къайгъысын кёрмейбиз. 

Башхаланы къатында Альберт насыплыды дерге да 
боллукъду. Нек дегенде, ол кесини сёзюн жырлары бла 
халкъгъа баям этерге онг тапханды. Поэтни аты хар 
таулугъа да андан белгилиди. Аны къой, Альбертни жыр-
лары бюгюнлюкде Къарачайны бла Малкъарны арасында 
кёпюрлюк этип турадыла. Алай бла Минги тауну ары жа-
нында жашагъан эгечлерибизни, къарындашларыбызны 
ауазларын эшитебиз, Къарачайны жюрек жырына тынгы-
лайбыз. Дунияны къалайында да жашасын, алай ана ти-
лнн унутмагъан таулу болуп Альбертни атын, аны жыр-
ларыи билмеген, багъаламагъан жокъду. 

Не бек кюсей эсек да, фахмулу ишни тамалына тюшюн-
нген къыйынды. Ким биледи, аллай амал да болмаз. Хар 
жол сайын, чынтты фахмуну кючю бла жаратылгъан чы-
гъарманы окъусанг, армау болуп къаласа: къалай эталды 
жаигыз инсан быллай ауур ишни, къалай жетишди акъы-
лы, жюрек учунууу, анга не зат себеплик этди? Алай Кя-
зимни, Къаспотну, Исмаилны, Къайсынны назмуларында, 
Отарланы Омарны ауазында, Кърымшаухалланы Ислам 
бла Хамзатны, Занкишиланы Ибрагимни суратларында 
фахму къудуретни сылтауу ма буду деп ким айталлыкъ-
ды? Альбертни да назмуларын окъусанг, жырларына ты-
нгыласанг, кёлюнг кётюрюлюп, къанынг-жанынг да таза-
ланнганыи сезесе. Ким билсин ол затны сылтауун? Ишек-
сиз айталлыгъым жаланда буду: окъуучу къадарымда — 
мен насыплыма, — къынын сагъатымда, Альбертни китап-
ларын ачып, кесиме жапсарыу табама, къууанч кюнюмде 
уа — жарыкълыкъ. Бу назмулада, ёз тилимде жаратыл-
гъан сезимлеге бериле, унутуп тургъан затларымы эсиме 
тюшюреме, жангыдан къууанама, кюеме, ачыу этеме, 
поэт бла бирге заманны ашьгкъгъанына жарсыйма. Да-
гъыда бир аламаты — назмулада поэт кесини юсюнден 
арталлыда сагъынмагъанчады, аны хар сёзю, оюму сени 
ич сёзюнгча эшитиледи. Назмучу сен айтыргъа термилип 
тургъан сагъышлагъа, къыйын сайлаулагъа ат табады, 
аланы туура этеди. 

Ёзденланы Альбертни арт юч жылны ичинде юч кита-
бы чыкъгъанды — «Къачхы кечени макъамлары», «Къа-
ра суучукъ», «Тузакъ» (Америкада басмаланнган кита-
бы) . Ары дери да поэтни жазгъанлары газетледе, назму 
китаплада аз-аз басмалана тургъандыла. Аны жырлары 
бу ахыр онжыллыкъда къарачай-малкъар халкъны эсин 
дайым да сагъайтханлай келедиле. Окъуучула, сахнаны 
сюйгенле да Альбертни назмучу, жырчы, уста хапарчы 

болгъаны ючюн багъалайдыла. Алай тоталитар буруула-
ны кючлю заманында ол тырман сёзле да эшитгенди, — 
студент жашны «тнзгинин» жыяргъа кюрешгенле аз тюйюл 
эдиле. Алай, белгилисича, чынтты фахму, аны арталлы-
да тунчукъдуруп къоймасала, кесине жол тапмай къал-
манды. Альбертни поэзиясыны къадары ол оюмну тюзлю-
гюне шагъатды. 

Айтып кетгенибизча, фахму къудуретини сылтауун из-
леу — керексиз, болмачы ишди, ийне бла кёр къазгъандан 
да къыпын иш. Болсада, поэтни назмуларыны ниет туту-
ругъуна, ишленмекликлерине бир кёз жетдирейик. 

Суратлау чыгъарманы — назмуну, хар жаны болгъан 
затныча, жашау жорукълары ж а ш а т а д ы — т ы ш сыфаты, 
ич дуниясы, ауазы. Аладан бири кем болуп, жан жара-
тылмайды, жаратылса да, кишини къууандырмайды. 

Къарачай-малкъар тил тюрк тиллени бирн болгъаны 
себепли, поэзиябыз да тюрк традициялагъа сынынады. 
Ол кеси да араб, фарсн, орус традициялагъа тюшюннгюн-
чю, силлабо-тоника амалланы хазна хайырланмагъанды. 

Альбертни назмуларыны асламы тюрк традицияда жю-
рюген буруннгулу формагъа — «бармакъгъа» бойсунуп 
ишленнгендиле. Анга кёре уа, хар тнзгинде жиклени саны 
бирчады, сёзле кеслери да, кёбюсюнде, тенг бёлюмлюдюле. 
Басым тюрк тилледе сёзленн ахырына тюшгенин эсге ал-
сакъ, «бармакъ» форма назмуну ишленну ёзеги болгъаны 
баямды. Альбертни назмулары да ол жорукъгъа сыйынып-
дыла. Сёз ючюн, «Тюеле» (И жикли) , «Мен сюймейме» 
(7 жикли) , «Мариям» (И жикли) , «Жылны жюрюшю» 
(И жикли) . Бу амал къарачай-вдалкъар поэзияда бек эрт-
теден келеди: нарт таурухла, тарых жырланы асламысы 
да анга кёре къуралгъандыла. «Бармакъны» хайырлана 
туруп, автор, назмуну магъанасына кёре, жиклени бирде 
аз этеди (чам назмуларында) : 

Тёрт жыл озду. Таматам 
Сёлешеди, арымай... 
Мен сорама: «Нед чурум? 
Нек турабыз жангырмай?» 

Ол айтады: «Жангыр сен! 
Юсюнгю да жангырт!» — дейд. 
«Айлыгъыма къош!» — десем, 
Къысхасыча ол: «Гырт», — дейд. 

Жангыралырмамы мен 
Журун сатып алгъан бла, 
Бу жыртыкъ кёнчегиме 
Жангы жамау салгъан бла?», 

неда кёп этеди (философия оюмлу назмуларында) . Сёз 
ючюн, «Ёзенде кёл» чыгъармасыны хар тизгини 12 жик-
ден къуралады: 

Деппанчыкъда олтурама жангыз кесим. 
Жылтырайды кёл, ёзенде кюмюш кибик, 
Чууакъ кёкден жерге тюшген юлюш кибик... 

Поэтни жюрек къайгъысын суратлагъан «Тюбешиу» ат-
лы назмусу да II жикли тизгинледен къуралгъанды: 

Тюбешгенбиз, сёлешмейбиз чыртта жукъ. 
Шош къарамынг uioui кёлюмде кёрюне... 
Кёрюнеди алий узакъ жулдузчукъ, 
Кёкден тюшсе къара сууну тёрюне... 

...Ыиларама, ышараса шошуракъ, 
Тынгылайбыз аяз айтхан шош жыргъа. 
Сюелебиз, ортабызда чокъуракъ 
Мияладан болгъан кибик къабыргъа. 

Лльбертнн сюймеклик назмуларыны кёбюсю 8—9-жик-
лидиле. Аллай чыгъармаларыны биринде ол къазах поэзия-
гъа Абай кийирген «бармакъны» «алтыаякъ» формасын 
да хайырланады. Абайны назмуларындача, Альбертни бу 
чыгъармасында да биринчи, экинчи, тёртюнчю, бешинчи 
тизгинлерини жик санлары тенгди. Рифма жаны бла — 
ызындан келген аллындагъына келишеди, ючюнчю бла ал-
тынчы тизгинле уа, бирсиледеи узунуракъ болуп, (П-шер 
жнк) алай тюшедиле. Назмуну ол халда къурау поэтге ич 
сезимнн толу ачыкъларгъа онг береди — соруу, жууап, 
къайгъы, чамланыу, жарсыу дегенча затланы бу жиклерн 
кёбюрек тизгинледе ачыкълай, окъуучугъа сагъыш этерге 
онг береди: 

Не ючюн сюйдюм? 

«Онглума» деп махтанмайма, 
«Онгсузма» деп жилямайма, 

Ийнан анга — халим тюлдю гинасуу? 
Сайлап сени сюйген эсем, 
Сюймекликден кюйген эсем, 
Болаллыкъса жюрегиме сен асыу! 

Танг узатсын сейир гоппан, 
Хур жукъудан ичи толгъан, 
Сагъышладан заман тапма ичерге! 
Мен болайым баш сагъышынг, 
Жюрегингде нюр алгъышынг, 
Ышар манга, ышаргъанча кюн жерге!.. 

Тюрк поэзия буруннгу заманладан бери силлибнкагъа 
бойсунуп келеди. Алай фарси, араб назмучулукъ бла ша-
гъырей болгъан поэтле, алада жюрюген метрикагъа да 
эс бура, бирде ол тилледе жаза , кеслерини ёз адабиятла-
рына силлабо-тоника жорукъну сингдирип башлайдыла. 
Сёз усталары, закинле Навои, Махтумкули, Мукими да 
тюрк поэзияда аруз форманы юсю бла силлабо-тониканы 
хайырланнган бириичи иоэтледиле. Арузда жазылгъан 
тюрк ТИЛЛИ чыгъармаладаи бек биринчиси уа Баласагунлу 
Юсуфиу «Кутадгу билик» («Насыпны билиу») деген ки-
табыды. Ол замандан башлап, тюрк миллетни назмучула-
ры арузну тюрлю-тюрлю амалларына тюшюнедиле—газель, 
рубай, мухаммас, бейт... Арузпу юч жыйырмагъа жууукъ 
формасы барды. Къарачай-малкъар адабиятха да ала 
шаркъ поэзияны юсю бла келгендиле. Бек биринчиден а 
«Тахир бла Зухура», «Бузжигит», «Лейла бла Межнун» 
дегеича аламат чыгъармаланы хайырындан. 

Арузну «бармакъдан» башхалыгъы — назмучугьа тизгин-
лени, жиклени тюрлендирирге, кесини ниет, эстетика нз-
лемлерине кёре чыгъармаиы тыш формасын да сюйгенича 
ишлерге онг береди. Альберт да арузну онгларын таи хай-
ырланады. Сёз ючюн, аны «экитизгинлери» — шаркъ бейт-
лерини тёрелерине да тартадыла, кесибизни къарачай-мал-
къар нарт сёзлеге да ушайдыла: 

Бетсизден уялып сыласанг бетин, 
Жарты болады кесинги бетинг... 

Аты болмагъан эшегин махтар, 
Мухар адам да ашхынын махтар. 

Болумну билмесенг, оноучу болма, 
Жангы къатынлы бла жолоучу болма... 

Поэтни «Къарда атынгы жазама» деген назмусу газель 
форманы бир тюрлюсюдю. ««Мариям» атлы балладасы уа 
биринчи тизгинлеринден окъуна, Хайямны сагъыннганы 
бла да, — шаркъ поэзияны эсибизге салады. Кеси да, иги 
эслеп къарасанг, арузну ючтизгин формасына келишеди. 
Альбертни назмуларыны макъамлары, рифмалары, ишле-
ниу формалары аланы магъаналарына, акъыл, оюм къу-
дуретине кёре сайланадыла. Сёз ючюн, «Башладым» де-
ген назхмусун алып къарайыкъ: 

Бирле «Бойнакъ» болчу делле, 
Къуу сёзюнгю къойчу делле, 
Кёрюнмейин жаша делле, 
Харам хакъны аша делле, 
Виз кюлмесек, кюлме делле, 
Керексизге юрме делле, 
Сынжыргъа бой салчы делле, 
Бизден юлгю алчы делле, 
Былай болгъанд заман делле, 
Итден тёбенд адам делле, 
«Огъай», — дедим, «хап-хап», — делле, 
«Уу гаянгы терк жап»,— делле... 

Сейнрлик назму! Мында рифма тизгинни къуру ахыры-
на чыгъып къалмай, ортасында да тюшеди, ол аны тамы-
рындан башланады. Рифманы аллай кючю назмучуну 
айтхан сёзюне магъанасын чыгъарады. Жюрек тазалыкъ, 
адамлыкъ болмагъан жерде тюзлюк хорламайды. Ол се-
бепден а, игилик излеген жигит да болургъа керекди, 
халкъы ючюн жаннган отха кирирге хазыр эр киши: 

Заман — къобуз, отуз жылым 
Ол къобузда отуз къылым, 
Сокъдум мен да билгенимча, 
Кетмез ючюн келгенимча, 
Алдамадым жамауатны, 
Тас этмезге адам атны. 
Хамхот сюртген женг болмадым, 
Миллетимден кенг болмадым. 

Бу тизгинледе поэтни инсан къадары, сайлагъан жолу, 
учузлукъгъа жийиргенчлиги, ёхтемлиги бизге баям бо-
ладыла. Алай эсе уа — Альбертни жашау жоругъу тюз-
люкдю, азатлыкъды, кертиликди. Виз бу сёзюбюзде Аль-
бертни назмуларында тюбеген поэтика ызланы жаланда 
бир кесекчигин белгилерге кюрешгенбиз. Дагъыда аны чы-

гъармачылыгъыны т а м ы р л а р ы тюрк поэзиягъа терен 
сингнгенлерини юсюнден. Езденланы Альберт назмула-
рында таулу ж а ш а у н у энчилигин, таулагъа тенг бийик 
умутларын, таза ниетии эртте баям этгенди. О м а к ъ сёзле 
б л а угьай, жюрекге жетген, бай, шатык тил бла. Ол къу-
рагъан сыфатла , тенглешдириуле эсингде сакъланнган-
л а й турадыла , аны назмуларыкда , байлыгъына сейирси-
нип, къууанып тынгыларча , ана тилибизни таза макъам-
л а р ы эшитиледиле. 

Ёздепланы Альбертии — халкъыбызны фахмулу ж а ш ы н 
А л л а х бизге къызгъанмасын! 

J992 ж. 

«О, Ж Е Р И М , СОЛУГЪАН ТЫЛПЫУУМ!» 

Къагъыйланы (Келеметланы) Н а з и ф а — бнзни халкъы-
бызны айтхылыкъ къызларындан б и р и — ч а г ъ а р м а ч ы -
л ы к ъ иш бла кюрешгенли эки ж ы й ы р м а ж ы л г ъ а ж у у у к ъ 
болады. Ж а з ы у ч у , назмучу, алим апча ж ы л н ы ичннде ке-
сини уллу фахмусун, халкъына сюймеклигине кертичнли-
гин, адамлыкъ , иисанлыкъ борчун бийнкде тутханлай 
келеди. Н а з и ф а китапларын эки тилде да ж а з а д ы . Ала 
Москвада , Ставрополвда, Черкесскеде, Нальчикде да бас-
мяланнгандыла . 

Назифа алгъа чыкъгъан китапларындан бирини атыиа 
«Тинте барып» деп, алай атагъан эди. Бу ат аны битеу 
чыгъармачылыгъыны ж а ш ы р ы н л а р ы н баямлайды. Къа-
гъыйланы Н а з и ф а н ы к ъ а л а м ы н д а и онбеш китап чыкъ-
гъачды. Ол романла , повестьле, хапарла , назму хапар-
чыкъла (лирика адиниатюрала), статьяла , белгили адам-
л а н ы юслеринден илму ишле, очеркле да ж а з г ъ а н д ы . 
Аланы хар бнринде да Н а з и ф а ж а ш а у болумланы, х а л к ъ ы . 
бызны закий адамларыны юсюнден айта, тарыхны бир 
кезиуюн ачыкълай туруп, хар ненн теренииден тинтнп, жа-
шырын сылтауларын баямлайды. Х а п а р л а г ъ а н д а да ким-
ни да сезнмин къозгъарча , оюмун тирнлтирча, билимин 
байыкъдырырча , алай хапарлайды. 

К ъ а р а ч а й д а , 'малкъарда да адабиятда биринчи болун 
лирика миниат-юраланы ж а з ы п Н а з и ф а б а ш л а г ъ а и д ы . Ары 
дерн хайырланылмагъан амал къарачай-малкъар ада-
биятха ж а р а ш ы н къалгъанды, а т а - б а б а л а р ы б ы з д а н келген 
кибик,— алай ишексиз эди ж а ш жазыучуну фахмусу, алай 
уста эди аны к ъ а л а м ы . Тилге усталыгъы уа б а ш х а л а г ъ а 
юлгю болургъа тийишли эди. Аны себепли Назифаны ми-

ниатюраларында къурагъан сыфатлары окъуучуну эсинде 
кёпге дери сакъланадыла, аны кёп жаны бла да байыкъ-
дырадыла. 

Къара сёзге ушаш къуралгъаи къысха назмучукъла-
рыны хар биринде да жазыучу терен оюм айтмай къоймай-
ды. Ол оюмла дуниада, табийгьатда, инсанла арасында 
тюбеген ж а ш а у болумла бла байламлыдыла. Аланы хар 
бирини энчи тюрсюню, ауазы, сыфаты барды. Назмуланы 
ритмика къурулушу бурунигу тюрк орхон-еиисей поэмала-
гъа жууукъду. Тоньюкукну поэмасындан бир юлгю кел-
тирейик: 

Неге тёзебиз кёпдюле деп, 
Неге къоркъабыз азбыз деп, 
Иек хорлатабыз, чабайыкъ дедим. 

Душманнга чапдыкъ, ары-бери чачдыкъ (жайдыкъ). 

Назифаны назмусу: 

Къуу терекге къыйын кюнде, мадар излеп, 
Бал чибинчик къонмайды. 
Къуу жюрекден керек кюнде, 
Чартлап, жилтин чыкъмайды. 

Бу эки назмуну арасында юнюч ёмюр барды, ала кес^ 
лерн да башха-башха затланы юслериндепдиле, тыш 
формалары бла да башхаракъдыла, аланы бирчалыкъ-
лары — назмуну гыллыу халындады, тизгинлени боша-
лыуупда, аланы бир бирге келишдирирге итинмеуде. 

Назифаны назмуларында «рифманы къарыусузлугъун» 
башха затла унутдурадыла. Сёз ючюн, аллитерация: «Тау 
тууду туурамда тубандан», «Жангылмайды жан жарат-
хан табийгъат», «Ожакъда жулдузла жаналла жо-
ма къл а й». 

Быллай гитче адабият жанр назмучугъа уллу онг бе-
реди: рифма бла, жик бла чек салмай, айтырыгъын 
эркин айтырча, сюйген суратын салырча: «Кюмюш ха-
лыла хауаны кёклей, кёкде турнала жулдузла чёплей, 
Къобан жылтырап, ж а р ы к ъ кюзгюлей, жел ургъан сайын 
чегет тешинед, алтын чапыракъны жерге себелей». 

Артда Назнфа кёргюзтген ызны малкъар, къарачай 
жазыучула да баргъандыла, — назму-хапарчыкъланы чы. 
гъармачылыкъларында баш жанр этгенле да бардыла. 
Сёз ючюн, Малкъарда Бабаланы Сюлемен алай къысха 
ханарчыкъларын-назмучукъларын къара сёз бла жазады. 
Аланы да окъуучула бек жаратадыла . Бу шартла Нази-

фа таукел этген адабият форма таулу халкъны эстетика 
излемлерине келишгенин, ниет жорукъларына сыйын-
нганын ачыкълайдыла. 

Къагъыйланы Назифаны адабиятыбызда жангылы-
гъы аны бла чекленип къалмайды. Жетмишинчи жылла-
дан башлап, жазыучу суратлау-илму тинтиулерин барды-
рады. Ол ишлени биринчиден Назифа «Къарачай» газетни 
бетлеринде басмалайды. Окъуучула аны бу къауум тин-
тиулерине уллу багъа бергендиле, жазыучуну алжаусуз 
сёзюи дайым да ашыгъып сакълайдыла. Трамханны, 
Зурум-бийчени, Кърымшаухалланы Гошаяхны, жигит Та-
таркъанны, Хачирланы Хыйсаны, Жумарукъну юсюндеи 
тарых жазмалары басмаланнгандан сора уа, халкъыбыз-
ны кесини ёз тарыхына зси биле-биле жютю болгъанды 
десек, жангыллыкъ тюйюлбюз. Назифа озуп кетген ёмюр-
лени бетлерине жарыкъ, ачыкъ бояула салып суратлай-
ды, бурун заманлада жашагъанланы умутларын, махтау-
лу ишлерин бюгюннгю тёлюлеге ангылашыныулу болурча 
алай жазады. Ол заманланы жигитлерини тутхан ишлерин, 
айтхаи сёзлерин, кюрешлерин бусагъатда жашауубуз 
бла байламлы этип ачыкълайды. 

Сексеиинчи жылланы аллында жазыучу кесини уллу 
адабият чыгъармасын — Къарчаны юсюнден трилогиясын 
жазаргъа таукел болады. Бу кезиуге Назифа Къарачай-
Малкъарны буруннгу тарыхындан кён китапла бла, архив 
документле бла терен шагъырей эди. Ш а р к ъ къыралланы 
тарыхларын, маданиятларын уста билген жазыучу, «Къар-
чаны» жигитлернне ол къыраллада кён жол къыдыртады, 
шаркъ халкъланы адетлерин, тёрелерин, миллет энчи-
ликлерин суратлан, Къарча ханлыкъ этген къыралны — 
Аланияны ж а ш а у хали аладан алаша болмагъаиын ачыкъ-
лайды, аны бай адабиятын, маданиятын да белгилейди. 

«Къарчада> къарачай-малкъар халкъны жангы ёмюр-
леде бек къыйын кезную — XIV ёмюрню ахыры — XV уа 
ал жыллары — Асхакъ Темирни аскерлери от, ёлюм жай. 
гъан заманла суратланадыла. 

Къарчаны да, аны атлары айтылгъан жигит тенглери — 
Трамны, Адурханны, Боташны, Наурузну да халкъларын 
сакълар ючюн этген мадарлары, аланы уллу эслиликле-
ри, сабырлыкълары, жигитликлери бюгюн тёлюлеге да 
юлгю болгъанлай турурчадыла. Къарачай-Малкъар тары-
хыны деменгили жигитлерини юслеринден хапарлай, жа-
зыучу халкъыбызны ариу ниетин, игиликге, тюзлюкге та-
быннганын, туугъан жерин душмандан сакъларгъа дайым 
хазырлыгъын ачыкълайды. 

Миллетибизни айтхылыкъ ж а ш л а р ы н ы сыфатларын 
ачыкълагъан кезиуде жазыучу аланы ф а й г ъ а м б а р л а г ъ а 
ушатмайды. Аланы халлеринде тюбеген энчиликлени — 
Адурхайны жумушакълыгъын , Будуянны хынылыгъын, 
Боташны ж ы р г ъ а усталыгъын кёргюзтеди. К ъ а г ъ ы й л а н ы 
Назифа «Къарчаны» басмалап бошамагъанды — ючюнчю 
китабы ЭНДИ чыгъарыкъды. Алай бу биз окъугъан кесеги 
окъуна Н а з и ф а н ы тарых романла ж а з а р г ъ а уллу фахму-
су, усталыгъы д а болгъаныны б а я м л а г ъ а н шартды. 

Бизни адабиятыбызда къара сёзню ж о л у не з а м а н д а 
да тынч болмагъанды. Анн сылтаулары кёпдюле. Алай 
«Къарча» ол къыйын ныхытлада таукел а т л а м л а р ы б ы з д а н 
болгъаны сёзсюздю. 

Бусагъатда К ъ а г ъ ы й л а н ы Н а з и ф а н ы ж а з ы у ч у л у к ъ 
ишинде бек м а г ъ а н а л ы кезиуюдю — ж а ш а у , чыгъармачы-
л ы к ъ сынауу уллуду, окъуучу аны иги бнледи, хар кита-
бын ашыгъып да с а к ъ л а й д ы . Ж а м а у а т ж а ш а у д а да Нази-
фаны оюму, сёзю белгили жерни а л а д ы л а . Суратлау-илму 
тинтиулери бийик д а р а ж а д а б а р д ы р ы л г ъ а н л а р ы себепли, 
ала да уллу жетишимибиздиле . Энтда да К ъ а г ъ ы й л а н ы 
Н а з и ф а бизни кёп ахшы китаплары бла къууандырырына 
бир ишегим жокъду . 

1995 ж. 

ФЛХМУНУ ЭЛПЕК ЧАГЪЫ 

М а л к ъ а р ж а з ы у ч у Ш а у а л а н ы Хасаннга быйыл 60 ж ы л 
толады, ол адабиятыбызгьа келгенли уа 40-жылгъа жууукъ-
лашханды. Хасан жыйырманчы ёмюрде м а л к ъ а р жазыу-
чуланы ючюнчю — кёчгюнчюлюкде ёсген тёлюсюнденди. 
Дуния зауукълугъундан эсе къыйынлыкъны кёбюрек сы-
нагъан, алай арсарлыкъны, таукелликни да, мудахлыкъны, 
ж а р ы к ъ л ы к ъ н ы да багъалай билген сёз усталарыбыздан . 

Чынтты жазыучуну к ъ а д а р ы къачан да тынч болмай-
ды. Алай Хасанны тёлюсю кесини биринчи атламын хал-
къыбызгъа тюшген з а р а у а т л ы к ъ н ы ауур боюнсасына же-
гилгени бла башлагъанын унутургъа ж а р а м а з . 

Ш а у а л а н ы Исмаилны ж а ш ы Хасан Кёнделен элде туу-
гьанды. Анасы — М а л к ъ а р л а н ы Токашны къызы М а р и я м 
кёчгюнчюлюкню экинчи ж ы л ы н д а ж а ш л а й ёледи. Тёрт 
гитче сабийчик ёксюз к ъ а л а д ы л а . Аланы аталарыны эгечи 
Аминат ёсдюреди, ол а сабийлени кереклерин а ж ы м с ы з 
тапдырып турур ючюн, къолундан келгенни аямагъанды. 
Болсада ж а ш а у бек къыйын эди. Ал кезиуде Хасанны 

школда окъургъа онгу окъуна болмагъанды. Къарында-
шы Мухаммат бла бирге ол Аминатха не жаны бла да 
болушлукъ этерге кюрешгенди. Алгъа малчы болуп, ызы 
бла комбайн жюрютюрге юйренип, колхозда ншлеп тур-
гъаиды. Лига онтёрт жыл толгъанда, жашау бир кесек 
жумушаяды. Кюнленн биринде эл школну директору Ба-
зырбаев Ахмедали, жашны туурасындан къарап туруп, 
аны н<игерлиг11не, хунерине да кёзю нлинип, школгъа жю-
рюрге кереклисин айтады. Хасан аны сёзюне хазна эс 
да бурмайды, алай, Ахмедали къаты болгъанда, жаш аны 
айтханына бой салады. «Мен ол заманда не окъуй, не 
ж а з а билмей эдим,— дейди Хасан. — Бир кере, акъуу жыл 
башланнганда, бизге диктант жаздырадыла . Мен а, жаза 
билмегеним себенли, нёгерлериме къарап, дефтериме ала-
гъа ушатып бир затла ызлайма. Экинчи кюн устазым ма-
нга: «Шаваев, сен къайсы тилде, не алфавит бла жазгьан-
•са?» — деп, сейирсинип соргъан эди. 

Алай таулу жашны окъургъа, билим алыргъа уллу тал-
лыныуу болгъаны себепли, ол тенглеринден, устазларын-
дан, арымай-талмай, дере алады. Бир кесекден айырма-
лы окъуучу окъуна болады. Он классны бошар заманына 
уа Хасан къабыргъа газетни редактору, район газетни да 
школ корреспонденти эди. Кесини биринчи хапарларын, 
статьяларын, назмуларын школда окъугъан кезиуюнде 
къыргъыз тилде жазгъанды. Бюгюн да жазыучу къыргъыз 
тилни ана тилинден кем билмейди. 

Халкъыбыз Ата журтуна къайтхандан сора газетле, 
китапла чыгъарыу жангыдан къуралады. Журналист ншни 
бек жаратханы себепли, Хасан, келе келгенлей, Басхан 
районда ана тилибизде чыкъгъан «Ленин байрагъы» деген 
газетде ишлеп башлайды. Устаз курсланы бошагъандан 
сора уа, эл школда тохтайды. 1961 жылдан бери Хасан-
ны къадары «Коммунизмге жол» («Заман») газет бла 
байланыпды. 40 жылгъа жууукъ заманны ичинде ол мил-
лет журналистикабызны айнытханланы арасында бирин-
чиледенди. Хасанны «Заман» газетде басмаланнган статья-
лары халкъыбызны харкюнлюк маданият жашауундан 
толу хапар бил|диредиле, адет-тёре жорукъланы тинте-
диле, дуниялыкъны юсюнден сагъыш этдиредиле. 

Маданият адамыны къадары, тиширыуну юйюрде жери, 
ж а ш тёлюню тюз жолгъа салыу, таматала бла ж а ш тё-
люню арасында халла, жамауат аллында школну борчу, 
бусагъат жашауну сюреми дегенча тюрлю-тюрлю темала-
ны Xaicaa кёп жылланы ичинде окъуучулагъа ачыкъ эт-
генлей турады. Жазыучу бу затланы юсюнден газет бла 
чекленип къалмай, радио, телевидение бла да бериуле 

къурап айтады, ол иши ючюн жамауатны ыразылыкъ сё-
зюн да эшитеди. 

Бизни жазыучуларыбызны асламысыны чыгъармачы-
лыкъ жолу не газетден, не журналдан башланнганы баям-
ды. Биринчи жашау, маданият дерслерин да ала бу коллек-
тнвледе алгъандыла. Хасан да адабиятыбызгъа журна-
листиканы юсю бла келгенди. Жамауатны жарсыуу, къуу-
анчы, келлик кюннге умуту чьштты журналнстни къайгъы 
этдирген, къаламын тутхан затладыла. Алай жазыучу 
болур ючюн а, суратлау сёзню кючюн хайырлана билир 
ючюн а — фахму керек болгъаны белгилиди. Хасанны 
фахмусу — суратлау бирикдириу, айырмалау дегенча амал-
ла бла — жашауда тюбеген затланы анга адабият чыгъар-
маны даражасында тинтирге онг бергенди. 

Шауаланы Хасан оннга жууукъ китапны авторуду. 
Аны биринчи хапарла китабы («Кюйген тап») 1968 жылда 
басмаланнганды. Андан бери хапарла, повестьле, «Бир 
жашауну минг бети», «Ит жыйьин» деген романларын 
жазгъанды. Хасан бек къыйын, алай миллет магъанасы 
болгъан теманы — малкъар халкъны кёчгюнчюлюкде сына-
гъан азабын ачыкълауну кесинн суратлау эм инсан бор-
чуна санап ишлегени да хакъды. Сёз ючюн, аны «Кюбюр-
де табылгъан повесть» деген китабына юч чыгъармасы 
киреди. Быладан экиси — «Ыйыкъны ахыр кюню» бла 
«Асият» алгьаракъдан (Да белгилидиле. Алагъа критикле, 
окъуучула, Хасанны къалам къарындашлары да бирча 
бийик багъа 'бергендиле. Повестьледе суратланнган — мал-
къар халкъ сынагъан сюргюн жылланы къыйынлыгъы 
жюрекледен алыкъын кетмегенди. Ол алай терк кетерик 
да болмаз. Алгъын сагъыныргъа окъуна онгубуз болмай 
тургъан зарауатлыкъны баям этерге жол ачылгъанлай, 
Шауаланы Хасан да малкъар адабиятда биринчи болуп, 
сёз айтханланы арасында эди. Кесини жюрек сырын бил-
дире, Хасан бир бири ызындан бу темагъа жоралап, бир 
талай хапар, повесть да жазгъанды. 

Аны «Кюбюрде табылгъан повесть» деген чыгъармасы 
ары дери жазгъанларыны айтылмай къалгъан жерлерича 
кёрюнеди. Бир-бир жигитлерини сыфатлары повестьден-
повестьге ётюп, ачыкъланадыла, хапарлауну да бирик-
диредиле. Бек башы уа — бу юч повестьни да ич жырла-
ры, мудах макъамлары бирди. Китапны тынгылы этген да 
олду. 

«Кюбюрде табылгъан повесть» «Асиятда» башланнган 
шургулу хапарны андан ары бардыра, таулу тиширыуну 
ачы къадарын башха болумлада суратлайды. Асиятча, 
Пилжан да уруш келтирген охну азабын сынайды. Алай, 

хар адамны аты башхача, къадары, ичер сууу да башха-
ды, «бир жашауну минг бетинден» бириди. Повестьде Пил-
жанны къадары жашау кертилигине тенг болуп къалады. 
Асият бла Пилжан — бир бирге арталлыда ушамагъан 
тиширыула, кеслерини къыйын жазыулары бла жууукъ-
дула. Аны сылтауу уа — кюйсюз уруш бла кёчгюнчюлюк. 

Малкъар адабият биринчи чыгъармаларындан башлап, 
тишнрыуну къадарына сакъ болгъанлан, къачан да аны 
дуниясын окъуучулагъа ачыкъ этерге итиннгенлен кел-
генди. Тиширыуну жамауат аллында сынлы борчу, аны 
бла бнрге тарыхны къыйын кезиуюнде ол кётюрген азап, 
анга л<етген жашау чюйреликле бизни жазыучуларыбызны 
эслернн дайым да кеслерине бургъанлай тургъандыла. 
Шауаланы Хасанны чыгъармалары да ол затдан кем тюй-
юлдюле. Алай тиширыуну Дуниясы бу повестьдеча толу, 
эркнн суратланып а кён чыгъармада кёрлюк тюйюлсе. 

Малкъар халкъ сынагъан — айтын тургьанлыгъынга, 
къыйыры-чеги боллукъ хапар тюйюлдю. Урушда ёлгенле-
ни, кёчгюнчюлюкде къырылгъанланы санлары мингле 
бла саналгъанына биз бирде жарсыйбыз, бирде уа (жа-
шау неге юйренчек этмейди), — хо, болду, кетди деп, ар-
тыкъ уллу эс бурмай да къоябыз. Минг-минг адам сына-
гъан зарауатлыкъны кёз аллынга 'келтирген къыйын ишди. 
Ол да адамны психологиясыны бир энчилиги болур. Алай 
жапгыз бир инсанны ачы къадары бла озгъан къыйын-
лыкъны юсюнден айтсанг, окъуучугъа, нек эсе да, ол 
жууугъуракъ болады. Аны энчи къадарына китапны жнги-
типи жазыуу келише эсе уа — бютюнда. Андан окъуна 
болур Асиятха, Пилжаннга жораланнган повестьлени жю-
реклеге жетгени. 

Суратлау сыфатны къурауда Шауаланы Хасанны уллу 
усталыгъы бу повестини к>сю бла да хакъды. Жигнтлени 
ич дуниялары, тыш кёрюмдюлери да толу, ким да ийна-
нырча, окъуучу кесине сёз нёгер да табарча ишленнген-
диле. 

Повестьни тили бай, шатык болгъанын, айтымланы 
да тап кьуралгъанларын, хар сёзюню халкъ тилине 
жууукълугъун да белгилерге тийишлидн. Айбатлыкъдан, 
омакълыкъдан арталлыда зат жокъду. 

Повесть хапарны ичинден хапар чыкъгъанча алай иш-
ленеди, суратлау «жолоучулукъ» заманны юч ёлчеминде 
барады. Алгъа автор бюгюннгю кюнню суратлайды. Ызы 
бла Пилжанны тюшю андан ары барлыкъ затлагъа жол 
кёргюзтеди. Артда уа кюбюрде табылгъан жазмала за-
манны озгъан кезиуюнден хапар бередиле. 

Техника жаны бла повесть, сёзсюз, жазыучуну уллу 

жетишимиди. Алай бизге недеи да багъалы — повестьни 
таза ниетиди, Пилжанны, — таулу къызны мудах жыры. 
Пнлжан, ол къадар къыйынлыкъны женгип ётгенде, адам-
лагъа жюреги къатмайды, ахыр сагъатында да жашау-
гъа, саулагьа ачыкъ жюрегинден алгъьгш эте кетеди. Би-
ринчи айтымындан башлап, ахыр сёзюне дери да повесть 
бизге осуят къагъытча иёрюнеди: жарсытады, сагъыш эт-
диреди, озуи кетген къыйын кюнлеии эсибизге салады. 
Ж а ш а у г ъ а сакъ къараргъа , аны багъасын, даражасын 
бийик кёрюрге болушады. Сёз ючюи, Пилжанны тюшюн 
окъугъан кезиуде, кеси сабийлеринге къоркъуругъуиг ке-
лип, аланы къатынга жыяргъа, бауурунга .къысаргъа 
излейсе. Повестьде аллай жерле кёпдюле. Къайсыбыз да 
билгенликден, кёчгюнчюлюк биринчи сагъатларындан, 
биринчи кюнлеринден башлап, онюч жылны ичииде кёп 
малкъарлыны къадарын юзгенди, киши жеринде къабыр 
юлюшлерин табып, кёплерибиз къалгъандыла. Ж о л д а бар-
гъан кезиуде окъуна адамла жоюлуп, къабырсыз, жаназы-
сыз атылгъандыла. Ол затны Хасан повестьде холамлы 
къарт бла аны ёксюз туудукъларыны юсюнден хапарында 
аламат уста суратлагъанды. «Сабий жюреклеге салыннган 
бичакъ жара» деген сёзлерине юлгюню жазыучу кёз ал-
лынга сурат этип салгъанчады. Пилжанны: «Заман оза 
баргъаны сайын бу дуниягъа жаратылгъаныма сокъура-
нырча кюнлерим кёпден-кёп бола барадыла», — дегенн уа?! 
Неда «ъарт Забиданы урушуну кезиуюнде: «Ата неда ана 
болуп жашагъандан эсе, жерде сюркелип айланнган къурт 
болгъан кёп да онглуду», — дегенн! Къыйынлыкъ базман-
да не тартханын бу сёзлеии окъугъан, баям, чий телп тюй-
юл э с е — а н г ы л а р ч а болур. 

Пилжанны ёлген сагъаты... Бу жерни окъуй туруп, 
амалсыз болуп, къызгъа болушургъа адыргы этесе, жап-
сарыргъа сёз излейсе, алай, къолунгдан бир зат да келмез-
лигин ангылап, кюесе-бишесе, жарсыйса, урушуха, кюй-
сюзлюкге палат бересе. Аллай сезимлени туудургъаны 
этеди кючлю Хасанны бу чыгъармасын. 

Шауаланы Хасанны усталыгъы жылдан-жылгъа, ки-
тапдан-китапха ёсе барады. Биринчи хапарларында ж а ш 
жазыучу жашауда тюбеген «кюйген тапланы» санай, 
окъуучугъа сейир этдирирча болумланы кёргюзте эсе, ахыр 
повестьлеринде, романларында халкъ жашауну къыйын-
лыкъларыны терен сылтауларын ачыкъларгъа къолундан 
келгенди. Хасанны къалам къарьшдашы Гуртуланы Элдар 
да анстан чертмегенди былай: «Хасан бизни миллетибиз-
ни бек къыйын кезиулерннден бприн суратлай, малкъар 
халкъда болгъан огъурлулукъну, таукелликни, ахшы му-

ратха итинмекликни энчи адамланы къадарларында, окъу-
гъан адам ийнанырча, окъуп бошагъанда да хау, жашау-
дача кёргюзтеди» деп айтырча жазгъанды». 

Хасанны фахмусуну элпек чагъы келгенине шагъат-
лыкъ аны кёп болмай басмаланнган «Ит жыйын» атлы 
китабыды. Ол «Ит жыйын» роман бла «Тузакъ» эм «Сау 
адамны сын ташы» деген повестьледен къуралгъанды. 
Хар замандача, Шауаланы Хасан малкъар халкъ чекген 
къыйынлыкъны кесини жигитлерини ж а ш а у жоллары бла 
кёргюзтеди, аланы энчи къадарларын халкъ жашауну 
кюзгюсюча этеди. 

«Ит жыйын» роман халкъыбызны 80 жылгъа жууукъ 
тарыхыны ызын ызлайды. Бу жолда адамлыкъ ышанланы 
сакълагъан тынч болмагъанын биз бусагъат жашауну 
«чархын бурдургъанладан» биреуню — Солманны (Са-
хайны) сыфатында кёребиз. Солманны эки аты болгъан-
ча, ниети да экилиди. Аны адамлагъа халаллыгъы кёч-
гюнчюлюк жылларында ачыкълана, анасындан келген 
зат эсе, зарлыгъы, менсиниулюгю, байлыкъгъа жан атыу 
дегенча халлери уа атасындан алгъан юлюшюдю. Артдан-
артха Солманны адамлыкъ шартлары атасы Хажиге 
жууукъ келип тохтайдыла. Хажи ж а ш заманында тюз-
люк, тенглик ючюн къанын-жанын аямай кюрешгенди. Ол 
тюзлюкню, баш эркинликни, къолайлы жашауну кесине 
угъай, жамауатына истегенди. Совет власть орналып, ол 
кюсеген тенглик келгенден сора, Хажи властьны «душ-
манларын» излеп башлайды. Бу ишде ол терен сагъыш 
этмей, гурушха болгъанларын, артдан-артха уа кесине 
къаршы адамларыны ызындан да тюшеди. Ниет жолдаш-
ларына окъуна сууукъ кёзден къарап, бек башы уа, — 
ёз къуллугъуна тийишли болур деген адамладан тёгерегин 
тазалар акъылда, элчилерин тутдурун, хатасыз жанланы 
Сибирьге ашырады. 

«Ит жыйын» деп ныгъышда къартла Солманны жыйы-
нына айтханлыкъгъа, итлик этиу Солманчаланы атала-
рындан келген зат болгъаны романда ачыкъ кёрюнедн. 
Халкъда адамлыкъ, итлик да жюрюгенине жазыучу бу ро-
манда шагъатлыкъ эте, уллу философия магъанасы бол-
гъан оюмну баямлайды. Бусагъатха дери малкъар прозада 
ынкълапны юсюнден айта турун, веда Совет власть орна-
ла тебиреген заманда къыйын жолланы ачыкълай туруп, 
жазыучула китапларыны жигитлерин аллындан ахырына 
дери тюрлендирмей, бир халда тутхан эселе, бу арт он-
жыллыкъда Тёппеланы Алимни, Толгъурланы Зейтунну, 
Гуртуланы Элдарны, Шауаланы Хасанны чыгъармаларын-

да ол тюрлю жигитлеге да «къан кире» башлагъанды 
Адабият жигитле дуниягъа кёре тюрлене, жашау жолла 
да кеслерине жууукъну сайлайдыла, къадаргъа бойсуна 
дыла. «Ит жыйында» Хажи бла Солчман ж а ш заманларын 
да адамлагъа игилик этерге хазырдыла, этген да этедиле 
Алай артдан-артха, жашау къолайлары да ёсюп, кёллери 
да бийик болуп, къуллукъгъа да жетишип, жамауатха 
«ат башындан» къарап тохтандыла. Ма аллай затла сю-
редиле хажилени, солманланы ит жыйыннга, бир жый-
ыиига. 

«Тузакъ» атлы повесть жазыучуну башха чыгъармала-
рындан кесини психология теренлиги бла энчиди. Сабин-
ле дупиясын ачыкълагъанын эсге алсакъ а, повестьни 
къыйматы бютюнда бийик болады. Мында Шауаланы Ха-
сан бек ачы ишни юсюнден хапарлайды. Кёчюрюлген кю-
нюбюзде, жамауатдан айырылып, эки сабийчик — онеки-
жыллыкъ Зубай бла жетижыллыкъ Лиза эллеринде къа-
ладыла. «Бу болгъаи затмыды?» — деп, маига бир къауум 
окъуучу соргъан да этгенди.Кертисин айтханда — мени 
андан хапарым жокъду. Алай кесим эшитиген бир ачы 
иш а эсимден арталлыда кетмейди. Шыкъыда эрттеден 
да тёшек болуп тургъан бир къарт ынна, кёчюрюлген кю-
нюбюзню къалабалыгъьшда жокълар адамы болмай, уну-
тулуп къалады. Бир ауукъ замандан элге узакъ къошла-
дап къайтхан малчыла аны къатьш тургъанлай тапхан-
дыла. Аллай ачы къадар сыиагъанла кёп эдиле. Къайсы 
бирини юсюпден жазгъын? Шауаланы Хасанны повести, 
мени акъылыма кёре, ол кюнсюз къадарланы суратлау 
айырмалауну кючю бла бирикдиргенди. Къаргъышлада 
айтылыучусуча, бош къалгъан элде эки къызчыкъ, кесле-
рин тюшлеринде кёргенча, кечинедиле, — тюн болгъапыиа 
ийнаныргъа ж а р а р ы к ъ тюйюл эди. Ала бла бпрге уа 
иесиз къалгъан малла, итле, киштикле, ийнекле, къойла... 
Ол жаиы барланы юргенлерин, сынсыгъанларын, ёкюрген-
лерии тохтатыргъа кюч а жокъ. Элин сангырау этген сый-
ытда сабийчнклени ауазлары эшитилген да этмейди. Бу 
эки къызчыкъгъа битеу элни сур къадары таяннганчады. 
Сабийле дупиясын жазыучу бусагъатха дери бизни ада-
биятда тюбемегенча алай ачыкълайды. 

Хасан, тюп болгъан элни кёз аллыбызгъа келтире, по-
вестнп окъугъан унутмазча затланы юсюнден хапарлайды. 
Элни малы ашсыз, суусуз къалып: жыртхыч жаныуарла-
дан къорууланыр амаллары да жокъ. Хастанда бекленин 
къалгъан къойла, ачдан, бир бирлерини жюнлерин ашап, 
бир къужур ауруугъа жетишедиле. Аладан бирин жыртыр-
гъа тюшген бёрю, къойлагъа тиялмай, артха къачады. Сейир 

тюйюлмюдю: бёрюню жыртхычлыгъы окъуна м а ж а л д ы 
адам кюйсюзлюгюнден. 

Адамны чыгъармачылыкъны жолуна сюеген сылтау не 
болур? Жазыучуну , жырчыны, суратчыны юсюнден сёз 
баргъанда , бу соруу туумай къалмайды. Ниет байлыкъны 
айнытханла башхаладан ж а м а у а т аллында уллу борчла-
рын ангылагъанлары бла айырмалыдыла . Ала, бу затха 
тюшюннген кюнлеринден башлап, миллет ишге аркъала -
рын берип башлайдыла . Хасанны юсюнден айтханда, аны 
адабиятыбызгъа энчи к ъ а д а р ы келтиргенди дерге боллукъ-
ду. Не десенг да , кеси къыйынлыкъ кёп сынагъан адам 
башханы к ъ а д а р ы н а да с а к ъ болады, керти кёлюнден 
эрийди, ол къыйынлык-ьны юсюнден б а ш х а л а г ъ а билди-
реди, болушхан этеди. Фахмулу адамны уа битеу х а л к ъ 
чекген азапны юсюнден айтыргъа къолундан келеди. Кёч-
гюнчюлюкде сегизжыллыкъ ж а ш ч ы к ъ сынагъан кюйсюз 
къадар , ол ёсгенден сора анга затны б а ш х а л а д а н ж ю т ю 
кёрюрге, терен ангыларгъа , адабиятыбызда энчи сёзюн кес-
гин, шатык айтыргъа себен болгъанды. 

Ш а у а л а н ы Хасанны хапарлары, повестьлерини юзюк-
лерн, башха тилледе басмаланып, халкъыбызны ж а ш а у у 
б л а мингле бла саналгъан окъуучуланы шагъырей этген-
диле. Ж а з ы у ч у н у х а п а р л а р ы орус, къабарты, къыргъыз, 
ногъай, а зербайджан , татар , узбек, к ъ а р а к ъ а л п а к ъ тилле-
ге кёчюрюлюп чыкъгъандыла . 

Хасанны м а л к ъ а р окъуучугъа эрттеден да таныулу, 
огъурлу ауазы кёп ж ы л л а н ы эшитилгенлей турурун Ал-
лахдан тилей, манга иши бла да , адамлыгъы бла да ба-
гъалы жазыучугъа : «Ёмюрюнг у з а к ъ болсун, ишинг къо-
лай болсун, Хасан!» — дейме. 

АЛ ИМ САЙЛАГЪАН Ж О Л Л А 

Тёппеланы Алимни чыгъармачылыгъы жангы м а л к ъ а р 
адабиятны тамал т а ш л а р ы н д а н бириди. Б у ахыр эки жый-
ырма ж ы л н ы ичинде ол кесини керти да миллет магъана-
сы болгъан иши бла халкъыбызны ниет байлыгъын ёсдю-
рюп келеди. Ж а м а у а т н ы харкюнлюк ж а ш а у у н д а Алим 
къатыш'май, аны жъыйыны кирмей, хазна кёп зат этил-
мейди. Фахмулу жазыучуну къара сёзден китаплары, 
дерсликлери, илму ишлери, теле-радио-бериуледе айтха-
ны халкъны ж а ш а у у н д а энчи, м а г ъ а н а л ы жерни а л а д ы л а . 
Алай болгъанлыкъгъа , аны чыгъармачылыгъы адабият 
тинтиуледе толу ачыкъланмагъанды. Кертиди, профессор 
Толгъурланы Зейтун, башха алимле, ж а з ы у ч у л а да Тёппе-

ланы Алимни хар китабына кесамат сёзлерин айтхандыла, 
уллу багьа да бергендиле. Болсада кюзгю сынакъчыкъла 
бир затны суратын хар бири бир кесегин кёргюзтюп, толу 
сыфатын къураялмай къойгъанча, Алимни юсюнден ж а -
зылгъан затла да окъуучугъа аны чыгъармачылыкъ жо-
лунда излеулеринден толу хапар айтмайдыла. Алимни 
чыгъармачылыгъын бирден тинтиу — уллу, алай бюгюн-
люкде чела къалып тургъан адабият ишди. Малкъар ада-
биятны кёп башха ишлерини санында. 

Керти фах'му кесин эртте танытады. Ол кимге да туура 
затны биз Тёппеланы Алимни къадарында да кёребиз. 
Алим халкъы бла бирге урушну, ызы бла кёчгюнчюлюк-
ню ачы кюнлерин сынагъанды. Артда аны «Пиринчни сют-
лей акълыгъы» деген хапарында Сафарчыкъны юсюнден 
айтхан «ол ачлыгъын жукълаи хорлаучу эдн» деген сёзле-
ри таулу сабийлени барыны (Алимни кесини д а ) кёчгюн-
чюлюкде зулму къадарларына келишеди. Ол къыйын за-
манда аны дуниягъа ачыкъ кёллюлюгюн тас этдирмей, 
ж а р ы к ъ умутларын ёчюлтмей тургъан ёсдюрген анасы 
Отарланы Сафият болгъанды. Сафият жашчыкъгъа айт-
хан жомакъл'а, нарт таурухла, жырла тюзлюк дайы'м да 
хорларына ийнаныудан толу эдиле, аны акъылын, эсин, 
сезимин сёзню кючюне бурдура эдиле. Алимни, суратлау 
сёзню кючюне ахырына дери тюшюнмесе да, анга сакълы-
гъы окъуу жылларындан башланнганды. Сафият ачыкъ-
лагъан аламат дуниягъа таулу жашчыкъны къыргъыз 
элде алгъан дерслери да къошуладыла. Къыргъыз акъынла, 
устазы Садыков Чолукъ айтхан жырлагъа , назмулагъа 
уллу эс берип турады. Бир кесекдеи а кесн да къыргъыз 
тилде назмула къурап башлайды. Алимни ол кезиуде жаз-
гъан назмулары, ханарчыкълары да «Къыргъыз пионер», 
«Чюй нравдасы» деген газетледе басмаланнгандыла. Ана 
тилинде къурагъан жырларын а тенглери той-оюнлада ай-
тып айланнгандыла. 

Малкъарлыланы автономиялары жангыдан къуралып, 
халкъыбыз Ата журтуна къайтыр заманнга Тёппеланы 
Алим жаш къаламланы арасында айырмалы болады. Ол 
тохтамай жазады, кесини усталыгъын кёп тюрлю жанрда 
сынайды. Бир къауум заманны ичинде Алим «Коммунизм-
ге жол» газетни корректору болуп ишлейди. Газетни бет-
леринде аны тюрлю-тюрлю темалагъа жораланнган очерк-
лери, статьялары, назмулары дайым чыгъып турадыла. 
Андан сора да «Шуёхлукъ» альманахда, башха жыйым-
дыкълада да аны хапарлары басмаланадыла. Ол чыгъар-
маланы окъугъан адабиятыбызгъа кёп жанрлада ишлер-
ге фахмусу болгъан жазыучу келгенин ангыларыкъ эди. 

Али.м кесини къадары адабнятдан тышында болмазлыгъын 
ангылап, алай а билимин, хунерин ёсдюрюр муратда, къы-
ралыбызны тынгылы окъуу юнлерннден бирпн саплап, 
Москвада Горький атлы адабият институтха киреди. Аны 
устазлары М. Светлов, Е. Долматовский, Л. Леонов, 
М. Бонди, Л. Артамонов болгъандыла. Битву къыралгъа 
белгили жазыучуланы, али'млени дерслеринде Алим орус, 
битеудуния адабиятыпдан да тынгылы билим алады, Hva-
зыучулукъ усталыгъын ёсдюреди. «Малкъарлы ж а ш жа-
зыучуну чыгъармачылыкъ иши къалай айныгъынана мен 
Адабият инстнтутда уллу эс бургъаилай тургъанма. Энди 
ол Къабарты-Малкъаргъа къайтханды. Тёппеланы Алимни 
бетинде малкъар адабиятха уллу кюч къошулгъанына 
къууанама», — деп жазгъанды аны устазы, белгнли орус 
поэт Евгений Долматовский. Институтну бошагъандан со-
ра, Алим, «Коммунизмге жол» газетге къайтып келип, 
литсотрудник болуп ишлейди. 

Алтмышынчы жылланы аллы жазыучуну чыгъармачы-
лыкъ къадарында биринчи жетишимлени, усталыкъны «жа. 
шырынлыкъларына» тюшюнюуню, къыйын излеулени за-
м а н и эди. Бу кезиуде Алим «Штулу» деген назмула къауу-
мун, «Жаннетни къызы» деген лирика повестин, Этезла-
ны Омарны юсюнден илму-тиитиу китабын, «Суугъа кет-
ген сюнмекликни юсюнден балладасын», тюрлю-тюрлю 
къысха хапарларын басмалайды. «Кюн батмайды» деген 
биринчи романын жазып башлайды. 

Тёппеланы Алим адабиятха келген чакъда малкъар 
прозаны тематикасы алай кенг тюйюл эди. Жазыучула , 
асламысында эслерин озгъан ишлеге, тарых шартлагъа 
бёле, кёбюсюнде Октябрь ынгкъылабы бла келген жангы-
лыкъланы ачыкъларгъа нтине эдиле. Алтмышынчы жыл-
ланы юсюнден жазылгъан зат а жокъ эди. Ол кезиуде 
жамауат жашауда тюбеген чюйреликлеге багъа бичген 
чыгъарма д а — а л а й . Аны толу ангылай, Тёппе улу бир 
къауум хапарында, «Суугъа кетген сюймекликни балла-
дасында», «Отлукъ ташла» (1968) деген романында жаш 
тёлюню темасын тюрлю-тюрлю жаны бла ачыкъларгъа 
итинеди. 

Адамланы бир бирлерине гурушхалыкъларын да, би-
ринчи атламларын да, менсиниулюкню хорлап, башханы 
ич дуниясын, сезимин, жюрек сырын ангыларгъа итиниу-
лерин да суратлау, къыйын болгъанлыкъгъа, бюгюнлюкде 
да, алтмышынчы жылладача , адабиятны баш борчларын-
дап бириди. Малкъар къара сёзню бу ишде бек уллу жети-
шимлерин айтханда, Тёппеланы Алимни «Суугъа кетген 
сюймекликни юсюнден балладасын» сагъынмай жарамаз . 

Жазыучу бу повестинде кеси бла тенг жаш тёлюню са-
гъыш этдирип тургъан соруулагъа жууап излейди. Бу 
чыгъарма, малкъар прозада биринчи болуп, таулу адетле-
ни бла къылыкъланы юсюнден «даулашны» башлайды. 
Повесть кеси да саулай ол затха жораланады. Журналист 
ж а ш Азамат бла колхозчу къыз Марзиятны танышыула-
рын, артдан-артха уа сюймекликлерин, аланы бир бирге 
къыйын жолларын да халкъ адетлени сюзгючю бла ёт-
дюреди Алим. Ол жаны бла повесть окъуучугъа бир 
къауум сорууну тизеди. Ёмюрледен къуралып келген адет-
лерибизни бусагъатда не чекге жетдиргенбиз? Кёбюсюн-
де, жарсыугъа, аланы жашауубузгъа келишдиралмай, 
кесибизге къаршы тутабыз. Сёз ючюн, таматагъа намыс 
бериуню бла къуллукъчугъа кёзбау этиуню арасын айыра-
бызмы? Бир-бир ахшы адетлени, эски жашауну турмуш 
'болмачылыгъыны шартына тергеп, къурутургъа кюрешге-
нибиз а? Барындан да осалы уа — жангы адетлени къу-
рау, халкъда жюрюмеген затланы аны атындан, адетди 
деп, байракъ этиу. Битеу ол затланы юсюнден сагъыш эт-
диреди бу повесть. Ж а ш а у д а тюбеген кемчиликлеге багъа 
бичиу, насийхат халда болмай, жигитлени къадарлары 
бла, аланы дуниягъа къарамлары бла ачыкъланады. 
«Суугъа кетген сюймекликни юсюнден балладада» сагъы-
нылгъан проблемала Толгъурланы Зейтунну «Акъ гыран-
ча», Шауаланы Миналданны «Кюн таякъла» повестьлерин-
де да баш жерни аладыла. 

Тёппеланы Алимни чыгъармачылыгъыны баш илишан-
ларындан б и р и — м и л л е т жашауну энчилигин эм бнрси 
халкъла бла бирикдирген ышанларын тинтиу, малкъар-
лыланы халкъла юйюрюнде тийишли жерлерин ачыкъ-
лауду. Ол энчиликни бла бирликни жазыучу адабият 
жигитлени инсанлыкъ сезимлеринде, къылыкъларьшда 
табады. 

Малкъар халкъны къыйын къадарын тинтген эм сурат-
лау чыгъармада баямлагъан тынч тюйюлдю. Ол ишни 
жетншимли бардырыргъа Алимге аны къарачай-малкъар 
фольклорну уста билгени, халкъны жырларына, таурух-
ларына сюймеклиги да уллу себеп болгъандыла. Халкъ 
къурагъан жырлада бла таурухлада, нарт сёзледе бла 
чам хапарлада , м а к ъ а м л а д а бла тепсеу тартыулада хал-
къыбызны шургулу тарых жолун, тюзлюкге, азатлыкъгъа 
кертичилигин мёребиз. Бу ышанла бары да жазыучуну 
чыгъармачылыгъыны тагы сууларыдыла, •—Алимге «Та-
шыуул», «Азатлыкъ», «Сыйрат кёпюр» романларында, 
«Артутай» повестинде миллетни жашауун толу, хар жа-
ньшдан кёргюзтюрге онг берген. 

Тёппеланы Алимни «Ташыуул» романы Малкъарны та-
рыхыны жууаплы кезиулерини биринден хапар айтады. 
Романда жамауат ж а ш а у хар жанындан да тинтиледи. 
Уллу Ата журт урушну къыйын кезиуюнде этилген жи-
гитлик романда Ж а м а у а т элни къадарыны юсю бла ачыкъ-
•ланады. Жнгитликге, ёхтемликге тау эллени къайсында 
да не заманда да жер бар эди. Озгъан ёмюрледе тынчлыкъ 
кёрмеген миллет кесини энчилигин сакълар ючюн, жамау-
атлай къалыр ючюн, кюрешледе къатханды, кече-кюн 
демей, ат белинден тюш'мей айланнганды, урунуугъа кёл 
салгъанды, къоншусу бла шуёхлукъ жюрютгенди. Къыйын 
тарых болумлада бир бирге таянчакъ болуу дегеича ниет-
лери себеплик этгендиле. Ол бирликге, тюзлюкге да ити-
ниу Тёпе улуну романында сегиз кере тюп болуп, жа-
нгыдан къуралгъан Ж а м а у а т элге тогъузунчу кере чачыл-
май къалыргъа кюч бергенди. 

Тёппеланы Алимни жазыучулукъ ишинде «Ташыуул» 
романны бек уллу магъанасы барды. «Ташыуул», саулай 
алып айтханда, малкъар адабиятда халкъ жашауну терен 
ачыкълагъан, ол жашауну уллу понарамасын кёргюзт-
ген биринчи чыгъармады. Алимни бу романда айтханына 
кёре, таулу адамны баш плишаны — мамырлыкъды. Ду-
ния чюйреликледеп узакъда, къаяла , таула тынгылауунда 
мал кютген, сёлешсе да — таш бла, мал бла сёлешген 
адам биринчи баш борчуна кесини этген ншин санагъанды. 
Ол философиягъа кёре жашагъанланы сыфатлары роман-
да аламат уста къуралгъандыла. Байчо да ол фикирни 
«кюзгюсюдю». Жазыучу таулу адамыны арну халисин 
толусунлай Байчону сыфатына сингдиргенди. Уллу, ауур 
да жюгю бла чыгъады Байчо окъуучуну аллына. Уллу 
юйюрю, уллу къайгъырыулары да болгъан, уллу санлы 
жолоучу романны аллындан башлап ахырына дери, жа-
зыучуну жол нёгери болгъанлай турады. Байчону халал 
кёллюлюгю, адамлыгъы, сюймеклиги, табийгъатха ыразы-
лыгъы, сабийча тазалыгъы таулу халкъны жюрегин, ние-
тин баямлагъанчады. Гитчелигинден мал кютюп келген 
Байчону ангылаууна кёре, адамны кючю — ишдеди, за-
маны жетсе, юйюрлю болуп, сабийле ёсдюргендеди. Уруш, 
къазауат, сёз, юлеш, къуллукъ деген затла уа сезнмннден 
узакъдыла. Анга кёре, Байчону ишинден, сабнйлериндеи 
КИМ айырса да — бек уллу душман олду. Колхоз къуллукъ-
чула аны сюрюуюн Тау Артына аудуруп, кеснн а элге 
къайтаргъанларында, кирип келген душманнга угъай, 
колхоз къуллукъчулагъа чамланнганы да анданды. Аллай 
къарангылыгъы Байчону бир ауукъгъа душманнга къул-
лукъ да этдиреди. Алай а аны кёз туурасында болуп бар-

гъан артыкълыкъла, зулмула, къартлыгъында тийген-душ-
ман таягъы кёп затха, бек башы уа — керти жашаугъа 
кёзюн ачады. Ахырында Байчо зулмугъа къажау сюеледи. 
Байчо дуния гюняхындан тазады, аны себепли, адамлы-
гъы уллуду, артыкълыкъгъа, зорлукъгъа тёзюмсюзлюгю 
бнрси «билимли» адамладан эсе бийикди, жютюдю. 

Сёзсюз, романда аллай «билимли» жигитленн бири ус 
таз Ж а б р а и л Локъмановичди. Аны сыфаты малкъар про-
зада башхалагъа ушамагъанын, ж а ш а у ызы, къайгъыла-
ры, ишлери, ич дуниясы бнзни адабиятда тохташдырыл-
гъан устаз сыфатлагъа келишмегенин туура кёребиз. Ж а б -
раил хмамыр кюнледе кесини устаз борчун намысы бла 
толтурады, жамауатны алчы адамларындан бириди. Алай, 
къазауат жууукълашхапда, ол, экпли болуп, ахырында 
элине душ'манлыкъ этеди. Экили болгъан, кесини ннети 
ючюн къаты сюелалмагъан адамла, жашаудача , «Ташыуул-
да» да тюбейдиле. Афар, Рахай, Сылыухан... Алай жазыу-
чу Ж а б р а и л Локъмановични ишлерин, оюмларын жазыкъ-
сыныусуз зчыкълайды. Анга кёре уа, сагъыш этсенг, 
Ж а б р а и л Локъманович бек харип адамды. Аны къылы-
гъында кёп чюйреликле бардыла. Ол эсли киши болгъан-
лыкъгъа, къыйын сагъатда кесини намысын сакълаялма-
гъанды, инсан борчуна табыналмагъанды. Аны хали жа-
ланда мамыр заманнга «келише» эди: уруш къыйынлыгъы 
жетмесе, Ж а б р а и л Локъманович элинде, жамауатында 
угъай,— битеу халкъда да белгили адам болуп, ол букъ-
дурулуп тургъан шарайыбы да билинмей къаллыкъ эди. 
Алай Жабраилны ийманлы iбoлypгъa кюч къудурети же-
тишмейди. Уруш къыйынлыгъы аны ууатып, бюгюп бошай-
ды. Бу аламат ж а ш а у ансыз къалыргъа боллугъун кёзю 
бла кёрюп, жюрегине «ъоркъуу тюшеди. «Жан татлыды!» 
Ма аллай философия фикир бла чыгъады Ж а б р а и л Локъ-
манович урушдан. Ол фикир анга уруш аулагъында 
нёгерин къоюп кетерге «буюрады». Биз Жабраилны юсюн-
де «Игини ёлюмю амандан» деген халкъ акъылны керти-
лигин кёребиз. Душман бла дос болурма деп кесин 
алдау — жер юсюнде жангылычланы барындан уллуду. 

«Ташыуулну» аламат бетлери ныгъыш къартлагъа 
жораланнгандыла. «Не тюрлю заманда да элни ныгъышы 
ёчюлмегенди. Къартла кете барсала да, ж а ш л а къарт 
бола, ныгъышны жылыуу къурумай баргъанды», — дейди 
жазыучу романда. Ненча тюрлю сыфат, ненча къылыкъ 
барды ныгъышда — тынгысыз Ёрежип, ауур акъыллы 
Биязуркъа, бир бирине чам этгенден тоймагъан К ъ а з а к ъ 
бла Тебо, тынгылауукъ Ордан, эртте ауушхан, алай ны-
гъышда Жарнесни сёз нёгерича къалгъан Шырдан... 

Ж а м а у а т элини къартларыны ичинде нарт жюрекли 
Жарнес халкъны ёмюрледе тохтамаз жюрегине, ж а р ы к ъ 
ёнюне, халал ниетине тенг болады. Аны не сансыз айтыл-
гъан сёзю да терен магъаналыды. Жарнесни туудугъу Ба-
шир бла даулашы, эртте ауушхан, алай сёз нёгерлей къал-
гъан Шырданнга тырманы, чыпчыкъла бла ушагъы 
олсагъатда бола тургъан ишле бла байламсыз кёрюннген-
ликге, хар жолдан бек эсли оноуча, билгич сёзча эши-
тиледи. Ж а м а у а т н ы сыйлы къарты Жарнес халкъда жю-
рюген иги адетлени, акъылны, сабырлыкъны таркъаймаз 
шауданыча, озгъан ёмюрлени келечисича кёрюнедн. Ж а -
шаууну ахыр сагъатларында окъуна ол адамлагъа кёл 
этдиргеилей, тюз жолну кёргюзтгенлей, сёзю бла онг бер-
генлей турады. Ж а м а у а т эли Тёппеланы Алимни чыгъар-
мачылыгъында Меккасы эсе, Жарнес Ж а м а у а т элини 
Файгъамбарыды. 

«Ташыуул» роман Тёппеланы Алимни жазыучулукъ 
жетишими болуп къалмай, бизни адабиятыбызны уллу 
бийиклеге чыгъар онгу болгъанын кёргюзтгенди. Романда 
жигитлени башхалыкълары да болмагъанча уста ачыкъ-
ланады. Алгъын тюбеучю суратлау мадар: «бизники» эсе—• 
ариуду, акъыллыды, сюйдюмлюдю, «аладан» эсе уа — 
сылхырды, жапысызды, — романда сыфатла ишлене туруп 
арталлыда жер тапмагъанды. Хар жигитни да энчи сы-
фаты, хали, бек башы у а — т и л и барды. Романда халкъ 
тили накъут-налмазча жылтырайды: хар жигитни энчи 
дуниясын белгилейди, ёнюн, макъамын эшитдиреди. 

Суратлау сыфатны къурауда малкъар проза бир ненча 
кезиуню ётгенди, иги — аман, ариу — эриши, къара — акъ 
дегенча схемаладан психология теренликге дери жол къы-
дыргъанды. Ол жолда жетишимледен бири — «Ташыуул» 
романды. Жигитлени бир бирден башхалыкъларын баям-
лар ючюн, жазыучу тилни кёп тюрлю амалларын хайыр-
ланады: фонетиканы юсю бла (Ережип, Ордан) ; синтак-
сисни кючю бла (сабийлени ич монологлары); Жарнесни 
къысха айтымлары; лексика, фразеология мадарланы кенг 
хайырланыу, сёзлеге жангы магъана берну Тёппеланы 
Алймни «къол ызын» таныулу этеди. Жазыучу китабын 
окъугъан адам ол сыфатлагъа ийнанырча, аланы ангылар-
ча къурашдырыуну баш борчларындан бирине санагъанын 
да белгилерчады. 

Муну уа романны саулай магъанасына артыкъ къошум-
чулугъу болмаз деп, къайсы жигитин алып къарасанг да — 
аланы окъуна да хар бирини энчи ауазы, энчи ич дуниясы 
болуп чыгъады. Да , не? — ж а м а у а т дегенинг алайды. 
Хар кимни да аты башхача, акъылы да башха. Сёз ючюн, 

Майруш. Ол да баш жигитлени санында тюйюлдю, роман 
«мекямында» магъанасы да уллуду дерге жарамаз . Май-
руш бир ненча кере сагъынылады. Алай хар жолдан да 
биз аны танымай къоймайбыз. Ол айтхан затын «мен да 
къошулмай къалмайым хапаргъа» деген мурат бла болма-
са, «сёзюм «тсюн да, аны бла эс тапдырайым адамлагъа» 
деп айтмайды. Аны себепли, Майрушну ангыларгъа да 
къыйыпды. 

«Ташыуулда» социализмни жыллары суратланадыла. 
Романны бетлеринде бу тюрлю жамауат къурулушну 
душманлары, жакъчылары да тюбейдиле бетден-бетге. 
Немис фашистле, ала бла бирге элинден дертин алыргъа 
къайтхан Мачар — была социализмни душманларыдыла. 
Алай бу сыфатланы къурагъанда, жазыучу аланы жалан-
да класс чюйреликлерин белгилеп къоймай, ол чюйре-
ликле къайдан чыкъгъанларын ачыкъларгъа итинеди. 
Аны бла бирча бир къауум адамланы кесини жамауат 
къауумуну ичинде бекленин къалмай, тюзлюкге энчи жол-
ларан ачыкълайды. 

Тынч кёллю олтуруп, болгъан ишлени, белгили затла-
ны санап чыгъып, китап жазгъанлыгъынга, ол керти ада-
•биятха къошул1майды. Алай жазгъанла , аланы тиллери иги 
эсе да, айты.млары тюз эсе да, бязни суратлау, эстетика 
ёсюуюбюзге, ниетибизге, сезимибизге хазна зат къошмай-
дыла. Бу жаны бла къарасакъ, «Ташыуул» айбатлыкъдан 
кериди. Халкъны бай тили жаланда хар затны кёз ал-
лынга келтирирге себеп болады. Халкъ айтыуланы, сёз 
байлыкъны кючю бла къуралгъан л^игитлени энчиликлери 
романны кючюдю, къарыууду. Тил байлыкъны жазыучу 
романны тамам ташы этгенди; айбатлыкъ, жалгъан 
арнулукъ, кокаланыу дегенча затла арталлыда тюбемей-
диле. Ол да романны магъанасын кётюрген затладан 
бириди. 

Озгъан урушну суратларын салгъан xanapvia, повесть-
ле «Ташыуулгъа» дери да малкъар адабиятда бар эдиле. 
Урушну бек къыйын з а м а н ы н д а — т у у г ъ а н жерибиз уууч-
лаучуланы къолларына тюшген кезиуде халкъыбыз этген 
жигитликлени юсюнден. Алай ол замандагъы жашауну 
былай толу кёргюзтген уллу чыгъарма уа жокъ эди. Уруш 
топлары узакъда атылгъанда, жан къоркъуу тюшмегенде, 
жигит болгъан да, ариу сёз айтып, кесини керти бетин 
жашыргъан да тынчды. Семен зорлукъ бла бетден-бетге 
тюбешгенде уа, кёзбау этип къутулургъа амал жокъду. 
Жазыучу кесини жигитлеринн чынтты адамлыкълары, 
д а р а ж а л а р ы неге тенг болгъанын керти кюрешде кёргюз-
теди. 

Романны баш жигити Ж а м а у а т элди. Къайсы элде да 
болуучусуча, анда батырла, къоркъакъла да кёзбаучула, 
душманнга бойсунмагъан эрле да жашайдыла . Ж а м а у а т , 
эл къадарында, душман кирип келгенде, кесини уланла-
рыны къайсысы неге тийгенин туура кёргенди. Душманнга 
бойсуннганны къой, аны халкъы бурун заманладан бери 
айтыла келген оюнчулугъун, тамблагъа иги къууумун кем 
этмейди. «Жамауат эли мени халкъымы жыйышдырыл-
гъан сыфатыды», — дегенди Тёппеланы Алим, окъуучула-
ны сорууларына жууап бере. Алимге алай айтыргъа базы-
ныуну мурдору кючлю болгъанына романны эстетика 
къарыуу шагъатды... 

Адабият сёзню кючю бла тарых тинтиулерин андан 
ары бардыра, Тёппеланы Алим «Азатлыкъ» деген романын 
жазады. Бу роман эки повестьни тамалында къуралгъан-
ды — «Коммунист» бла «Жюз шаптал терек». Алай бол-
гъанлыкъгъа, сюжет къатышыулукъ, композиция бош-
лукъ дегенча зат эсленмейди — роман хар жаны бла да 
бнйик эстетика даражалыды. «Азатлыкъ» роман, «Та-
шыуулдан» кеч жазылгъанлыкъгъа , халкъны тарыхында 
алгъаракъ болгъан ишлени ачыкълайды. Тёппе улуну жа-
зыучулугьуну дагъы|да бир энчилиги барды. Битеу 
чыгъармаларына эслеп къарасанг (къара сёз бла жазыл-
гъан) , бюгюннгю жашаудан башлайды да, озгъан заман-
лагъа теренден-терен кире барады. Алай дайым да бюгюн-
нгю жашауну сагъышын этгенлей турады. Тюненеге, бюр-
сюкюннге, узакъ озгъан заманлагъа сагъышлы къаран, 
багъа береди. «Азатлыкъ» да ол кюйде жазылгъанды. 

Малкъар прозада «Азатлыкъ» жазылгъан кезиуге чы-
гъармаланы асламы бу роман ачыкълагъан темагъа жо-
раланып эди — революция бла аны ызындан келген инсан 
урушха. Аппаланы Хасаны «Къара кюбюрюнден» башлап, 
бу затда кесин сынамагъан «къара сёзчю» жокъду дерге 
боллукъду. Анга кёре уа жангы сёз айтхан да къыйын 
эди. Алай болгъанлыкъгъа, бу тарых кезиуге Тёппеланы 
Алим кесича къарагъанды. Бек башы уа — ол жыллада 
болгъан ж а м а у а т жашауну тынгылы суратын ишлегенди. 
Романда жигитлени къадарлары, ынгкъылап жоллары чы-
гъарманы баш концепциясы бла байламлыдыла — тарых 
тирмени терсни-тюзню да артдан-артха баям этеди. 

Роман хапарлау жарлы Къоналий бла бий Айдарукъну 
эм аланы юйюрлерини тёгерегинде барады. Ол эки жигит-
ни бир бирге жууукъ этген, кери кетерген да не затла-
дыла? Ала, туугъанлай окъуна, Аллахны буйругъу бла 
бир бирге къаршы сюелген къауумладандыла. 

144 



иы эки ж а ш ы болгъанларын сезерча онг а беремиди? 
Башха жигитлеге да ол кёзден къарай, жазыучу адабият-
да алгъадан да тёре болуп къалгъан хапарлау жорукъ-
ланы «бузады». 

Айдарукъну сыфатын къурай туруп да, Тёппеланы 
Алим прозабызда тохташдырылгъан жолну бармай, жашау 
кертиликни ачыкълау ызын сайлагъанды дерге керекди. 
Жазыучуну Айдарукъну юсюнден сагъышлары Кязимни 
«Бызынгы къабырларында» айтхан сёзлеринден башлан-
нганнга ушайды. 

Айдарукъ тюзлюкню сюнген (Кязимни шагъатлыгъына 
кёре, Холамда Шакъманланы Тарюкча) , сабыр адамды. 
Намыслы, адепли, сёзюне табылгъан инсан. Ж а л ч ы л а р ы 
бла бирча, кесин ишде сынагъан таубпй. Халкъыны къа-
дарын бир заманда да кёз аллындан кетермеген керти 
адам. Алай жазыучу Айдарукъну фаигъамбарча кёргюз-
тюуден да узакъды. Айдарукъ тышындан айтып, кишини 
жанына тиймей эсе да, анга жаратылгъан кезиуюнде Аллах 
берген бийлик къадарны тюзге санайды, халкъгъа оноу 
этиу бир-бир сыйлы тукъумланы къолларында бопургъа 
тийишлисине ийнаныпды. Окъуучу бу фикир бла кели-
шалмаса да, Айдарукъну бу ишаны жашаудан алыннга-
нына толу иннандырады. 

Ол ызны тутуп, жазыучу дагъыда бир башха. энчили-
ги «кёзюпгю чыгъара тургъан» сыфат къурайды. Ол Ады-
хам эфепдндн. Адыхамгъа дери бизни адабиятда эфенди-
лени жахил, жут, кёз'бау, хыйла сыфатлары кёп поэмала-
ны, хапарланы, повестьлеии, романланы да бетлерин тол-
турупдула. Тёппеланы Алим ол схеманы биринчи болуп 
бузгъапды. Жазыучу Адыхамны халинде кючлю, къарыусуз 
ышанларын да бирча толу ачыкълайды. Ол затла аны 
сыфатына жан саладыла. 

Адамны жашаууну къыйматыны юсюнден сагъыш эт-
ген чакъда, бизни умутларыбыз келлик кюн бла байланып 
эселе, ишинги бусагъатда магъаиасыи озгъан ишлс бла, 
болумла бла тенглешдирирге да тюншди. Сау халкъны 
къадарын алып айтханда да, боллукъну озгъан бла байла-
нып тургъаны баямды. Тарых халкъны 'къанатыды, тарых-
да атлары къалгъан игиле, закийле ызларындан келген 
тёлюлеге жол кёргюзтгенлей турадыла. Малкъарны къа-
дары, жюрюшю, аны буруннгу, эски тарыхда жери бю-
гюплюкде бизге толу белгили тюйюлдю. Малкъар окъуу-
чуну тарыхны юсюнден ишлеге сакълыгъы да андаиды. 
Илму иш болсун, поэзия, сахна неда къара сёз чыгъарма 
болсун, тарыхыбыздан хапар бере эсе, биз аны ал бе-
тиндеи ахырына дери кёз къакъмай окъуп чыгъабыз. Ж а з -

гъандан да толу, ышаннгылы хапар сакълайбыз. Ётюрюк-
ден не асыу, кёбюсюнде умутубуз толмай къалады. Автор-
ланы бу жаны бла терслеген тынч болгъанлыкъгъа — 
ыспассыз пшди. Нек дегенде, бюгюнлюкде малкъар халкъ-
ны тарыхы тийишлисича тинтнлмегенди. Аны себепли оз-
гъан заманны суратлау чыгъармасында ачыкълар акъыл 
этген жазыучугъа бютюнда тынч болмайды. 

«Ташыуул» бла «Азатлыкъ» романла халкъпы жашауун, 
тарыхыны къыйын кезиулеринде жолун толу, алжаусуз 
ачыкълагъанларыны себебинден болур,— аладан сора 
малкъар окъуучу Тёппеланы Алимни тюненебизни юсюн-
ден чыгъармаларын ашыгъып сакълайды, жазыучудан 
суратлау сёзню кючю бла айтылгъан толуракъ хапар из-
лейдн. 

Башда белгилегенпбизча, биз халкъыбызиы къадарын, 
жюрюшюн, аны буруннгу тарыхда жерин хазна билмей-
биз. Аны себепли бир-бнрде суратлау адабият чыгъармала 
илму ишледе чола къалгъан тарых бетленн ачаргъа онг 
береднле. Ол зат эсннге бегирек да Тёппеланы Алимни 
«Артутай» деген повестин окъусанг келеди. 

Мында сёз XVII ёмюрню ортасында Малкъарны жашау 
халларыны юсюнден барады. Орус жазмалагъа халкъы-
бызиы аты 6v кезиуледе тюшгенин эсге алсакъ, Алим Мал-
къарны тарыхыны бек теренине киргенин кёребнз. Быллай 
чыгъармада халкъпы белгилп уланыны бла аны жазыучу 
къурагъан суратлау сыфатыны арасында бир бирге кели-
шиулюк пшпи бек башыды. Артутайны хар айтхан сё-
зюне, этген ишнне да окъуучусун ийнандырыр ючюн, Тёп-
пеланы Алим аны сыфатын 'илму тинтиулеге кёре къурар-
гъа итиннгенди. Артутай XVII ёмюрде жашагъан 
Малкъарны айырмалы бийи, халкъыны чынтты жашы бо.; 
гъанды, аты да кёп иги ишле бла байламлыды. Аны се-
бепли жазыучу ол ёмюрню жашау халларын суратлайды. 
Тарыхыны къайсы кезиую да окъуучугъа жууукъ эм ангы-
лашыныулу болур ючюн, жаланда шартланы санап кетген 
'азды. Халкъыбыз къаллай кийим кие эди, аны къаллай 
хантлары бар эди, адетлерини бусагъатлада жюрюгенте-
ден башхалыгъы неде эди, къаллай нйнаныулары, ырыс-
лары, чамлары, жырлары, тилде биз 'бусагъатда жюрют-
мегеи сёзлерн, сёз тутушлары бар эдиле? Быллай соруу-
лагъа жууапла заманны суратын да къурайдыла, адабият 
жигитлеге да ата-бабаларыбызда болгъан ышанланы бе-
реднле. Бу жаны бла Тёппеланы Алимни уллу жетишими-
ни юсюнден айтыргъа керекди. Повесть ачыкълагъан за-
манда, халкъда мажюсюлюк кенг жайылып эди деген 
оюмну тюзге санамасакъ да, мажюсюлюкню бизде жюрю-

ген хали Алимни сураглау чыгъармасында бир-бир илму 
ишледен эсе кёп да тынгылы ачыкъланады. Къаллай жыр-
ла, назмула, тилекле, тепсеуле, алгъышла бардыла по-
вестьни биринчи кесегинде! Сабан тойну эм некях оюнла-
ны барыулары, Тейри Терекге табыныу, Кюченейни ти-
леклери повестьни бек аламат жерлериднле. 

Артутай христиан динни халкъына сингдирирге сюеди, 
къарындашы Жантукъай а муслийман динни сайлайды, 
Экиси да халкъны бирикдирир акъылда жангы, къарыулу 
дин йзлейдиле. Ол эки жангы дин эки къырал бла бай-
ламлыдыла — Рассей эм Тюрк бла. Алай ниет къудурети-
ни айныу жоллары бу схсмагъа сыйынмайдыла. Халкъы-
быз муслийман динни сайлагъанлыкъгъа, къыраллыгъын 
Россей бла бир этгенди, жамауатда мажюсюлюкню, хрис-
тиан динни да терен ызлары сакъланнгандыла. 

«Артутай» 1малкъар адабиятда тарыхны теренине ат-
лам этген биринчи повестьди. Аны ызындан келген чыгъар-
маланы авторлары, сёзсюз, Тёппеланы Алимни суратлау 
жетишимлерине таяна, учхара жерлерин да эсде тута, алай 
жазгъандыла. 

«Сыйрат кЗнюр» романын Тёппеланы Алим кёп жылла-
ны ичинде жазгъанды. Малкъар халкъны кёчгюнчюлюкде 
сынагъан къыйынлыгъы аны дайым тынгысыз этдирип тур-
гъан темады. Алтмышынчы жыллада Алим «Кюн батмай-
ды» деген повестин жазады. Мында башланнган сюжет 
ыз — Музафарны юсю бла къыйын жыллада ж а ш тёлюню 
къадары — артдан-артха уллу хапарлауну жолу болгъанды. 

Жазыучуну энчи хаты чыгъармада жигитлени ич ду-
нияларылда, аланы бнр бирлери бла келишиулеринде 
ачыкъланады. Ол жаны бла айтханда, Тёппеланы Алимни 
битеу прозасыны тутуругъу — тамата тёлю бла туудукъ-
ланы арасында болгъан халледиле. Таматаланы сынаула-
рын жаш тёлю алаламыды, андан ары айныта'мыды, тама-
талагъа багъалы затла кичилеге учуз болмай къаламыды-
ла? Таматаланы умутлары, сагъышлары, жарсыулары 
ызларындан келгенлеге ангылашыныулумудула? Бу соруу-
лагъа жууап жигитлени араларын да , аланы жашауда 
инсан кёрюмдюлерин да белгилейди. 

Романны баш жигити Музафар аппасы Хамзат берген 
ж а ш а у дерсге атламын келишдире, аны бла ёнчелей жа-
шайды. Аппасы кёзлерин ачхан тагы суула аны жашауун 
бпйик магъанадан толтурадыла. 

«Сыйрат кёпюр» романны ниети — халкъны халкъ эт-
ген аны Ата журтуду. Ата журтха, ана тилге сюймеклик 
сау къадарда миллет да сауду дейди жазыучу Музафар-

ны тёлюсюню къадарларыны юсю бла. Болсада бу ро-
манны юсюнден тынгылы сёзню кезиую алдады. 

Тёппеланы Алнмни чыгъармачылыгъыны магъаналы 
ёзеги — апы чам хапарларыдыла. Алада жазыучу малкъар 
хал'къны миллет психологиясын уста билгении кёргюзт-
генди. Аны хапарларында жашагъан къартла, колхоз 
къуллукъчула, студент жашла , ийменчек къызла — хар 
бирн л<;ашауубузну бир ж а р ы к ъ бетин ачады. Чам хапар 
кеси гитче зат болгъаилыкъгъа, анга уллу фахму керекдн, 
алайсыз жарыкъ кюлкюню орунуна окъуучуну армау этер-
ге боллукъду. 

«Чамны да чам бнледн» деген китабын жазгъанда , 
Алим ж а ш адам эди. Алай а бу жанрны ол бир заманда 
да сансыз этип къоймагъанды. Бусагъатда жазгъан чам-
лары да, ол биринчи китабындача, ж а ш сезиминден, ду-
ниягъа ж а р ы к ъ умутладан толудула. 

Жазыучу кесиии «жигптлерпне» жылы кёзден къарай-
ды, не шарайыбы болгъанны да хыликкя этмейди. Ал-
лай халле къайдан келгенлерин ангыларгъа нзлейди, окъуу-
чуну да ол тннтиулеге къошулургъа чакъырады. 

Алимни бу ишнне жууукъ тургъаи аны халкъ чамланы 
жыйышдырып, басмалагъаныды. «Мннги-Тау» журнал 
аланы бир къаууму бла — къарачайлыла бла малкъар-
лыланы арасында жюрюген чамла бла окъуучулаиы ша-
гъырей этип, зауукълукъ бергенди. 

Тёппеланы Алимнн ачыкъ айтмагъан, алай дайым жер 
алын тургъан бир сюймеклиги барды — ол да Къарачай-
ды. Кертиди, 50-жыллыгъына «Мнпги-Тау» журналгъа бнр 
зат бер дегенлеринде, Али'М «Къарачайгъа улан сёзюм» 
деген жазмасын басмалагъан эди. Бу ишинде ол кертиси 
бла да Къарачайгъа кёзбаусуз сюймеклигин айтханды, 
къургъакъ сёзле бла угъай, хар ташын, сууун, ёзеиин, 
жырларын, чамларын ийнакълап, бек башы уа — адамла-
рын тансыкълап. Жазыучу «Улан сёзюнде» халкъыбызны 
Малкъар бёлегини Къарачайгъа сюймеклнгин, жюрек 
жылыуун ангылатыргъа кюрешгенди. Малкъарлыланы 
асламысы Къарачайны Алимча уста бнлмейди, алай амалы 
болгъан къадар, таныргъа итинеди. Алим Къарачайны 
Къадама ташыидан башлан, хар белгили жерини керти 
суратларын кёз аллынга келтиредн, анда жашагъанланы 
ариу ниетлерине ёхтемленеди. 

Жазыучуну борчу, айхай да, адамланы бир бнрге жю-
реклсрин ачаргъа болушуу эсе, Алим бу борчун эсинден 
кетермейди. Аны жигнтлери — гитче хапарчыкълада бол-
сун, уллу романда болсун — жашауну сюйген, таукол, 
асламында кирсиз инсаиладыла. Бир-бирде жазыучуну 

ауазы хапарланы жигитлерини ауазын селейтгенча окъуна 
кёрюнеди. 

Тёппеланы Алим, къайсы сёз устасы да эхе болур аны 
сагъышын, айтханын халкъына жетдирир ючюн, кёп сурат-
лау амалланы излегенди. Ол излеу жолу аны сахнагъа 
келтиргенди. Малкъар театр Алимни бир талай оюнуи 
кёргюзтгенди — «Намыс», «Коммунист», «Жолгъа тюшген 
таш», «Азап жолу», «Артутай», «Учхан жулдуз». Тёппе 
улупу бу пьесаларында салгъан соруулары, сагъышлары, 
халкъыбызны жашаууну юсюнден оюмлары башха китап-
ларындан да белгилидиле. Алай сахнаны кесини энчи 
жорукълары болгъаны себепли, оюнда къара сёз бла жа-
зылгъан чыгъармадан эсе, проблемала ачыкъ кёргюзтю-
ледиле, аланы бусагъат жашауда магъаналарын тас эт-
генлери неда сакъланнганлары туура болады. Ол 
оюмну кертилигин «Артутайда» кёрюрге боллукъду. 
Алим «Артутайны» сахнада салыр ючюн, повестьге кёре 
пьеса жазгъанды. Бу кеэнуде повестьге да биринчи тюр-
лениулерин кийиргенди — кёп жангы зат къошханды, бир-
бир сюжет ызланы кетергенди. Пьеса сахнагъа чыгъардан 
алгъа, жазыучу, режиссер бла оюмлашып, иги кесек ишле-
генди. Аны бла да къалмай, пьесасын оюннга къатышы-
рыкъ артистлени хар бирини жюрюшюне, ауазына, солууу-
на кёре келишдиргенди. Ол уллу ишни туура жетишими — 
«Артутай» малкъар сахнаны тарыхында жангы, таукел 
атлам болгъанындады. Бу оюн халкъыбызны озгъан ёмюр-
леде жашаууну бек 1М1агъан1алы ,кез1иуюн суратлайды. Кеси 
да эки уллу теманы ачыкълайды — малкъар халкъны дин-
нге жолу, жигитни тарыхда жери. Биринчисн — халкъы-
бызны ислам динни алыуу — бусагъатха дерн адабиятда 
ачыкъланмагъан уллу темады. 

Халкъыбызны ёмюрледе, табийгъат бла бирлигин 
сакълагъан аны Тейрилери болгъандыла. Ол затны «Ар-
тутайда» шарт кёребиз. Оюнну бек уллу ышаны да олду. 
Уллу, гитче да, тиширыула, эр кишиле да — ж а м а у а т 
барысы да мажюсю тейриле бла — кенг алып къараса-
гъ'а — табийгъат бла жашауун келншдприп жашайды. 
Кученей бнйче Тейриге жалбарып, сабий тнлегени «Арту-
тайны» бек кючлю суратыды. Къараучугъа Кученейни сы-
фатын алай аламат ачыкълауда аны ойнагъан Баккуланьг 
Ларисаны да уллу сахна усталыгъын чертирчады. 

Тарых жигит бла суратлау сыфатны жууукълугъу къай-
сы чыгъарманы да жашау кертиликге келншгеннн неда 
келишмегенин белгилейди. Бу жаны бла алсакъ, «Арту-
тайда» бир ненча тарых жигит тарых болумланы «кюз-
гюсюдю». Оюнда ала тнйишлисича ачыкъланадыла. Ма 

гюржю патчах Теймураз Биринчи (ойнагъан Ахматланы 
Зейтун) , ол сахнагъа чыкъгъаны сайын, жерингден туруп, 
намыс берлигинг келеди. Неда чегемли къарт бла (арт. 
Шахмырзаланы Алексей) оруслу уста Луканы (арт. Ж а н -
горазланы М а ж и д ) юллесини юсюнден баргъан сатыу-
алыугъа сени да къатышырыгъынг келеди. Спектакльде 
Юсюпланы Хамит ойнагъан жигит — Масаф бий сыфаты 
ахырына дери ишленмегеннге ушайды, аны ючюн болур, 
фахмулу артист мизансценаны онгларын хайырланнган 
болмаса, сахнада кесине жер тапмайды. 

Тёппеланы Алимни «Артутай» повестим жазаргъа тау-
кел этдирген Къарамуссаны жырлары болгъанын эсге ал-
сакъ, Масаф бий алай «жалан» къалгъанын ангыларгъа 
боллукъду. Къарамусса аны юсюнден эки кере сагъынып 
кетеди: 

«Эй, гиди, Масаф бийни къанчыкъ ити юргенди...» 
«Тау эллени башын кесди Масаф бийни къарасы...» 

Повестьде Къарамусса ниет кючю бла, ёхтемлиги бла 
залимлеге тенгди, оюнда уа, жарсыугъа, сыфат башха 
тюрлю къуралгъанды. Къарамусса (ойнагъан Мисирла-
ны Ахмат) халкъны байрагъыча угъай, бнйлени жумуш-
чуларыча кёрюнеди, назмуларын да жамауатха таукел айт-
май, дауур-дууурну къычырып хорларгъа кюрешеди. Жн-
гитлени тизмесинде Артутай — Малкъарны олийи хар 
жаны бла да толу сыфатды. Бачиланы Ахматны фахмусу 
бу сыфатны къурай туруп, энтда бир жангы бетнн ачхан-
ды. Артутайны сагъышларын, умутларын, аны тарых ал-
лында уллу жюгюн баям этерге артистки хар атламы 
себеп болады. 

Жазыучуну борчу алимни борчундан башхады. Анга 
кёре уа, жазыучу тарых шартланы белгилеп къойгъан бла 
чекленмей, бусагъатдагъы жашауну тамырларын тинте 
туруп, озуп кетгеп ишлени кесича кёрюрге, ангылатыргъа 
да боллукъду. «Артутайда» аллай затла тюбегени 
XVII ёмюрде дин айырыу болмагъаны, Артутайны энчи 
къадарыны башхаракълыгъы адабият жорукъну ышаныды. 
Хар жазыучу да дунияны кесича кёреди, жигитлерини сё-
зю бла ёз сагъышларын, муратларын, жарсыуларын, къуу-
анчларын да баямлайды. 

Айтханыбызча, адабиятда Тёппеланы Алим кесин сы-
намагъан хазна жанр къалмагъанды. Хар биринде Да бир-
ча, тенг, тынгылы кюрешмеген эсе да, биз аны уллу 
фахмусу болгъанына шагъатбыз. Ол, алтмышынчы жылла-
ны тёлюсюне биринчи болуп, класс чюйреликле туудур-

гъап къыйын, алжаусуз къадарланы кёралгъанды. «Та-
шыуул», «Сыйрат кёпюр», романларында халкъыбызны 
тарыхыны бек ачы кезиулерин суратлай, миллетни тутуру-
гъун — аиы ниет кючюн, таза умутларын керти болумла-
пы, ийнаныулу сыфатланы себеби бла баямлагъанды. 
Жамауатны хапарын, къадарын, адамларын бизге жууукъ-
этгени, ол къуруда Алимни энчи жетишими тюйюлдю, ол 
бизни адабиятыбызны, айбат сёзюбюзню уллу бийиклик-
лсге жеталлыгъыны шагъатлыгъыды. 

Тёппеланы Алимни чыгъармачылыкъ къадары жаланда 
жазыучулукъ бла ёнчеленип къалмайды. Алим, тамата 
жазыучуларыбыз башлагъан тёрени айныта, окъуучуланы 
билимлерин байыкъдыргъан ишни бир заманда да селейт-
мей бардыргъанды. Жазыучу малкъар адабиятдан дерс-
ликле хазырлап келгенли 30 жылгъа жууукъ болады, 
1994 жылда II клаосха жоралап басмалагъан китабын а 
устазла, школну, университетни сохталары да хайырлана-
дыла. 

Бир къауум жылны Тёппеланы Алим Къабарты-Мал-
къар илму-излем институтну илму къуллукъчусу болуп д а 
тургъанды. Ол кезиуде жазыучу бир талан тынгылы илму 
иш тамамлагъанды. Кязимни экитомлугъун басмалагъан-
ды, аны башчылыгъы бла «Малкъар адабиятны тарыхыны 
очерклери» малкъар эм орус тилледе чыкъгъандыла. Ол 
таматалыкъ этген фольклор экспвдицияла хар заманда да 
жетишимли болуп тургъандыла. Алим кёп жырланы, 
макъамланы, назмуланы, хапарланы жазып алып, нпсти-
тутну архивинде къойгъанды. Ол жыйгъан затла арт жыл-
лада чыкъгъан фольклор жыйымдыкълада басмаланнган-
дыла. 

Бусагъатда малкъар адабиятны ал сатырында жазыу-
чуларыбызны ючюнчю тёлюсю барады. Ала орта жашау-
лары келген, сынауну, чыиыгъыуну да жолун ётген адам-
ладыла. Ол тёлюде Тёппеланы Алимни чыгъармачылыгъы 
белгили жерпи алады. 

Алимни юоюнден бир тюрлю бир суратны болуш-
лугъу бла айтыргъа тюшсе,— аны ташлы, тик жол-
да таукел, суху баргъан атлыгъа ушатыргъа боллукъду. 
Кертиси бла да, жазыучуну ниети, жюрек итиниую бийик,. 
таукел болгъанлыкъгъа, аны чыгъармачылыгъы тынч. сый-
дам жолпу барады десек, ётюрюкчю боллукъбуз. Алим 
сайлагъан — къыйын, узакъ эселе да, суратлау кертичи-
ликге, жашауну хар бетин, тюрсюнюн билирге уллу ити-
ниулюгю элтген жолладыла . Жашауну тагыларын ангы-
ларгъа, тюрленип баргъан дунияны сылтауларын ачыкъ-
ларгъа элтген жолла. 

